
ᖃᐅᔨᓴᐃᓐᓂᖅ ᕿᒥᕐᕈᔭᐅᓂᖓᓄᑦ ᑲᔪᓯᔪᒥᓇᓐᓂᖓ ᓴᖅᑭᑕᐅᒐᔭᕈᓂ 
ᑲᓇᑕᐅ ᑕᕆᐅᖓᓂ ᐱᐅᖅᓱᐊᕆᔭᖅ ᐃᓂᖓᓄᑦ ᐆᑦᑐᕈᑕᐅᔪᖅ 

ᑭᒡᒐᖅᑐᐃᔪᔅᓴᖅ ᑕᓪᓗᕈᑎᐅᑉ ᑕᕆᐅᒻᒥᐅᑕᖏᓂᒃ

ᐃᓪᓕᓐᓇᖅᑐᖅ ᑳᑐᕆᓐ ᒪᒃᑲᓇ
ᒥᓂᔅᑕᖓ ᐊᕙᑎᒧᑦ ᓯᓚᐅᓪᓗ ᐊᔾᔨᒋᔪᓐᓃᕈᑎᖏᑕ
ᑲᓇᑕᐅᑉ ᒐᕙᒪᑐᖃᒃᑯᖏᑦ 

ᐃᓪᓕᓐᓇᖅᑐᖅ ᔫ ᓴᕕᑲᑖᖅ
ᒥᓂᔅᑕᖓ ᐊᕙᑎᓕᕆᓂᒻᒧᑦ
ᓄᓇᕘᑉ ᒐᕙᒪᒃᑯᖏᑦ

ᒥᔅᑕ ᐱ. ᔭ. ᐊᕿᐊᕈᖅ
ᐊᖓᔪᖅᑳᖅ
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ

ᑕᓪᓗᕈᑎᐅᑉ ᑕᕆᐅᖓᓄᑦ ᑲᓇᑕᐅᑉ ᑕᕆᐅᖓᓂ ᐱᐅᖅᓱᐊᕆᔭᖅ ᐃᓂᖓᓄᑦ ᐱᔪᒪᓇᓐᓂᐊᓄᑦ ᕿᒥᕐᕈᐃᔨᑦ ᑐᑭᒧᐊᕆᔪᑦ 
ᑲᑎᒪᔨᕋᓛᖏᑦ ᐃᑉᐱᒋᔭᖃᑦᑎᐊᖅᖢᑎᒃ ᑐᓐᓂᕆᔭᖃᖅᑐᑦ ᐅᓂᒃᑳᓕᐊᒥᓂᒃ ᐊᑎᖃᖅᑎᑕᖅ ᑲᓇᑕᐅᑉ ᑕᕆᐅᖓᓂ ᐱᐅᖅᓱᐊᕆᔭᖅ 
ᐃᓂᖓ ᐆᑦᑐᕈᑕᐅᔪᖅ ᑕᓪᓗᕈᑎᐅᑉ ᑕᕆᐅᖓᓄᑦ − ᐱᔪᒥᓇᓐᓂᐊᓄᑦ ᕿᒥᕐᕈᐃᓂᐅᑉ ᐅᓂᒃᑳᖓᑦ ᓴᖅᑮᓪᓗᓂ ᐊᑐᖁᔭᐅᓂᑯᒥᒃ 
ᐃᓗᐊᒍᑦ ᐊᖏᖃᑎᒌᒍᑦ ᑐᑭᓯᐅᒪᖃᑎᒌᓐᓂᒻᒧᑦ ᐊᑎᓕᐅᕆᔭᐅᓂᑯ ᐃᓚᐅᖃᑕᐅᔪᓂᒃ ᑎᓯᐱᕆ 2009−ᒥ. 

ᐃᓱᐊ ᐅᐸᑲᐅᑎᒋᓗᒍ, ᐅᓂᒃᑳᓕᐊᕗᑦ ᑭᖑᓪᓕᖅᐹᖅᓯᐅᒻᒥᒃ ᓴᖅᑮᕗᖅ ᑖᓐᓇ ᓴᖅᑭᑕᐅᓂᖓ ᑲᓇᑕᐅᑉ ᑕᕆᐅᖓᓂ 
ᐱᐅᖅᓱᐊᖅᑕᐅᔪᖅ ᐃᓂᖓ ᑕᓪᓗᕈᑎᐅᑉ ᑕᕆᐅᖓᓂ ᐱᔪᒥᓇᖅᑐᖅ ᒪᓕᒃᖢᒋᑦ ᑐᓴᕋᓱᐊᕈᑎᕗᑦ ᓄᓇᓕᖏᓂᒃ ᖃᐅᔨᔭᖃᖅᖢᑕ 
ᓴᓐᖏᔪᒥᒃ ᐃᑲᔪᖅᓱᐃᓂᐅᔪᒥᒃ ᓄᓇᓕᐅᑉ ᐃᓄᖁᑎᖏᓄᑦ ᐅᐸᒍᑎᔭᑦᑎᓐᓄᑦ ᐱᔾᔪᑎᑕᖃᕋᓂᓗ ᓄᖅᑲᖓᑎᑦᑎᔾᔪᑕᐅᔪᓂᒃ. 
ᖄᒃᑲᓐᓂᐊᒍᑦ, ᕿᒥᕐᕈᐃᑎᓪᓗᑕ ᑖᔅᓱᒥᖓ, ᓯᐅᓪ ᑲᓇᑕ ᑎᒥᖓᑦ, ᐊᑕᐅᓯᖅ ᑲᒻᐸᓂᐅᔪᖅ ᕿᓂᖅᓴᐃᓂᒻᒧᑦ ᓚᐃᓴᓐᓯᖃᖅᑐᖅ 
ᐅᖅᓱᐋᓗᔅᓴᒧᑦ ᑕᓪᓗᕈᑎᐅᑉ ᐹᖓᒍᑦ ᐃᓱᒪᖅᓱᖅᖢᑎᒃ ᑐᓐᓂᕆᔭᖃᓕᓚᐅᖅᑐᑦ ᓇᓗᓈᕿᓂᐊᓄᑦ ᐱᖁᔭᑎᒍᑦ ᐊᑐᓐᓂᕆᔭᖏᑕ. 
ᐃᓱᐊᒍᓪᓕ ᐱᓕᕆᔭᑦᑕ, ᑖᒃᑯᐊ ᑐᑭᒧᐊᕆᔪᑦ ᑲᑎᒪᔨᕋᓛᖏᑦ ᐊᑐᓕᖁᔨᕗᑦ ᓴᖅᑮᒋᐊᓐᓂᒻᒥᒃ ᑲᓇᑕᐅᑉ ᑕᕆᐅᖓᓂ 
ᐱᐅᖅᓱᐊᕆᔭᒥᒃ ᐃᓂᐅᔪᒥᒃ 109,000 ᑭᑉᐹᕆᖓᔪᑦ ᑭᓛᒥᑕᐃᑦ ᐊᖏᓂᖃᖅᑐᒥᒃ. 

ᐱᓕᕆᓂᑦᑕ ᐃᓗᐊᒍᑦ, ᐅᔾᔨᕆᔾᔪᐊᖅᑖᓗᒋᓪᓗᑎᒍᑦ ᓴᓐᖏᔪᒻᒪᕆᒻᒥᒃ ᐃᑲᔪᖅᓱᐃᓂᖃᓐᓂᖏᑕ ᐃᓄᖏᑦ ᐱᐅᖅᓱᐊᕆᔭᖃᓐᓂᒻᒥᒃ 
ᓴᐳᒻᒥᔭᐅᓂᖓᑕᓗ ᑕᓪᓗᕈᑎᐅᑉ ᑕᕆᐅᖓ. ᐃᓕᑎᑕᐅᓚᐅᖅᑐᒍᑦ ᑕᒪᐃᓐᓂᒃ ᐆᒪᔪᑦ ᐊᐅᓚᓂᕆᔭᖏᓄᑦ ᐊᑑᑎᖃᓪᓚᕆᓐᓂᖓ 
ᑖᓐᓇ ᑕᓪᓗᕈᑎᐅᑉ ᑕᕆᐅᖓ ᐃᒪᖓᓗ ᓇᔪᖅᑕᐅᓪᓚᕆᓲᖑᓂᖓᓄᑦ ᐳᐃᔨᓄᑦ ᓇᔪᖅᑏᑦ ᐊᖅᑯᓵᖃᑦᑕᓲᓪᓗ ᓯᑯᐃᓕᕌᖓᑦ 
ᐊᐅᔩᔭᖅᑐᖅᖢᑎᒃ, ᐊᒻᒪᑦᑕᐅᖅ ᑕᕆᐅᖓᓄᑦ ᑕᑎᖃᓪᓚᕆᓐᓂᖏᑦ ᐃᓄᒋᔭᖏᑦ ᐊᕙᑖᑕ ᓄᓇᓕᐅᔪᓂᒃ ᑕᓪᓗᕈᑎᒥᒃ 
ᓂᕿᖃᕝᕕᓪᓚᕆᐅᓪᓗᓂ ᐃᓄᐃᓪᓗ ᐊᖑᓇᓲᓯᖏᓐᓂᒃ ᑲᔪᓰᓐᓇᕆᔭᖃᕝᕕᐅᓪᓗᓂ. 

ᑕᐃᒫᓪᓕ ᐊᔭᐅᖅᑐᐃᒐᓗᐊᖅᐳᒍᑦ ᑕᒪᔅᓯᓐᓂᒃ ᑲᑐᔾᔨᖃᑎᒌᓪᓗᓯ ᓂᕈᐊᕆᔭᖃᓪᓗᓯ ᑭᓪᓕᔅᓴᕆᓂᐊᖅᑕᖓᓄᑦ ᐃᒻᒪᖄ 
ᑲᔪᓯᓂᐊᕈᓂ ᐅᖃᐅᓯᐅᔪᓐᓇᕋᔭᖅᑐᖅ ᑲᓇᑕᒥᐅᑕᐅᖃᑎᑦᑎᓐᓄᑦ ᓄᓇᔾᔪᐊᒻᒥᐅᓄᓪᓗ ᖁᕕᐊᓲᑎᖃᖅᑎᓪᓗᑕ ᑲᓇᑕᐅᑉ 
ᓇᓪᓕᐅᓐᓂᖅᓯᐅᕈᑖᓂᒃ 150 ᐊᕐᕌᒍᓄᑦ. 

ᑭᒡᒐᖅᑐᖅᖢᒋᑦ ᑐᑭᒧᐊᕆᔪᑦ ᑲᑎᒪᔨᕋᓛᖏᑦ:

ᐅᑯᓄᖓ ᑲᓇᑕᐅᑉ ᒐᕙᒪᑐᖃᖏᓐᓄᑦ	 ᐅᑯᓄᖓ ᓄᓇᕘᑉ ᒐᕙᒪᒃᑯᖏᓄᑦ	 ᐅᑯᓄᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ

_________________________	              ______________________      ________________________

ᑲᕕᓐ ᒪᒃᓇᒦ			            ᑕᐃᕕᑎ ᒪᓐᑏᑦ		                   ᔭᐅᓪ ᕗᐊᑦᓯᔭᐃ	
ᑐᑭᒧᐊᑦᑎ, ᓴᐳᒻᒥᔭᓄᑦ ᐃᓂᓄᑦ ᓴᖅᑮᔨᖏᑦ    ᑐᑭᒧᐊᑦᑎ, ᒥᕐᖑᐃᖅᓯᕝᕕᑦ ᐊᔾᔨᖃᖏᑦᑐᓪᓗ   ᑐᑭᒧᐊᑦᑎᐅᑲᐃᓐᓇᖅᑐᖅ,    	  	
ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᖏᑦ		    ᐱᓕᕆᕝᕕᖓ ᐊᕙᑎᓕᕆᔨᒃᑯᑦ             ᓄᓇᐃᑦ ᐊᒻᒪ ᓱᓇᒃᑯᑖᕆᔭᖏᑦ

ᐃᓕᓴᕆᔭᐅᔭᕆᐊᓕᑦ
ᐃᓚᒋᔭᐅᔪᑦ ᑖᒃᑯᓄᖓ ᑕᓪᓗᕈᑎᐅᑉ ᑕᕆᐅᖓᓄᑦ ᑲᓇᑕᐅᑉ ᑕᕆᐅᖓᓂ ᐱᐅᖅᓱᐊᕆᔭᖅ ᐃᓂᖓᓄᑦ ᐱᔪᒪᓇᓐᓂᐊᓄᑦ 
ᕿᒥᕐᕈᐃᔨᑦ ᑐᑭᒧᐊᕆᔪᑦ ᑲᑎᒪᔨᕋᓛᖏᑦ ᐊᔾᔨᒌᓐᖏᑦᑐᓂᒃ ᐃᓐᓄᔅᓯᒪᕗᑦ ᐊᐅᓚᓂᐊᒍᑦ ᐱᔪᒥᓇᓐᓂᐊᑕ ᕿᒥᕐᕈᔭᐅᓂᐊᓄᑦ 
ᑲᓇᑕᐅᑉ ᑕᕆᐅᖓᓂ ᐱᐅᖅᓱᐊᕆᔭᒥᒃ ᐃᓂᖓᓄᑦ ᐃᓗᐊᓂ ᑕᓪᓗᕈᑎᐅᑉ ᑕᕆᐅᖓᑕ, ᑭᓯᐊᓂ ᑕᒪᐃᓐᓂᒃ ᐊᖏᔪᒥᒃ 
ᐊᑐᓪᓚᕆᑦᑐᒥᓪᓗ ᐃᓂᖃᓚᐅᖅᑐᑦ. ᑕᐃᒪᐃᓐᓂᑯᐊᓄᑦ ᑖᒃᑯᐊ ᐃᓕᓴᕆᔪᒪᕙᕗᑦ ᐊᔅᓱᕈᐋᖃᓐᓂᖏᑦ ᐃᑲᔪᖅᓱᐃᓂᖏᓪᓗ 
ᑕᒪᐃᓐᓂᒃ ᐃᓚᐅᔪᓐᓇᓚᐅᖅᑐᑦ ᑲᑎᒪᔨᕋᓛᖑᔪᓄᑦ: ᔮᓐ ᐊᒪᕈᐊᓕᒃ, ᓈᓐᓯ ᐊᓂᓐᓂᓕᐊᖅ, ᓲᓗᒨᓂ ᐊᕙ, ᓯᑎᕙᓐ ᕕᓕᐊᒻᓴᓐ 
ᐹᑐᐊᕆ, ᔭᓇ ᐴᓐ, ᓂᑯᓚᔅ ᐳᓇᐱ, ᓯᐅᕋ ᑭᐅᕆᐊᐃ, ᕈᓵᓐ ᑎ’ᐅᕌᔾᔨᐅ, ᓂᐅᕆ ᐃᖃᓗᔾᔪᐊᖅ, ᓯᑎᕙᓐ ᓛᓐᔅᑕᐃᓪ, ᑕᐃᕕᑦ 
ᒪᓪᓕᒃ, ᐴᓂ ᒪᒃᑲᐃᓴᒃ, ᑕᐱᓴ ᒧᓕᓐ, ᔨᐅᕆ ᓈᑕᓇᐃ ᐊᒻᒪᓗ ᓇᐃᔾᔪᓪ ᖃᐅᒻᒪᕆᐊᖅ. ᑖᒃᑯᐊ ᑐᑭᒧᐊᕆᔪᑦ ᑲᑎᒪᔨᕋᓛᖏᑦ 
ᐃᑲᔪᖅᓱᑦᑕᐅᑦᑎᐊᓚᐅᖅᑐᑦ ᐱᓕᕆᐊᕆᔭᕆᐊᓕᖏᓐᓂᒃ ᐃᖅᑲᓇᐃᔭᖅᑎᓄᑦ ᑕᐃᔮᓐ ᐱᓛᓐᓴᐅᑦ, ᑭᐅᕆ ᐃᐅᕗᕋᒻ ᐊᒻᒪᓗ 
ᕗᕋᓐᓰᓐ ᒧᔅᓯᔭᐃ. 
ᑐᑭᒧᐊᕆᔪᑦ ᑲᑎᒪᔨᕋᓛᑦ ᖁᔭᓕᑦᑎᐊᖅᖢᑎᒃ ᐃᓕᓴᕆᔭᖃᕆᕗᑦ ᐅᑯᓂᖓ ᐃᓄᑐᐊᓐᓇᓐᓂᒃ ᐃᓚᐅᕝᕕᖃᓚᐅᖅᑐᓂᒃ 
ᕿᒥᕐᕈᔭᑦᑎᓐᓄᑦ ᐅᓂᒃᑳᓕᐊᖑᔪᓄᓪᓗ ᑖᔅᓱᒧᖓ: ᓵᒻ ᐋᕆᐊᒃ, ᒪᓚᑲᐃ ᐋᕆᐊᒃ, ᕌᔅ ᐃᐅᒋᓐ, ᒋᐅᕆ ᐃᐊᓐᔅ, ᕌᓐ ᕼᐋᓪᒪᓐ, 
ᐃᓅᑭ ᐃᓄᐊᕋᖅ, ᓂᑯ ᐃᓄᐊᕋᖅ, ᓂᑯᓚᔅ ᐆᕕᖕ, ᒪᒎᒥ ᔮᓐᔅ, ᐊᓚᓐ ᓚᑐᐊᕆᐅᓪ, ᐃᐊᑦ ᒪᒃᓚᐃᓐ, ᒪᐅᒍᕋᑦ ᓇᐅᓪᓚᖅ, ᓕᓯ 
ᐸᐹᑦᓯ, ᕋᐃᔭᓐ ᐸᐅᑯ, ᑯᕆᔅᑕᕗ ᐱᐅᔅ, ᑯᕆᔅᑕ ᕈᐃᔪᓪ, ᐸᓖᓐ ᔅᑳᑦ, ᑕᐃᕕᑦ ᔅᑳᑦ, ᓕᓐᑕ ᕕᐊᓚᓐᑯᐊ, ᑖᓂᐅᓪ ᕚᑦᓴᓐ, ᑖᓐᓂ 
ᕋᐃᑦ ᐊᒻᒪᑦᑕᐅᖅ ᑕᒡ ᔫᕆᒃ. 

Introduction

ᑕᓪᓗᕈᑎᐅᑉ ᑕᕆᐅᖓ ᐃᓕᖅᑯᓯᒻᒥᒍᑦ 
ᐃᓄᖏᑕᓗ ᐱᖅᑯᓯᖏᑕ ᑐᑦᑕᕝᕕᒋᔭᖓ 
ᑕᕆᐅᖑᓪᓗᓂ ᓄᓇᔾᔪᐊᓕᒫᒥᒃ 
ᐊᖏᓛᖑᔪᓂᒃ ᓂᔾᔪᑎᖃᕝᕕᓪᓚᕆᐅᔪᓂᒃ 
ᓇᒥᓕᒫᑦᑎᐊᖅ. ᑕᕆᐅᖓ ᓲᓪᓗᓕ 
“ᐆᒪᔪᑦ ᐊᐅᓚᐅᑎᒋᔭᖓ” ᐊᖏᔪᒻᒪᕆᒻᒥᒃ 
ᑲᓇᓐᓇᐅᑉ ᐅᑭᐅᖅᑕᖅᑐᐊᓄᑦ 
ᐳᐃᔨᖃᖅᑎᑦᑎᒻᒪᑦ, ᑕᑖᖅᑐᐊᓘᓪᓗᓂ 
ᐆᒪᔪᓂᒃ ᐊᔾᔨᒌᖏᑦᑐᓂᒃ ᐅᐱᓐᖔᒃᑯᑦ 
ᐊᐅᔭᒃᑯᓪᓗ ᓯᕿᓂᖅ ᐅᑎᕌᖓᑦ 
ᐅᖅᑰᓯᔭᕌᖓᓪᓗ. ᐊᒥᓱᔾᔪᐊᕌᓗᐃᑦ 
ᕼᐊᓐᓇᓚ ᑕᐅᓴᒐᓵᓗᐃᑦ ᑎᒻᒥᐊᑦ 
ᐊᒥᓱᒻᒪᕇᓪᓗ ᐳᐃᔨᑦ ᐊᖅᑯᓵᖅᑕᖅᑐᑦ 
ᓇᔪᖅᐸᒃᖢᑎᓪᓗ ᑕᕆᐅᖓᓂᒃ. 
ᐊᑐᓛᖑᖃᑕᐅᔪᖅ ᓇᔪᒐᖓ ᑕᕆᐅᖅ 
ᓂᔾᔪᑎᓄᑦ ᓲᓪᓗ ᓇᓄᐃᑦ, ᐊᕝᕖᑦ, ᑐᒑᓕᑦ 
ᖃᐅᓪᓗᖅᑖᓪᓗ ᕿᓚᓗᒐᖏᓄᑦ. 

ᐃᓄᓐᓄᑦ ᓇᔪᖅᓯᒪᔪᓂᒃ ᑕᓪᓗᕈᑎᐅᑉ 
ᑕᕆᐅᖓᑕ ᐃᑭᕋᓴᖓᓂ − ᑕᓪᓗᕈᑎᐅᑉ 
ᑕᕆᐅᖓ ᑕᐃᔭᐅᓂᖓ − ᐱᖅᑯᓯᖃᖅᑎᓄᑦ 
ᓇᔪᖅᑕᑐᖃᖅ ᓂᔾᔪᑎᖃᓪᓚᕆᒃᖢᓂᓗ. 
ᑕᓪᓗᕈᑎᐅᑉ ᑕᕆᐅᖓ 
ᓂᕿᖃᖅᑎᑦᑎᓯᒪᔪᖅ, ᐅᖅᑯᐃᕝᕕᐅᓂᑯ, 
ᐊᓐᓄᕌᔅᓴᓂᒃ ᓴᓇᕐᕈᑎᑦ ᓂᔾᔪᑎᑕᒥᓂᒃ 
ᐊᓐᓇᐅᒪᔾᔪᑕᐅᓂᑰᕗᖅ ᐃᓄᓐᓄᑦ 
ᐱᔭᕆᑐᓛᓂᒃ ᐊᕙᑎᖃᕋᓗᐊᖅᑐᒥᒃ 
ᐅᑭᐅᖅᑕᖅᑐᒥ ᓄᓇᔾᔪᐊᒥᑦ. ᑖᓐᓇ ᐃᓄᖏᑕ 
ᐊᔅᓱᒪᕆᒃ ᐊᓐᓂᕆᔭᖓ ᐆᒻᒪᑎᒥᑐᑦ 
ᖁᑦᑎᑦᑐᒥᒃ ᐊᓐᓇᐅᒪᔾᔪᑕᐅᓂᐊᓄᑦ 
ᐊᖑᓇᓱᓐᓂᒻᒥᓪᓗ ᐊᑐᖅᑎᑦᑎᔪᖅ, 
ᓴᓐᖏᓪᓗᑎᒃ ᐅᖃᐅᓯᖏᑦ, ᐱᖅᑯᓯᖏᑦ 
ᐊᑐᖅᑕᑐᖃᖏᓪᓗ. 

ᑕᓪᓗᕈᑎᐅᑉ ᑕᕆᐅᖓᑕ ᐊᑦᑐᐃᓂᖃᓐᓂᖓ 
ᐅᖓᑖᓅᖓᔪᖅ ᑭᓪᓕᔅᓴᓕᐊᕆᔭᐅᔪᖏᑕ, 
ᐃᓂᓪᓚᖓᓂᐊᓗ ᓄᓇᖏᓐᓂᒃ 
ᐊᖅᑯᓵᕆᐊᖃᕝᕕᐅᓪᓗᓂ ᐊᔾᔨᒌᖏᑦᑐᓄᑦ 

ᓂᔾᔪᑎᓄᑦ, ᐊᐅᓚᓂᖏᓄᓪᓗ ᓲᓪᓗ 
ᐃᖏᕐᕋᓂᖅᑕᖏᑦ, ᐅᓕᑦᑕᖅᑕᖏᑦ 
ᐃᑎᔪᒥᓪᓗ ᖃᓚᖅᐸᓪᓕᐊᔪᖅ 
ᓂᕿᔅᓴᔭᖃᖅᑐᒥᒃ ᓯᑯᔪᓐᓇᕋᓂ ᐆᒪᔪᓂᓪᓗ 
ᓇᔪᖅᑕᓪᓚᕆᐅᓪᓗᑎᒃ. ᐃᓱᒪᒋᓇᒍ 
ᓯᓚᖓᑕ ᐊᔾᔨᒋᔪᓐᓃᓐᓂᖓ, ᑕᓪᓗᕈᑎᐅᑉ 
ᑕᕆᐅᖓ ᑲᔪᓰᓐᓇᓐᓂᐊᖅᑐᖅ ᐆᒪᔪᓄᑦ 
ᐊᑐᖅᑕᐅᓪᓚᕆᓐᓂᖓ ᐊᐅᓚᓂᐊᓄᑦ 
ᐃᓗᐊᓂ ᓴᖅᑭᔮᖏᓐᓇᕋᔭᒻᒪᑕ 
ᑕᕆᐅᖓᓂ ᐆᒪᔪᖃᐃᓐᓇᓪᓗᑎᒃ, 
ᑭᓯᐊᓂ ᓂᔾᔪᑎᖏᑕ ᖃᓄᐃᑦᑑᓂᖏᑦ 
ᐊᓯᔾᔨᖅᐸᓪᓕᐊᑐᐃᓐᓇᕆᐊᓖᑦ. 

ᐃᓱᒪᖃᕆᐊᒥᒃ ᓴᐳᒻᒥᓇᓱᓐᓂᒻᒥᒃ 
ᓄᓇᔾᔪᐊᓕᒫᑎᒍᑦ, ᑲᓇᑕᓕᒫᑎᒍᑦ, ᐊᒻᒪ 
ᐊᒡᒍᖅᓯᒪᓂᐊᒍᑦ ᐊᓐᓂᓐᓇᕈᑎᒋᔭᖏᑦ 
ᑕᓪᓗᕈᑎᐅᑉ ᑕᕆᐅᖓᑕ 
ᐅᑎᖅᑕᐃᓐᓇᖅᐳᖅ ᐃᓱᒪᓕᐊᖑᓪᓗᓂ 
ᑕᐃᑲᓐᖓᓂᑦ ᐃᓱᓕᒋᐊᓕᖅᑎᓪᓗᒍ 
ᐊᕐᕌᒍᖏᑦ ᖁᓕᐅᑦᑕᖅᑐᑦ 1970. ᐊᕐᕌᒍᐊᓂ 
2009, ᐱᓕᕆᔭᐅᓂᖓ ᐱᒋᐊᓪᓚᕆᒃᖢᓂ 
ᑖᒃᑯᐊ ᒐᕙᒪᑐᖃᒃᑯᑦ − ᓄᓇᕘᑉ ᒐᕙᒪᖏᑦ 
− ᐃᓄᐃᓪᓗ ᐊᖏᖃᑎᒌᒃᑲᒥᒃ ᑲᑐᔾᔨᓪᓗᑎᒃ 
ᖃᐅᔨᓵᖃᓕᖅᖢᑎᒃ ᑕᑯᔅᓴᕈᕈᓐᓇᕈᒪᓂᐊᑕ 
ᐱᔪᒥᓇᓐᓂᖓᓄᓪᓗ ᓴᖅᑭᑕᐅᒍᓂ 
ᑲᓇᑕᐅᑉ ᑕᕆᐅᖓᓂ ᐱᐅᖅᓱᐊᖅᑕᐅᔪᒥᒃ 
ᐃᓂᒋᔭᖓᓂᒃ ᐃᓗᐊᒍᑦ ᑕᓪᓗᕈᑎᐅᑉ 
ᑕᕆᐅᖓᑕ. ᑖᓐᓇ ᐱᓕᕆᓂᐅᔪᖅ 
ᓯᕗᓕᐅᕆᔭᐅᓪᓗᓂ ᑐᑭᒧᐊᕆᔪᑦ 
ᑲᑎᒪᔨᕋᓛᖓᓐᓂᒃ ᐃᓚᖃᖅᖢᑎᒃ 
ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᖏᓂᒃ, 
ᓄᓇᕘᑉ ᒐᕙᒪᒃᑯᖏᓂᒃ ᐊᒻᒪᓗ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓂᒃ (QIA). 
ᑭᖑᓂᐊᒍᑦ ᐊᕐᕌᒍᒐᓴᓄᑦ ᐱᓕᕆᓕᖅᖢᑎᒃ 
ᑐᓴᕋᓱᐊᓐᓂᒻᒥᒃ ᐃᓄᖏᓐᓂᒃ ᐊᕙᑖᓂ 
ᓄᓇᓕᐅᔪᓂᒃ ᐊᒃᑐᐃᓂᖃᓛᓪᓗ 
ᐃᓚᒋᔭᐅᔪᓄᑦ, ᐱᔭᕇᖅᑕᐅᓪᓗᑎᒃ 
ᐊᔾᔨᒌᖏᑦᑐᑦ ᖃᐅᔨᓴᐃᓂᐅᓲᑦ. ᐅᓇ 

ᐅᓂᒃᑳᓕᐊᖅ ᓇᐃᓕᒋᐊᖓᔪᒥᒃ 
ᐅᓂᒃᑳᖃᖅᑐᖅ ᓴᖅᑭᓯᒪᔪᓄᑦ 
ᐱᔪᒥᓇᓐᓂᐊᑕ ᖃᐅᔨᓴᖅᑕᐅᓂᖓᓄᑦ 
ᐊᒻᒪᑦᑕᐅᖅ ᑐᑭᒧᐊᕆᔪᑦ ᑲᑎᒪᔨᕋᓛᑦ 
ᐱᓕᕆᐊᖏᑦ ᐊᒻᒪᑦᑕᐅᖅ 
ᐊᑐᓕᖁᔭᐅᓯᒪᔪᖏᑦ.

ᓴᖅᑭᑕᐅᓂᑰᓪᓗᑎᒃ ᐊᑐᖅᖢᒋᑦ 
ᑎᑎᕋᖅᓯᒪᓂᖏᑦ ᑲᓇᑕᒥ ᑲᓇᑕᐅᑉ 
ᑕᕆᐅᖓᓂ ᐱᐅᖅᓱᐊᖅᕆᔭᑦ ᐃᓂᖏᓄᑦ 
ᐱᖁᔭᖓᓂ, ᑲᓇᑕᐅᑉ ᑕᕆᐅᖓᓂ 
ᐱᐅᖅᓱᐊᖅᑕᖅ ᐃᓂᖓᑦ (NMCA−ᖑᔪᑦ) 
ᐃᓕᖅᑯᓯᖃᖅᑐᑦ ᑕᕆᐅᑉ ᐃᓂᖏᑦ 
ᓴᐳᒻᒥᔭᐅᓪᓗᑎᒃ ᑲᒪᒋᔭᑦ ᑲᓇᑕᐅᑉ 
ᒥᕐᖑᐃᖅᓯᕝᕕᓕᕆᔨᖏᓄᑦ. ᑐᕌᒐᕆᔭᖓ 
ᓴᐳᑎᓂᒻᒥᒃ ᐱᐅᖅᓱᐊᕆᔭᖃᓐᓂᒻᒥᓪᓗ 
ᐃᓂᐅᔪᓂᒃ ᑭᒡᒐᖅᑐᐃᔪᑦ ᑲᓇᑕᐅᑉ 
ᐊᔾᔨᒌᖏᑦᑐᖏᑕ ᑕᕆᐅᒻᒥ 
ᐃᓕᖅᑯᓯᖃᐅᓯᖏᓂᒃ ᓴᖅᑭᑕᐅᓗᑎᒃ 
ᐱᕚᓪᓕᕈᑎᖏᓄᑦ, ᐃᓕᓴᕈᑎᖏᓄᑦ 
ᑲᔾᔮᕆᔭᖃᓪᓗᑎᒃ ᑲᓇᑕᒥᐅᑕ. 
ᑕᒪᒃᑯᐊ NMCA−ᖑᔪᑦ ᖃᔅᓯᒐᓚᓐᓄᑦ 
ᐊᑐᖅᑕᐅᔪᓐᓇᓲᑦ ᐃᓂᖏᑦ ᓇᓕᕌᕆᓪᓗᑎᒃ 
ᓴᐳᒻᒥᕆᓂᒻᒥᒃ ᑲᔪᓰᓐᓇᖅᑐᒥᓪᓗ 
ᐊᑐᖅᑕᐅᓂᖓᑕ ᑕᕆᐅᖓ ᑲᒪᒋᔭᐅᓂᐊᒍᑦ 
ᑭᓪᓕᖃᓕᖅᑎᑦᑎᓂᒻᒥᓪᓗ ᐃᒪᖏᓂᒃ, 
ᑲᑐᔾᔨᖃᑎᒋᓗᒋᑦ ᐃᓄᒋᔭᖏᑦ ᐊᕙᑖᓂ. 
ᓴᕕᕋᔭᔅᓴᓂᒃ ᐅᖅᓱᐊᓗᔅᓴᓂᓪᓗ 
ᕿᓂᖅᓴᓐᓂᖅ ᓴᓇᔭᖃᓐᓂᓪᓗ 
ᑕᕆᐅᒻᒥᓪᓗ ᐃᒋᑦᑎᖃᑦᑕᓐᓂᖅ 
ᐊᔪᖅᑎᑕᐅᓪᓗᑎᒃ. ᑲᔪᓰᓐᓇᕈᓐᓇᓲᑦ 
ᑮᓇᐅᔭᓕᐅᕈᑎᐅᓲᑦ ᐊᑐᓐᓂᑦ, ᓲᓪᓗ 
ᐃᖃᓗᒐᓱᓐᓂᖅ ᐅᒥᐊᔾᔪᐊᒃᑯᓪᓗ 
ᐅᓯᑲᖅᑕᐃᔪᑦ, ᐱᔪᓐᓇᖅᑎᑕᐅᕗᑦ 
ᑲᔪᓯᒐᔭᖅᑐᑦ ᒪᓕᒋᐊᖃᓐᓂᖏᑦ 
ᐱᖁᔭᖏᓄᑦ ᐃᒪᒻᒥᐅᑕᓕᕆᔨᒃᑯᑦ ᑲᓇᑕᒥ 
ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 
ᐱᓕᕆᕝᕕᖏᓂᒃ, ᒪᓕᓪᓗᑎᒃ ᑐᕌᒐᖓᓂᒃ 

ᐱᐅᖅᓱᐊᕆᔭᖃᕋᓱᓐᓂᖓᑕᓗ ᓴᐳᒻᒥᐅᔭᔫᑉ 
ᐃᓗᐃᒍᑦ. 

ᐊᑖᒍᑦ ᑎᑎᕋᖅᓯᒪᓂᖏᑕ ᓄᓇᕘᑉ 
ᓄᓇᑖᕈᑎᒧᑦ ᐊᖏᕈᑎᒻᒪᕆᐊᑕ, ᐃᓄᐃᑦ 
ᐃᓕᖅᑯᓯᑐᖃᖏᑦ ᐊᖑᓇᓱᓐᓂᒻᒧᑦ 
ᑲᔪᓰᓐᓇᕋᔭᖅᑐᑦ ᐊᑐᖅᑕᐅᖏᓐᓇᓪᓗᑎᒃ 
ᐃᓗᐊᒍᑦ ᓴᖅᑭᑕᐅᔪᒪᔫᑉ ᐱᐅᖅᓱᐊᖅᑕᐅᔪᑉ 
ᐃᓂᖓᓂᒃ. ᖄᒃᑲᓐᓂᐊᒍᑦ, ᓴᖅᑭᑕᐅᓂᖓ 
ᓴᐳᒻᒥᔭᐅᔪᖅ ᐱᐅᖅᓱᐊᕝᕕᖓ 
ᐃᓗᐊᒍᑦ ᑕᓪᓗᕈᑎᐅᑉ ᑕᕆᐅᖓᑕ 
ᐃᓚᖃᕆᐊᖃᕋᔭᕆᕗᖅ ᐊᖏᕈᑎᒥᒃ ᐃᓄᐃᑦ 
ᐊᑦᑐᖅᑕᐅᓂᖏᓄᑦ ᐱᕚᓪᓕᐅᑎᖏᓄᓪᓗ 
ᐋᔩᕈᑕᐅᒐᔭᖅᑐᖅ ᐃᓄᓐᓄᑦ ᐊᒻᒪᑦᑕᐅᖅ 
ᒐᕙᒪᒃᑯᓐᓄᑦ. ᑖᓐᓇ ᐊᖏᕈᑎᓕᐊᖑᔪᖅ 
ᑲᒪᒋᔭᖃᕋᔭᒻᒪᑦ ᑮᓇᐅᔭᖅᑐᓐᓂᖏᓂᒃ, 
ᐃᖅᑲᓇᐃᔭᕝᕕᔅᓴᖏᓂᒃ, ᐱᓕᒻᒪᔅᓴᐃᔾᔪᑎᑦ 
ᐃᓕᓐᓂᐊᕋᔅᓴᑦ ᓇᓪᓕᖅᓯᒪᔭᕆᐊᖃᖅᑕᖏᑦ, 
ᑮᓇᐅᔭᑎᒍᑦ ᐃᑲᔫᑎᒋᔭᖏᑦ, ᐊᒻᒪᑦᑕᐅᖅ 
ᑲᑐᔾᔭᐅᔪᒥᒃ ᐊᐅᓚᑦᑎᔨᔅᓴᖏᓂᒃ ᑖᔅᓱᒪᐅᑉ 
ᓴᐳᒻᒥᔭᐅᔫᑉ ᐃᓂᖓᑕ.

ᐊᕐᕌᒍᒐᓴᓐᓄᑦ ᑲᒪᒋᔭᖃᖅᖢᑎᒃ 
ᐱᔪᒥᓇᓐᓂᐊᑕ ᕿᒥᕐᕈᓂᖓᒍᑦ, 
ᑖᒃᑯᐊ ᑐᑭᒧᐊᕆᔪᑦ ᑲᑎᒪᔨᕋᓛᑦ 
ᑲᑎᖅᓱᐃᓪᓗᑎᒃ ᑐᑭᓯᔾᔪᑎᔅᓴᓂᒃ 
ᑕᒪᐃᓐᓄᑦ ᐆᒪᔪᑦ ᐊᐅᓚᓂᖏᓄᑦ 
ᐊᓐᓂᕆᔭᐅᔪᑦ, ᐳᓚᕋᑦᑐᓕᕆᓂᒻᒧᑦ 
ᒪᑐᐃᕈᑎᓂᖏᑦ, ᐃᖃᓗᒐᓱᓐᓂᖅ, 
ᑕᕆᐅᒃᑯᑦ ᐃᖏᕐᕋᔭᖃᑦᑕᓲᑦ 
ᐱᑕᖃᑐᐃᓐᓇᕆᐊᖃᓐᓂᖓᑕ 
ᐅᖅᓱᐋᓗᔅᓴᕋᔭᑦ ᓱᓇᒃᑯᑖᖏᑦ. ᐊᑐᖅᖢᒍ 
ᐃᓄᐃᑦ ᖃᐅᔨᒪᔭᑐᖃᖏᑦ (ᐃᓄᐃᑦ 
ᖃᐅᔨᒪᓂᖏᑦ) ᓴᓂᓕᖃᖅᖢᑎᒃ 
ᖃᐅᔨᓴᖅᑎᑦ ᑲᑎᖅᓱᒐᖏᓐᓂᒃ 
ᖃᐅᔨᒪᓂᒻᒥᒃ ᐃᓗᐃᑦᑑᔪᒥᒃ ᑐᑭᓯᓇᓱᒃᖢᒍ 
ᐊᑐᖅᑕᐅᓂᖓ ᐊᓐᓂᓐᓇᕈᑖᓗ 
ᑕᕆᐅᖓᑕ. ᑖᓐᓇ ᑐᓴᕋᓱᐊᓐᓂᕗᑦ 
ᐃᓚᖃᖅᖢᓂ ᐅᐸᒍᑎᓂᒻᒥᒃ ᑕᓪᓕᒪᓄᑦ 
ᓄᓇᓕᐅᔪᓄᑦ ᐊᕙᑖᓂ ᐃᓂᖃᖅᑐᑦ 
ᓴᐳᒻᒥᔭᔅᓴᐅᑉ ᐃᒪᖓᑕ (ᒥᑦᑎᒪᑕᓕᒃ, 
ᐃᑉᐱᐊᔾᔪᒃ, ᐊᐅᓱᐃᑦᑐᖅ, ᖃᐅᓱᐃᑦᑐᖅ 
ᐊᒻᒪᓗ ᑲᖏᖅᑐᒑᐱᒃ), ᑲᑎᓕᒫᖅᖢᒋᑦ 
32−ᓂᒃ ᓄᓇᓕᓐᓂ ᑲᑎᒪᓂᖃᖅᖢᑕ 
ᐅᐸᑦᑕᐅᓪᓗᑕ ᐅᖓᑖᓄᑦ 430 ᐃᓄᓐᓂᒃ. 
ᑐᓴᕋᓱᓚᐅᕆᕗᒍᑦ ᐊᒡᒍᖅᓯᒪᔪᒃᑯᑦ 
ᑲᓇᑕᓕᒫᒥᓪᓗ ᐃᓚᐅᓂᓕᑦ 
ᐱᖃᓯᐅᑎᓪᓗᒋᑦ ᓴᓇᔪᓕᕆᔨᔾᔪᐊᖑᔪᑦ 
ᒐᕙᒪᒃᑯᓐᓄᑦ− ᐊᑦᑐᐊᖏᑦᑐᑦ 
ᑎᒥᖁᑎᒋᔭᖏᓂᒃ. 

ᐃᓗᐊᓂ ᑐᓴᕋᓱᐊᓐᓂᑦᑕ ᓄᓇᓕᓐᓂ, 
ᑕᒪᐃᓐᓂ ᓄᓇᓖᑦ ᑕᓪᓕᒪᑦ 
ᐅᖃᐅᓯᖃᓚᐅᖅᑐᑦ ᐊᖏᔫᔪᒥᒃ 
ᐃᑲᔪᐃᓂᖏᓐᓂᒃ ᑖᔅᓱᒥᖓ 
ᓴᐳᒻᒥᔭᐅᔪᒪᓂᖓᑕ ᐃᓗᐃᑦᑑᓗᒍ ᐹᖓ 
ᐃᒪᕕᒻᒧᑦ ᑕᕆᐅᖓᑕ ᑕᓪᓗᕈᑎᐅᑉ 
ᐊᒡᒍᖅᓯᒪᓂᐊᓗ ᓴᖅᑮᓂᒻᒥᓪᓗ 
ᓴᐳᒻᒥᔭᐅᔪᒥᒃ ᐱᐅᖅᓱᐊᕆᔭᒥᒃ 
ᐃᓂᖓᓂᒃ, ᐱᔾᔪᐊᖑᔪᓂᒃ ᓴᖅᑮᔪᖃᕋᓂ 
ᖃᓄᐃᒻᒪᑦ ᓴᖅᑭᑕᐅᔭᕆᐊᖃᖏᒻᒪᖔᑦ 
ᓴᐳᒻᒥᔭᐅᔪᒪᓂᖓ. ᐃᓄᐃᑦ 
ᖃᐅᔨᒪᔭᑐᖃᖏᑦ ᑕᑯᔅᓴᕈᐃᓪᓗᑎᒃ 
ᑐᓐᖓᕕᔅᓴᑦᑎᐊᕙᐅᓂᖓᓂᒃ 
ᑐᑭᓯᓇᓱᐊᓐᓂᒻᒥᒃ ᓴᖅᑭᔮᕈᑎᖏᓄᑦ 
ᐃᓄᐃᑦ ᐃᓱᒪᖃᐅᓯᖏᑕ ᑕᓪᓗᕈᑎᒧᑦ, 
ᑕᑯᔅᓴᕈᐃᓪᓗᓂ ᐃᓗᐃᑦᑑᓂᖅᓴᒥᒃ ᐆᒪᔪᑦ 

ᐊᐅᓚᓂᕆᓲᖏᓂᒃ ᐃᓅᖃᑎᒌᖑᔪᓪᓗ 
ᑕᐅᑦᑐᒐᖃᓐᓂᖏᑦ ᓴᖅᑭᑕᐅᔪᒪᔪᒧᑦ 
ᐃᓂᐅᔪᒧᑦ ᓴᐳᒻᒥᔭᐅᓂᐊᖅᑐᒥᒃ. 

ᑐᑭᒧᐊᕆᔪᑦ ᑲᑎᒪᔨᕋᓛᑦ ᐃᓱᒪᓕᐊᖃᖅᖢᑎᒃ 
ᑭᖑᓪᓕᖅᐹᒥᒃ ᓴᖅᑭᑕᐅᓂᖓ, 
ᐱᕙᓪᓕᐊᔭᐅᓂᖓ ᐊᐅᓚᑕᐅᓂᖓᑕᓗ 
ᑲᓇᑕᐅᑉ ᑕᕆᐅᖓᓂ ᓴᐳᒻᒥᔭᐅᔪᒥᒃ 
ᐱᐅᖅᓱᐊᕆᔭᒥᒃ ᑕᓪᓗᕈᑎᐅᑉ ᑕᕆᐅᖓᓂᒃ 
ᑕᑯᔅᓴᕈᐃᔪᓐᓇᓐᓂᖓᓂᒃ ᖃᔅᓯᒐᓚᓐᓂᒃ 
ᐆᒪᔪᑦ ᐊᐅᓚᔾᔪᓯᖏᓄᑦ ᐃᓅᖃᑎᒌᓪᓗ 
ᐱᕚᓪᓕᐅᑎᔅᓴᖏᓐᓂᒃ, ᐱᖃᓯᐅᑎᓪᓗᒍ 
ᐅᑯᐊ: 

•	ᐱᐅᖅᓴᐅᓪᓗᒍ ᐊᖏᔪᒻᒪᕆᐅᔪᖅ 
ᐆᒪᔪᑦ ᐊᔾᔨᒌᖏᑦᑐᑦ ᓇᔪᕝᕕᖓ 
ᑲᔪᓯᑎᑕᐅᓗᑎᓪᓗ ᐆᒪᔪᑦ 
ᐊᐅᓚᓂᕆᔭᖏᑦ ᐊᒻᒪᓗ 
ᐆᒪᔾᔪᓯᕆᔭᖏᑕ ᐃᓕᖅᑯᓯᖏᑦ 
ᑕᓪᓗᕈᑎᐅᑉ ᑕᕆᐅᖓᑕ 
ᐆᒪᔪᖃᕝᕕᒋᔭᖏᑦ ᐊᐅᓚᓂᖃᖅᑐᑦ 
ᐃᑲᔪᖅᑕᐅᓗᑎᒃ ᐳᐃᔨᖏᑦ 
ᑕᕆᐅᒻᒥᐅᑕᓪᓗ, ᓄᓇᕘᒥᐅᑦ 
ᑲᓇᑕᒥᐅᑕᓪᓗ; 

•	ᓴᖅᑮᔭᖃᓪᓗᑎᒃ ᑲᑐᔾᔨᖃᑎᒌᑦᑐᒥᒃ 
ᐊᑦᑐᐊᖃᑎᒌᓐᓂᒻᒥᒃ ᐊᑯᓐᓂᐊᒍᑦ 
ᑲᓇᑕᐅᑉ ᐃᓄᐃᓪᓗ ᑐᑭᒧᐊᕆᒐᔭᖅᑐᖅ 
ᐅᓪᓗᒥᒧᑦ ᓯᕗᓂᑦᑎᓐᓂᓪᓗ 
ᐱᓕᕆᐊᖑᔪᓂᒃ ᐃᓗᐊᓂ ᑕᓪᓗᕈᑎᐅᑉ 
ᑲᔪᓯᑦᑎᐊᖏᓐᓇᕋᓱᐃᓗᑎᒃ ᐆᒪᔪᑦ 
ᐊᐅᓚᓂᖏᑕ ᐱᖅᑯᓯᖃᖅᑎᓪᓗ 
ᐊᑐᐃᓐᓇᕈᓐᓇᓪᓗᑎᒃ ᐃᓂᖓᓐᓂᒃ 
ᑭᖑᕚᖏᓄᑦ ᐊᑐᐃᓐᓇᕈᓐᓇᓛᒻᒪᔾᔪᒃ; 

•	ᓴᐳᒻᒥᔭᓪᓗᒋᑦ ᐱᐅᖅᓴᖅᑕᐅᓗᑎᓪᓗ 
ᓂᔾᔪᑎᖏᑦ ᐅᓗᕆᐊᓇᖅᑐᒦᑦᑐᑦ 
ᓇᔪᖅᑕᕆᓲᖏᓪᓗ; 

•	ᓴᐳᒻᒥᕆᔭᖃᓪᓗᑎᒃ 
ᐊᑐᖅᓯᒪᔭᑐᖃᖏᓂᓪᓗ ᓴᐳᔾᔭᐅᓗᓂ 
ᑕᕆᐅᑉ ᐊᕙᑖ ᐊᒻᒪᑦᑕᐅᖅ ᑕᕆᐅᓐᓂ 
ᐆᒪᔪᖅ ᓂᕿᒋᓲᖏᑦ; 

•	ᐊᔪᖅᑎᑕᐅᓇᑎᒃ ᑕᒪᐃᓐᓂᒃ 
ᐱᓕᕆᐊᖑᔪᓐᓇᖅᑐᑦ ᐃᓗᐊᒍᑦ 
ᓴᐳᒻᒥᔭᐅᔫᑉ, ᐱᖃᓯᐅᑎᓪᓗᒋᑦ 
ᐃᖃᓗᒐᓱᓐᓂᖅ ᐊᒻᒪ ᑕᕆᐅᒃᑯᑦ 
ᐃᖏᕐᕋᔭᖃᑦᑕᓲᑦ ᐱᓕᕆᓂᖏᑦ, 
ᑲᒪᒋᓗᒍ ᐆᒪᔪᑦ ᐃᓱᒪᒋᔭᐃᓐᓇᕆᓗᒋᑦ; 

•	ᓴᐳᒻᒥᔭᐅᓗᑎᒃ ᐊᑐᖅᓯᒪᔪᑐᖃᑦ 
ᓱᓇᒃᑯᑖᖏᑦ, ᓲᓪᓗᓕ ᐅᒥᐊᔾᔪᐊᕕᓃᑦ 
ᐃᑦᑕᓐᓂᓴᖃᕝᕖᓪᓗ ᓄᓇᖏᑦ;

•	ᐱᑕᖃᖅᑎᑦᑎᓗᑎᒃ ᒪᑐᐃᖓᔪᓂᒃ 
ᐳᓚᕋᑎᓐ ᐊᑐᓐᓂᖏᑦ 
ᖁᕕᐊᓲᑎᖃᓐᓂᖏᑕᓗ ᐊᕙᑎᒋᔭᖓᓂᒃ 
ᑖᔅᓱᒪᐅᑉ; 

•	ᐊᔭᐅᕆᓗᒋᑦ ᐆᒪᔪᑦ ᐊᐅᓚᓂᖏᓄᑦ 
ᖃᐅᔨᓴᕈᑎᖏᑦ ᐊᒻᒪᓗ 
ᕿᒥᕐᕈᐃᔭᐅᖃᑦᑕᓐᓂᖏᑦ; 

•	ᐱᕕᖃᖅᑎᑦᑎᓗᓂ 
ᐃᓂᖃᖅᑐᒥᒃ ᓱᕋᔅᓴᕋᐃᖏᓪᓗᓂ 
ᐃᑉᐱᓐᓂᖅᓴᕋᐃᑦᑑᔪᖅ ᐅᑭᐅᖅᑕᖅᑑᑉ 
ᑕᕆᐅᖓᓂ ᐆᒪᔪᐃᑦ ᐊᐅᓚᓂᖏᑦ 
ᓯᓚᖓ ᐊᔾᔨᒋᔪᓐᓃᖅᑎᓪᓗᓂᐅᒃ; ᐊᒻᒪᓗ

•	ᐊᔭᐅᕆᓗᑎᒃ ᐆᒪᔪᑦ 
ᐊᐅᓚᓂᖏᒍᑦ ᑲᔪᓯᑦᑎᐊᕆᔪᒥᑦ 
ᑮᓇᐅᔭᓕᐅᕋᓱᐊᕈᑎᓄᑦ ᒪᑐᐃᕆᑐᔪᑦ 
ᐊᒡᒍᖅᓯᒪᓂᐊᓂ.

ᐃᓗᐊᒍᑦ ᐅᖃᐅᓯᖃᓐᓂᕆᓚᐅᖅᑕᖓᑕ 
ᓯᐅᓪ ᑲᓇᑕᐅᑉ ᑎᒥᖓᑕ ᔫᓂ 8−ᒥ 
(ᑕᕆᐅᑉ ᐅᓪᓗᖁᑖ) 2016 ᐃᒻᒥᒃᑯᑦ 
ᐃᓱᒪᖅᓱᖅᖢᑎᒃ ᓴᒃᑯᑦᑎᓂᒻᒥᓂᒃ 8,600 
ᑭᑉᐹᕆᖓᔪᑦ ᑭᓛᒥᑕᐃᑦ ᐅᖅᓱᐋᓗᔅᓴᒧᑦ 
ᕿᓂᖅᓴᐃᓂᒻᒧᑦ ᐱᔪᓐᓇᐅᑎᒥᓂᒃ 
ᐃᓗᐊᓂ ᐃᒪᕕᐅᓂᖓᑕ ᐅᖓᑖᓂ ᐹᖓᑕ 
ᑕᓪᓗᕈᑎᐅᑉ, ᑕᐃᒪ ᐅᓪᓗᒥ ᐱᑕᖃᕈᓐᓃᖅᑐᖅ 
ᐅᖅᓱᐋᓗᔅᓴᒧᑦ ᕿᓂᖅᓴᐃᓂᒻᒧᑦ 
ᐱᔪᓐᓇᐅᑎᓂᒃ ᐃᓗᐊᓂ ᑕᓪᓗᕈᑎᐅᑉ 
ᑕᕆᐅᖓᑕ ᑲᓇᑕᐅᓪᓗ ᐃᒪᕕᖁᑖᑖ 
ᕿᑭᖅᑖᓘᑉ ᐃᒪᕕᐊᓂ. ᐱᑕᖃᕋᑎᓪᓗ 
ᓴᖅᑮᔪᑦ ᓴᓇᔪᓕᕆᔨᑦ ᐅᖅᓱᐋᓗᔅᓴᓕᕆᔨᑦ 
ᑲᔪᓯᔪᒪᓂᖏᑕ ᑕᒪᒃᑯᓂᖓ 
ᐅᖅᓱᐋᓗᔅᓴᓂᒃ ᓴᓇᕙᓪᓕᐅᓂᒻᒥᓗ 
ᑲᓇᑕᐅᑉ ᐅᑭᐅᖅᑕᖅᑐᐊᑕ ᑕᕆᐅᖓᓂ, 
ᐱᔾᔪᑎᖃᖅᖢᑎᒃ ᐊᖏᔫᑎᓂᒃ ᐊᕙᑎᐊᑕ 
ᐊᔅᓱᕈᓐᓇᖅᑎᑕᖏᑕ ᐊᑭᑭᓗᐊᓐᓂᖏᓄᓪᓗ 
ᐅᖅᓱᐋᓗᔅᓴᑦ ᐅᓪᓗᒥᐅᔪᖅ. 
ᑕᐃᒪᐃᒃᑲᓗᐊᖅᑎᓪᓗᒍ, ᓯᕗᓂᐊᒍᑦ ᒐᕙᒪᐃᑦ 
ᑭᖑᓪᓕᖅᐹᒥᒃ ᓴᖅᑮᒋᐊᓚᐅᖏᓐᓂᖏᑕ 
ᐊᖅᑮᔾᔪᑎᒋᔭᒥᓂᒃ ᑭᓪᓕᔅᓴᖁᑎᒋᔭᖏᓄᑦ, 
ᖄᒃᑲᓐᓂᐊᒍᑦ ᖃᐅᔨᓴᐃᓂᒻᒥᒃ 
ᐅᖅᓱᐋᓗᔅᓴᖃᓐᓂᐊᓄᑦ ᐃᓗᐊᒍᑦ 
ᑕᓪᓗᕈᑎᐅᑉ ᑕᕆᐅᖓᓂ ᓴᐳᒻᒥᔭᐅᔪᒪᔪᒥᒃ 
ᐱᑕᖃᕆᐊᓕᒃ ᒐᕙᒪᐃᑦ ᕿᑭᖅᑕᓂᒃᑯᓪᓗ 
ᐱᓯᒪᔭᕆᐊᓕᒻᒥᓂᒃ ᑐᑭᓯᐅᒪᔾᔪᑎᔅᓴᓂᒃ 
ᑎᒍᒥᐊᖁᓪᓗᒋᑦ ᑐᑭᓯᐅᒪᑦᑎᐊᓪᓗᑎᒃ 
ᐊᖅᑮᔪᓐᓇᖁᓪᓗᒋᑦ ᑭᖑᓪᓕᖅᐹᒥᒃ 
ᑭᓪᓕᔅᓴᕆᓂᐊᖅᑕᖓᓄᑦ. ᑖᒃᑯᐊ 
ᓄᓇᓐᖑᐊᓕᐅᖅᑎᑦ ᖃᐅᔨᓴᖅᑎᖁᑎᖏᑦ 
ᓄᓇᖏᓄᑦ ᐱᔭᕇᖅᓯᓂᐊᖅᖢᑎᒃ 
ᖃᐅᔨᓵᕆᔭᒥᓂᒃ ᒫᔾᔨ 31, 2017−ᒥ. 

ᑐᑭᒧᐊᕆᔪᑦ ᑲᑎᒪᔨᕋᓛᑦ ᐃᓱᒪᒋᔭᖃᓚᐅᖅᑐᑦ 
ᐅᑯᓂᖓ ᑕᑯᓇᓕᕋᒥᒃ ᑭᓪᓕᔅᓴᕆᔭᐅᔪᒪᔪᓂᒃ 
ᓴᐳᒻᒥᔭᐅᔪᔅᓴᒧᑦ ᐃᓗᐊᓂ ᑕᓪᓗᕈᑎᐅᑉ 
ᑕᕆᐅᖓᑕ: 

•	ᐃᓱᒪᖃᓐᓂᖏᑦ ᑕᒧᑐᒧᖓ ᓄᓇᓕᖏᑕ 
ᐃᓄᒋᔭᖏᑦ;

•	ᑖᒃᑯᐊ ᐆᒪᔪᑦ ᐊᐅᓚᓂᖏᓄᑦ 
ᐊᓐᓂᕆᔭᐅᓂᖏᑦ ᓇᓗᓇᐃᖅᑕᑦ 
ᖃᐅᔨᓴᖅᑎᓄᑦ ᐃᓄᐃᑦ 
ᖃᐅᔨᒪᔭᑐᖃᖏᓄᓪᓗ;

•	ᐃᓄᐃᑦ ᐊᑐᖅᓯᒪᓂᑐᖃᖓ 
ᑕᐃᒪᓐᖓᓂᑦ ᑕᓪᓗᕈᑎᐅᑉ ᑕᕆᐅᖓᑕ 
ᐃᒪᖏᓂᒃ;

•	ᐱᖅᑯᓯᖃᖅᑐᑦ ᐊᓐᓂᕈᓲᓯᖏᑦ;

•	ᐅᖅᓱᐋᓗᔅᓴᖃᓐᓂᐊᑕ ᓱᓇᒃᑯᑖᖏᑦ 
ᕿᒥᕐᕈᔭᐅᓂᖏᑦ;

•	ᓇᓗᓇᐃᖅᓯᒪᔪᖅ ᓴᓇᔪᓕᕆᔨᔾᔪᐊᖅ 
ᐅᖅᓱᐋᓗᔅᓴᒥᒃ ᕿᓂᖅᓴᐃᓂᒻᒧᑦ 
ᐱᔪᓐᓇᐅᑎᖃᖅᑐᑦ ᐃᒻᒥᒃᑯᑦ 
ᐃᓱᒪᖅᓱᖅᖢᑎᒃ ᓴᒃᑯᑦᑎᓚᐅᒻᒪᑕ 
ᐱᔪᓐᓇᐅᑎᒥᓂᒃ; 

•	ᐃᓱᒪᖃᓐᓂᖏᑦ ᐃᓚᐅᖃᑕᐅᓂᖃᖅᑐᑦ; 
ᐊᒻᒪᓗ

•	ᒐᕙᒪᖏᑕ ᓯᕗᓕᐅᕆᔭᖏᑦ 
ᐊᑐᓐᓂᐊᓐᓂᕋᖅᑕᖏᓪᓗ, ᐱᓗᐊᖅᑐᒥᒃ, 
ᓴᐳᒻᒥᕆᓂᒻᒥᒃ ᑭᒡᒐᖅᑐᐃᔪᓂᒃ 
ᑕᕆᐅᑉ ᐊᒡᒍᖅᓯᒪᓂᖏᓂᒃ ᐃᓗᐊᒍᑦ 
ᐊᐅᓚᓂᖃᖅᑑᑉ ᑲᓇᑕᐅᑉ ᑕᕆᐅᖓᓂ 
ᐱᐅᖅᓱᐊᖅᕆᔭᑦ ᐃᓂᖓᓂᒃ 
ᑎᑭᓐᓇᓱᓪᓗᒍ ᓴᐳᒻᒥᔭᐅᓯᒪᓂᖏᑦ 
10 ᐳᓴᓐᑦ ᑲᓇᑕᐅᑉ ᑕᕆᐅᖏᑕ 
ᓯᔾᔭᖁᑎᖏᑕᓗ ᐃᓂᒋᔭᖏᓐᓂᒃ 
ᐊᕐᕌᒍᐊᑕ 2020 ᓯᕗᓂᐊᒍᑦ.

ᑕᐃᒪᓕ ᑖᒃᑯᐊ ᑐᑭᒧᐊᕆᔪᑦ 
ᑲᑎᒪᔨᕋᓛᑦ ᐱᔭᕇᖅᓯᓕᖅᑎᓪᓗᒋᑦ 
ᐱᓕᕆᐊᒥᓂᒃ, ᑲᓇᑕᐅᑉ ᒐᕙᒪᑐᖃᖏᑦ 
ᐅᖃᐅᓯᖃᖅᖢᑎᒃ ᑎᓯᐱᕆ 20, 
2016−ᒥ ᑎᒃᑯᐊᖅᓯᓂᕋᖅᖢᑎᒃ 
ᐅᑭᐅᖅᑕᖅᑑᑉ ᑲᓇᑕᐅᑉ ᐃᒪᖁᑎᖏᑦ 
ᑕᒪᐃᓐᓂᒃ ᒪᑐᔭᐅᓂᖏᓄᑦ ᓯᕗᓂᒻᒥ 
ᐅᖅᓱᐋᓗᔅᓴᓄᑦ ᐳᓪᓚᐅᔭᓄᓪᓗ 
ᓚᐃᓴᓐᓯᖏᓄᑦ, ᑖᓐᓇ ᑕᓪᓕᒪᑦ ᐊᕐᕌᒍᑦ 
ᐊᓂᒍᕈᑎᒃ ᕿᒥᕐᕈᔭᐅᓛᕆᓪᓗᓂ 
ᒪᓕᓪᓗᑎᒃ ᓯᓚᒧᑦ ᑕᕆᐅᒧᓪᓗ ᑐᓐᖓᔪᒥᒃ 
ᖃᐅᔨᓴᖅᑎᓄᑦ ᕿᒥᕐᕈᐃᓂᒻᒥᒃ. ᑕᐃᒪᓕ 
ᑖᓐᓇ ᐃᓱᖃᕋᓂ ᓄᖅᑲᖓᑎᑦᑎᔪᖅ 
ᐊᑦᑐᐊᑎᓪᓗᒍ ᑕᓪᓗᕈᑎᐅᑉ ᑕᕆᐅᖓᑕ 
ᐃᓂᖓᓄᑦ, ᐊᖅᐸᕆᓯᖏᑦᑐᖅ 
ᐱᑕᖃᕆᐊᖃᖅᑐᓂᒃ ᐊᓐᓂᓐᓇᕈᑎᖏᑕᓗ 
ᑎᒃᑯᐊᖅᑕᐅᓂᖓ ᑕᓪᓗᕈᑎᐅᑉ 
ᑕᕆᐅᖓᑦ ᓴᐳᒻᒥᔭᕆᔭᐅᓕᓪᓗᑎᒃ 
ᑕᕆᐅᖏᑦ. ᑕᐃᒪᓕ ᓄᖅᑲᖓᑎᑦᑎᓂᖅ 
ᑕᐅᑐᒐᔅᓴᐅᔫᒐᓗᐊᖅ ᐊᑯᓐᓈᒍᑦ 
ᑭᐅᔾᔪᑎᒋᔭᐅᓂᖓᓄᑦ ᐊᒡᒍᖅᓯᒪᓂᒻᒥᒃ 
ᐃᓄᖁᑎᖏᑦ ᐃᓱᒫᓘᑎᖃᓐᓂᖏᓄᑦ 
ᓄᓇᓕᒻᒥᐅᑕᑦ ᓴᖅᑭᑕᐅᓂᖏᑕ 
ᓯᕗᓂᑦᑎᓐᓂ ᐅᖅᓱᐋᓗᔅᓴᒧᑦ ᐳᓪᓚᐅᔭᒧᓪᓗ 
ᐱᓕᕆᓂᒻᒥᒃ, ᑭᓯᐊᓂ ᓇᓗᓇᐃᑦᑎᐊᖅᑐᒥᒃ 
ᓴᖅᑮᓇᓂ ᑕᒪᒃᑯᓂᖓᓗ 

ᑕᑯᔅᓴᕈᕈᓐᓇᖅᑐᓂᒃ ᐊᕙᑎᐊᒍᑦ, 
ᐃᓅᖃᑎᒌᑦᑐᓄᑦ ᑮᓇᐅᔭᓕᐅᕋᓱᐊᕈᑎᓄᓪᓗ 
ᐃᑲᔪᐃᔾᔪᑎᐅᔪᓂᒃ ᓴᖅᑭᒃᑲᔭᖅᑐᑦ ᐃᓗᐊᓂ 
ᑕᓪᓗᕈᑎᐅᑉ ᑕᕆᐅᖓᑕ ᐊᒡᒍᖅᓯᒪᓂᐊᓄᑦ 
ᓴᐳᒻᒥᔭᐅᓂᐊᕈᓂ ᐊᖅᑯᑎᒋᓗᒍ 
ᐱᖁᔭᖅ ᑲᓇᑕᒥ ᑲᓇᑕᐅᑉ ᑕᕆᐅᖓᓂ 
ᐱᐅᖅᓱᐊᖅᕆᔭᑦ ᐃᓂᖏᓄᑦ ᐱᖁᔭᖅ.

ᑐᑭᒧᐊᕆᔪᑦ ᑲᑎᒪᔨᕋᓛᖏᑦ 
ᐃᓱᒪᓕᐊᖃᖅᖢᑎᒃ ᐃᓱᐊᒍᑦ ᑖᓐᓇ 
ᑕᓪᓗᕈᑎᒥ ᑕᕆᐅᖓᓄᑦ ᓴᐳᒻᒥᔭᐅᔪᒪᔪᖅ 
ᐱᔪᒥᓇᓐᓂᐊᑕ ᐊᑐᓕᖁᔨᓪᓗᑎᓪᓗ 
ᑭᓪᓕᔅᓴᕆᔭᖓᓐᓂᒃ ᐃᓗᓕᖃᕋᔭᖅᑐᖅ 
109,000 ᑭᑉᐹᕆᖓᔪᑦ ᑭᓛᒥᑕᓂᒃ 
ᐊᑦᑎᒋᓗᓂ ᑕᑯᔅᓴᕈᐃᓗᓂ 
ᓴᐳᒻᒥᔭᖃᓐᓂᒻᒥᒃ ᐅᑯᓂᖓᑦ:

•	ᓂᒐᕕᖓᓂᖃᖅᑐᖅ ᐊᑦᑐᐊᕈᓘᔭᖅᑐᑦ 
ᐆᒪᔪᖃᕝᕕᖓ ᐊᐅᓚᔪᖅ ᐃᓚᓕᒃ 
ᐊᑐᓪᓚᕆᑦᑐᓂᒃ ᐊᖅᑯᓵᕝᕕᓂᒃ, 
ᓂᕿᖃᕝᕕᓐᓂᒃ, ᕿᑐᓐᖏᐅᕝᕕᓐᓂᒃ 
ᐃᕙᕝᕕᐅᓲᓂᓪᓗ ᐊᒥᓲᔪᓄᑦ 
ᓂᔾᔪᑎᓄᑦ;

•	ᓯᑯᓱᐃᑦᑐᑦ, ᑐᓐᖓᕕᒋᔭᓪᓚᕇᑦ 
ᐆᒪᔪᓄᑦ ᐊᓐᓇᐅᒪᕝᕕᖏᑦ ᐃᓄᓐᓄᓪᓗ 
ᐊᖑᓇᓱᕝᕕᓪᓚᕆᐅᓪᓗᑎᒃ; 

•	ᐊᔾᔨᒌᖏᑦᑐᑦ ᓄᓇᐃᑦ ᑐᓐᖓᕕᒋᔭᑦ 
ᐃᓄᓐᓄᑦ ᐱᖅᑯᓯᒥᓂᒃ 
ᐊᑐᖅᑕᑐᖃᖏᑦ ᓄᓇᐃᑦ ᐃᓄᐃᓪᓗ 
ᐃᓅᓯᖃᐅᓯᖓᒍᑦ; 

•	ᐊᓯᖃᓐᖏᑦᑐᑦ ᐊᖅᑯᓵᕝᕕᐅᑕᓐᓂᖏᑦ 
ᓇᔪᒐᑦ ᓄᓇᔾᔪᐊᑉ ᑐᒑᓕᖁᑎᖏᑕ 
ᕿᓚᓗᒐᖏᓄᑦ ᐊᒥᓲᓛᖑᔪᓄᑦ;

•	ᑐᒑᓕᑦ, ᖃᐅᓪᓗᖅᑖᑦ ᐊᕝᕖᓪᓗ 

ᑲᑎᖅᓱᖓᕝᕕᒋᓲᖏᑦ ᑕᕆᐅᖓᒍᑦ;

•	ᐊᒥᓲᓂᖅᐸᑦ ᓇᓄᐃᑦ ᐊᕕᔅᓯᒪᓂᖏᑕ 
ᐊᐅᓚᑕᐅᔪᑦ ᓇᓄᖃᓛᖑᓪᓗᓂ 
ᐅᑭᐅᖅᑕᖅᑐᒥ; ᐊᒻᒪᓗ

•	ᐃᓄᐃᑦ ᐊᑐᖅᓯᒪᔭᖏᑦ ᓄᓇᐃᑦ, 
ᐱᖃᓯᐅᑎᔪᑦ ᐊᑐᖅᓯᒪᔪᑦ 
ᓄᓇᖁᑎᖏᑦ ᐊᑦᑐᐊᓂᖃᖅᑐᑦ 
ᐅᒥᐊᔾᔪᐊᑎᒍᑦ ᐊᖅᑯᓵᕝᕕᐊᓂᒃ 
ᕿᓂᖅᓴᖅᑐᓄᑦ.

ᓴᖅᑭᑕᐅᓂᖓ ᑲᓇᑕᐅᑉ ᓴᐳᒻᒥᔭᖅ 
ᐱᐅᖅᓱᐊᕝᕕᖓᓂᒃ ᐃᓂᒥᒃ ᐃᓗᐊᓂ 
ᑕᓪᓗᕈᑎᐅᑉ ᑕᕆᐅᖓᑕ ᐱᐅᔫᕗᖅ 
ᑐᖅᑯᐃᓯᒪᕝᕕᒃ ᐱᓇᓱᐊᕈᒥᓇᑦᑎᐊᖅᑐᖅ 
ᐱᕚᓪᓕᕈᑎᖏᓄᑦ ᐅᓪᓗᒥ ᓯᕗᓂᒥᓪᓗ 
ᐃᓅᓂᐊᖅᑐᓄᑦ, ᐊᒻᒪᓗ ᐊᐅᓚᓂᐅᔪᖅ 
ᓴᖅᑮᒐᔭᖅᑐᖅ ᓄᑖᒥᒃ ᐊᑦᑐᐊᖃᑎᖃᓐᓂᒻᒥᒃ 
ᐊᑯᓐᓂᐊᒍᑦ ᑲᓇᑕᐅᑉ ᐃᓄᖏᑕᓗ 
ᑲᓇᑕᓕᒫᒧᑦ ᑐᕌᒐᓪᓗᓂ ᓄᓇᔾᔪᐊᒻᒥᓪᓗ 
ᐊᓐᓂᕈᓲᑎᖃᕝᕕᐅᔪᒥᒃ.

ᑐᐊᕕᖅᑕᐅᔪᒥᒃ ᐊᖅᑮᓂᖃᕈᑎᒃ 
ᑕᒪᒻᒥᒃ ᒐᕙᒪᐅᔪᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓪᓗ 
ᑭᐅᔾᔪᑎᖃᓪᓗᑎᒃ ᑖᒃᑯᐊ ᑐᑭᒧᐊᕆᔪᑦ 
ᑲᑎᒪᔨᕋᓛᖏᑕ ᐊᑐᓕᖁᓯᒪᔭᖏᓂᑦ 
ᐱᕕᖃᖅᑎᑦᑎᕗᑦ ᐃᓚᖃᓐᓂᖃᖅᑐᓂᒃ 
ᐅᖃᐅᓯᕆᔭᐅᔪᓐᓂᓪᓗᓂ ᑭᖑᓪᓕᖅᐹᖅ 
ᑭᓪᓕᔅᓴᖓ ᐃᓚᒋᓗᒍ ᑲᓇᑕ 150 
ᐊᕐᕌᒍᑦ ᖁᕕᐊᓲᑎᖏᓄᑦ ᐊᕐᕌᒍᐊᓂ 
2017 ᐱᕕᖃᖅᑎᑦᑎᓗᓂᓗ 
ᐋᔩᖅᐸᓪᓕᐊᒋᐊᓐᓂᒻᒥᒃ ᐃᓄᐃᑦ 
ᐊᑦᑐᖅᑕᐅᓂᖏᓄᑦ ᐱᕚᓪᓕᐅᑎᖏᓄᑦ 
ᐊᖑᕈᑎᐊᓂᒃ ᐊᑯᓂᐅᓗᐊᓐᖏᑦᑐᒃᑯᑦ 
ᐱᔭᕇᕈᓐᓇᖁᓪᓗᒍ ᑐᓐᖓᕕᖓ. 

ᑭᓱᓐ ᐃᓂᐅᔪᒥᒃ ᐊᔾᔨᖃᓐᖏᑎᑦᑎᓲᖑᕙᑦ 
ᐊᓐᓂᓐᓇᖅᓯᓪᓗᓂ? ᐊᐱᖅᑯᑎᒋᓪᓗᒍ 
ᑖᓐᓇ ᐃᓄᓐᓄᑦ ᖃᐅᔨᒪᑦᑎᐊᖅᑐᓂᒃ 
ᐊᐅᓚᓂᐊᑕ ᑕᓪᓗᕈᑎᐅᑉ ᑕᕆᐅᑕ 
ᐃᓂᖓᓂᒃ ᓴᖅᑮᓪᓗᓂ ᑕᕝᕙᓐᖓᔅᓴᐃᓐᓇᖅ 
ᐆᒻᒪᑎᖓᓃᓐᖔᖅᑐᒥᓪᓗ 
ᑭᐅᔾᔪᑎᓂᒃ ᑕᒪᑐᒧᖓ ᒪᓕᕐᒃᖢᓂ 
ᐃᓱᒪᖃᐅᓯᖃᓐᓂᐊᓄᑦ ᐱᔪᒪᔭᒧᑦ. 

ᐃᓄᖏᓄᑦ ᓇᔪᖅᑕᖃᖅᑐᑦ 
ᓄᓇᓕᖏᓂᑦ ᑕᓪᓗᕈᑎᐅᑉ ᑕᕆᐅᖓᑕ 
ᐊᕙᑖᓂ, ᐊᖏᕐᕋᕆᔭᐅᓪᓚᕆᑦᑐᖅ. 
Tallurutiup Tariunga (Tall-lo-ro-
tee-oop Taa-ree-o-nga), ᐃᓄᖏᑕ 
ᑕᐃᖒᓯᖓ ᐃᒪᖏᓄᑦ, ᐊᖏᕐᕋᕆᔭᖅ 
ᐱᖅᑯᓯᖃᕕᑐᖃᖅ ᐊᒻᒪ ᐆᒪᔪᖃᓪᓚᕆᒃᖢᓂ. 
ᐊᒥᓲᓗᐊᓐᓂᖏᓐᓄᑦ ᓂᔾᔪᑎᖏᑦ ᐃᓄᐃᑦ 
ᐊᓐᓇᐅᒪᓯᒪᕗᑦ ᓂᕿᖃᖅᖢᑎᒃ ᖃᓯ 
ᑕᐅᓴᒐᓚᓐᓄᑦ ᐊᕐᕋᒍᓄᑦ ᐅᓪᓗᒥ ᓱᓕ 
ᓂᕿᖃᖅᕕᐅᓪᓚᕆᓲᖑᔪᖅ. ᑕᓪᓗᕈᑎᐅᑉ 
ᑕᕆᐅᖓ ᓂᕿᖃᖅᑎᑦᑎᓯᒪᕗᖅ, 
ᐃᒡᓗᖃᖅᑎᑦᑎᓪᓗᓂ, ᐊᓐᓄᕌᔅᓴᓂᒃ 
ᐊᑐᒐᔅᓴᓂᓪᓗ ᓴᓇᕐᕈᑎᓂᓪᓗ 
ᐊᒥᓲᑦᑎᐊᓐᓂᖏᓄᑦ ᐳᐃᔨᖏᑦ 
ᐃᓄᐃᑦ ᐊᓐᓇᐅᒪᐃᓐᓇᖅᓯᒪᔪᑦ 
ᐊᔪᓐᓇᓛᖑᖃᑕᐅᔪᓂᒃ ᓇᔪᒐᓐᓂᒃ ᓄᓇᓂᒃ 
ᓄᓇᔾᔪᐊᓕᒫᒥᑦ. ᐆᒻᒪᑎᖃᕝᕕᐅᔪᖅ 
ᖁᑦᑎᒃᑑᑉ ᐃᓄᖏᑕ ᓴᖅᑭᔮᓐᓂᖏᓄᑦ 
ᓂᔾᔪᑎᖃᔾᔪᐊᓐᓂᖓᓗ ᐊᖑᓇᓱᓐᓂᒻᒥᒃ 
ᐊᑐᐃᓐᓇᕈᓐᓇᖅᑎᑦᑎᓗᓂ ᐳᐃᔨᖏᓄᑦ, 
ᓴᓐᖏᑦᑎᐊᖅᖢᓂ ᐅᖃᐅᓯᖏᑦ, 
ᐱᖅᑯᓯᕆᔭᖏᑦ, ᐊᑐᖅᑕᑐᖃᖏᓪᓗ. ᐃᓄᐃᑦ 
ᐊᔾᔨᐅᓐᖏᑦᑐᒥᒃ ᐊᑦᑐᐊᓂᓖᑦ ᑖᔅᓱᒧᖓ 
ᐊᔾᔨᖃᖏᑦᑎᐊᖅᑑᑉ ᓇᔪᖅᑕᐅᓯᒪᔪᓂᒃ 
ᓄᓇᓂᒃ. 

ᖃᐅᔨᓴᖅᑎᔾᔪᐊᑦ ᑕᐅᑦᑐᒐᖃᖅᖢᑎᒃ 
ᑕᓪᓗᕈᑎᐅᑉ ᑕᕆᐅᖓᑕ ᐃᓂᖓᓂᒃ ᓲᓪᓗ 
ᐊᐅᓚᐅᑎᐅᔪᖅ ᐆᒪᔪᑦ ᓴᖅᑭᑉᐸᓪᓕᐊᕝᕕᖓ 
ᐃᓕᓴᕆᐅᒪᓪᓗᒍᓗ ᐊᑑᑎᖃᓐᓂᖅᐹᖅ 

ᑕᕆᐅᑉ ᐃᒪᖏᓂᒃ ᑕᒪᐃᓐᓂᒃ 
ᐅᑭᐅᖅᑕᖅᑑᑉ ᑲᔾᔨᐊᓂ ᓄᓇᔾᔪᐊᓕᒫᒥᓪᓗ. 
ᓂᕿᔅᓴᔭᑦ ᐊᒥᓲᓪᓚᕆᐅᓐᓂᖏᓄᑦ 
ᓴᖅᑭᓲᑦ ᐊᐅᓚᓂᖏᓄᑦ ᐃᒪᖓᑕ 
ᐃᑎᓂᖏᑕ, ᐃᖏᕐᕋᓐᓂᓐᓂᖓᓄᑦ 
ᐊᕙᑖᑕᓗ ᐃᓕᖅᑯᓯᖏᓄᑦ, ᑕᓪᓗᕈᑎᐅᑉ 
ᑕᕆᐅᖓᑕ ᐃᓂᖓ ᓇᔪᖅᑕᖅ ᐊᖏᔫᔪᓄᑦ 
ᐊᒥᓲᓂᖃᖅᑐᓄᑦ ᖃᔅᓯᒐᓚᑦ ᐅᑭᐅᖅᑕᖅᑑᑉ 
ᑕᕆᐅᒻᒥ ᐆᒪᔪᖁᑎᒋᓲᖏᓐᓂᒃ. 

ᐳᓚᕋᑏᑦ ᑕᐅᑦᑐᒐᖃᖅᖢᑎᒃ ᑕᓪᓗᕈᑎᐅᑉ 
ᑕᕆᐅᖓᓂᒃ ᐊᔾᔨᖃᖏᑦᑐᖅ ᐅᐸᒐᔅᓴᖅ 
ᒪᑐᐃᖅᓯᓲᖅ ᑕᑯᕝᕕᔅᓴᐅᓪᓗᓂ ᐊᖏᔫᔪᓂᒃ 
ᑕᕆᐅᑉ ᑎᒻᒥᐊᖏᑕ ᐃᕙᕝᕕᖏᓂᒃ, 
ᓇᓄᓐᓂᒃ, ᖃᐅᓪᓗᖅᑖᑦ ᕿᓚᓗᒐᑦ, ᐊᐃᕖᑦ, 
ᑐᒑᓕᑦ ᕿᓚᓗᒐᑦ, ᐱᖃᓗᔭᑦ, ᐊᒻᒪᓗ 
ᑕᑯᒥᓇᑦᑎᐊᖅᑐᑦ ᓯᒻᒦᑦ ᑲᖏᖅᖢᐃᓪᓗ 
ᑕᐅᑦᑐᖏᑦ ᑲᔾᔮᓐᓇᖅᑐᑦ, ᐃᓚᖃᖅᖢᑎᒃ 
ᒪᑐᐃᖅᓯᒪᓂᒻᒥᒃ ᖃᐅᔨᒋᐊᒥᒃ 
ᐃᓕᑉᐹᓪᓕᓐᓂᒻᒥᓗ ᐃᓄᐃᑦ ᐱᖅᑯᓯᖏᓐᓂᒃ 
ᐊᒻᒪᓗ ᓇᓂᔭᐅᓇᓱᓐᓂᕕᓂᐊᑕ 
ᐅᑭᐅᖅᑕᖅᑑᑉ ᐅᒥᐊᔾᔪᐊᓄᑦ 
ᐊᖅᑯᓵᕝᕕᒋᔪᓐᓇᖅᑖ. 

ᐊᐱᖅᓱᕈᕕᒋᑦ ᐊᑐᖅᓯᒪᔪᓂᒃ 
ᕿᒥᕐᕈᐃᔩᑦ ᑭᓱᑦ ᐱᔾᔪᐅᖑᔾᔪᑕᐅᒻᒪᖔᑦ 
ᑕᓪᓗᕈᑎᐅᑉ ᑕᕆᐅᖓᓂᒃ ᐊᔾᔨᖃᕋᑎᒃ, 
ᐅᓂᒃᑳᕆᔭᖃᓪᓗᑎᒃ ᓯᕗᓪᓕᓐᓄᑦ 
ᐃᓐᓄᐃᒋᐊᖅᑐᕕᓂᓐᓂᒃ, ᕿᓂᖅᓴᖅᑐᓂᒃ 
ᓇᓂᓯᓂᕋᐃᔪᓪᓗ ᖃᓕᕇᑦᑐᑦ ᐃᓄᐃᑦ 
ᐊᑐᖅᓯᒪᔭᖏᑦ ᐱᓂᓪᓗᒐᖅᓯᒪᔭᖏᓪᓗ 
ᐊᕐᕌᒍᒐᓴᑦ ᑕᑯᓪᓗᒋᑦ, ᐱᖃᓯᐅᑎᓪᓗᒍ 
ᑕᕆᐅᔾᔪᐊᑉ ᐊᑭᐊᓂᒻᒥᐅᑦ 
ᖃᓪᓗᓈᖏᑦ ᐅᒥᐊᔾᔪᐊᑦ ᐊᖅᑯᑎᔅᓵᓂᒃ 
ᐅᑭᐅᖅᑕᖅᑐᒥ ᕿᓂᓚᐅᖅᑐᑦ ᓴᐃᓇᒧᑦ 
ᑎᑭᓵᓕᕝᕕᐅᔪᓐᓇᖅᑐᒥᒃ. 

ᓴᓇᔪᓕᕆᔨᔾᔪᐊᑦ ᐱᔅᓇᓯᖃᖅᑏᓪᓗ 
ᑕᐅᑐᒃᑕᖃᖅᖢᑎᒃ ᑖᔅᓱᒪ ᑕᓪᓗᕈᑎᐅᑉ 
ᑕᕆᐅᖓ ᐱᔪᒥᓇᖅᑑᓪᓗᓂ ᑕᑯᔅᓴᕈᕋᔅᓴᖅ 

ᓴᖅᑮᓗᓂ ᐱᕈᐃᕙᓪᓕᐊᓂᒻᒥᒃ 
ᐃᖅᑲᓇᐃᔮᔅᓴᓂᓪᓗ ᐃᓂᐅᔪᒥᒃ 
ᐅᓪᓗᒥ ᑮᓇᐅᔭᓕᐅᕝᕕᐅᔾᔪᑎᓄᑦ 
ᒪᑐᐃᖓᓗᐊᖏᑦᑐᓂᒃ. ᐃᓚᖏᓄᑦ, 
ᑕᑯᔅᓴᕈᕋᔅᓴᖅ ᓯᑯᐃᖅᐹᓪᓕᓐᓂᖓᓗ 
ᓯᓚᖓ ᐊᔾᔨᒋᔪᓐᓃᖅᑎᓪᓗᓂᐅᒃ 
ᑐᑭᖃᖅᐳᖅ ᑕᓪᓗᕈᑎ ᐅᒥᐊᔾᔪᐊᓄᑦ 
ᐊᑐᖅᑕᐅᓂᖅᓴᐅᓕᓪᓗᓂ, 
ᒪᑐᐃᕆᒃᑲᓐᓂᓪᓗᑎᒃ ᐊᖏᓂᖅᓴᓂᒃ. 

ᑖᒃᑯᓄᖓ ᐱᔾᔪᑎᒋᔭᐅᔪᓄᑦ, ᐃᓱᒪᒋᔭᐅᓂᖓ 
ᓴᐳᒻᒥᕆᓂᒻᒥᒃ ᑕᓪᓗᕈᑎᐅᑉ ᑕᕆᐅᖓᓂᒃ 
ᐅᑏᓐᓇᖅᖢᑎᒃ ᐃᓱᒪᒋᔭᐅᓪᓗᓂ 
ᐃᓱᓕᓯᒋᐊᖅᑎᓪᓗᒋᑦ ᐊᕐᕌᒍᖏᑦ 1970. 
ᐃᓗᐊᒍᑦ 2009, ᐱᓕᕆᐊᖑᓂᖓ 
ᑲᔪᓯᒋᐊᒃᑲᓐᓂᖅᖢᓂ ᒐᕙᒪᑐᖃᒃᑯᑦ 
− ᓄᓇᕘᑉ ᒐᕙᒪᖏᑦ − ᐃᓄᐃᓪᓗ 
ᐊᖏᕈᑎᒥᒃ ᐱᒋᐊᖅᑎᖢᒍ ᕿᒥᕐᕈᔭᐅᓂᖓ 
ᐃᓂᖓ ᐱᔪᒥᓇᓐᓂᐊᑕ ᓴᐳᒻᒥᕆᔾᔪᑎᔅᓴᓂᒃ 
ᑕᓪᓗᕈᑎᐅᑉ ᑕᕆᐅᖓᓂᒃ ᐃᓚᒋᔭᐅᓗᓂ 
ᑲᓇᑕᒥ ᑲᓇᑕᐅᑉ ᑕᕆᐅᖓᓂ 
ᐱᐅᖅᓱᐊᕆᔭᑦ ᐃᓂᖏᑕ ᑲᑎᖅᓱᖓᓂᐊᓄᑦ, 
ᓯᕗᓕᐅᕆᔭᖃᖅᖢᑎᒃ ᑐᑭᒧᐊᕆᔪᑦ 
ᑲᑎᒪᔨᕋᓛᖏᓐᓂᒃ ᐃᓚᓖᑦ ᑲᓇᑕᐅᑉ 
ᒥᕐᖑᐃᖅᓯᕝᕕᓕᕆᔨᖏᓂᒃ, ᓄᓇᕘᑉ 
ᒐᕙᒪᒃᑯᖏᓐᓂᒃ ᐊᒻᒪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ. 

ᐅᓇ ᐅᓂᒃᑳᖅ ᐅᓂᒃᑳᕆᔭᖃᖅᑐᖅ 
ᓴᖅᑭᑕᐅᓂᑰᔪᓄᑦ ᐱᔪᒥᓇᓐᓂᐊ 
ᕿᒥᕐᕈᔭᐅᓂᖓᒍᑦ ᐊᒻᒪᓗᑦᑕᐅᖅ 
ᑐᑭᒧᐊᕆᔪᑦ ᑲᑎᒪᔨᕋᓛᖏᑕ 
ᐊᑐᓕᖁᔭᖏᓐᓂᒃ ᑕᒪᑐᒧᖓ.

ᓇᑭᓐᖔᓐᓂᖓ

ᑕᓪᓗᕈᑎᐅᑉ ᑕᕆᐅᖓ, ᑕᐃᒍᐃᕗᖅ 
ᕿᑭᖅᑕᖓᑕ ᖃᖅᑲᖏᑦ 
ᐊᑯᓐᓂᖃᐅᓐᓂᖏᑦ ᓯᕕᖓᓪᓗᑎᒃ 
ᐃᒪᖓᓂ ᑕᓪᓗᕈᑎᐅᑉ ᑕᕆᐅᖓᑕ 
ᐊᔾᔨᖃᓐᓂᖏᓄᑦ “ᑕᓪᓗᕈᑎᓕᑦᑐᑦ 
ᐊᓐᓇᑐᑦ” 

ᑕᓪᓗᕈᑎᐅᑉ ᑕᕆᐅᖓ: 
ᓄᓇᔾᔪᐊᓕᒫᒥᑦ ᐊᖏᓂᖅᐹᖑᖃᑕᐅᔪᖅ 
ᑕᕆᐅᑉ ᐃᓂᖓ

ᑲᓇᑕᐅᑉ ᐅᑭᐅᖅᑕᖅᑐᖓ ᖁᐊᖅᓯᒪᓲᖅ 
ᓄᓇᖓ ᑕᕆᐅᖓᓗ ᑕᖅᑭᒐᓴᓐᓄᑦ ᐊᕐᕌᒍᑉ 
ᐃᓗᐊᓂ ᖃᔅᓯᒐᓚᓐᓂᒃ ᓱᖏᐅᔾᔨᓯᒪᔪᓂᒃ 
ᓂᔾᔪᑎᖃᖅᖢᑎᒃ ᓇᔪᐃᓐᓇᕈᓐᓇᓲᑦ 
ᑕᒪᐃᓐᓂᒃ ᐊᓯᔾᔨᕈᑎᓲᓂᒃ ᑕᖅᑭᐅ 
ᐃᓚᖏᓐᓂᒃ. ᑭᓯᐊᓂ ᐃᒪᖏᑦ ᐹᖓᑕ 
ᑕᓪᓗᕈᑎᐅᑉ ᑕᕆᐅᖓᓂ ᓯᑯᒐᔪᓐᖏᒻᒪᑕ, 
ᓴᖅᑭᔾᔪᑖ ᖃᔅᓯᒐᓚᑦ ᐊᖏᔪᒻᒪᕇᑦ 
ᐃᖏᕐᕋᓂᓐᓂᖏᓄᑦ, ᐊᓄᕌᒐᔪᓐᓂᐊᓄᑦ 
ᐃᒪᐅᓪᓗ ᖃᓕᕇᔅᓯᒪᓂᖓᑕ 
ᐊᐅᓚᓂᐊ, ᐊᖏᔪᒻᒪᕆᒻᒥᒃ ᓂᕿᔅᓴᔭᓂᒃ 
ᐃᑭᐊᖓᓅᖅᓯᓪᓗᓂ ᓂᕿᒋᔭᑦ 
ᖁᓕᕇᓕᖅᐸᓪᓕᐊᔪᓄᑦ ᐆᒪᔪᓄᑦ ᑎᑭᖢᒍ 
ᐳᐃᔨᖏᓄᑦ. ᐅᑭᐅᒃᑯᑦ, ᐃᖏᕐᕋᓂᓐᓂᖏᑦ 
ᓯᑯᔪᓐᓇᖅᑎᑦᑎᓇᑎᒃ, ᓯᔾᔭᖓᓅᖓᔪᑦ 
ᐊᐃᔪᕌᐃᑦ ᓯᓈᕆᔭᖏᓪᓗ ᑕᕆᐅᖏᑕ 
(ᑕᑯᔭᔅᓴᖅ 1); ᐅᐱᓐᖔᒃᑯᑦ ᐊᐅᔭᒃᑯᓪᓗ, 
ᐊᖏᓕᒋᐊᖅᖢᓂ ᐱᕈᖅᐸᓪᓕᐊᓂᖏᑦ 
ᓂᕿᔅᓴᐅᓲᑦ ᐊᓯᖏᓄᓪᓗ ᐃᖏᕐᕋᓂᒻᒧᑦ 
ᐊᓂᐊᑎᑕᐅᓪᓗᑎᒃ. 

ᐃᓂᖓ ᐅᑦᑑᑎᖃᕝᕕᒋᔭᐅᔪᒪᔪᖅ ᑲᓇᑕᐅᑉ 
ᑕᕆᐅᖓᓂ ᐱᐅᖅᓱᐊᕆᔭᒥᒃ ᐃᓂᖓᓂᒃ 
(NMCA) ᐃᓚᖃᖅᖢᓂ ᐊᖏᓛᖑᔪᒥᒃ 
ᑕᓪᓗᕈᑎᐅᑉ ᑕᕆᐅᖓᑕ ᐃᒪᖏᓐᓂᒃ -- 
ᑕᑭᔫᔪᖅ, 100 ᑭᓛᒥᑕᒥᒃ ᐊᖅᑯᓵᕝᕕᒋᔭᖓ 
ᕿᑎᓪᓗᐊᖓᒍᑦ ᑲᓇᑕᐅᑉ ᕿᑭᖅᑕᖁᑎᖏᑕ 
ᐅᑭᐅᖅᑕᖅᑐᐊᓂ ᓄᓇᕘᑉ ᐊᒡᒍᖅᓯᒪᓂᐊᒍᑦ. 
ᐃᓂᐅᔪᖅ ᐃᓚᒋᔭᖅ ᓂᔾᔪᑎᖃᓐᓂᖅᐹᓂᒃ 
ᑕᑯᔅᓴᕈᐃᓲᖅ ᐅᑭᐅᖅᑕᖅᑑᑉ 
ᑲᔾᔨᖅᐸᓯᐊᓂ. ᑕᒪᓐᓇ ᐊᖏᓂᐊ 
ᐅᖓᓯᒋᔮᓗᖓᓄᑦ ᐊᑦᑐᐃᓂᖃᓲᖅ 
ᑲᓇᓐᓇᐅᑉ ᐅᑭᐅᖅᑕᖅᑐᐊᓄᑦ ᑕᑯᓇᖅᖢᒍ. 
ᐃᖏᕐᕋᓂᓐᓂᖏᑦ ᐃᓗᐊᓂ ᑕᓪᓗᕈᑎᐅᑉ 
ᑕᕆᐅᖓᑕ ᓂᕿᔅᓴᔭᖃᖅᑎᑦᑎᓗᑎᒃ 

ᐊᑖᒍᑦ, ᐃᖅᑲᖓ ᐃᑎᓪᓕᕙᓪᓕᐊᓪᓗᓂ 300 
ᒦᑕᒥᒃ ᐱᖓᓐᓇᖓᒍᑦ 800 ᒦᑕᒧᑦ ᐹᖓᒍᑦ 
ᑕᓪᓗᕈᑎᐅᑉ ᑕᕆᐅᖓᑕ, ᓴᓐᖏᔪᓂᒃ 
ᐃᖏᕐᕋᓂᖃᖅᖢᓂ ᐅᓕᑦᑕᓐᓂᖓᓗ 
ᑎᑭᐅᒪᓪᓗᓂ 2 ᒦᑕᐸᓪᓗᒧᑦ. ᐃᒻᒪᖄ 
3600 ᐃᓄᐃᑦ ᓇᔪᖅᑕᓖᑦ ᐊᕙᑖᒍᑦ 
ᑕᓪᓗᕈᑎᐅᑉ, ᐊᒡᒍᖅᓯᒪᔪᑦ ᓄᓇᓕᓐᓄᑦ 
ᒥᑦᑎᒪᑕᓕᒃ, ᐃᑉᐱᐊᔾᔪᒃ, ᖃᐅᓱᐃᑦᑐᖅ, 
ᐊᐅᓱᐃᑦᑐᖅ ᐊᒻᒪᓗ ᑲᖏᖅᑐᒑᐱᒃ. 
ᐊᒥᓲᓛᑦ ᓇᔪᖅᑎᖏᑦ ᓄᓇᓕᐅᔪᓂᒃ ᑖᒃᑯᐊ 
ᐃᓅᓪᓗᑎᒃ. ᐊᑐᓪᓚᕆᓲᖑᔪᑦ ᑕᒪᐃᓐᓂᒃ 
ᐃᓂᖏᓂᒃ ᐊᑐᐃᓐᓇᖅᖢᒍ ᐃᓚᖓᒍᓪᓗ 
ᓅᑦᑕᖅᐸᒃᖢᑎᒃ ᕼᐊᓐᓇᓚᑦ ᐅᖓᑎᐊᓄᑦ 
ᑭᓛᒥᑕᓄᑦ ᐅᒥᐊᒃᑯᑦ ᓯᑭᑑᒃᑯᓪᓗ 
ᐃᖃᓪᓕᐊᖅᖢᑎᒃ, ᑎᒻᒥᐊᕋᓱᒃᖢᑎᒃ, 
ᓇᑦᑎᕋᓱᒃᖢᑎᒃ ᐊᓯᖏᓂᓪᓗ ᐳᐃᔨᖏᓂᒃ 
ᓂᕿᔅᓴᒥᓄᑦ ᐊᓐᓄᕌᔅᓴᕆᔭᒥᓄᓪᓗ 
ᒪᓕᒃᑕᐅᓪᓗᑎᒃ ᑕᖅᑭᐅᑉ ᐊᐅᓚᓂᕆᓲᖏᑦ 
ᐊᕙᑖᒍᑦ. 

ᐊᓐᓂᓐᓇᕈᑖ ᐊᑑᑎᖃᓐᓂᐊᓗ 
ᑕᓪᓗᕈᑎᐅᑉ ᑕᕆᐅᖓᑕ ᐃᓄᓐᓄᑦ 
ᐅᖓᑕᐅᔾᔨᕗᖅ ᓂᕿᔅᓴᖃᕋᓱᑐᐃᓐᓇᓐᓂᐅᑉ 
ᐃᓱᒪᖃᓐᓄᐊᓄᑦ. ᑕᒪᓐᓇ ᐃᓗᖓ 
ᖃᐅᔨᒪᔭᐅᑦᑎᐊᖅᖢᓂ ᐊᖅᑯᑎᔅᓴᖏᓪᓗ 
ᓇᓕᐊᓐᓄᑦ ᓇᕈᑦᑕᓪᓗᑎᒃ 
ᐃᑦᑕᓐᓂᓴᖃᕝᕕᓪᓗ ᓴᖅᑮᓪᓗᑎᒃ 
ᐊᑯᓂᔾᔪᐊᖅ ᐊᑐᖅᑕᐅᓂᐊᑕ ᐃᓂᖓ 
ᐃᓄᓐᓄᑦ ᐊᖑᓇᓱᕝᕕᐅᓪᓗᓂ ᐃᓄᖏᓄᑦ 
ᓯᕗᓕᖏᓄᓪᓗ ᒪᓕᒃᑕᖏᓄᑦ ᓴᖅᑭᖢᓂ. 
ᑕᒪᓐᓇ ᐃᓂᖓ ᐊᖅᑯᓵᕝᕕᓪᓗᐊᑕᐅᓪᓗᓂ 
ᐊᖅᑯᓵᕝᕕᐅᓪᓗᓂᓗ ᐊᑯᑭᑦᑐᓄᑦ 
ᑭᖑᓪᓕᐅᔪᑦ ᐃᓄᐃᑦ ᐊᖅᑯᓵᓕᒻᒪᑕ 
ᐊᓱᐃᓛᒃ ᐃᓐᓄᐃᓪᓗᑎᒃ ᑕᒪᐃᓐᓂᒃ 
ᑲᓛᖠᑦ ᓄᓇᖁᑎᖏᓐᓂᒃ. ᐃᓄᐃᑦ 

ᐊᖏᔪᔾᔪᐊᒥᒃ, ᓴᖅᑮᓪᓗᓂ ᐊᒥᓱᐋᓗᓐᓂᒃ 
ᑲᑎᓐᖓᔪᑦ ᐳᐃᔨᓂᒃ, ᑕᕆᐅᑉ ᑎᒻᒥᐊᖏᓂᒃ, 
ᐊᓯᖏᓪᓗ ᓂᔾᔪᑏᓐ ᑐᓐᖓᕕᖃᖅᑐᑦ 
ᐃᒪᖏᓐᓂᒃ ᐊᓐᓇᐅᒪᔾᔪᑎᒋᓪᓗᒍ. 

ᑕᐃᒪᓐᓇᐃᓐᓂᑯᐊᓄᑦ, ᐃᓂᒋᔭᖓ 
ᑕᐅᑐᒃᑕᖅ “ᐆᒪᔪᑦ ᐊᐅᓚᓂᖏᓄᑦ 
ᐊᐅᓚᐅᑎᖓ” ᐊᖏᔪᒧᑦ ᑲᓇᓐᓇᐅᑉ 
ᐅᑭᐅᖅᑕᖅᑐᐊᓄᑦ, ᐆᒪᔪᖏᑦ 
ᓴᖅᑮᔾᔪᐊᖅᖢᑎᒃ ᕿᓚᒻᒥᐅᔪᒃᑯᑦ 
ᐅᐱᓐᖔᖓᒍᑦ ᐊᐅᔭᖓᒍᓪᓗ ᓯᕿᓐᓂᖅᖢᓂ 
ᐊᐅᑉᐸᓪᓕᐊᓕᖅᖢᓂᓗ. ᐱᔾᔪᑎᒋᔭᐅᓪᓗᓂ 
ᐊᒥᓱᔾᔪᐊᑦ ᕼᐊᓐᓇᓚ ᑕᐅᓴᖏᓃᑦᑐᐋᓗᐃᑦ 
ᑕᕆᐅᑉ ᑎᒻᒥᐊᖏᑦ ᐳᐃᔨᖏᓪᓗ 
ᑎᑭᑦᑕᓕᓲᑦ ᓂᕆᔭᔅᓴᖅᓯᐅᖅᖢᑎᒃ 
ᑭᖑᕚᓕᐊᕆᔭᖅᑲᖅᖢᑎᓪᓗ. 
ᑭᖑᕝᕕᒐᔅᓴᖃᕋᓂ ᓇᔪᖅᑕᖅ 
ᐃᓕᓴᕆᔭᐅᒐᔪᑦᑐᓄᑦ ᓂᔾᔪᑎᓄᑦ ᓲᓪᓗ 
ᓇᓄᐃᑦ, ᐊᕝᕖᑦ, ᑐᒑᓕᑦ ᖃᐅᓪᓗᖅᑖᓪᓗ 
ᕿᓚᓗᒐᖏᓄᑦ. ᐊᑑᑎᖃᕈᑖ 
ᐊᑦᑐᐃᓂᖃᓐᓂᐊᓗ ᓂᕿᔅᓴᔭᖃᓪᓚᕆᑦᑑᑉ−
ᐃᓂᖓ ᐅᖓᓯᑦᑐᒧᑦ ᑕᐅᓴᖏᓃᑦᑐᓄᑦ 
ᑭᓛᒥᑕᓄᑦ ᑎᑭᑦᑎᓪᓗᓂ ᐊᒻᒪᓗ 
ᓂᔾᔪᑎᖃᓐᓂᐊᓄᑦ ᐃᓄᐃᑦ ᐱᖅᑯᓯᐊᓂᒃ 
ᑲᔪᓯᑎᑦᑏᓐᓇᕈᓐᓇᖅᖢᓂ ᐊᒻᒪ 
ᐱᔪᓐᓇᓐᓂᖏᑕ ᐃᓄᖏᑦ ᐊᑐᖅᑕᑐᖃᒥᓂᒃ 
ᐱᖅᑯᓯᕆᔭᒥᓂᒃ ᑲᔪᓰᓐᓇᕈᑎᒋᓪᓗᒍ 
ᖁᑦᑎᑦᑑᑉ ᐅᑭᐅᖅᑕᖅᑐᐊᓂ. 

ᖁᓛᒍᑦ ᐃᒪᖏᑕ ᓯᑯᖓᑕᓗ, ᐊᕙᑖ 
ᑕᑯᔅᓴᐅᓛᖅ ᓯᕕᖓᔪᑦ ᐃᓐᓈᕈᑦ 
ᖁᑦᑎᓐᓂᓖᑦ 300−ᒥ 400 ᒦᑕᓂᒃ 
ᐃᓐᓈᕈᓂᒃ, ᑲᖏᖅᖢᖃᐅᖅᑐᒻᒪᕆᐅᓪᓗᑎᒃ, 
ᐃᑉᐱᐊᔾᔫᔭᖏᓂᒃ ᐊᒻᒪᓗ ᑕᑯᒥᓇᖅᑑᑎᓂᒃ 
ᑲᖏᖅᖢᔾᔪᐊᖑᔪᓂᒃ. ᑕᐅᓇᓂ ᐃᒪᖓᑕ 

ᐅᓂᒃᑳᖅᑐᐊᑐᖃᖏᒍᑦ ᓇᓗᓇᐃᕆᔪᑦ 
ᐅᑎᖃᑎᒌᒃᖢᑎᒃ ᑕᐅᖅᓰᖃᑦᑕᓐᓂᕕᓂᖏᑦ 
ᐃᓄᖏᑦ ᕿᑭᖅᑖᓗᒻᒥ ᐊᑯᑭᑦᑐᓂᓪᓗ 
(ᑕᓐᒪᐅᒃ) ᐊᕐᕌᒍᒐᓵᓗᓐᓄᑦ 
ᓯᕗᓂᐊᑕ ᓄᓇᓕᔾᔪᐊᖑᖃᑎᒌᑦ 
ᒐᕙᒪᖏᓪᓗ ᓴᖅᑭᑕᐅᓚᐅᖅᑳᑎᓐᓇᒋᑦ. 
ᑕᒪᓐᓇ ᐊᒃᖢᔫᔾᔪᑎᒋᔮ ᐃᒪᖏᑕ 
ᓄᓇᖏᑕᓗ ᓂᔾᔪᑎᖃᓪᓚᕆᓐᓂᐊᓄᑦ 
ᒪᑐᐃᖅᓯᒋᕗᖅ ᐃᓄᐃᑦ ᐃᓚᒌᖑᔪᓄᑦ 
ᑮᓇᐅᔭᓕᐅᕋᓱᐊᕈᑎᔅᓴᓂᒃ 
ᐱᓱᑦᑎᐅᓗᑎᒃ ᐊᐅᓪᓚᐅᔾᔨᓕᐅᓗᑎᓪᓗ 
ᑮᓇᐅᔭᓕᐅᕈᑎᔅᓴᖃᖅᖢᑎᒃ 
ᐳᓚᕋᑦᑐᓕᕆᓂᒻᒥᒃ ᐊᒻᒪᑦᑕᐅᖅ 
ᑮᓇᐅᔭᓕᔾᔪᐊᑦ ᐊᖑᓇᓱᒋᐊᖅᑎᒋᓲᖏᓐᓄᑦ.

ᑕᑯᔭᔅᓴᖅ 1. ᖁᒻᒧᑦᑎᑕᐅᓯᒪᔪᒃᑯᑦ ᐊᔾᔨᓕᐅᒐᖅ ᑕᓪᓗᕈᑎᐅᑉ ᑕᕆᐅᖓᓂᒃ ᐅᐊᓐᓇᖓᓂᓪᓗ 
ᓯᑯᓱᐃᑦᑐᖅ ᐃᒪᕕᖓ 2015−ᒥ. (MODIS ᐊᔾᔨᓕᐅᒐᖏᑦ ᐅᑯᓇᓐᖓᑦ ᐱᔭᖅ earthdata.nasa.
gov/labs/worldview

ᓯᑯᓱᐃᑦᑐᑦ 
ᐊᐃᔪᕋᐃᓪᓗ 

ᓯᑯ ᓴᖅᑭᔮᓛᖅ ᑕᑯᔅᓴᐅᓂᖏᒍᑦ 
ᐅᑭᐅᖅᑕᖅᑑᑉ ᑕᕆᐅᖓᑕ ᐊᕙᑎᐊᓂᒃ, 
ᓯᑯᒧᓪᓗ ᐊᑦᑐᐊᔪᑦ ᓇᔪᖅᑕᐅᓲᑦ 
ᓴᖅᑭᔮᓛᖑᓪᓗᑎᒃ ᐊᕐᕌᒎᑉ ᐃᓗᐊᒍᑦ. 
ᐅᑏᓐᓇᓲᑦ ᓯᑯᔪᓐᓇᖏᑦᑐᑦ ᐊᐃᔪᖃᖏᓪᓗ 
ᖁᓐᓃᓪᓗ − ᐃᒪᐃᓐᓇᑦ ᐊᕙᓗᔭᐅᓯᒪᔪᑦ 
ᓯᑯᒧᑦ − ᕿᑎᓪᓚᕆᒋᔭᑦ ᐅᑭᐅᖅᑕᖅᑑᑉ 
ᑕᕆᐅᖓᓂ ᐆᒪᔪᑦ ᐊᐅᓚᔾᔪᓯᖏᓄᑦ. 
ᑕᑯᔅᓴᕈᓲᖅ ᐊᔾᔨᒌᖏᑦᑐᒥᒃ 
ᑲᑎᖅᓱᐊᖓᓂᖏᑕ ᐃᖏᕐᕋᓃᑦ, 
ᐅᓕᓐᓃᑦ, ᖄᖓᓄᑦ ᐳᐊᐃᓚᒃᐸᓪᓕᐊᔪᑦ 
ᐊᓄᕆᖏᓪᓗ, ᓯᑯᓱᐃᑦᑐᑦ ᐱᔪᓐᓇᖅᑎᑦᑎᓲᑦ 
ᓯᓈᖓᓂ ᐊᐅᓚᔪᑦ ᐆᒪᔪᖏᑦ ᓴᖅᑭᖢᑎᒃ 
ᑐᓐᖓᕕᐅᓪᓗᓂ ᖁᐃᔭᐅᑎ ᓯᑯᖓᒍᑦ 
ᑕᒪᑯᒃᐊᓗ ᖁᐱᕈᕋᓛᑦ (ᐃᔨᒧᑦ 
ᑕᑯᔅᓴᐅᖏᑦᑐᑦ ᐱᕈᖅᑐᑦ) ᓱᒃᑲᔪᒥᒃ 
ᐱᕈᓕᓲᑦ ᓯᕿᓐᓃᓐᓇᖃᑦᑕᓕᕌᖓᑦ 
ᐅᐱᓐᖔᖓᒍᑦ ᓯᑯᖃᖏᓐᓂᐊᒍᑦ. ᑕᒪᒃᑯᐊ 
ᓯᓈᖏᑦ ᐆᒪᔪᓄᑦ “ᐱᕈᐃᕝᕕᓪᓚᕇᑦ”, 
ᐊᒨᕋᐃᓪᓗᑎᒃ ᐃᖃᓗᓂᒃ, ᑎᒻᒥᐊᓂᒃ 
ᐳᐃᔨᓂᓪᓗ, ᐱᔨᑦᑎᕝᕕᐅᓪᓗᓂ 
ᐊᖑᓇᓱᓐᓂᖏᓐᓄᑦ ᓂᔾᔪᑏᑦ ᐃᓄᖏᓪᓗ. 

ᐊᑑᑎᖃᓛᑦ ᓯᑯᓱᐃᑦᑑᓂᖏᑦ ᐊᕐᕌᒎᑕᒫᖅ 
ᓴᖅᑮᓐᓇᐅᔭᖅᑐᑦ (ᑕᐃᔭᑦ “ᐅᑏᓐᓇᓲᑦ 
ᓯᑯᓱᐃᑦᑐᑦ) ᐊᒻᒪ ᐳᐃᔨᓄᑦ ᑎᒻᒥᐊᓄᓪᓗ 
ᑐᑦᑕᕝᕕᐅᓪᓗᑎᒃ ᐅᑮᕝᕕᐅᓪᓗᑎᒃ, 
ᓇᔪᖅᑕᐅᓪᓗᑎᒃ ᒪᑐᐃᖓᓂᐊᓄᑦ 
ᐅᐱᓐᖔᒃᑯᓪᓗ ᓂᕿᖃᕝᕕᐅᓪᓗᑎᒃ. ᐃᓄᐃᑦ 
ᐊᕐᕌᒍᒐᓵᓗᓐᓄᑦ ᑐᓐᖓᕕᖃᖅᓯᒪᔪᑦ 
ᓯᓈᖏᓐᓂᒃ ᐃᒪᖓ ᐊᖑᓇᓱᕝᕕᒋᓪᓗᒍ 
ᐆᒪᔪᖃᓐᓂᖓᓄᓪᓗ ᐊᑐᓪᓚᕆᑦᑕᐅᓪᓗᑎᒃ. 

ᓄᓇᔾᔪᐊᒻᒥᑦ ᐃᓕᓴᕆᔭᐅᓯᒪᓂᖓ
ᑕᓪᓗᕈᑎᐅᑉ ᑕᕆᐅᖓ ᐃᓕᖅᑯᓯᖓᓄᑦ ᐱᖅᑯᓯᖃᖅᑎᓄᓪᓗ ᑕᕆᐅᑉ ᐃᓂᒋᕚᒃ 
ᓄᓇᔾᔪᐊᒻᒥ ᐃᓕᓴᕆᔭᐅᓯᒪᓪᓗᓂ ᐊᖏᓛᖑᔪᓂᒃ ᐆᒪᔪᑦ ᐊᐅᓚᓂᖏᒍᑦ 
ᐊᑑᑎᖃᓛᖑᖃᑕᐅᓂᖓ ᓇᒥᓕᒫᖅ ᓄᓇᔾᔪᐊᒻᒥ: 

•	ᐃᓕᓴᕆᔭᐅᓯᒪᔪᖅ ᓄᓇᖏᑦ ᐃᓕᖅᑯᓯᕆᔭᖏᓄᑦ ᓇᓪᓕᖅᓯᓯᒪᓪᓗᓂ 
ᓄᓇᔾᔪᐊᑉ ᐊᑐᖅᓯᒪᔪᑦ ᐃᓂᑦ ᐃᓕᖅᑯᓯᐊᓂᒃ ᑖᒃᑯᓄᖓ ᓄᓇᔾᔪᐊᑉ 
ᑲᑐᔾᔨᖃᑎᒌᖏᑦ ᐱᐅᖅᓱᐊᕆᓂᒻᒧᑦ ᐊᐅᓚᓂᖃᓐᓂᖏᑦ (IUCN) ᐊᕐᕌᒍᖏᒍᑦ 
1980 ᐊᐅᓚᑎᓪᓗᒋᑦ.

•	ᓇᓗᓇᐃᖅᑕᐅᓂᑯ ᐊᖏᓛᖅ ᐆᒪᔪᑦ ᐊᐅᓚᓂᖏᓄᑦ ᓂᔾᔪᑎᖃᓪᓚᕆᑦᑐᖅ 
ᐊᖏᔫᓪᓗᓂ ᐃᓂᖓ ᐅᑭᐅᖅᑕᖅᑐᒥ ᑎᒥᖓᓄᑦ IUCN ᐊᒻᒪᓗ ᓄᓇᐅᑉ 
ᓱᓇᒃᑯᑖᖏᓐᓄᑦ ᓴᐳᒻᒥᕆᔾᔪᑎᖓᑕ ᑮᓇᐅᔭᖃᕝᕕᐊᓄᑦ ᐊᕐᕌᒍ 2010.

•	ᓇᓗᓇᐃᖅᑕᐅᓂᑯ ᐃᓂᐅᓂᖓᓂᒃ ᖁᑦᑎᔅᓯᕙᓪᓕᐊᔪᒥᒃ ᐊᑑᑎᖃᓐᓂᖓ 
ᐅᑭᐅᖅᑕᖅᑑᑉ ᑲᑎᒪᔨᖏᓐᓄᑦ ᐊᕐᕌᒍᐊᓂ 2013.

•	ᓇᓗᓇᐃᖅᑕᐅᓂᑯ ᑕᑯᔅᓴᕈᕈᓐᓇᖅᑐᖅ ᐅᑭᐅᖅᑕᖅᑐᒥ ᑕᕆᐅᖓ 
ᓄᓇᔾᔪᐊᑉ ᐊᑐᖅᓯᒪᔪᑦ ᐃᓂᖓᓂᒃ ᑖᒃᑯᓄᖓ ᑎᒥᐅᔪᒧᑦ IUCN, ᓄᓇᐅᑉ 
ᓱᓇᒃᑯᑖᖏᓐᓄᑦ ᓴᐳᒻᒥᕆᔾᔪᑎᖓᑕ ᑮᓇᐅᔭᖃᕝᕕᐊᓄᑦ ᐊᒻᒪᓗ ᑕᕆᐅᒻᒥ 
ᐊᑐᖅᓯᒪᔪᓄᑦ ᑕᑯᔅᓴᐅᑎᑕᒧᑦ 2016. 



10

©
 ᒥ

ᐅ
ᕆ
ᔪ 

ᓯᐅ

ᑲᓇᑕᐅᑉ ᑕᕆᐅᖓᓂ 
ᐱᐅᖅᓱᐊᖅᕆᔭᑦ ᐃᓂᖏᑦ

ᑲᓇᑕᐅᑉ ᑕᕆᐅᖓᓂ ᐱᐅᖅᓱᐊᖅᕆᔭᑦ 
ᐃᓂᖏᑦ (NMCA−ᖑᔪᑦ) ᑕᕆᐅᖓᓂ 
ᓴᐳᒻᒥᔭᐅᓯᒪᔪᑦ ᓴᖅᑭᑕᐅᓪᓗᑎᒃ ᑲᓇᑕᐅᑉ 
ᐱᖁᔭᓕᐅᕝᕕᔾᔪᐊᖓᓂ ᐊᑖᒍᑦ ᑲᓇᑕᒥ 
ᑲᓇᑕᐅᑉ ᑕᕆᐅᖓᓂ ᐱᐅᖅᓱᐊᖅᕆᔭᑦ 
ᐃᓂᖏᓄᑦ ᐱᖁᔭᖅ. ᑖᓐᓇ ᐱᖁᔭᖅ 
ᐊᓂᒍᖅᑎᑕᐅᓂᑯᑦ ᐊᕐᕌᒍᐊᓂ 2002, 
ᑲᓇᑕᐅᑉ ᐱᖁᔭᓕᐅᕝᕕᔾᔪᐊᖓ 
ᓱᓕᓂᕋᐃᓪᓗᑎᒃ ᑲᓇᑕᐅᑉ ᐊᑐᕈᒥᒋᔭᖏᑦ 
ᐃᓚᖃᓐᓂᖓᓄᓪᓗ ᑲᑎᖅᓱᔪᒥᒃ ᑲᓇᑕᐅᑉ 
ᑕᕆᐅᖓᓂ ᐱᐅᖅᓱᐊᖅᕆᔭᑦ ᐃᓂᖏᓂᒃ 
ᑭᒡᒐᖅᑐᐃᔪᑦ ᑕᕆᐅᖏᑕ ᐊᑦᓛᓐᑎᒃ, 
ᐅᑭᐅᖅᑕᖅᑑᑉ ᐊᒻᒪᓗ ᐸᓯᕕᒃ ᑕᕆᐅᖏᑦ 
ᑕᓯᔾᔪᐊᕌᓗᐃᓪᓗ. 

ᑲᓇᑕᐅᑉ ᐱᖁᔭᓕᐅᕝᕕᔾᔪᐊᖓ 
ᓱᓕᓂᕋᐃᓪᓗᓂ ᐱᖃᕆᐊᓕᓐᓂᒃ: 

•	ᑲᒪᒋᓗᒍ ᐃᓚᓯᖃᑕᐅᓂᖓ ᑲᓇᑕᐅᑉ 
ᓄᓇᔾᔪᐊᒻᒥᐅᑦ ᐱᓕᕆᓇᓱᑦᑕᖏᓄᑦ 
ᓄᓇᔾᔪᐊᒻᒥ ᐊᑦᑐᐊᖃᑎᒌᑦᑐᓂᒃ 
ᑭᒡᒐᑦᑐᐃᔪᑦ ᑕᕆᐅᑉ ᓴᐳᒻᒥᔭᐅᔪᑦ 
ᐃᓂᖏᓂᒃ;

•	ᐃᓕᓴᕆᓗᒍ ᑕᕆᐅᑉ ᐊᕙᑎᖓ 
ᑐᓐᖓᕕᓪᓚᕆᐅᓂᖓ ᐃᓅᖃᑎᒌᓄᑦ, 
ᐱᖅᑯᓯᖃᖅᑎᓄᑦ ᑮᓇᐅᔭᓕᐅᕈᑎᒃᑯᑦ 
ᖃᓄᐃᓐᖏᓐᓂᖏᑕ ᐃᓄᖏᑦ 
ᓄᓇᓕᖃᖅᑐᑦ ᓯᔾᔭᖅᐸᓯᒃᑐᓂᒃ; 

•	ᐃᓱᒪᒋᓗᒋᑦ ᐊᑦᑐᐃᓂᖃᕈᓐᓇᓐᓂᖏᑦ 
ᐆᒪᔪᑦ ᐊᐅᓚᓂᖏᑕ 
ᐸᓐᓇᐃᓇᓱᓕᕌᖓᒥᒃ ᐊᒻᒪᓗ 

ᐊᐅᓚᑕᐅᓂᖏᑦ ᐱᐅᖅᓱᐊᕆᔭᑦ 
ᐃᓂᖏᑦ ᑲᓇᑕᒥ;

•	ᓴᖅᑮᓗᑎᒃ ᒪᑐᐃᕈᑎᔪᓂᒃ 
ᐃᓄᖏᓄᑦ ᑲᓇᑕᒥ ᓄᓇᔾᔪᐊᒻᒥᓪᓗ 
ᖁᕕᐊᓲᑎᖃᓪᓗᑎᒃ 
ᑲᔾᔮᕆᔭᖃᓪᓗᑎᓪᓗ ᑲᓇᑕᐅᑉ 
ᓄᓇᖁᑎᖏᓂᑦ ᐃᓕᖅᑯᓯᖃᓐᓂᖓᑕᓗ 
ᑕᕆᐅᒻᒥ ᐊᑐᖅᓯᒪᔭᐅᓂᖓ;

•	ᐃᓱᒪᒋᔭᖃᓪᓗᑎᒃ ᐃᓄᐃᑦ ᐆᒪᔪᓄᑦ 
ᖃᐅᔨᒪᓂᖏᑕ ᐸᓐᓈᐃᓕᕌᖓᒥᒃ 
ᐊᐅᓚᑦᑎᓕᕌᖓᒥᓪᓗ ᑕᕆᐅᒻᒥ 
ᐱᐅᖅᓱᐊᖅᑕᐅᔪᑦ ᐃᓂᖏᓐᓂᒃ; ᐊᒻᒪᓗ 

•	ᓴᖅᑭᓪᓗᒋᑦ ᒪᑐᐃᕈᑎᔅᓴᐃᑦ, ᐊᑐᓪᓗᒋᑦ 
ᑭᓪᓕᖃᐅᓯᑦ ᐊᒡᒍᖅᓯᒪᓂᖏᑕ 
ᑕᕆᐅᒻᒥ ᐱᐅᖅᓴᐊᕆᔭᑦ 
ᐃᓂᖏᑦ, ᐆᒪᔪᑦ ᐊᐅᓚᓂᖏᑦ 
ᑲᔪᓰᓐᓇᕈᓐᓇᓪᓗᑎᒃ ᐊᑐᖅᑕᐅᓂᖏᑦ 
ᑕᕆᐅᑉ ᓱᓇᒃᑯᑖᖏᑦ ᑕᐅᕗᖓᓕᒫᑦ 
ᐃᑲᔪᐃᓂᖃᓪᓗᑎᒃ ᓄᓇᓕᖏᓂᒃ 
ᓯᔾᔭᖅᐸᓯᑦᑐᓄᑦ.  

ᑖᓐᓇ ᑲᓇᑕᒥ ᑲᓇᑕᐅᑉ ᑕᕆᐅᖓᓂ 
ᐱᐅᖅᓱᐊᖅᕆᔭᑦ ᐃᓂᖏᓄᑦ ᐱᖁᔭᖅ 
ᓴᖅᑮᓯᒪᕗᖅ ᑲᑭᐊᑦᑎᐊᖅᑐᓂᒃ 
ᑐᑭᒧᐊᕆᓂᒻᒥᒃ ᐱᔾᔪᑎᔅᓴᖓᓄᑦ, 
ᐊᐅᓚᑕᐅᓂᖓᓄᑦ ᐊᑐᖅᑕᐅᓂᖓᓄᓪᓗ, 
ᑭᓪᓕᖃᐅᖅᑎᑕᐅᓪᓗᑎᒃ ᐃᒪᖏᑦ 
ᓴᐳᒻᒥᔭᐅᔪᒥᒃ. ᐃᓗᓕᒃᑲᓐᓂᖏᑦ ᐱᖁᔭᐅᑉ 
ᐃᒪᓐᓇ ᐅᖃᖅᓯᒪᔪᑦ:

ᐱᐅᖅᓱᐊᕆᔭᓄᑦ ᑕᑯᔅᓴᐅᑎᑕᖅ  
•	ᑕᕆᐅᑉ ᐱᐅᖅᓱᐊᕝᕕᐅᔪᑦ ᐃᓂᖏᑦ 
ᓴᖅᑭᑕᐅᓲᑦ ᐱᔾᔪᑎᖃᖅᖢᑎᒃ 
ᓴᐳᒻᒥᕆᓇᓱᒍᑎᓄᑦ ᐱᐅᖅᓱᐊᕆᓂᓪᓗ 
ᕿᒡᒐᖅᑐᐃᔪᓂᒃ ᑕᕆᐅᑉ 
ᐃᓕᖅᑯᓯᖃᐅᓯᖏᓐᓂᒃ ᐃᑲᔪᐃᓗᑎᒃ, 
ᐃᓕᓴᕈᑕᐅᓗᑎᒃ ᑲᔾᔮᕆᔭᐅᓗᑎᓪᓗ 
ᑲᓇᑕᐅᑉ ᓇᔪᖅᑎᖏᓄᑦ 
ᓄᓇᔾᔪᐊᒥᐅᓄᓪᓗ.

•	ᑕᕆᐅᒻᒥ ᐱᐅᖅᓱᐊᕆᔭᑦ ᐃᓂᖏᑦ 
ᐊᐅᓚᑕᐅᓗᑎᒃ ᐊᑐᕈᓯᖏᓪᓗ 
ᒪᓕᓪᓗᑎᒃ ᐆᒪᔪᑦ ᐊᐅᓚᓂᖏᓄᑦ 
ᑲᔪᓯᑎᓪᓗᒋᑦ ᑲᑕᒋᐊᖁᓇᒋᑦ 
ᑕᒪᐃᓐᓄᑦ ᐅᓪᓗᒥᐅᔪᖅ 
ᑭᖑᕚᑦᑕᓗ ᓂᕿᔅᓴᕆᔭᕆᐊᓕᖏᑦ 
ᓱᕐᕌᖏᓪᓗᒍ ᖃᓕᕇᔅᓯᒪᓂᖏᑦ 
ᐊᐅᓚᓂᕆᔭᖏᑕᓗ ᐊᑑᑎᖃᓐᓂᖏᑦ 
ᐆᒪᔪᐃᑦ ᐊᐅᓚᓂᕆᔭᖏᓄᑦ, 
ᐊᖅᑲᐅᒪᔪᑦ ᐃᖅᑲᖓᓂ ᐃᒪᐅᓪᓗ 
ᐃᑎᓕᕇᑦᑑᑉ ᖃᓕᕇᒃᓱᖅᓯᒪᓂᖏᓂᑦ, 
ᐊᑦᑐᐊᔾᔪᑎᒋᓂᖃᓐᓂᖏᒍᑦ. 

•	ᐊᑐᓂ ᑕᕆᐅᒻᒥ ᐱᐅᖅᓱᐊᕆᔭᖅ 
ᐃᓂᖓ ᐊᕕᒃᓯᒪᑎᑕᐅᓲᖅ 
ᑭᓪᓕᖃᖅᑎᑕᐅᔪᓄᑦ, ᐃᓚᖃᕆᐊᖃᓲᖅ 
ᐊᑕᐅᓯᒻᒥᒃ ᑭᓪᓕᖃᕈᓯᐊᑕ 
ᐱᕈᐃᔪᒥᒃ ᐊᐅᓚᐃᓐᓇᖅᑎᑦᑎᔪᒥᓪᓗ 
ᐆᒪᔪᑦ ᑲᔪᓰᓐᓇᖅᑐᒥᒃ 
ᐊᑐᖅᑕᐅᔪᓐᓇᓐᓂᖏᑦ ᑕᕆᐅᑉ 
ᐆᒪᔪᖁᑎᓕᒫᖏᑦ ᐊᑕᐅᓯᒻᒥᓪᓗ 
ᑭᓪᓕᖃᖅᑐᒥᒃ ᓴᐳᒻᒥᕆᓪᓚᕆᑦᑐᒥᒃ 
ᐊᔾᔨᖃᖏᑦᑐᒥᒃ ᐃᓕᖅᑯᓯᐊᓂᒃ 

NMCA-ᖑᔪᑦ ᑲᓇᑕᐅᓪᓗ 
ᑲᑎᖅᓱᖓᓂᖏᑦ ᑕᕆᐅᒻᒥ 
ᓴᐳᒻᒥᔭᐅᔪᑦ ᐃᓂᖏᑦ 

NMCA−ᖑᔪᑦ ᐃᓚᒋᔭᐅᕗᑦ ᐊᖏᓂᖅᓴᒧᑦ 
ᐊᑐᓐᓂᐊᓐᓂᕋᐅᑎᒧᑦ ᓴᖅᑮᓂᒻᒥᒃ ᐃᓗᐃᑦᑑᔪᒥᒃ 
ᑲᑎᖅᓱᖓᔪᓂᒃ ᑕᕆᐅᒻᒥ ᓴᐳᒻᒥᔭᑦ ᐃᓂᖏᑦ 
ᑲᓇᑕᐅᑉ ᑕᕆᐅᖁᑎᖏᓂᒃ. ᖄᒃᑲᓐᓂᐊᒍᑦ ᑕᒪᒃᑯᐊ 
ᓴᐳᒻᒥᔭᐅᓲᑦ, ᒪᕐᕉᓐᓂᒃ ᐃᓚᒋᔭᐅᔪᓂᒃ ᒐᕙᒪᑐᖃᒃᑯᑦ 
ᑕᑯᔅᓴᐅᑎᑦᑎᔪᑦ ᑐᓐᖓᕕᒋᔭᐅᔪᑦ ᑖᔅᓱᒪ ᑲᓇᑕᒥ 
ᑕᕆᐅᖏᒍᑦ ᓴᐳᒻᒥᔭᐅᓯᒪᔪᑦ ᑲᑎᖅᓱᖓᕝᕕᖏᓐᓂᒃ: 

•	ᑕᕆᐅᒻᒥ ᐆᒪᔪᖃᕝᕖᑦ ᐃᓂᖁᑎᖏᑦ 
ᓴᖅᑭᑎᑕᐅᔪᑦ ᐊᕙᑎᓕᕆᔨᒃᑯᑦ ᑲᓇᑕᒥ 
ᓴᐳᒻᒥᕆᔾᔪᑕᐅᓲᑦ ᐊᑐᓛᓂᒃ ᑕᕆᐅᑉ 
ᑎᒻᒥᐊᖏᑕ ᓇᔪᒐᖏᓂᒃ; ᐊᒻᒪᓗ 

•	ᑕᕆᐅᒻᒥ ᓴᐳᒻᒥᔭᐅᓯᒪᔪᑦ ᐃᓂᖏᑦ ᓴᖅᑭᑕᐅᔪᑦ 
ᐃᒪᒻᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᕝᕕᐊᓄᑦ 
ᓴᐳᒻᒥᓪᓗᒍ ᐱᐅᖅᓱᐊᖅᑕᐅᓪᓗᑎᒃ 
ᐊᑕᐅᓯᑐᐊᖅ ᐅᓗᕆᐊᓇᖅᑐᒦᑦᑐᓪᓗ ᑕᕆᐅᒻᒥ 
ᓱᓇᒃᑯᑖᕆᔭᐅᔪᓂᒃ ᓇᔪᖅᑕᐅᓲᓂᓪᓗ ᐆᒪᔪᓄᑦ. 

ᐅᑐᕋᐅᑦ ᒪᕐᕉᒃ ᓴᐳᒻᒥᔭᐅᓯᒪᔫᑉ ᐊᑕᐅᓯᒻᒥ 
ᑐᕌᒐᖃᖅᒻᖢᑎᒃ ᑎᒃᑯᐊᖅᑕᐅᓲᑦ ᑖᒃᑯᐊ ᑲᓇᑕᐅᑉ 
ᒥᕐᖑᐃᖅᓯᕝᕕᓕᕆᔨᒃᑯᑦ ᓴᐳᒻᒥᔭᐅᑎᖏᑦ ᑕᕆᐅᒻᒧᑦ 
ᐊᖏᓂᖅᓴᒥᒃ ᑐᕌᒐᖃᖅᖢᓂ ᐃᓚᖃᖅᑐᖅ 
ᓴᐳᒻᒥᕆᓂᒻᒥᒃ ᐱᐅᖅᓱᐊᕆᓂᒻᒥᓪᓗ ᑭᒡᒐᖅᑐᐃᔪᓂᒃ 
ᑲᓇᑕᐅᑉ ᓄᓇᖏᓂᒃ ᐃᓕᖅᑯᓯᖏᑕᓗ ᑕᕆᐅᖏᑕ 
ᐊᑐᖅᓯᒪᓂᖏᑦ ᐊᑐᐃᓐᓇᐅᑎᑦᑎᓗᓂᓗ 
ᒪᑐᐃᕈᑎᔪᓂᒃ ᑭᒃᑯᓕᒫᓄᑦ ᐃᓕᓐᓂᐊᕈᑎᓂᒃ 
ᑲᔾᔭᐅᓴᓐᓂᖃᓐᓂᒻᒥᓪᓗ.

ᐃᑉᐱᓐᓂᖅᓴᕋᐃᑦᑐᓪᓘᓐᓃᑦ 
ᐃᓗᓕᕆᔭᖏᑦ ᐆᒪᔪᑦ 
ᐊᐅᓚᓂᖃᕝᕕᖏᑕ, 
ᐃᓚᖃᐅᕈᓐᓇᖅᖢᑎᒃ ᐊᔾᔨᒌᖏᑦᑐᓂᒃ 
ᑭᓪᓕᖃᐅᓯᖃᕈᑎᖏᓂᒃ. 

ᒪᓕᒃᖢᒍ ᑲᓇᑕᐅᑉ ᐱᖁᔭᓕᕆᕕᔾᔪᐊᖓᑕ 
ᑐᑭᓕᐅᕆᔭᖏᑦ, ᐊᕐᕌᒍᒐᓴᓄᑦ 
ᑎᑭᓐᓇᓱᐊᕈᑎᓕᐊᖓ ᑖᔅᓱᒪ 
ᐱᐅᖅᓱᐊᕆᔭᐅᑉ ᑕᑯᔅᓴᐅᑎᑕᖓᑕ 
ᓴᐳᒻᒥᕆᓂᒻᒥᒃ ᐱᐅᖅᓱᐊᕆᔭᖃᓐᓂᒻᒥᓪᓗ 
ᐃᓂᐅᔪᓂᒃ ᑭᒡᒍᖅᑐᐃᔪᑦ 
ᐊᔾᔨᖃᖏᓐᓂᖃᐅᓐᓂᖏᑕ ᑲᓇᑕᐅᑉ 
ᑕᕆᐅᖏᑕ ᐊᕙᑎᖃᐅᓯᖏᑦ ᐊᑐᓪᓗᒋᑦ 
ᑖᒃᑯᐊ NMCA−ᖑᔪᑦ ᑲᓇᑕᐅᓪᓗ 
ᒪᑐᐃᖅᓯᕝᕕᒋᓗᓂᒋᑦ ᓴᖅᑭᑕᐅᔪᒥᒃ 
ᐳᓚᕋᓐᓂᒻᒧᑦ, ᐃᑉᐱᓐᓇᖅᑐᒥᒃ 
ᐊᑐᓐᓂᖃᓪᓗᓂ ᐃᒻᒥᒃᑯᓪᓗ 
ᐊᑐᖅᑕᐅᓂᖃᓪᓗᓂ ᑕᒪᒃᑯᐊ ᑕᕆᐅᑉ 
ᐃᓗᓕᕆᓲᖏᓐᓂᒃ. ᐃᓱᒪᒋᔭᐅᔾᔪᓯᐊ 
ᓴᐳᒻᒥᕆᓂᒻᒥᒃ ᑭᒡᒐᖅᑐᐃᔪᓂᒃ ᐃᓂᓂᒃ 
ᓱᓕᓂᕋᖅᑕᐅᓪᓗᓂ ᐃᓚᒋᓪᓗᒍ ᑲᓇᑕᐅᑉ 
ᑕᕆᐅᖏᑕ ᓴᐳᒻᒥᕆᔭᐅᔪᑦ ᐃᓂᖏᓄᑦ 
ᐸᓐᓇᐃᓂᖏᒍᑦ ᑎᑭᓐᓇᓱᐊᖅᑕᓪᓗ ᐆᒪᔪᑦ 
ᐊᔾᔨᒌᖏᔾᔪᑎᖏᑦ. 

ᑎᑭᓐᓇᓱᐊᓐᓂᐊᓪᓗᒍ ᑖᓐᓇ 
ᑎᑭᑕᐅᓇᓱᑦᑐᖅ, ᑲᓇᑕᐅᑉ ᑕᕆᐅᖓ 
ᐊᒡᒍᖅᑕᐅᓯᒪᕗᖅ 29−ᓄᑦ ᑕᕆᐅᒻᒥ 
ᐃᓂᐅᔪᓂᒃ ᑐᓐᖓᕕᖃᖅᖢᑎᒃ 
ᐆᒪᔪᖏᓐᓄᑦ ᑕᕆᐅᓪᓗ ᐃᓕᖅᑯᓯᕆᔭᖏᑕ 
ᖃᓄᐃᑦᑑᓂᖏᓄᑦ (ᑕᑯᔭᔅᓴᖅ 
2). ᑕᑯᔅᓴᕈᖅᑕᐅᓇᓱᑦᑐᑦ ᑖᒃᑯᐊ 

ᐱᐅᖅᓱᐊᕆᔭᓄᑦ ᑕᑯᔅᓴᐅᑎᑕᐃᑦ 
ᓴᓂᕝᕙᐃᖃᑦᑕᓪᓗᑎᒃ ᐃᓚᖓᓐᓂᒃ ᐊᑐᓂ 
ᐊᒡᒍᖅᓯᒪᓂᐅᔫᑉ ᓴᐳᒻᒥᔭᐅᔪᒧᑦ ᐃᓂᒧᑦ 
ᑕᒪᒃᑯᓅᓇ NMCA. ᓴᖅᑭᑉᐸᓪᓕᐊᔪᑦ 
ᑲᑎᖅᓱᖓᔪᑦ ᐃᓂᖏᑦ ᓴᐳᒻᒥᔭᐅᓯᒪᔪᑦ 
ᑲᑎᓕᒫᓪᓗᒋᑦ ᓴᐳᒻᒥᕆᒐᔭᖅᑐᑦ 
ᑐᑭᓕᐅᑎᔭᔅᓴᓂᒃ ᑲᓇᑕᐅᑉ ᑕᕆᐅᖓᓂ 
ᐊᑐᖅᑕᐅᓯᒪᔪᑦ ᐅᓪᓗᒥᒧᑦ ᓯᕗᓂᒥᓪᓗ 
ᑲᓇᑕᒥᐅᑕᐅᓂᐊᖅᑐᓄᑦ. 

ᐅᓪᓗᒥᐅᔪᖅ ᑎᓴᒪᓂᒃ ᐃᓂᐅᔪᓂᒃ 
ᓴᓂᕝᕙᐃᓯᒪᔪᑦ ᑭᒡᒐᖅᑐᐃᔪᑦ 
ᑕᓪᓕᒪᓂᒃ ᐊᒡᒍᖅᓯᒪᓂᖃᖅᑐᓂᒃ 
ᑲᓇᑕᐅᑉ ᓴᐳᒻᒥᔭᖏᓂᒃ NMCA 
ᐱᐅᖅᓱᐊᕆᔾᔪᑎᖏᒍᑦ ᐊᑦᑎᒋᓂᖃᖅᑐᑦ 
15,740 ᑭᑉᐹᕆᖓᔪᑦ ᑭᓛᒥᑕᐃᑦ: 

•	ᒐᕙᐃ ᕼᐋᓇᔅ NMCA ᓴᓂᕝᕙᔅᓯᒪᔪᖅ 
ᐊᒻᒪᓗ ᕼᐊᐃᑕᒃᑯᑦ ᐊᑐᖅᓴᒪᔭᑐᖃᖓ 
ᓄᓇ ᐳᕆᑎᔅ ᑲᓚᒻᐱᐊᒥ; 

•	ᐃᑎᓂᖓ 5 ᑲᓇᑕᐅᑉ ᐃᒪᒻᒥ 
ᒥᕐᖑᐃᖅᓯᕝᕕᖓ ᐋᓐᑎᐊᕆᔪᒥ; 

•	ᑕᓯᔾᔪᐊᖅ ᓱᐱᐅᕆᔪ NMCA 
ᐋᓐᑎᐊᕆᔪᒥ; ᐊᒻᒪᓗ 

•	ᓵᒐᓇᐃ − ᓴᐃᓐᑦ ᓛᕋᓐᔅ ᐃᒪᒻᒥᑦ 
ᒥᕐᖑᐃᖅᓯᕝᕕᖓ ᑯᐸᒃᒥ. 

NMCA−ᖑᔪᑦ ᓴᖅᑭᑕᐅᓲᑦ ᐊᑐᖅᑕᐅᓪᓗᓂ 
ᑎᑎᕋᖅᓯᒪᔪᖅ ᐊᐅᓚᓂᕆᓲᖓᑦ, ᑎᑎᕋᐅᔭᒐᖅ 
ᑕᑯᔭᔅᓴᖅ 3−ᒥ ᐅᑦᑑᑎᒋᔭᒧᑦ ᑕᓪᓗᕈᑎᐅᑉ 
ᑕᕆᐅᖓᓄᑦ NMCA ᑐᑭᓕᐅᑎᒋᓪᓗᒍ: 

•	ᓇᓗᓇᐃᓪᓗᒍ ᓂᕈᐊᓪᓗᒍᓗ ᐃᓂᖓ: 
ᑲᓇᑕᒥ ᒥᕐᖑᐃᖅᓯᕝᕕᓕᕆᔨᒃᑯᑦ 
ᑲᒪᒋᔭᖃᖅᖢᑎᒃ ᓇᓗᓇᐃᕆᓗᒍ 
ᖃᔅᓯᒐᓚᐃᑦ ᑕᕆᐅᑉ ᐃᓂᖏᑦ 
ᑭᒡᒐᖅᑐᐃᔪᑦ ᐆᒪᔪᖏᒍᑦ, ᐅᔭᕋᖏᒍᑦ, 
ᑕᕆᐅᑉ ᐃᖅᑲᖓᒍᑦ ᐃᒪᖓᑕᓗ 
ᐃᓗᓕᖏᑦ ᐱᖅᑯᓯᖃᐅᓯᖃᕈᑏᑦ 
ᓴᐳᒻᒥᔭᐅᔪᓐᓇᕋᔭᓐᖑᐊᖅᑐᓂᒃ. 
ᐱᓕᕆᖃᑎᖃᖅᖢᑎᒃ ᑲᑐᔾᔨᖃᑎᒋᔭᒥᓂᒃ, 
ᑲᓇᑕᒥ ᒥᕐᖑᐃᖅᓯᕝᕕᓕᕆᔨᒃᑯᑦ 
ᓂᕆᐊᕆᔭᖃᓕᖅᖢᑎᒃ ᓴᖅᑭᑦᑐᔅᓴᒥᒃ 
ᓴᐳᒻᒥᔭᐅᔪᒥᒃ NMCA ᓇᓗᓇᐃᖅᓯᒪᔪᓂᒃ.

•	ᕿᒥᕐᕈᓗᒍ ᐱᔪᒥᓇᓐᓂᖓ: ᑕᐃᒪᓕ 
ᐃᑲᔪᖅᓱᖅᑕᐅᒍᓂ ᐊᑦᑐᖅᑕᐅᔪᓄᑦ 
ᑲᓇᑕᐅᑉ ᒐᕙᒪᖃᕝᕕᖏᓄᑦ 
ᐅᑭᐅᖅᑕᖅᑐᒥᓪᓗ ᒐᕙᒪᖃᕝᕕᖏᑦ 
ᓄᓇᖃᖅᑳᖅᑐᑦ ᒐᕙᒪᖏᓂᒃ 
ᑎᒥᖏᓂᓪᓗ, ᕿᒥᕐᕈᔭᐅᓗᓂ 
ᐱᔪᒥᓇᓐᓂᐊ ᑕᑯᔅᓴᕈᕈᒥᓇᓐᓂᐊᑕᓗ 
ᓴᐳᒻᒥᕆᓗᑎᒃ ᓇᓗᓇᐃᖅᑕᒥᒃ 
ᐃᓂᐅᔪᒥᒃ ᑲᒪᒋᔭᐅᓕᖅᖢᓂ, 
ᐱᖃᓯᐅᑎᓪᓗᒋᑦ ᑐᓴᕋᓱᐊᓐᓂᐅᓲᑦ. 

•	ᐊᖅᑮᔭᖃᓪᓗᑎᒃ 
ᐱᔪᒥᓇᓐᓂᐊᓅᖓᔪᒧᑦ: ᑐᓐᖓᔪᖅ 
ᓴᖅᑭᑦᑐᓄᑦ ᕿᒥᕐᕈᔭᐅᓂᐊᑕ 
ᐱᔪᒥᓇᓐᓂᖓᑕ, ᑖᒃᑯᐊ ᐃᓚᒋᔭᐅᔪᑦ 
ᐊᑐᑎᖃᖅᑐᑦ ᓇᓗᓇᐃᖅᓯᓗᑎᒃ 
ᓴᖅᑮᓂᖅ ᓴᐳᒻᒥᔭᐅᓂᐊᖅᑐᒥᒃ 
ᑲᔪᓯᔪᓐᓇᕋᔭᒻᒪᖔᑦ. 

•	ᐋᔩᕈᑕᐅᓗᑎᒃ ᐊᖏᖃᑎᒌᒍᑎᔅᓴᑦ 
ᓴᖅᑮᓇᓱᓪᓗᑎᓪᓗ ᐊᑯᓐᓂᐊᒍᑦ 
ᐊᐅᓚᑕᐅᔾᔪᑖᓄᑦ ᐸᓐᓇᐅᑎᖓᓂᒃ: 
ᑕᐃᒪᓕ ᐊᑎᖃᖃᑕᐅᔪᑦ 
ᐊᖏᖃᑎᒌᒃᑯᑎᒃ ᓴᐳᒻᒥᕆᓂᖅ 
ᓇᓗᓇᐃᖅᓯᔪᖅ ᐃᓂᐅᔪᒥᒃ 
ᐱᔪᒥᓇᓐᓂᖃᓐᓂᐊᑕ, ᑭᖑᓂᐊᒍᓪᓗ 
ᐋᔩᖃᑎᒌᒐᓱᓕᓪᓗᑎᒃ ᓴᖅᑮᓂᖏᓄᑦ 
ᐊᖏᕈᑎᒥᒃ ᐊᒻᒪᓘᓐᓃᑦ ᐊᖏᕈᑎᓕᐊᓂᒃ 
ᑎᑎᖅᓯᓯᒪᔪᑦ ᓇᓗᓇᐃᖅᑕᓂᒃ 
ᑭᓪᓕᔅᓴᕆᔭᖏᓂᒃ ᐊᑐᖅᑕᐅᔪᔅᓴᐃᓪᓗ 
ᐃᓂᐅᔫᑉ ᒪᑭᑕᐅᔫᑉ ᐊᐅᓚᑕᐅᓂᖓᓄᑦ 
ᑲᒪᒋᔭᐅᓂᖓᓄᓪᓗ. ᐊᑕᐅᑦᑎᒃᑯᑕᐅᖅ, 
ᐊᑯᓐᓂᐊᓅᖓᔪᒥᒃ ᐊᐅᓚᑦᑎᔾᔪᑖᓄᑦ 
ᐸᓐᓇᐅᑎᒥᒃ ᓴᖅᑮᕙᓪᓕᐊᒐᔭᖅᑐᑦ 
ᑐᓴᕋᓱᐊᓐᓂᖃᓪᓗᑎᒃ ᐊᑦᑐᖅᑕᐅᔪᓂᒃ 
ᑐᑭᒧᐊᕆᔪᔅᓴᑦ ᐊᐅᓚᑕᐅᓂᖓᓄᑦ 
ᓯᕗᓪᓕᖅᐹᓄᑦ ᑕᓪᓕᒪᓄᑦ ᐊᕐᕌᒍᓄᑦ 
ᓴᖅᑭᑕᐅᕋᑖᖅᑎᓪᓗᒍ. 

•	ᐱᖁᔭᖅᑎᒍᑦ ᓴᖅᑭᑕᐅᓕᓪᓗᑎᒃ: 
ᑭᖑᓪᓕᖅᐹᖓᓕ ᐊᑐᖅᑕᐅᔭᕆᐊᓕᒃ 
ᐸᐃᑉᐹᑎᒍᑦ ᐱᖁᔭᖅᑎᒍᑦ 
ᑎᒃᑯᐊᖅᑕᐅᓂᖓ ᐃᓂᐅᔪᖅ 
ᐊᖏᕈᑕᐅᓯᒪᔪᖅ ᐊᑐᖅᑕᐅᓗᓂ 
ᑖᓐᓇ ᑲᓇᑕᒥ ᑲᓇᑕᐅᑉ ᑕᕆᐅᖓᓂ 
ᐱᐅᖅᓱᐊᖅᕆᔭᑦ ᐃᓂᖏᓄᑦ ᐱᖁᔭᖅ. ᑕᑯᔭᔅᓴᖅ 3: ᐊᖅᑯᓵᖅᑕᐅᔭᕆᐊᓕᑦ ᓴᖅᑮᓇᓱᓪᓗᑎᒃ ᓴᓂᕝᕙᑦᑕᐅᔪᔅᓴᒥᒃ 

ᐃᓂᒥᒃ ᑕᓪᓗᕈᑎᐅᑉ ᑕᕆᐅᖓᓂ.

ᑎᑎᕋᐅᓯᐅᓯᒪᓪᓗᓂ ᖁᓛᒍᑦ, ᑲᓇᑕᐅᑉ 
ᐱᖁᔭᓕᕆᕕᔾᔪᐊᖓ ᓱᓕᓂᕋᐃᓚᐅᖅᑐᖅ 
ᐱᑕᖃᕆᐊᖃᓐᓂᖓᓂᒃ ᖄᖏᖅᓯᓂᒻᒥᒃ 
ᑲᓇᑕᒥ ᑲᓇᑕᐅᑉ ᑕᕆᐅᖓᓂ 
ᐱᐅᖅᓱᐊᖅᕆᔭᑦ ᐃᓂᖏᑕ ᐱᖁᔭᖅ ᑲᓇᑕ 
ᐃᓚᓯᖃᑕᐅᔪᓐᓇᖁᓪᓗᒍ ᓄᓇᔾᔪᐊᒻᒥ 
ᐱᓕᕆᓂᐅᔪᓄᑦ ᓴᖅᑮᓇᓱᓐᓂᒻᒥᒃ 
ᓄᓇᔾᔪᐊᒥ ᑲᑎᖅᓱᖓᔪᑦ ᑕᕆᐅᒻᒥ 
ᓴᐳᒻᒥᔭᐅᔪᑦ ᐃᓂᖏᓂᒃ. ᐃᓗᐊᒍᑦ 
ᑖᔅᓱᒪ ᑕᐅᑐᒍᑎᐅᑉ, ᐊᕐᕌᒍᐊᓂ 2010, 
ᑲᓇᑕ ᑲᑎᖃᑎᖃᖅᖢᓂ ᐊᓯᒥᓂᒃ 
ᓄᓇᔾᔪᐊᖑᖃᑎᒌᓂᒃ ᓂᕈᐊᖅᓯᓪᓗᑎᒃ 
ᑐᕌᖅᑎᑕᔅᓴᒥᓂᒃ ᓴᐳᒻᒥᕆᓇᓱᓐᓂᒻᒧᑦ ᐃᒻᒪᖄ 
10 ᐳᓴᓐᑎᐊᑕ ᓯᔾᔭᖁᑎᖏᑕ ᑕᕆᐅᒥᓪᓗ 
ᐊᑐᖅᑕᐅᔪᓂᒃ ᑎᑭᓐᓇᓱᓐᓂᐊᓂ ᐊᕐᕌᒍᖓ 
2020. ᐊᕐᕌᒍᐊᓂ 2015, ᒐᕙᒪᑐᖃᒃᑯᑦ, 
ᑲᓇᑕᐅᑉ ᒐᕙᒪᖃᕝᕕᖏᑦ ᐅᑭᐅᖅᑕᖅᑑᓪᓗ 
ᒐᕙᒪᖏᑦ ᐊᑐᓕᐅᖅᑎᑦᑎᓪᓗᑎᒃ ᑖᔅᓱᒥᖓ 
ᑐᕌᒐᕆᓇᓱᑦᑕᒥᓄᑦ 10 ᐳᓴᓐᑎᒥᒃ ᐃᓚᒋᓪᓗᒍ 
ᓇᓗᓇᐃᖅᑕᓄᑦ 19 ᑐᕌᖅᑕᐅᓇᓱᑦᑐᓂᒃ 
ᐊᑖᒍᑦ ᑖᔅᓱᒪ “2020 ᐊᔾᔨᒌᖏᑦᑐᑦ ᐆᒪᔪᓄᑦ 
ᑎᑭᓐᓇᓱᑦᑕᑦ ᑐᕌᒐᕆᔭᐅᔪᓪᓗ ᑲᓇᑕᒧᑦ”. 
ᐊᒻᒪᑦᑕᐅᖅ ᐃᓗᐊᓂ 2016, ᑲᓇᑕᐅᑉ 
ᓯᕗᓕᖅᑎᖓ ᑎᓕᐅᕆᓪᓗᓂ ᒥᓂᔅᑕᕆᔭᒥᓂᒃ 
ᒐᕙᒪᑐᖃᒃᑯᓐᓂ ᐃᒪᒻᒥᐅᑕᓕᕆᔨᒃᑯᑦ 
ᐱᓕᕆᕝᕕᖓ ᐊᒻᒪᑦᑕᐅᖅ ᑲᓇᑕᒥ 
ᓯᔾᔭᒥᐅᑕᓕᕆᔨᒃᑯᑦ ᐊᒻᒪᓗ ᒥᓂᔅᑕᖓ 
ᐊᕙᑎᓕᕆᓂᒻᒧᑦ ᓯᓚᐅᓪᓗ ᐊᔾᔨᒋᔪᓐᓃᕈᑖᓄᑦ 
ᑲᑐᔾᔨᖃᑎᖃᖁᓪᓗᒋᑦ ᓴᐳᒻᒥᔭᐅᓂᐊᓪᓗᑎᒃ 
5 ᐳᓴᓐᑎᖓ ᑲᓇᑕᐅᑉ ᓯᔾᔭᖁᑎᖏᑦ 
ᑕᕆᐅᒻᒥᓪᓗ ᐃᒪᖏᑦ ᑎᑭᓪᓗᒍ ᐊᕐᕌᒍᖓ 
2017, ᑎᑭᓐᓇᓱᓪᓗᒍ 10 ᐳᓴᓐᑎᖓ 
ᐊᕐᕌᒍᐊᒍᑦ 2020.

ᑲᓇᑕᐅᑉ ᑕᕆᐅᖓᓂ ᐱᐅᖅᓱᐊᖅᕆᔭᑦ 
ᐃᓂᖏᑦ ᐊᖏᓛᒍᕗᑦ ᐃᓗᓕᕆᔭᖏᑕ 
ᖃᓄᖅ ᑲᓇᑕᐅᑉ ᑎᑭᓐᓇᓱᐊᕆᓂᖏᑕ 
ᓄᓇᔾᔪᐊᒥ ᑲᓇᑕᒥᓪᓗ ᑐᕌᒐᕆᔭᐅᓇᓱᑦᑐᓄᑦ 
ᑎᑭᑕᔅᓴᖏᓂᒃ. ᓴᖅᑮᑎᑦᑎᓂᖏᑦ ᑲᓇᑕᒥ 
ᑕᕆᐅᒻᒥ ᐱᐅᖅᓱᐊᕆᔭᑦ ᐃᓂᖓᓂᒃ 
ᑕᓪᓗᕈᑎᐅᑉ ᑕᕆᐅᖓᓂ ᐊᖏᔪᒥᒃ 
ᐃᓚᓯᔾᔪᐊᕋᔭᖅᑐᖅ, ᓴᐳᒻᒥᕆᓕᓪᓗᓂ 1.9 
ᐳᓴᓐᑎᓪᓗᐊᒥᒃ ᑲᓇᑕᐅᑉ ᑕᕆᐅᖅᐸᓯᑦᑐᑦ 
ᓄᓇᖁᑎᖏᓐᓂᒃ ᒪᓕᓪᓗᒍ ᑭᖑᓪᓕᖅᐹᖑᔪᖅ 
ᑭᓪᓕᔅᓴᕆᔭᖓ.

NMCA−ᖑᔪᑦ ᐃᓚᖃᐅᓲᑦ ᑕᕆᐅᑉ 
ᐃᖅᑲᖓᓂᒃ ᖁᒻᒨᖓᔪᓪᓗ ᖃᓕᕇᑦ 
ᐃᒪᖏᑦ ᐃᓚᖃᕈᓐᓇᖅᖢᑎᒃ 
ᐃᒪᖅᓱᖃᖅᑐᓂᒃ, ᑰᑉ ᑰᑦᑕᕝᕕᖃᕝᕕᐊᑕ 
ᐊᑯᐊᖏᓂᒃ, ᕿᑭᖅᑕᓂᒃ ᐊᓯᖏᓂᓪᓗ 
ᓄᓇᓂᒃ ᓯᔾᔭᖅᐸᓯᑦᑐᓂᒃ. ᑲᓇᑕᒥ 
ᐱᖁᔭᓕᕆᕕᔾᔪᐊᖓ ᓇᓗᓇᐃᕆᓪᓗᑎᒃ 
ᓴᐳᒻᒥᕆᓂᐊᕈᑎᒃ ᑕᕆᐅᑉ ᐆᒪᔪᖃᕝᕕᖏᓂᒃ 
ᑲᔪᓯᑎᑦᑎᓂᐊᓪᓗᑎᒃ ᐆᒪᔪᑦ 
ᐊᔾᔨᒌᓐᖏᑦᑕᓐᓂᖏᓂᒃ, ᓯᕗᓪᓕᖅ 
ᐃᓱᒪᒋᔭᔅᓴᕆᔭᕆᐊᓕᖏᑦ ᓴᖅᑭᑕᐅᓂᖓᓄᑦ 
ᓄᑖᕈᕆᐊᕈᑎᓪᓗ ᐊᐅᓚᑦᑎᓂᒻᒧᑦ 
ᐸᓐᓇᐅᑎᖏᓂᒃ ᑐᓐᖓᕕᖃᕆᐊᓖᑦ 
ᐆᒪᔪᑦ ᐊᐅᓚᓂᖏᓄᑦ ᑲᒪᒋᔭᐅᓂᖏᑦ 
ᓯᕘᕋᓇᓱᐊᕆᔪᒥᓪᓗ ᑐᓐᖓᕕᖃᒻᒥᓗᑎᒃ. 

NMCA−ᖑᔪᑦ ᖃᔅᓯᒐᓚᓐᓄᑦ 
ᐊᑐᖅᑕᐅᓂᖃᓲᑦ ᑕᕆᐅᑉ ᐃᒪᖏᑦ 
ᐃᓚᖃᐅᖅᖢᑎᒃ ᑭᓪᓕᖃᖅᑎᑕᐅᔪᓂᒃ 
ᐊᖏᔪᒥᒃ ᓴᐳᒻᒥᔭᒥᓂᒃ. ᐱᓕᕆᓃᑦ ᓲᓪᓗ 
ᑮᓇᐅᔭᓕᐅᕋᓱᐊᖅᑐᑦ ᐃᖃᓗᒐᓱᑦᑐᓪᓗ 
ᑲᔾᔮᕆᔭᖃᑐᐃᓐᓇᖅᖢᑎᒃ, ᑕᕆᐅᒃᑯᑦ 
ᐃᖏᕐᕋᔭᖃᑦᑕᓲᑦ ᐊᒻᒪᓗ ᐊᔾᔨᒌᖏᑦᑐᑦ 
ᖃᓄᐃᑦᑐᕈᓘᔭᑦ ᑲᔾᔭᐅᓴᒍᑎᐅᓲᑦ 
ᐳᓚᕋᑎᓄᓪᓗ ᐳᓚᕋᑦᑐᓕᕆᓂᖏᑦ 
ᑲᔪᓯᔪᓐᓇᓲᑦ ᐃᓗᐊᒍᑦ ᑕᒪᒃᑯᐊ 
ᓴᐳᒻᒥᔭᑦ NMCA, ᑲᒪᒋᔭᐅᓪᓗᑎᒃ 
ᐆᒪᔪᑦ ᐊᐅᓚᓐᓂᖏᑦ ᑲᔪᓯᔪᒥᒃ 
ᐊᑐᖅᑕᐅᖏᓐᓇᕈᓐᓇᖁᓪᓗᒋᑦ. ᑭᓯᐊᓂᓕ, 
ᐃᖅᑲᖓᓂ ᐅᔭᕋᓐᓂᐊᖅᑐᑦ ᕿᓂᖅᓴᖅᑐᓪᓗ 
ᓂᐅᖅᑐᐃᔪᓪᓗ ᐅᖅᓱᐋᓗᔅᓴᒥᒃ 
ᐳᓪᓚᐅᔭᓂᓪᓗ, ᐃᓚᖃᖅᖢᑎᒃ ᐃᒋᑦᑎᓂᒻᒥᒃ 
ᑕᕆᐅᒻᒧᑦ, ᐊᔪᖅᑎᑕᐅᓪᓗᑎᒃ. ᑕᕆᐅᒃᑯᑦ 
ᐃᖏᕐᕋᔭᖃᑦᑕᓲᑦ ᐊᐅᓚᑕᐅᖏᓐᓇᕋᔭᒻᒪᑕ 
ᐊᑐᖅᑕᐅᓗᓂ ᐱᖁᔭᖅ ᑲᓇᑕᒥ 
ᐅᒥᐊᔾᔪᐊᒃᑯᑦ ᐅᓯᑲᖅᑕᐃᓂᒻᒧᑦ ᐱᖁᔭᖅ 
ᐊᒻᒪᓗ ᐃᖃᓗᒐᓱᓐᓂᖅ ᑲᒪᒋᔭᐅᓪᓗᓂ 
ᐊᑖᒍᑦ ᐃᖃᓗᒐᓱᓐᓂᒻᒧᑦ ᐱᖁᔭᖅ. 

ᑕᐃᒪᐃᑎᓪᓗᒍ ᐃᒪᒻᒥᐅᑕᓕᕆᔨᒃᑯᑦ 
ᑲᓇᑕᒥ ᐊᒻᒪᑦᑕᐅᖅ ᐃᖏᕐᕋᔪᓕᕆᔨᒃᑯᑦ 

ᑲᓇᑕᒥ ᐱᔭᔅᓴᒥᓂᒃ ᑎᒍᒥᐊᕋᓗᐊᖅᖢᑎᒃ 
ᐃᖃᓗᒐᓱᓐᓂᒻᒧᑦ ᑕᕆᐅᒃᑯᓪᓗ 
ᐃᖏᕐᕋᔭᖃᑦᑕᓲᓄᑦ ᐃᓗᐊᒍᑦ ᓴᐳᒻᒥᔭᐅᑉ 
NMCA−ᖑᔪᑦ, ᑕᒪᒃᑯᐊ ᐱᓕᕆᓂᐅᓲᑦ 
ᑲᒪᒋᔭᐅᕗᑦ ᑲᑐᔾᔨᖃᑎᖃᖅᖢᑎᒃ 
ᑖᒃᑯᓂᖓ ᒥᕐᖑᐃᖅᓯᕝᕕᓕᕆᔨᒃᑯᓐᓂᑦ 
ᑲᓇᑕᒥ ᐱᔾᔪᑕᐅᔪᖅ ᒪᓕᒃᖢᒍ 
ᓴᖅᑮᓇᓱᐊᕆᔾᔪᑎᖏᑕ NMCA−ᖑᔪᒧᑦ 
, ᑖᓐᓇ ᑲᓇᑕᒥ ᑲᓇᑕᐅᑉ ᑕᕆᐅᖓᓂ 
ᐱᐅᖅᓱᐊᖅᕆᔭᑦ ᐃᓂᖏᓄᑦ ᐱᖁᔭᖅ 
(CNMCA Act) ᑖᒃᑯᐊᓗ ᐊᕐᕌᒍᒐᓴᓄᑦ 
ᑐᕌᖓᔪᑦ ᐱᐅᖅᓱᐊᕆᔭᖃᓐᓂᒻᒧᑦ 
ᑕᑯᔅᓴᕈᕋᓱᑦᑕᑦ ᐃᓗᐊᒍᑦ ᑖᔅᓱᒪ 
ᓴᐳᒻᒥᔭᐅᔫᑉ NMCA.

NMCA−ᖑᔪᑦ ᑲᒪᒋᔭᐅᓲᖑᕗᑦ 
ᐊᐅᓚᑦᑕᐅᓂᖓᓄᑦ ᐸᓐᓇᐅᒧᑦ 
ᑎᑭᓐᓇᓱᐊᖅᑕᖃᖅᖢᑎᒃ 
ᐱᑕᖃᖅᑎᑦᑎᓂᒻᒥᒃ ᓄᖑᓴᐃᖏᑦᑐᒥᒃ 
ᐊᑐᖅᑕᐅᔪᓐᓇᖅᑐᓂᒃ ᐃᓗᐊᒍᑦ ᐃᓂᖏᑕ 
ᓇᓗᓇᐃᖅᑕᐅᔪᑦ ᒪᓕᑦᑎᐊᓪᓗᑎᒃ 
ᐱᑕᖃᕆᐊᖃᓐᓂᐊᓄᑦ ᑐᓐᖓᕕᒋᔭᖏᑕ 
ᐊᐅᓚᓂᕆᔭᖏᑕᓗ ᑕᕆᐅᑉ ᐆᒪᔪᓄᑦ 
ᐊᐅᓚᓂᖃᕝᕕᖏᑦ. ᑖᓐᓇ ᐸᓐᓇᐅᑎᖓ 
ᑐᑭᒧᐊᕆᓲᖑᔪᖅ ᑲᒪᔨᐅᔪᓄᑦ ᐊᑐᖅᑐᓄᓪᓗ 
ᖃᐅᑕᒫᖅ ᑲᒪᒋᔭᐅᓂᖃᓐᓂᐊᓄᑦ 
ᐊᑐᓐᓂᐊᑕᓗ ᐃᓂᐅᔫᑉ. ᑲᓇᑕᒥ 
ᐱᖁᔭᓕᕆᕕᔾᔪᐊᖓ ᐱᑕᖃᖁᔨᓯᒪᓪᓗᑎᒃ 
ᓯᕗᓪᓕᖅᐹᖅ ᐊᐅᓚᑕᐅᓂᖓᓄᑦ 
ᐸᓐᓇᐅᑎᖓ ᑐᖅᑯᕆᐊᓕᒃ ᐃᓗᐊᓄᑦ 
ᑲᓇᑕᒥ ᐱᖁᔭᓕᕆᕕᔾᔪᐊᖓᑕ ᑕᓪᓕᒪᑦ 
ᐊᕐᕌᒍᑦ ᐊᓂᒍᖅᓯᒪᓕᑐᐊᕈᑎᒃ ᐱᖁᔭᖅᑎᒍᑦ 
ᓇᑉᐸᖅᑕᐅᓯᒪᓕᕈᓂ. 

ᑭᓪᓕᖃᖅᑎᑦᑎᓂᖅ ᐃᓚᒋᔭᐅᓪᓚᕆᑦᑐᖅ 
ᐊᑐᓛᖑᔪᓂᒃ ᓴᐳᒻᒥᔭᐅᔫᑉ ᐃᓂᖓᑕ 
ᐊᐅᓚᑕᐅᓂᖓᓄᑦ ᐸᓐᓇᐅᑎᐊᑕ. 
ᑖᒃᑯᐊ ᐱᔾᔪᑎᓪᓗᐊᕆᔭᖏᑦ 
ᓇᓗᓇᐃᓪᓗᒋᑦ ᐊᒻᒪᓗ ᓄᓇᓐᖑᐊᑎᒍᑦ 
ᑎᑎᖅᑐᓪᓗᒋᑦ ᐊᔾᔨᒌᖏᑦᑑᔪᑦ 
ᓴᐳᒻᒥᔾᔪᑎᑦ ᐊᑐᓐᓂᖃᕝᕕᖏᓪᓗ 
ᐃᒪᖏᓂᒃ ᐃᓗᐊᒍᑦ ᑖᔅᓱᒪᐅᑉ 
ᓴᐳᒻᒥᔭᐅᔫᑉ ᐊᒻᒪᓗ ᐊᕕᑦᑐᕋᓱᒃᖢᒋᑦ 
ᑐᓗᕈᑎᖃᕈᓐᓇᖅᑐᑦ ᑭᒃᑯᑐᐃᓐᓇᓐᓄᑦ 
ᐊᑐᓐᓂᖃᕈᓯᐅᓲᓄᑦ. ᑐᓴᕋᓱᐊᖃᑦᑕᓐᓂᖅ 

ᐊᐅᓚᑕᐅᓂᖏᑦ ᐱᐅᖅᓱᐊᕆᔭᑦ 
ᐃᓂᖏᑦ ᑲᓇᑕᒥ

ᑕᐃᒪᓐᖓᑦ ᐃᓚᐅᓪᓚᕆᑦᑎᑦᑎᓂᒻᒥᓪᓗ 
ᓱᓇᒃᑯᑖᖏᓂᒃ ᐊᑐᖅᑎᐅᔪᓂᒃ 
ᓄᓇᖃᖅᑎᐅᔪᓪᓗ ᐊᕙᑖᒍᑦ ᓴᐳᒻᒥᔭᐅᑉ 
ᕿᑎᕋᕈᑎᓪᓚᕆᑦᑐᖅ ᐸᓐᓇᐃᓇᓱᓐᓂᒻᒥᒃ 
ᐊᑐᕈᑎᖏᓄᓪᓗ ᓴᓇᔭᐅᔫᑉ ᐊᐅᓚᑦᑎᓂᒻᒧᑦ 
ᐸᓐᓇᐅᑎᐅᑉ. ᓴᖅᑭᑕᐅᓂᖓ ᐊᐅᓚᑦᑎᔨ 
ᐅᖃᐅᔾᔨᖅᓱᐃᔨᑦ ᑲᑎᒪᔨᕋᓛᖏᓂᒃ 
ᑕᐃᒫᒃ ᐊᑐᕆᐊᖃᖅᑎᑕᐅᕗᖅ ᐊᑐᓂ 
ᓴᐳᒻᒥᔭᐅᔪᒧᑦ ᐊᑖᒍᑦ ᐱᖁᔭᔾᔪᐊᑉ 
CNMCA. ᑖᒃᑯᐊ ᖄᒃᑲᓐᓂᐊᒎᖓᒐᔭᖅᑐᑦ 
ᑲᑎᒪᔨᐅᔪᓄᑦ ᑲᑐᔾᔭᐅᔪᑦ ᐊᐅᓚᑦᑎᔨᑦ 
ᑲᑎᒪᔨᖏᓄᑦ ᐊᖏᕈᑎᒥ ᐊᒻᒪᓘᓐᓃᑦ 
ᓴᐳᒻᒥᔭᐅᔫᑉ ᓴᖅᑭᑕᐅᓂᐊᓄᑦ ᐊᖏᕈᑎᐊᑕ 
ᓄᓇᖃᖅᑳᖅᓯᒪᔪᑦ ᑎᒥᖏᓄᑦ. 

NMCA−ᖑᔪᑦ ᐊᐅᓚᑕᐅᓲᖑᕗᑦ 
ᐃᓕᖅᑯᓯᖃᖅᖢᑎᒃ ᐃᑉᐱᒋᔭᓕᒻᒥᒃ 
ᓄᓇᖃᖅᑳᖅᓯᒪᔪᑦ ᐊᑐᖅᑕᑐᖃᖏᑕ 
ᐱᖅᑯᓯᒥᒍᑦ ᐊᑐᕈᓯᖏᓂᒃ, ᐱᖃᓯᐅᑎᓪᓗᒍ 
ᐊᖑᓇᓱᓐᓂᖅ ᓂᕿᔅᓴᒥᒃ, ᐱᔭᕆᐊᓕᖏᓄᓪᓗ 
ᑭᐅᓴᕋᐃᑦᑐᖅ ᓄᓇᓕᖏᓄᑦ ᓄᓇᕘᒥ, 
NMCA−ᖑᔪᑦ ᓴᖅᑭᑕᐅᓗᑎᒃ 
ᐊᐅᓚᑕᐅᓗᑎᓪᓗ ᒪᓕᑦᑕᐅᓗᓂ ᑖᓐᓇ 
ᓄᓇᕘᒥ ᓄᓇᑖᕈᑎᒧᑦ ᐊᖏᕈᑎᒻᒪᕆᐊᓂᒃ, 
ᐊᑐᖁᔨᓯᒪᓪᓗᓂ ᐋᔩᖃᑎᖃᓐᓂᒻᒥᒃ 
ᐃᓄᐃᑦ ᐊᑦᑐᖅᑕᐅᓂᖏᓄᑦ 
ᐱᕚᓪᓕᕈᑎᔅᓴᓄᑦ ᐊᖏᕈᒻᒥᒃ (IIBA) 
ᐃᓄᓐᓂᒃ ᐱᕕᖃᖅᑎᑦᑎᓪᓗᓂ ᐱᕚᓪᓕᐅᑎᑦ 
ᒪᑐᐃᖅᑐᓄᑦ ᓴᖅᑭᑕᐅᓂᖓᓄᑦ, 
ᐸᓐᓇᑦᑕᐅᓂᖓᓄᑦ ᐊᐅᓚᑕᐅᓂᖏᓄᓪᓗ 
ᓴᐳᒻᒥᔭᐅᓯᒪᔪᑦ ᐃᓂᖏᑦ ᓄᓇᕘᑉ 
ᐊᖏᕝᕕᐊᑕ ᑭᒡᓕᒋᔭᖏᓂᒃ. ᐃᓄᐃᑦ 
ᐃᓚᐅᒐᔭᕆᕗᑦ ᐊᐅᓚᑕᐅᓂᐊᑕ 
ᓇᓪᓕᐊᑐᐃᓐᓇᖅ NMCA−ᖑᔪᒧᑦ 
ᓴᖅᑭᑕᐅᔪᖅ ᓄᓇᕘᑉ ᐃᓗᐊᓂ. 

ᐊᑐᓛᑦ ᐃᓕᖅᑯᓯᕆᔭᖏᑦ ᓴᐳᒻᒥᔭᑦ ᑲᓇᑕᒥ ᐃᓂᖏᑕ 
•	ᐃᓚᒋᔭᐅᔪᖅ ᑕᕆᐅᒃᑯᑦ ᓴᐳᒻᒥᐅᔭᓯᒪᔪᖅ ᐃᓂᖓ ᐱᐅᖅᓱᐊᕆᓂᒻᒥᒃ 
ᑮᓇᐅᔭᓕᐅᕈᑎᓪᓗ ᐱᕚᓪᓕᐅᑎᖏᑦ ᐊᐅᓚᑕᐅᔪᑦ ᑲᓇᑕᒥ 
ᒥᕐᖑᐃᖅᓯᕝᕕᓕᕆᔨᒃᑯᓐᓄᑦ ᐊᑖᒍᑦ ᑲᓇᑕᒥ ᑲᓇᑕᐅᑉ ᑕᕆᐅᖓᓂ 
ᐱᐅᖅᓱᐊᖅᕆᔭᑦ ᐃᓂᖏᑦ ᐱᖁᔭᖓ ᐊᒻᒪᓗ ᐊᐅᓚᑕᖅ ᑲᑐᔾᔭᐅᓪᓗᓂ 
ᐊᓯᒋᔭᖏᓐᓄᑦ.

•	ᓴᐳᒻᒥᕆᔪᖅ ᐱᐅᖅᓱᐊᖅᖢᓂᓗ ᐃᓂᐅᔪᓂᒃ ᑭᒡᒐᖅᑐᐃᔪᑦ ᑲᓇᑕᐅᑉ ᑕᕆᐅᖓᓂ 
ᑕᓯᐋᓗᖏᑕᓗ ᐊᕙᑎᕆᔭᖏᑦ ᐱᕚᓪᓕᐅᑎᖏᓐᓄᑦ, ᐃᓕᓐᓂᐊᕈᑕᐅᓂᖏᓄᑦ 
ᑲᔾᔮᕆᔭᐅᓂᖏᓄᓪᓗ ᑲᓇᑕᒥᐅᑕᐅᔪᓄᑦ. 

•	ᐊᒥᓱᓂᒃ−ᐊᑐᓐᓂᖃᖅᑐᑦ ᐃᓂᖏᑦ ᓇᓕᕌᕆᓪᓗᑎᒃ ᓴᐳᒻᒥᕆᓂᒻᒥᒃ 
ᑲᔪᓰᓐᓇᖅᑐᒥᓪᓗ ᐊᑐᖅᑕᐅᔪᓐᓇᓐᓂᖓ ᐊᐅᓚᑦᑎᓂᒃᑯᑦ ᑭᒡᓕᖃᕈᑎᓄᓪᓗ.

•	ᓴᕕᕋᔭᔅᓴᓂᒃ ᐅᖅᓱᐋᓗᔅᓴᓂᓪᓗ ᕿᓂᖅᓴᐃᓂᖅ ᓴᓇᔭᖃᕋᓱᓐᓂᓪᓗ 
ᑐᖅᑯᕋᓱᓪᓗᒋᑦ ᑕᒪᒃᑯᐊ ᐊᔪᖅᑎᑕᐅᕗᑦ. 

•	ᑕᕆᐅᒻᒥ ᐃᒋᑦᑎᖃᑦᑕᖅᓂᖅ ᑭᕕᑎᑦᑎᓂᖅ (ᓲᓪᓗ, ᐃᒋᑦᑎᔪᑦ 
ᑭᓱᑐᐃᓐᓇᑦᑎᐊᒻᒥᒃ ᐃᒪᖓᓄᑦ ᓴᐳᒻᒥᔭᐅᓯᒪᔫᑉ NMCA) ᐊᔪᖅᑎᑕᖅ ᐊᑖᒍᑦ 
ᑖᔅᓱᒪᐅᑉ ᑲᓇᑕᒥ ᑲᓇᑕᐅᑉ ᑕᕆᐅᖓᓂ ᐱᐅᖅᓱᐊᖅᕆᔭᑦ ᐃᓂᖏᑦ ᐱᖁᔭᖓᑕ 
ᑭᓯᐊᓂ ᐊᔾᔨᐅᓐᖏᑦᑐᒃᑯᑦ ᑕᑯᔅᓴᕈᖅᑐᓄᑦ.

•	ᐃᓕᖅᑯᓯᑐᖃᕆᔭᐅᔪᑦ ᐊᖑᓇᓱᓐᓃᑦ ᐃᓄᓐᓄᑦ ᓱᕐᕋᑦᑕᐅᔾᔮᖏᑦᑐᑦ.

•	ᑭᓪᓕᓕᖅᓱᖅᓯᒪᔭᕆᐊᓕᒃ, ᐱᖃᓯᐅᑎᓪᓗᒋᑦ ᑭᓪᓕᖃᖅᑎᑕᑦ ᓴᐳᒻᒥᕈᑦ 
ᐊᔾᔨᖃᖏᑦᑐᓂᒃ ᐃᓕᖅᑯᓯᓐᓂᒃ ᐃᑉᐱᓐᓂᖅᓴᕋᐃᑦᑐᓂᓪᓗ ᐃᓚᖏᑕ ᐆᒪᔪᑦ 
ᐊᐅᓚᔾᔪᓯᖏᑦ ᑭᓪᓕᓕᐊᖃᕝᕕᓪᓗ ᑲᔪᓰᓐᓇᕈᓐᓇᖅᑐᓂᒃ ᐅᑎᖅᑕᐃᓇᓲᓂᒃ 
ᑕᕆᐅᑉ ᓱᓇᒃᑯᑖᖏᓐᓂᒃ ᐊᑐᕝᕕᔅᓴᐅᔪᓂᒃ. 

•	ᑮᓇᐅᔭᓕᐅᕋᓱᐊᕈᑏᑦ ᐊᑐᓐᓂᖏᑦ ᐱᔪᓐᓇᖅᑎᑕᑦ, ᐆᒪᔪᑦ ᐊᐅᓚᓂᖏᓂᒃ 
ᓄᖑᓴᐃᔾᔮᓐᖏᑐᐊᕈᑎᒃ, ᐃᖃᓗᓕᕆᓂᖅ ᐅᒥᐊᔾᔪᐊᒃᑯᓪᓗ ᐅᓯᓃᑦ ᑭᓯᐊᓂ 
ᐊᔪᖅᑎᑕᐅᑐᐃᓐᓇᕆᐊᓖᑦ ᑕᒪᒃᑯᓂᖓ ᐊᔾᔨᐅᓐᖏᑦᑐᓂᒃ ᓴᐳᒻᒥᔭᐅᔪᑦ 
ᐃᓂᖏᓐᓂᒃ ᐃᓚᒋᔭᐅᔪᓕᒫᖑᔪᑦ ᐊᑐᓂ ᓴᐳᒻᒥᔭᖅᑕᒥᒃ. 

•	ᐃᒪᒻᒥᐅᑕᓕᕆᔨᒃᑯᑦ ᑲᓇᑕᒥ ᐃᖏᕐᕋᔪᓕᕆᔨᒃᑯᓪᓗ ᑲᓇᑕᒥ ᑲᔪᓯᓂᐊᖅᑑᒃ 
ᐱᖁᔭᒥᒍᑦ ᑲᒪᓗᑎᒃ ᐃᖃᓗᒐᓱᓐᓂᐅᔪᓂᒃ ᐊᒻᒪᓗ ᑕᕆᐅᒃᑯᑦ ᐃᖏᕐᕋᔭᖃᑦᑕᓲᑦ 
ᐊᑐᖅᐸᑦᑕᖏᓐᓂᒃ, ᒪᓕᑦᑎᐊᕈᑎᒃ ᐱᔾᔪᑎᒋᔮᓄᑦ ᓴᐳᒻᒥᔭᐅᓇᓱᑦᑐᓄᑦ 
ᐃᓗᐊᓂ NMCA ᑐᕌᖓᔪᓪᓗ ᐱᐅᖅᓱᐊᕆᓂᒻᒧᑦ ᑎᑭᓐᓇᓱᐊᖅᑕᖏᑦ ᐊᑐᓂ 
ᓴᐳᒻᒥᓂᖃᕝᕕᐅᔫᑉ.

•	ᓄᓇᓖᑦ ᐃᑲᔪᖅᓱᐃᓂᖏᑦ ᑲᔪᓰᓐᓇᖅᑐᒥᓪᓗ ᐃᓚᐅᖃᑕᐅᑦᑎᐊᓐᓂᖏᑦ 
ᐊᐅᓚᑕᐅᓂᖓᓄᑦ ᓴᓂᖅᑯᕝᕕᔅᓴᐅᓐᖏᓚᖅ ᑲᔪᓯᔪᒪᓗᓂ.

ᐆᒪᔪᑦ ᐊᐅᓚᓂᖏᑦ ᑲᔪᓯᑎᑕᐅᓂᖏᑦ ᓴᐳᒻᒥᔭᓂ
ᑕᒪᒃᑯᐊ NMCA−ᖑᔪᒃ “ᐊᐅᓚᑕᐅᓗᑎᒃ ᐊᑐᖅᑕᐅᓗᑎᓪᓗ ᑲᔪᓯᔪᒥᒃ 
ᐃᓕᖅᑯᓯᖃᓪᓗᑎᒃ ᐅᓪᓗᒥ ᐊᑐᖅᑕᐅᔭᕆᐊᓕᑦ ᓇᓪᓕᖅᓯᒪᓗᒋᑦ ᓯᕗᓕᑦᑕ 
ᐊᑐᕆᐊᖃᓛᖅᑕᖏᓂᒃ ᒥᑭᓕᕆᖏᓪᓗᑎᒃ ᓱᕋᐃᖏᓪᓗᑎᓪᓗ ᐃᓕᖅᑯᓯᐊᑕ 
ᐊᐅᓚᓂᖏᑕᓗ ᐆᒪᔪᑦ ᐊᐅᓚᔾᔪᓯᖏᑦ […] ᑖᒃᑯᐊ ᐊᑦᑐᐊᓂᖏᑦ 
ᓴᐳᒻᒥᔭᐅᔾᔪᑎᒋᓇᓲᑎᕕᓂᖏᑕ.”

CNMCA ᐱᖁᔭᖅ
ᐊᓯᐊᒍᑦ ᐅᖃᐅᓯᒃᑯᑦ: 

ᑕᒪᒃᑯᐊ ᓴᐳᒻᒥᔭᐅᔪᑦ ᑐᕌᖅᑕᖃᓲᑦ ᑲᑎᓐᖓᑦᑎᐊᕆᓂᒻᒥᒃ ᐱᐅᖅᓱᐊᒐᑦ 
ᑭᒃᑯᑐᐃᓐᓇᓪᓗ ᐱᓕᕆᔭᖏᑦ ᒪᓕᖁᓪᓗᒋᑦ ᐊᓐᓇᓐᓇᕈᑎᖏᑦ ᓴᐳᒻᒥᔭᐅᑉ. 

ᐱᔪᒥᓇᓐᓂᐊᓄᑦ ᕿᒥᕐᕈᔭᐅᓂᖓ 
ᑕᓪᓗᕈᑎᐅᑉ ᑕᕆᐅᖓᑕ ᐃᓂᒋᔭᖓ

ᑕᓪᓗᕈᑎᐅᑉ ᑕᕆᐅᖓ ᓯᕗᓪᓕᐅᖅᐹᒥᒃ 
ᐆᒃᑐᖅᑕᐅᓂᑯᑦ ᑕᐃᔅᓱᒪᓂ ᑲᓇᑕᒥ 
ᒥᕐᖑᐃᖅᓯᕝᕕᓕᕆᔨᒃᑯᑦ ᑕᕆᐅᒻᒥ 
ᓴᐳᒻᒥᔭᐅᓗᓂ ᐃᓂᖓᓂᒃ ᐊᕐᕋᒍᖏᒍᑦ 
ᖁᓖᑦ 1980 ᐃᓗᐊᓂ ᑭᓯᐊᓂ 
ᓄᖅᑲᖅᑎᑕᐅᓂᑰᓪᓗᓂ ᐃᓄᐃᓪᓗ 
ᒐᕙᒪᒃᑯᓪᓗ ᐋᔩᖃᑎᒋᓐᓂᖏᑦ 
ᓯᕗᒧᓐᓂᖏᓄᑦ ᐱᔭᕇᖅᑕᐅᓇᓱᒃᖢᓂ 
ᓄᓇᕘᒥ ᓄᓇᑖᕈᑎᒧᑦ ᐊᖏᕈᑎᒻᒪᕆᐊᓂᒃ. 
ᓄᓇᓖᑦ ᐱᓕᕆᐊᖃᖅᑳᕈᒪᒋᓪᓗᑎᒃ 
ᓴᖅᑭᑦᑏᓇᓱᓐᓂᒻᒥᒃ ᓄᓇᒦᑦᑐᓂᒃ 
ᑲᓇᑕᐅᑉ ᒥᕐᖑᐃᖅᓯᕝᕕᖏᓂᒃ ᑲᓇᓐᓇᐅᑉ 
ᐅᑭᐅᖅᑕᖅᑐᖓᓂ, ᐱᔭᕇᖅᑕᐅᓂᑰᓪᓗᑎᒃ 
ᐱᒋᐊᓕᓵᖅᑎᓪᓗᒋ ᐊᕐᕌᒍᖁᑎᖏᑦ 
2000, ᐱᖃᓯᐅᑎᓪᓗᒍ ᓯᒻᒥᓕᒃ ᑲᓇᑕᐅᑉ 
ᒥᕐᖑᐃᖅᓯᕝᕕᖓ ᓴᓂᕌᒍᑦ ᐃᓂᓪᓚᖓᓪᓗᓂ 
ᑕᓪᓗᕈᑎᐅᑉ ᑕᕆᐅᖓᓄᑦ. ᖄᒃᑲᓐᓂᐊᒍᑦ, 
ᓯᕗᓪᓕᖅᐹᖅ ᑲᓇᑕᐅᑉ ᑕᕆᐅᒻᒥ 
ᒥᕐᖑᐃᖅᓯᕝᕕᓄᑦ ᐊᑐᐊᒐᖓ ᐊᔪᖅᑎᑦᑎᓗᓂ 
ᑮᓇᐅᔭᓕᑦ ᐊᖑᓇᓱᒍᓯᕆᓲᖏᓐᓂᒃ, 
ᐃᓱᒫᓗᒋᔭᐅᒻᒪᕆᒃᖢᓂ ᓄᓇᓕᓐᓄᑦ 
ᐅᑭᐅᖅᑕᖅᑐᒥ, ᐊᑑᑎᖃᓪᓚᕆᓐᓂᐊᓄᑦ 
ᑮᓇᐅᔭᓕᐅᕈᑖ ᑕᒪᓐᓇ ᓄᓇᓕᖏᓄᑦ. 
ᓄᑖᕈᕆᐊᖅᑕᐅᔪᖅ ᐊᑐᐊᒐᖓ ᑐᕋᖓᔪᖅ 
ᑕᒪᒃᑯᓄᖓ NMCA ᓴᖅᑭᑕᐅᓪᓗᓂ 
1994 ᐊᕐᕌᒍᐊᓂ ᐱᔪᓐᓇᖅᑎᑦᑎᓪᓗᓂ, 
ᑕᐃᒫᑦᑕᐅᖅ ᐊᓯᖏᑦ ᐱᕕᖃᖅᑎᑕᐅᓪᓗᑎᒃ 
ᑮᓇᐅᔭᓕᐅᕋᓱᐊᖅᑐᑦᒃ ᐃᖃᓗᒐᓱᓐᓂᒻᒥᒃ. 
ᑮᓇᐅᔭᓕᔾᔪᐊᑦ ᐊᖑᓇᓱᑦᑎᑕᐅᓂᖏᑦ 
ᐃᓗᐊᒍᑦ ᓴᐳᒻᒥᐅᔭᓯᒪᔫᑉ ᐃᓂᐊᑕ 
ᑲᔪᓯᒐᔭᖅᑐᖅ ᐊᐅᓚᑕᐅᓗᓂ 

ᐊᑎᓕᐅᕈᑎᒥᒃ ᑐᑭᓯᐅᒪᖃᑎᒌᒍᑎᓄᑦ 
ᑎᑎᖅᑲᖏᓐᓂᒃ (MOU) (ᑕᑯᓗᒍ ᐅᐃᒍᖅ 
1) ᕿᒥᕐᕈᔭᐅᓂᐊᓪᓗ ᑕᑯᔅᓴᕈᕈᒥᓇᓐᓂᖓᑕ 
ᐱᔪᒥᓇᕈᑎᖏᓂᓪᓗ ᓴᖅᑮᓇᓱᓐᓂᐊᓪᓗᑎᒃ 
ᑲᓇᑕᒥ ᑕᕆᐅᒻᒥ ᐱᐅᖅᓱᐊᕆᔭᑦ 
ᐃᓂᖓᓂᑦ ᑕᓪᓗᕈᑎᐅᑉ ᑕᕆᐅᖓᓂ. ᑖᓐᓇ 
ᑐᑭᓯᐅᒪᖃᑎᒌᒍᑎ ᓇᓗᓇᐃᖅᓯᓪᓗᓂ 
ᖃᐅᔨᓵᖑᔪᑦ ᐃᓱᒪᒋᔭᖃᑦᑕᓪᓗᑎᒃ 
ᐃᓅᖃᑎᒌᑦ, ᐊᕙᑎᓕᕆᔪᓂᒃ ᑮᓇᐅᔭᒃᑯᓪᓗ 
ᓴᖅᑭᑕᐅᔪᓐᓇᖅᑐᑦ ᐃᑲᔪᐃᔾᔪᑎᓂᒃ 
ᓴᖅᑮᒍᑎᒃ ᐱᐅᖅᓱᐊᕆᕝᕕᐅᔪᒥᒃ 
ᐃᓚᖃᖅᖢᓂᓗ ᑕᒪᐃᑕ ᐅᓂᒃᑳᕈᑎᖏᓐᓂᒃ 
ᖃᐅᔨᓵᖑᔫᑉ ᐃᓂᖓᒍᑦ ᐅᒃᑑᑎᐊᓄᑦ 
ᐱᐅᖅᓱᐊᕝᕕᔅᓴᒥᒃ, ᑭᓯᐊᓂ 
ᐅᖃᐅᓯᖃᕆᓪᓗᑎᒃ ᑖᒃᑯᐊ ᑭᓪᓕᔅᓴᓕᐊᖑᔪᑦ 
ᓂᕈᐊᒐᔅᓴᖏᑦ ᐃᓱᒪᒋᔭᐅᖁᓪᓗᒋᑦ 
ᑖᔅᓱᒧᖓ ᐱᔪᒥᓇᓐᓂᐊᓄᑦ ᕿᒥᕐᕈᓂᐊᒍᑦ. 
ᑮᓇᐅᔭᓂᒃ ᐊᑐᐃᓐᓇᕈᐃᓪᓗᑎᒃ 
ᐃᓚᐅᑦᑎᐊᕈᓐᓇᖁᓪᓗᒋᑦ 
ᕿᑭᖅᑕᓂᒃᑯᑦ ᐊᒻᒪᑦᑕᐅᖅ ᐃᓄᐃᑦ 
ᖃᐅᔨᒪᓂᕆᔭᖏᓐᓂᒃ ᑲᑎᖅᓱᐃᓗᑎᒃ 
ᖃᐅᔨᓴᕈᑎᐊᒍᑦ ᑐᑭᓕᐅᕆᓂᐊᖅᑐᒥᒃ 
ᑭᓪᓕᔅᓴᖓᓄᑦ ᐊᖅᑭᖁᔭᐅᔪᓂᒃ. ᑖᓐᓇ 
ᑐᑭᓯᐅᒪᖃᑎᒌᓐᓂᒻᒧᑦ ᐊᖏᕈᑖ 
ᓴᖅᑮᓚᐅᕆᕗᖅ ᑐᑭᒧᐊᕆᔨᑦ 
ᑲᑎᒪᔨᕋᓛᖏᓐᓂᒃ ᐊᔭᐅᕆᓂᐊᖅᑐᒥᒃ 
ᐊᐅᓚᓂᐊᓂᒃ ᐱᔪᒥᓇᕈᑎᖏᓄᑦ 
ᕿᒥᕐᕈᐃᓂᐊᓄᑦ.

ᒪᓕᓪᓗᒋᑦ ᐊᑐᕇᖅᑐᑦ ᐱᖁᔭᖏᒍᑦ 
ᒪᓕᒐᕋᓛᕆᔭᖏᒍᓪᓗ. 

ᐃᓗᐊᒍᑦ 2007−ᒥ ᑮᓇᐅᔭᖅᑑᑎᔅᓴᖏᑕ, 
ᒐᕙᒪᑐᖃᒃᑯᑦ ᓇᓗᓇᐃᕆᓪᓗᑎᒃ 
ᐊᑐᕈᒪᓂᖃᓐᓂᖏᓂᒃ ᓴᖅᑮᔪᒪᓂᒻᒥᒃ 
ᖄᒃᑲᓐᓂᐊᒍᑦ ᓴᐳᒻᒥᔭᐅᔪᓂᒃ ᑕᕆᐅᒃᑯᑦ 
ᐃᓂᐅᔪᓄᑦ ᑲᓇᑕᒥ. ᓴᖅᑮᓪᓗᑎᒃ $5 
ᒥᓕᐊᓐᓂᒃ ᕿᒥᕐᕈᐃᔾᔪᑎᔅᓴᓄᑦ ᐱᔪᒥᓇᕈᑖ 
ᓴᖅᑭᑦᑏᓇᓱᒍᒪᓂᒻᒧᑦ ᑲᓇᑕᒥ ᑕᕆᐅᒻᒥ 
ᐱᐅᖅᓱᐊᕆᔭᑦ ᐃᓂᖓᓄᑦ ᑕᓪᓗᕈᑎᐅᑉ 
ᑕᕆᐅᖓᓂ, ᑖᓐᓇ ᐱᐅᖅᓱᐊᕆᓗᓂ 
ᐊᖏᔪᒻᒪᕆᒻᒥᒃ ᑭᒡᒐᖅᑐᐃᔾᔪᐊᖅᑐᒥᒃ 
ᐃᓗᓕᖓᓂᒃ ᑲᓇᑕᐅᑉ ᑕᕆᐅᖓᑕ 
ᐊᕙᑎᒋᔭᖏᓐᓂᒃ ᑕᑯᔅᓴᕈᐃᒻᒥᓗᓂ 
ᑲᓇᑕᐅᑉ ᓇᒻᒥᓂᖃᓐᓂᖓᓂᒃ ᐅᑭᐅᖅᑕᖅᑑᑉ 
ᐅᒥᐊᔾᔪᐊᓄᑦ ᐊᖅᑯᓵᕝᕕᐊᑕ ᐃᒪᖏᓂᒃ.

ᐃᓗᐊᒍᑦ ᐊᐅᓚᓂᖓᑕ ᑎᑎᕋᐅᓯᐅᓯᒪᔪᒥ 
ᐃᓗᐊᒍᑦ ᓄᓇᑖᕈᑎᐅᑉ ᐊᖏᕈᑎᐊᑕ, 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
(QIA) ᓇᓗᓇᐃᖅᑕᐅᓪᓗᓂ ᑎᒃᑯᐊᒐᖅ 
ᐃᓄᐃᑦ ᑎᒥᖁᑖ ᐱᓕᕆᐊᔅᓴᓕᒃ 
ᑲᒪᒋᔭᖃᖅᖢᓂ ᐃᓄᐃᑦ ᐃᓱᒫᓘᑎᖏᓂᑦ 
ᐅᖃᐅᓯᔅᓴᖏᓪᓗ ᑐᓴᖅᑕᐅᔪᓐᓇᖁᓪᓗᒋᑦ 
ᐃᓗᐊᒍᑦ ᐊᐅᓚᓂᐅᔫᑉ ᓴᖅᑮᓇᓱᓐᓂᒻᒧᑦ 
ᐱᐅᖅᓱᐊᖅᑕᒥᒃ ᐃᓂᖓᓐᓂᒃ ᑕᓪᓗᕈᑎᐅᑉ 
ᑕᕆᐅᖓᒍᑦ. 

ᑕᐃᒪᓐᓂᑯᐊᓄᑦ, ᑎᓯᐱᕆ 2009−ᒥ, 
ᒐᕙᒪᑐᖃᒃᑯᑦ ᓄᓇᕘᑉ ᒐᕙᒪᒃᑯᖏᑦ 
ᕿᑭᖅᑕᓂᒃᑯᓪᓗ ᓴᖅᑮᓪᓗᑎᒃ 

ᓴᖅᑭᑕᐅᓂᑯ ᒪᓕᒃᖢᒍ 2009 ᐊᖏᕈᑎᐊᓂ, 
ᑕᓪᓗᕈᑎᐅᑉ ᑕᕆᐅᖓᓄᑦ ᑲᓇᑕᐅᑉ 
ᑕᕆᐅᖓᓂ ᐱᐅᖅᓱᐊᕆᔭᖅ ᐃᓂᖓᓄᑦ 
ᐱᔪᒪᓇᓐᓂᐊᓄᑦ ᕿᒥᕐᕈᐃᔨᑦ ᑐᑭᒧᐊᕆᔪᑦ 
ᑲᑎᒪᔨᕋᓛᖏᓂᒃ (“ᑐᑭᒧᐊᕆᔪᑦ 
ᑲᑎᒪᔨᕋᓛᑦ”) ᐊᔾᔨᒌᓂᒃ ᑭᒡᒐᖅᑐᐃᔨᓕᒃ 
ᑖᒃᑯᓂᖓ ᐊᑎᓕᐅᖃᑕᐅᓯᒪᔪᓂᒃ 
ᐱᖓᓲᔪᓂᒃ ᐃᓚᒋᔭᓂᒃ. ᑐᑭᒧᐊᕆᔪᑦ 
ᑲᑎᒪᔨᕋᓛᑦ ᑎᓕᔭᐅᓪᓗᑎᒃ 
ᑐᑭᒧᐊᕆᖁᔭᐅᓪᓗᑎᒃ ᐱᔪᒥᓇᓐᓂᐊᓄᑦ 
ᕿᒥᕐᕈᐃᓇᓱᐊᕈᑎᓄᑦ ᐊᐅᓚᓂᖓᓂᒃ, 
ᐃᖅᑲᐅᒪᓗᒋᑦ ᑖᒃᑯᐊ ᐃᓅᖃᑎᒌᑦ, 
ᐊᕙᑎᖓᑕ ᑮᓇᐅᔭᓕᐅᕝᕕᐅᔪᓐᓇᖅᑐᓪᓗ 
ᐃᑲᔫᑎᔅᓴᐃᑦ ᐊᑦᑐᐃᓂᖃᕈᑎᖏᓪᓗ 
ᓴᖅᑮᓂᖏᓐᓄᑦ ᐱᐅᖅᓱᐊᕝᕕᐅᔪᒪᔪᒥᒃ 
ᑕᕆᐅᖑᔪᒥᒃ. ᐃᓱᐊᒍᑦ ᐊᐅᓚᓂᖓᑕ 
ᐱᔪᒥᓇᓐᓂᖅᓯᐅᓐᓂᐊᑕ, ᑖᓐᓇ 
ᑐᑭᓯᐅᒪᖃᑎᒌᒍᑖ ᑎᓕᓯᓪᓗᓂ ᑖᒃᑯᓂᖓ 
ᑐᑭᒧᐊᕆᔪᑦ ᑲᑎᒪᔨᕋᓛᖏᓂᒃ ᓴᖅᑮᖁᓪᓗᒋᑦ 
ᐅᓂᒃᑳᒥᒃ ᐊᕙᑎᓕᕆᔨᑦ ᒥᓂᔅᑐᕆᔭᖏᓐᓄᑦ 
ᑲᓇᑕᐅᑉ ᓄᓇᕘᓪᓗ ᒐᕙᒪᖏᑕ 
ᐊᖓᔪᖅᑳᖓᓄᓪᓗ ᕿᑭᖅᑕᓂᒃᑯᖏᑕ, 
ᓇᓗᓇᐃᖅᓯᓯᒪᓗᑎᒃ ᐱᐅᖅᓱᐊᕝᕕᔅᓴᖅ 
ᐱᔪᒥᓇᓐᓂᖃᒻᒪᖔᑦ ᖃᓄᐃᑦᑐᓂᓪᓗ 
ᑭᒡᓕᖃᓪᓗᓂ ᐊᒻᒪᓗ ᐊᑐᓕᖁᔨᔭᔅᓴᒥᒃ 
ᑭᓪᓕᒋᓂᐊᖅᑕᖓᓄᑦ. 

ᐊᑯᓐᓂᐊᒍᑦ ᐊᕐᕌᒍᖏᑕ 2011−2016, 
ᑐᑭᒧᐊᕆᔪᑦ ᑲᑎᒪᔨᕋᓛᖏᑦ 
ᑲᒪᒋᔭᖃᓚᐅᖅᑐᑦ ᐱᔭᕇᖅᑕᐅᕙᓪᓕᐊᔪᓂᒃ 
ᐊᔾᔨᒌᓐᖏᕈᓘᔭᖅᑐᑦ ᖃᐅᔨᓵᖑᔪᑦ 
(ᓄᓇᓕᓐᓄᑦ ᖃᐅᔨᒪᔭᑐᖃᑦ, ᐆᒪᔪᑦ 
ᐊᐅᓚᓂᖏᓄᑦ ᐊᓐᓂᕆᔭᐅᔪᑦ, 
ᐊᑐᕋᔅᓴᑦ ᐆᒻᒪᖅᑯᓯᐅᕆᔾᔪᑎᓄᑦ 
ᐅᖅᓱᐋᓗᔅᓴᔭᐃᑦ ᑕᑯᓇᑦᑕᐅᓂᖓ ᐊᒻᒪᓗ 
ᐳᓚᕋᑦᑐᓕᕆᓂᖅᑎᒍᑦ ᒪᑐᐃᕈᑎᔪᑦ) 
ᐊᒻᒪᑦᑕᐅᖅ ᑲᒪᒋᔭᖃᖅᖢᑎᒃ ᑐᓴᕋᓱᐊᓐᓂᒻᒥᒃ 
ᓄᓇᓕᖏᓂᒃ ᐃᓄᐃᓪᓗ ᓇᔪᖅᑕᖃᖅᑐᑦ 
ᓄᓇᓕᐅᔪᓂᒃ ᕿᑎᐊᓃᓛᓪᓗ ᐃᓚᐅᓂᓖᑦ, 

ᐱᖃᓯᐅᑎᓪᓗᒋᑦ ᓴᓇᔪᓕᕆᔨᔾᔪᐊᑦ. 
ᐃᓱᒫᓘᑎᖏᑦ ᐃᓱᒪᖃᐅᓯᖏᓪᓗ 
ᐱᔾᔪᑎᖃᖅᑐᑦ ᑕᓪᓗᕈᑎᐅᑉ ᑕᕆᐅᖓᓄᑦ 
ᐱᐅᖅᓱᐊᕆᔭᔅᓴᓕᐊᒥᒃ ᐅᒃᑑᑎᒋᔭᐅᔪᖅ 
ᓴᖅᑭᑕᐅᓂᑯᑦ ᑕᕝᕘᓇ ᑐᓴᕋᓱᐊᓐᓂᑦᑎᒍᑦ 
ᓄᓇᓕᖏᓐᓄᑦ ᑐᑭᓯᑎᑦᑎᓪᓗᑎᒃ ᑖᒃᑯᓂᖓ 
ᑐᑭᒧᐊᕆᔪᑦ ᑲᑎᒪᔨᕋᓛᑦ ᐋᔩᖃᑎᒌᓐᓂᖏᓂᒃ 
ᐊᒻᒪᑦᑕᐅᖅ ᐊᑐᖁᔭᓕᐊᕆᔭᖏᑦ ᑕᒪᐃᓐᓄᑦ 
ᒐᕙᒪᐅᔫᓐᓄᑦ ᐊᒻᒪᓗ ᕿᑭᖅᑕᓂᐅᑉ 
ᐊᖓᔪᖅᑳᖓᓄᑦ. 

ᑕᓪᓗᕈᑎᐅᑉ ᑕᕆᐅᖓ 
ᐱᐅᖅᓱᐊᕆᔭᔅᓴᒧᑦ ᑐᑭᒧᐊᕆᔪᑦ 

ᑲᑎᒪᔨᕋᓛᖏᑦ

ᑲᓇᑕᐅᑉ ᒐᕙᒪᑐᖃᒃᑯᖏᑕ 
ᑭᓪᓕᔅᓴᖓᓄᑦ ᐆᑦᑐᕈᑖ

ᑎᓯᐱᕆ 2010, ᑲᓇᑕᐅᑉ ᒐᕙᒪᑐᖃᒃᑯᖏᑦ 
ᓇᓗᓇᐃᖅᓯᓪᓗᑎᒃ ᑐᓴᕋᓱᐊᓐᓂᐊᓐᓂᒻᒥᓂᒃ 
ᐱᔾᔪᑎᖃᓪᓗᑎᒃ ᐃᓂᓕᐊᕆᔭᖓᓄᑦ 
ᓴᖅᑭᑐᐃᓐᓇᕆᐊᓪᓕᒻᒧᑦ ᓯᕗᓂᐊᑕ 
ᑭᓪᓕᔅᓴᕆᔭᖓᓂᒃ ᑖᔅᓱᒪ ᐱᐅᖅᓱᐊᕆᔭᐅᔫᑉ 
ᐃᓂᖓᑕ ᐃᒪᖏᓂ ᑕᓪᓗᕈᑎᐅᑉ ᑕᕆᐅᖓᑕ. 
ᓇᓗᓇᐃᖅᑕᐅᔪᖅ ᐃᓗᓕᖃᖅᖢᓂ 
44,300 ᑭᓛᒥᑕ (ᑕᑯᓗᒍ ᑕᑯᔭᔅᓴᖅ 4) 
ᐊᒻᒪ ᓴᖅᑭᑕᐅᓂᑰᓪᓗᓂ ᐱᒋᐊᕈᑎᐅᓪᓗᓂ 
ᐋᔩᖃᑎᒋᓐᓂᐅᔪᓂᒃ, ᑭᖑᓪᓕᖅᐹᑦ 
ᐊᖅᑮᔾᔪᑎᑦ ᑭᓪᓕᔅᓴᕆᓂᐊᖅᑕᖓᓄᑦ 
ᑐᑭᓯᐅᒪᓂᖃᓪᓗᑎᒃ ᑖᒃᑯᓂᖓ 
ᑐᓴᕋᓱᐊᓐᓂᕆᓚᐅᖅᑕᖓᑕ ᐃᓗᓕᖏᓐᓂᒃ 
ᐊᒻᒪᓗ ᕿᒥᕐᕈᔭᐅᓂᖏᑦ ᐊᕙᑎᓕᒫᖏᑕ 
ᐅᖅᓱᐋᓗᔅᓴᖃᕈᒥᓇᕈᑖᑕ ᐊᔾᔨᒌᖏᑦᑐᓂᒃ 
ᐆᒻᒪᖅᑯᓯᐅᕈᑕᐅᓲᓄᑦ ᐊᒻᒪᓗ ᐆᒪᔪᑦ 
ᐊᐅᓚᓂᖏᓄᑦ ᐊᓐᓂᕆᔭᐅᔾᔪᑎᖃᓐᓂᖏᑦ, 
ᑐᖓᕕᖃᓪᓗᑎᒃ ᑕᒪᐃᓐᓂᒃ ᖃᐅᔨᓴᖅᑎᒃᑯᑦ 
ᖃᐅᔨᓵᕆᓱᖏᓂᒃ ᐊᒻᒪᓗ ᓄᓇᖃᖅᑏᑦ 
ᖃᐅᔨᒪᔭᑐᖃᖏᓐᓂᒃ. ᒐᕙᒪᑐᖃᒃᑯᑦ ᑲᓇᑕᒥ 
ᓇᓗᓇᐃᕆᓪᓗᑎᒃ ᑐᑭᓯᓇᖅᑎᑕᐅᓪᓗᓂ 
ᑖᓐᓇ ᐱᔪᒥᓇᓐᓂᐊᑕ ᐱᐅᖅᓱᐊᕆᔭᐅᔪᔅᓴᒧᑦ 
ᐊᐅᓚᑎᓪᓗᒍ, ᕿᓂᖅᑐᑦ ᓴᓇᔪᒪᔪᓪᓘᓐᓃᑦ 
ᐅᖅᓱᐋᓗᔅᓴᕋᔭᓐᓂᒃ ᓱᓇᒃᑯᑖᖏᓂᒃ 
ᐃᓗᐊᒍᑦ ᑭᓪᓕᔅᓴᓕᐊᕆᓯᒪᔫᑉ ᐃᒪᖏᓂᒃ 
ᐱᔪᓐᓇᖅᑎᑕᐅᒐᔭᕋᑎᒃ, ᐊᒻᒪᓗ 
ᐊᔪᖅᑎᑕᐅᒐᔭᖅᖢᑎᒃ ᓴᖅᑭᑕᐅᓐᓂᕈᓂ ᑖᓐᓇ 
ᐱᐅᖅᓱᐊᕝᕕᖓ ᐃᓗᓕᒫᖏᒍᑦ. 

ᓯᐅ

ᓴᖅᑭᓯᒪᓂᐊ ᐅᓂᒃᑳᑦ 
ᐱᐅᖅᓱᐊᕝᕕᔅᓴᒧᑦ 
ᐅᑦᑑᑎᖏᓄᑦ ᑕᓪᓗᕈᑎᐅᑉ 
ᑕᕆᐅᖓᓂ
2007 – ᒐᕙᒪᑐᖃᒃᑯᑦ 
ᑮᓇᐅᔭᖅᑑᑎᔅᓴᖏᓂᑦ ᓴᖅᑮᓪᓗᑎᒃ 
ᑐᑭᒧᐊᕈᑎᓂᒃ ᑮᓇᐅᔭᖁᑎᖏᑕᓗ 
ᐱᔪᒥᓇᓐᓂᐊᓄᑦ ᕿᒥᕐᕈᐃᓂᐊᑕ 
ᐱᐅᖅᓱᐊᕆᔪᒥᒃ ᑕᓪᓗᕈᑎᐅᑉ ᑕᕆᐅᖓᓂ.
2009 – ᒐᕙᒪᖏᑦ ᑲᓇᑕᐅᑉ ᓄᓇᕘᓪᓗ 
ᐊᒻᒪᑦᑕᐅᖅ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ (QIA) ᐊᑎᓕᐅᖅᖢᑎᒃ 
ᐊᖏᕈᑦ ᑐᑭᓯᐅᒪᖃᑎᒌᒍᑎᓄᑦ 
ᐊᐅᓚᔾᔭᒋᐊᕈᑎᐊ ᐱᔪᒥᓇᓐᓂᐊᓄᑦ 
ᕿᒥᕐᕈᐃᓂᒻᒥᒃ ᓴᖅᑭᑕᐅᔪᒪᔪᒧᑦ 
ᑕᓪᓗᕈᑎᐅᑉ ᑕᕆᐅᖓᓂ ᑐᑭᒧᐊᕆᔨᑦ 
ᑲᑎᒪᔨᕋᓛᖏᓄᓪᓗ.
2010 – ᑲᓇᑕᐅᑉ ᒐᕙᒪᑐᖃᒃᑯᑦ 
ᓴᖅᑮᓪᓗᑎᒃ ᐃᓂᒥᓂᒃ 
ᓴᖅᑭᑐᐃᓐᓇᕆᐊᓕᒻᒥᒃ ᓯᕗᓂᐊᒍᑦ 
ᑭᓪᓕᔅᓴᕆᔭᖓᓂᒃ ᐊᖏᓂᐊ 44,300 
ᑭᓛᒥᑕ ᑭᑉᐸᕆᖓᔪᑦ ᐱᐅᖅᓱᐊᖅᑕᒧᑦ 
ᑕᓪᓗᕈᑎᐅᑉ ᑕᕆᐅᖓᓂ. 
2011-2016 – ᑐᑭᒧᐊᕆᔨᑦ 
ᑲᑎᒪᔨᕋᓛᖏᑦ, ᓴᖅᑭᑕᐅᓂᑯᑦ 
ᐊᑖᒍᑦ 2009 ᑐᑭᓯᖃᑎᒌᒍᒻᒥᒃ 
ᐊᖏᕈᑎᐅᑉ, ᐱᓕᕆᓪᓗᑎᒃ ᓄᓇᓖᑦ 
ᑐᓴᕋᓱᐊᕝᕕᐅᓂᖏᑕ, ᐊᑐᓛᖑᔪᑦ 
ᐃᓚᐅᔪᑦ ᑐᓴᕆᐊᕈᑎᖏᓄᑦ ᐊᒻᒪ 
ᐱᔭᕇᑦᑕᐅᓗᑎᒃ ᐆᒪᔪᑦ ᐊᐅᓚᓂᖏᑕ 
ᐃᓄᐃᓪᓗ ᖃᐅᔨᒪᔭᑐᖃᖏᓄᑦ 
ᖃᐅᔨᓴᕈᑎᒋᔭᖏᓂᒃ. ᓱᓇᒃᑯᑖᖃᓐᓂᐊᓄᑦ 
ᕿᒥᕐᕈᐃᓂᑰᓪᓗᑎᒃ ᓄᓇᒥᐅᑕᓕᕆᔨᒃᑯᑦ 
ᑲᓇᑕᒥ. 
2016 – ᒐᕙᒪᑐᖃᒃᑯᑦ 
ᑮᓇᐅᔭᖅᑑᑎᔅᓴᖏᑦ ᑮᓇᐅᔭᓂᒃ 
ᓴᖅᑮᓪᓗᑎᒃ ᓴᖅᑮᓇᓱᐊᓐᓂᒻᒥᒃ 
ᐱᐅᖅᓱᐊᕆᔭᐅᔪᒥᒃ ᐃᓗᐊᓂ ᑕᓪᓗᕈᑎᐅᑉ 
ᑕᕆᐅᖓᑕ.

ᐃᑲᔫᑎᖃᓐᓂᖏᑦ ᑲᓇᑕᐅᑉ ᐱᐅᖅᓱᐊᒐᖓᓂᒃ ᐃᓗᐊᒍᑦ ᑕᓪᓗᕈᑎᐅᑉ ᑕᕆᐅᖓᑕ
ᑲᓇᑕᐅᑉ ᐱᐅᖅᓱᐊᕝᕕᓕᐊᖓ ᐃᓗᐊᒍᑦ ᑕᓪᓗᕈᑎᐅᑉ ᑕᕆᐅᖓᓂ ᓴᖅᑭᑏᒍᑎᒃ ᖃᔅᓯᒐᓚᓐᓂᒃ ᐆᒪᔪᑦ ᐊᐅᓚᔾᔪᓯᖏᓐᓂᒃ ᐃᓅᖃᑎᒌᖑᔪᓄᓪᓗ 
ᐃᑲᔪᐃᔾᔪᑎᓂᒃ ᓴᖅᑮᔪᓐᓇᖅᑐᖅ, ᐱᖃᓯᐅᑎᓪᓗᒋᑦ ᐅᑯᐊ: 

•	ᐱᐅᖅᓱᐊᕆᔭᐅᓗᑎᒃ ᐊᒥᓱᓪᓚᕆᐋᓗᐃᑦ ᐆᒪᔪᑦ ᐊᔾᔨᒌᖏᑦᑑᔾᔪᓯᖏᑦ ᑲᒪᒋᓗᒍᓗ ᑲᔪᓯᔪᓐᓇᓐᓂᖓ ᐆᒪᔪᑦ ᐊᐅᓚᔾᔪᓯᖃᓐᓂᖏᑦ ᐊᒻᒪᑦᑕᐅᖅ 
ᐆᒪᔪᓄᑦ ᑐᓐᖓᕕᒋᔭᐅᓲᑦ ᐃᓗᐊᒍᑦ ᑕᓪᓗᕈᑎᐅᑉ ᑕᕆᐅᖓᑕ ᐆᒪᔪᖃᕝᕕᒋᔭᖓᓐᓂᒃ ᐃᑲᔪᓐᓂᖃᓪᓗᑎᒃ ᑕᕆᐅᑉ ᓂᔾᔪᑎᖏᓐᓂᒃ, ᓄᓇᕘᒥᐅᑦ 
(ᐃᓂᖏᑦ ᓄᓇᕘᑉ) ᐊᒻᒪᓗ ᑲᓇᑕᐅᒥᐅᑕᐃᑦ; 

•	ᓴᖅᑭᑦᑎᓂᖃᓪᓗᑎᒃ ᑲᑐᔾᔨᖃᑎᒌᓐᓂᒃᑯᑦ ᐊᑦᑐᐊᖃᑎᖃᓐᓂᒻᒥᒃ ᐊᑯᓐᓂᐊᒍᑦ ᑲᓇᑕᐅᑉ ᐃᓄᐃᓪᓗ, ᐸᐃᑉᐹᒃᑯᑦ ᓴᖅᑮᓗᑎᒃ ᓇᓗᓇᐃᕈᑎᖏᓐᓂᒃ 
ᐃᓗᐊᒍᑦ ᐃᓄᐃᑦ ᐊᑦᑐᖅᑕᐅᓂᖏᑕ ᐃᑲᔫᑎᒋᔪᓐᓇᖅᑕᖏᑕᓗ ᐊᖏᕈᑎᐊᓂᒃ ᐊᑐᓕᖅᑎᑕᐅᓗᓂᓗ ᑲᑐᔾᔭᒃᑯᑦ ᑲᓇᑕᒥ ᑕᕆᐅᒻᒥ ᐱᐅᖅᓱᐊᕆᔭᑦ 
ᐃᓂᖓᓄᑦ ᐊᐅᓚᑦᑎᔨᒥᒃ ᑲᑎᒪᔨᓄᑦ, ᑐᑭᒧᐊᕆᒐᔭᖅᑐᑦ ᐅᓪᓗᒥᐅᔪᖅ ᓯᕗᓂᑦᑎᓐᓂᓪᓗ ᐱᓕᕆᓂᐅᔪᓂᒃ ᐃᓗᐊᓂ ᑕᓪᓗᕈᑎᐅᑉ ᑕᕆᐅᖓᑕ 
ᑲᒪᒋᓗᒋᑦ ᑕᒪᐃᓐᓂᒃ ᐆᒪᔪᖁᑎᖏᑕ ᐱᖅᑯᓯᖃᑎᒌᓪᓗ ᐊᐅᓚᐃᓐᓇᓐᓂᖃᕈᓐᓇᖁᓪᓗᒋᑦ ᐃᓂᒋᔭᖓᓐᓂᒃ ᓯᕗᓂᐊᒍᑦ ᑭᖑᕚᕆᔪᒫᖅᑕᖏᓐᓄᑦ;

•	ᓴᐳᒥᔭᐅᓗᑎᒃ ᐸᖅᑭᔭᐅᑦᑎᐊᓪᓗᑎᓪᓗ ᐱᐅᖅᓱᐊᕆᓇᓱᓪᓗᑎᒃ ᐆᒪᔪᑦ ᐅᓗᕆᐊᓇᖅᑐᒦᑦᑐᑦ ᓇᔪᖅᑕᕆᓲᖏᓪᓗ, ᐱᖃᐅᓯᑎᔪᑦ ᐊᕝᕖᑦ ᖃᐅᓪᓗᖅᑖᑦ, 
ᑐᒑᓖᑦ, ᐊᐃᕖᑦ ᐊᒻᒪᓗ ᓇᓄᐃᑦ; 

•	ᐃᑲᔪᐃᓗᑎᒃ ᐊᓯᔾᔨᖅᑕᐃᓕᑦᑎᑦᑎᓂᒻᒥᒃ ᐃᓄᐃᑦ ᐊᖑᓇᓱᑦᑎᐅᓂᒻᒧᑦ ᐃᓅᓯᖃᐅᓯᖓᓂᑦ ᐃᓄᐃᓪᓗ ᐃᓕᖅᑯᓯᑐᖃᖏᑦ ᐊᖅᑯᑎᒋᓗᒋᑦ 
ᓴᐳᒻᒥᔭᐅᓂᖏᑦ ᑕᕆᐅᑉ ᐊᕙᑎᒋᔭᖏᑦ ᑕᕆᐅᒻᒥᓪᓗ ᐆᒪᔪᐃᑦ ᓂᕿᒋᔭᐅᓲᖑᔪᑦ ᑕᒪᐃᓐᓂᒃ;

•	ᐱᔪᓐᓇᖅᑎᑕᐅᓗᑎᒃ ᑕᒪᐃᓐᓂᒃ ᐊᑐᖅᑕᐅᖃᑦᑕᓐᓂᐊᖅᑐᑦ ᐃᓗᐊᓂ ᐱᐅᖅᓱᐊᖅᑕᐅᔫᑉ ᑲᒪᒋᔭᐅᓂᖃᓪᓗᑎᒃ ᐆᒪᔪᐃᑦ ᐃᓗᐃᑑᔪᒥᒃ 
ᑕᐅᑦᑐᒐᕆᓗᒋᑦ;

•	ᓴᐳᒻᒥᔭᐅᓗᑎᒃ ᐊᑐᖅᓯᒪᔪᑐᖃᑦ ᓱᓇᒃᑯᑖᖏᑦ, ᐊᔾᔨᒌᖏᑦᑐᑦ ᓲᓪᓗ ᐅᒥᐊᔾᔪᐊᕕᓃᑦ ᐃᑦᑕᓐᓂᓴᖃᖅᕖᓪᓗ; 

•	ᐊᑐᐃᓐᓇᖃᖅᑎᑕᐅᓗᑎᒃ ᒪᑐᐃᖅᓯᒪᓂᐅᔪᑦ ᐳᓚᕋᑎᓄᑦ ᑕᑯᔪᓐᓇᖁᓪᓗᒋᑦ ᖁᕕᐊᓲᑎᖃᓪᓗᑎᒃ ᐊᕙᑎᒋᔭᖓ ᐃᓚᒋᑲᐃᓐᓇᖃᓯᐅᑎᔪᓐᓇᓪᓗᒍ; 

•	ᐱᔫᒥᓴᐃᓗᑎᒃ ᐆᒪᔪᑦ ᐊᐅᓚᓂᖏᓐᓂᒃ ᖃᐅᔨᓴᕈᑎᓂᒃ ᐅᔾᔨᖅᓵᖃᑦᑎᐊᓐᓂᒻᒥᓪᓗ;

•	ᐱᑕᖃᖅᑎᑦᑎᓗᑎᒃ ᐃᓂᐅᔪᒥᒃ ᑲᑕᔾᔭᐃᒃᑯᑎᔅᓴᖏᑕ ᐃᑉᐱᓐᓂᖅᓴᕋᐃᑑᑉ ᐅᑭᐅᖅᑐᖅᑑᑉ ᑕᕆᐅᖓᑕ ᐆᒪᔪᖏᑦ ᐊᐅᓚᔾᔪᓯᖏᑦ ᓯᓚᖓ 
ᐊᓯᔾᔨᓕᖅᑎᓪᓗᒍ;

•	ᐱᔫᒥᓴᐃᓗᑎᒃ ᐆᒪᔪᑦ ᐊᐅᓚᓂᖏᒍᑦ ᑲᔪᓰᓐᓇᕈᓐᓇᖅᑐᓂᒃ ᑮᓇᐅᔭᓕᐅᕋᓱᐊᕈᑎᐅᔪᓂᒃ ᒪᑐᐃᖅᐸᓪᓕᐊᔪᑦ ᐃᓂᒋᔭᖓᓂ; 

•	ᐃᑲᔪᐊᕆᓗᒋᑦ ᐃᓕᖅᑯᓯᑐᖃᒥᒍᑦ ᐊᑐᖅᖃᑦᑕᓐᓂᕆᔭᖏᑦ ᑕᓪᓕᒪᐅᔪᑦ ᐃᓄᐃᑦ ᓄᓇᓕᖏᓂᑦ ᐱᐅᖅᓱᐊᕆᔭᐅᔪᒪᔫᑉ ᐊᕙᑎᖏᓐᓃᑦᑐᓂᒃ: 
ᒥᑦᑎᒪᑕᓕᒃ, ᐃᑉᐱᐊᔾᔪᒃ, ᖃᐅᓱᐃᑦᑐᖅ, ᐊᐅᓱᐃᑦᑐᖅ ᑲᖏᖅᑐᒑᐱᓪᓗ; ᐊᒻᒪ

•	ᑭᒡᒐᖅᑐᐃᔭᐅᑎᑦᑎᐊᓪᓗᒋᑦ ᐊᔾᔨᒌᖏᑑᓂᖏᑦ ᑕᓪᓗᕈᑎᐅᑉ ᑕᕆᐅᖓᑕ ᐊᒡᒍᖅᓯᒪᓂᖓ. 

ᓴᖅᑭᑕᐅᓂᖓ ᑖᔅᓱᒪᐅᑉ ᐱᐅᖅᓱᐊᕆᔭᐅᔫᑉ ᐃᓂᐅᑉ ᐱᑕᖃᕆᐊᖃᖅᑎᑦᑎᕗᖅ ᐃᓄᐃᑦ ᐊᑦᑐᖅᑕᐅᓂᖏᓄᑦ ᐃᑲᔫᑎᖏᓄᑦ ᐊᖏᕈᑎᐊᓂᒃ 
ᐋᔩᕈᑕᐅᓗᓂ ᐃᓄᓐᓂᒃ ᓵᓐᖓᔭᖃᓪᓗᑎᒃ, ᐊᑐᓕᖅᑎᑕᐅᕙᓪᓕᐊᓗᑎᒃ ᑮᓇᐅᔭᑎᒍᑦ, ᐃᖅᑲᓇᐃᔭᓐᓂᒃᑯᑦ, ᐱᓕᒻᒪᔅᓴᐅᑎᒃᑯᑦ ᐃᓕᓐᓂᐊᕆᐊᖃᖅᑕᓂᓪᓗ 
ᐊᑐᖁᔭᐅᓯᒪᔪᑦ, ᑮᓇᐅᔭᑎᒍᑦ ᐃᑲᔫᑎᒋᔭᔅᓴᖏᑦ, ᐊᒻᒪᑦᑕᐅᖅ ᑲᑐᔾᔭᐅᓂᐊᒍᑦ ᐊᐅᓚᑕᐅᓂᖓ ᑖᔅᓱᒪᐅᑉ ᑲᓇᑕᒥ ᐱᐅᖅᓱᐊᕆᔭᐅᑉ ᐃᓂᐊᓂᒃ ᒪᓕᓪᓗᒋᑦ 
ᓄᓇᕘᑉ ᓄᓇᑖᕈᑎᒧᑦ ᐊᖏᕈᑎᒻᒪᕆᐊᓂᒃ. 

ᐃᓗᓪᓚᕆᖏᑦ ᑕᑯᔅᓴᐅᖏᑦᑐᑦ ᐊᓐᓂᓐᓇᕈᑎᖏᑦ ᓴᐳᒻᒥᔭᖃᖅᖢᓂ ᓂᔾᔪᑎᓂᒃ, ᐊᖑᓇᓱᒍᓐᓇᐅᑎᑦ ᐱᔪᓐᓇᐅᑎᖏᓂᒃ ᐃᓄᐃᓪᓗ 
ᖃᐅᔨᒪᔭᖁᑎᒋᔭᖏᓐᓂᒃ ᐊᖅᐸᓯᑦᑐᒥᒃ ᑕᐅᑐᓐᖑᐊᖅᑕᐅᔭᕆᐊᖃᓐᖏᑦᑐᖅ − ᑖᑯᒃᐊ ᓴᖅᑮᖃᑦᑕᒻᒪᑕ ᐃᑲᔪᐃᓂᐅᔪᓂᒃ ᐊᖏᓂᖅᓴᔾᔪᐊᒥᒃ 
ᐊᑦᑐᐃᓂᖃᖅᑐᒥᒃ, ᐱᖃᓯᐅᑎᓪᓗᒋᑦ ᑕᒪᒃᑯᐊ ᐃᑲᔫᑎᒋᔪᓐᓇᖅᑕᖏᑦ ᓄᓇᓕᒋᔭᖏᓄᑦ, ᐱᔫᒥᓴᐃᓪᓗᑎᒃ ᑲᒪᓂᖃᑦᑎᐊᖅᑐᒥᒃ ᐊᐅᓚᑕᐅᓂᖏᓐᓂᒃ, 
ᐊᒻᒪᑦᑕᐅᖅ ᐱᕕᖃᖅᑎᑦᑎᒋᓪᓗᑎᒃ ᐊᓐᓂᓐᓇᓪᓚᕆᑦᑐᓂᒃ ᐆᒪᔪᑦ ᐊᐅᓚᓂᖃᐅᓯᖏᑦ ᑲᒪᒋᔭᐅᓂᖏᓐᓄᑦ ᑕᐅᑐᒃᖢᒋᑦ ᐊᕐᕌᒍᒐᓴᑦ ᐊᒡᒋᖅᑐᓄᑦ.

ᑕᑯᔭᔅᓴᖅ 4. 2010 ᒐᕙᒪᑐᖃᒃᑯᑦ ᑲᓇᑕᐅᑉ ᐃᓱᒪᓕᐊᖓ ᐊᑐᕋᔅᓴᒧᑦ ᑭᒡᓕᔅᓴᖓᓄᑦ ᐱᐅᖅᓱᐊᕝᕕᔅᓴᒧᑦ ᑕᓪᓗᕈᑎᐅᑉ ᑕᕿᐅᖓᓂ. 
ᓄᓇᓐᖑᐊᖅ ᓴᖅᑭᔮᖅᑎᑦᑎᒻᒥᔪᖅ ᐃᓂᖏᓂᒃ ᓯᐅᓪ ᑲᓇᑕᐅᑉ ᕿᓂᖅᓴᓐᓂᒻᒧᑦ ᐱᔪᓐᓇᐅᑎᖏᓂᒃ (ᑐᓂᔭᑦ ᓇᐃᑦᓱ ᐸᖅᑭᔨᖏᑦ ᑲᓇᑕᒥ 
2016−ᒥ).

ᑎᑎᕋᐅᔭᖅᑕᐅᓂᖓ ᒐᕙᒪᑐᖃᒃᑯᑦ ᑲᓇᑕᒥ ᑭᓪᓕᔅᓴᓕᐊᕆᔭᖓ 
ᑖᓐᓇ 2010 ᒐᕙᒪᑐᖃᒃᑯᑦ ᑭᓪᓕᔅᓴᒧᑦ ᐅᒃᑑᑎᒋᔭᖓ ᑐᓐᖓᕕᖃᓚᐅᖅᑐᖅ ᑕᒪᐃᓐᓅᖓᔫᑉ ᖃᐅᔨᓴᕝᕕᐅᓇᓱᑦᑑᑉ ᐃᓗᐊᓄᑦ 
ᐅᓂᒃᑳᕆᔭᐅᓯᒪᓂᐊ ᒪᓕᒃᖢᒍ ᐃᓗᐊᒍᑦ ᑐᑭᓯᐅᒪᖃᑎᒌᓐᓂᒃᑯᑦ ᐊᖏᕈᑎᖓᑕ. ᐅᖃᖃᑎᒌᓐᓂᐅᔪᑦ ᐊᑯᓐᓈᒍᑦ ᒐᕙᒪᑐᖃᒃᑯᑦ 
ᐱᓕᕆᕕᖏᓂᒃ ᐊᑦᑐᐊᓂᖃᖅᑐᑦ ᐱᓕᕆᐊᒥᒍᑦ ᐃᖅᑲᖓᓄᓪᓘᓐᓃᑦ ᓴᖅᑭᑕᐅᔪᒪᔫᑉ ᐱᐅᖅᓱᐊᕝᕕᔅᓴᐅᑉ ᐃᓂᐊᓂᒃ ᐃᓗᐊᒍᑦ 
ᑕᓪᓗᕈᑎᐅᑉ ᑕᕆᐅᖓᑕ (ᓄᓇᖃᖅᑳᖅᓯᒪᔪᓄᑦ ᐅᑭᐅᖅᑕᖅᑐᒥᓪᓗ ᐱᕙᓪᓕᐊᔪᓄᑦ ᑲᓇᑕᒥ, ᓄᓇᒥᐅᑕᓕᕆᔨᒃᑯᑦ ᑲᓇᑕᒥ ᐊᒻᒪᓗ ᑲᓇᑕᒥ 
ᒥᕐᖑᐃᖅᓯᕝᕕᓕᕆᔨᒃᑯᑦ) ᑐᕌᖓᖃᓕᖅᖢᓂ ᑲᓇᓐᓇᖓᒍᑦ ᐹᖓᑕ ᐅᑭᑦᑎᓪᓗᓂ ᑖᒃᑯᓂᖓ ᖃᐅᔨᒪᔭᐅᔪᓂᒃ ᓴᖅᑭᑐᐃᓐᓇᕆᐊᖃᖅᑐᑦ 
ᐅᖅᓱᐋᓗᔅᓴᒧᑦ ᕿᓂᕈᓐᓇᐅᑎᓂᒃ ᐊᒻᒪᓗ ᐱᖁᔭᒃᑯᑦ ᐱᔪᓐᓇᐅᑎᖃᕝᕕᐅᓂᖓ ᑖᒃᑯᓄᖓ ᓯᐅᓪ ᑲᓇᑕ ᑎᒥᖓᓄᑦ. 

ᓄᓇᕘᑉ ᒐᕙᒪᒃᑯᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓪᓗ ᐃᓚᐅᓂᖃᕋᑎᒃ ᑖᔅᓱᒧᖓ ᒐᕙᒪᑐᖃᒃᑯᑦ ᑭᓪᓕᔅᓴᓕᐊᕆᔭᖓᓐᓄᑦ. ᑖᓐᓇ 
ᑭᓪᓕᒋᔭᔅᓴᖓ ᐱᒋᐊᕈᑎᒋᔭᐅᓪᓗᓂ ᓇᓗᓇᐃᖅᓯᒪᓪᓗᒍ ᑐᓴᕋᓱᐊᕆᑎᓪᓗᑕ ᐃᓄᓐᓂᒃ ᓄᓇᓕᖏᓂᒃ ᓄᖅᑲᖓᑎᑦᑎᓇᓂ ᐊᓯᖏᓐᓂᒃ 
ᑭᓪᓕᔅᓴᕆᔭᐅᔪᒪᔪᓂᒃ ᓴᖅᑮᒋᐊᒥᒃ ᑖᔅᓱᒧᖓ ᑲᓇᑕᐅᑉ ᐱᐅᖅᓱᐊᕝᕕᔅᓴᖓᑕ ᐃᓗᐊᒍᑦ ᑕᓪᓗᕈᑎᐅᑉ ᑕᕆᐅᖓᓂ ᐱᐅᖅᓱᐊᕝᕕᒻᒧᑦ 
ᐱᔪᒥᓇᓐᓂᐊᓄᑦ ᖃᐅᔨᓵᖑᔪᒧᑦ ᑐᑭᓯᐅᒪᖃᑎᒌᓐᓂᒻᒧᑦ ᐊᖏᖃᑎᒌᒍᑕᐅᓂᑯᒧᑦ ᐊᑎᓕᐅᖅᑕᐅᓂᑯᑦ ᐊᕐᕌᒍᐊᓂ 2009 ᒐᕙᒪᖏᓐᓄᑦ 
ᑲᓇᑕᐅᑉ ᓄᓇᕘᑉ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖓᓄᓪᓗ. 

ᐆᒪᔪᑦ ᐊᐅᓚᓂᖏᓄᑦ 
ᐊᓐᓂᕆᔭᐅᔪᑦ ᐃᓄᐃᓪᓗ 
ᖃᐅᔨᒪᔭᕆᔭᖏᑦ

ᑕᐃᒪ ᐆᒪᔪᑦ ᐊᐅᓚᓂᖏᓄᑦ 
ᐊᓐᓂᕆᔭᐅᔪᓄᑦ ᕿᒥᕐᕈᐃᓂᖅ 
ᐸᓐᓈᕆᔭᐅᓪᓗᓂ ᓵᓐᓇᓱᒃᖢᒋᑦ 
ᐊᑐᖁᔭᐅᔪᑦ ᑕᕝᕙᓂ ᑐᑭᓯᐅᒪᖃᑎᒌᒍᑎᒥᒃ 
ᐃᓚᒋᓪᓗᒍᓗ ᐃᓱᒪᒋᔭᐅᔭᕆᐊᓕᓐᓄᑦ 
ᐊᑐᕆᐊᓕᖏᑦ ᒐᕙᒪᑐᖃᒃᑯᑦ 
ᑭᓪᓕᔅᓴᕆᔭᖓᓄᑦ. ᑖᒃᑯᐊ ᑕᑯᔅᓴᕈᖅᑐᑦ 
ᐅᓂᒃᑳᕆᔭᐅᓪᓗᑎᒃ ᐊᑎᓕᒃ 
ᓄᑖᕈᕆᐊᑐᖅ ᕿᒥᕐᕈᐃᔭᐅᓂᖏᑦ 
ᐆᒪᔪᑦ ᐊᐅᓚᓂᖏᓄᑦ ᐊᓐᓂᕆᔭᐅᔪᑦ of 
ᑕᓪᓗᕈᑎᐅᑉ ᑕᕆᐅᖓᓂ ᑲᓇᓐᓇᖓᒍᑦ 
ᑲᓇᑕᐅᑉ ᐅᑭᐅᖅᑕᖅᑐᐊᑕ (ᔫᕆᒃ ᐊᒻᒪᓗ 
ᒨᓯᔭᐃ, 2013). ᑖᓐᓇ ᖃᐅᔨᓴᐃᓂᖅ 
ᑕᑯᔅᓴᕈᐃᓪᓗᓂ ᖃᐅᔨᓴᖅᑎᓄᑦ 
ᖃᐅᔨᓴᓐᓂᒃᑯᑦ ᑐᑭᓯᐅᒪᔾᔪᑎᖏᓂᒃ 
ᑲᑎᖅᓱᒐᑦ ᐃᓗᐊᓂ ᑕᓪᓗᕈᑎᐅᑉ ᐃᒪᖓᑕ 
ᑕᐃᑲᓐᖓᑦ 1970 ᓄᑖᕈᕆᐊᖅᑕᐅᓪᓗᑎᒃ 
ᐅᓪᓗᒥᒨᖓᔪᓂᒃ ᐃᒪᖓᑕ ᐆᒪᔪᖏᓐᓂᒃ 
ᐊᐅᓚᓂᖃᐅᓯᖏᑕᓗ ᐆᒪᔪᖏᑕ. ᑖᓐᓇ 
ᐱᔭᕇᖅᑕᐅᓪᓗᓂ ᐃᓗᐊᒍᑦ ᑭᓪᓕᓕᐊᖑᔪᑦ 
ᑕᕝᕙᓂ 2010 ᒐᕙᒪᑐᖃᒃᑯᑦ ᓴᖅᑭᑖᓂ 
ᑭᓯᐊᓂ ᐃᓚᖃᒻᒥᔪᖅ ᓇᓗᓇᐃᕈᑎᓂᒃ 
ᐅᖓᑖᓄᑦ ᑎᑎᖅᓱᒪᔫᑉ. ᑖᓐᓇᑦᑕᐅᖅ 
ᐃᑲᔪᐃᓂᖃᕆᕗᖅ ᐃᓄᐃᑦ ᖃᐅᔨᒪᓂᖏᒍᑦ 
ᖃᐅᔨᓵᕕᓂᒻᒥᒃ ᑲᒪᒋᔭᐅᓂᑯᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂᒃ. 

ᑖᒃᑯᐊ ᑐᑭᓯᐅᒪᔾᔪᑏᑦ ᑲᑎᖅᓱᖅᑕᐅᔪᑦ 
ᕿᒥᕐᕈᔭᐅᓪᓗᑎᒃ ᐊᑐᖅᖢᒍ 
ᓄᓇᐅᑉ ᓇᓗᓇᐃᕈᑎᖏᑦ 
ᖃᓕᕇᖑᔪᑦ ᖃᕆᓴᐅᔭᒃᑯᑦ (GIS). 
ᖃᓕᕇᖓᔪᑦ 18−ᖑᓪᓗᑎᒃ ᖃᐅᔨᓵᑦ 
ᐊᑐᓃᖓᔪᑦ ᕿᒥᕐᕈᐃᔾᔪᑕᐅᓪᓗᑎᒃ, 
ᐊᑦᑐᐊᔪᑦ ᐊᑑᑎᖃᓐᓂᐊ 
ᐆᒪᔪᓄᑦ ᑲᑎᓐᖓᔪᓄᓪᓘᓐᓃᑦ, 
ᓲᓪᓗᓕ ᑲᑎᓐᖓᕕᐅᓲᑦ ᐃᓂᖏᑦ 
(ᓂᕆᕝᕕᖏᑦ, ᕿᑐᓐᖏᐅᕝᕕᖏᑦ, 

•	ᐊᓄᕆᒧᑦ ᑕᒪᓐᓇᓗ ᖁᕝᕙᕆᐊᕆᔪᖅ 
ᐃᖅᑲᖓᒍᑦ ᖁᒻᒧᑦ ᐊᐅᓚᓂᐊᑕ 
ᑕᕆᐅᑉ ᓂᕿᔅᓵᓗᖏᓂᒃ ᖄᖓᓄᑦ 
ᑕᑯᔅᓴᕈᐃᓲᖅ, ᖁᒻᒨᕆᓂᖓ ᐊᒥᓲᔪᓄᑦ 
ᐆᒪᔪᓂᒃ ᐊᐅᓚᔪᓐᓇᖅᑎᑦᑎᓪᓗᓂ 
ᓯᓈᖓᒍᑦ ᓯᑯᓱᐃᑦᑑᑉ ᐃᓚᖃᖅᖢᓂ 
ᑐᕙᐃᔭᕌᖓᑦ. ᐃᖏᕐᕋᓂᖏᑦ 
ᐹᖓᒍᑦ ᑕᓪᓗᕈᑎᐅᑉ ᑕᕆᐅᖓᑕ 
ᓅᕋᐃᕙᓪᓕᐊᓲᖅ ᓂᕿᔅᓴᓂᒃ 
ᑲᓇᓐᓇᒻᒧᑦ, ᐱᖓᓐᓇᒧᑦ, ᐅᐊᓐᓇᒧᑦ 
ᐅᖅᑯᐋᓄᓪᓗ ᓂᒋᒻᒧᑦ, ᑕᒪᐃᓐᓂᒃ 
ᓂᕿᖃᖅᑎᖢᒍ ᑕᕆᐅᖓ.

•	ᑕᓪᓗᕈᑎᐅᑉ ᑕᕆᐅᖓ 
ᐊᖏᔪᒻᒪᕆᐅᕗᖅ ᑲᓇᓐᓇᒥ− 
ᐱᖓᓐᓇᒧᑦ ᐊᖅᑯᓵᕝᕕᐅᓪᓗᓂ 
ᓱᓪᓗᖓ ᕿᑭᖅᑖᓘᑉ ᐃᒪᕕᐊᓂᒃ 
ᓴᓐᓂᕉᑉ ᓵᖓᓂ ᐅᑭᐅᖅᑕᖅᑑᑉ 
ᕿᑭᖅᑕᖁᑎᖏᓄᑦ ᓂᔅᓯᔅᓯᒪᑎᖢᒍ 
ᐅᑮᕝᕕᖏ ᐊᐅᔩᕝᕕᒋᓲᖏᓄᑦ − 
ᐅᓄᓐᓂᖅᓴᑦ ᐆᒪᔪᖏᑦ ᓅᑦᑕᒻᒪᑕ 
ᑐᓐᖓᕕᖃᖅᑐᐃᓐᓇᐅᓪᓗᑎᒃ 
ᑕᓪᓗᕈᑎᐅᑉ ᑕᕆᐅᖓᓂᒃ 
ᓅᑉᐸᓪᓕᐊᓪᓗᑎᒃ ᑐᑦᑕᕝᕕᒋᔭᒥᓂᒃ 
ᓇᔪᓲᒥᓂᒃ ᐊᓯᖔᖏᓐᓄᑦ (ᑕᑯᓗᒍ 
ᑕᑯᔭᔅᓴᖅ 5).

•	ᑕᓪᓗᕈᑎᐅᑉ ᑕᕆᐅᖓ 
ᐱᑕᖃᖅᑎᑦᑎᔪᖅ ᐊᑑᑎᓕᒻᒥᒃ 
ᓇᔪᒐᖃᕝᕕᒻᒥᒃ ᑐᒑᓖᑦ 
ᕿᓚᓗᒍᖏᓄᑦ (ᐃᒻᒪᖄ 75% 
ᓄᓇᔾᔪᐊᒻᒥ ᐊᒥᓲᓂᖃᓐᓂᖏᑕ); 
ᖃᐅᓪᓗᖅᑖᑦ (20% ᑲᓇᑕᐅᑉ 
ᖃᐅᓪᓗᖅᑖᖁᑎᖏᓐᓂᒃ); ᓇᓄᐃᑦ 
(ᖁᑦᑎᓛᖅ ᐊᒥᓲᓂᖃᓐᓂᖓ 
ᑲᓇᑕᓕᒫᒥᑦ); ᖃᔅᓯᒐᓚᓐᓂᓪᓗ 
ᑕᕆᐅᑉ ᑎᒻᒥᐊᖏᓂᒃ (ᐊᖏᓛᖑᔪᓂᒃ 

ᐊᒦᔭᐃᕝᕕᖏᑦ), ᐊᖅᑯᓵᕝᕕᒋᓲᖏᑦ, 
ᐊᐃᔪᕋᕆᓲᖏᑦ ᓱᑯᓱᐃᑦᑑᓂᖏᓪᓗ. 
ᑖᒃᑯᐊ ᐱᔭᕆᐊᑐᓐᖏᑦᑐᒃᑯᑦ 
ᖃᓕᕇᓕᖅᓱᒐᔅᓴᐅᓕᖅᖢᒋᑦ 
ᓇᓗᓇᐃᔭᐃᑎᒋᓪᓗᑎᒃ ᐃᓂᖏᑦ 
ᐆᒪᔪᓄᑦ ᓇᔪᖅᑕᐅᒐᔪᑦᑐᑦ ᐊᓐᓂᓐᓇᖅᑐᑦ 
ᐱᐅᖅᓱᐊᕆᓇᓱᓐᓂᐊᓪᓗᓂ ᐆᒪᔪᖏᓂᒃ. 
ᑖᒃᑯᐊ ᖃᓕᕇᓕᖅᐸᓪᓕᐊᓂᖏᑦ 
ᐅᓄᖅᓯᕙᓪᓕᐊᓪᓗᑎᒃ, “ᐆᒪᔪᖃᕝᕕᓪᓚᕇᑦ 
ᐃᓂᖏᑦ” ᑕᑯᔅᓴᕈᑦᑎᐊᓲᖑᕗᑦ (ᑐᑯᓗᒍ 
ᑕᑯᔭᔅᓴᖅ 5). 

ᓄᑖᕈᕆᐊᖅᓯᒪᔪᑦ ᐆᒪᔪᑦ ᐊᐅᓚᓂᖏᒍᑦ 
ᕿᒥᕐᕈᓂᖏᑦ ᓇᓗᓇᐃᖅᓯᓪᓗᑎᒃ 
ᐊᒥᓱᒻᒪᕆᓐᓂᒃ ᑕᓪᓗᕈᑎᐅᑉ ᐃᒪᖓᑕ 
ᐃᓗᐊᓂ ᖃᐅᔨᒪᔭᑐᖃᐅᔪᑦ ᖃᐅᔨᓴᖅᑎᓄᑦ 
ᑕᐃᑲᓐᖓᑦ ᐊᕐᕌᒍᖏᑕ ᖁᓖᑦ 1980 
ᐊᒻᒪᓗ ᐊᖏᓂᖅᓴᒥᒃ ᓴᖅᑮᓗᑎᒃ ᐊᓯᖏᓄᑦ, 
ᐱᓗᐊᖅᑐᒥᒃ ᐅᑯᐊ: 

•	ᑕᓪᓗᕈᑎᐅᑉ ᑕᕆᐅᖓ 
ᓄᓇᔾᔪᐊᓕᒫᒥᑦ−
ᐊᖏᔫᓪᓗᓂ ᐆᒪᔪᖃᕝᕕᐅᕗᖅ 
ᐱᑕᖃᔾᔪᐊᖅᑐᒻᒪᕆᐅᓪᓗᓂ 
ᐊᐅᓚᑎᑦᑎᔪᖅ 
ᐆᒪᔪᖃᕈᓐᓇᓐᓂᖏᓐᓂᒃ ᐊᓯᖏᓄᑦ 
ᑲᓇᓐᓇᐅᑉ ᐅᑭᐅᖅᑕᖅᑐᐊᓄᑦ ᑲᓇᑕᒥ 
ᑕᕆᐅᖏᓄᑦ. 

•	ᐃᓚᖓᑦ ᐊᑑᑎᖃᓐᓂᕆᔭᖓᑕ 
ᓂᒃᓯᓯᒪᔪᖅ ᑖᒃᑯᓄᖓ ᓯᑯᓱᐃᑦᑑᔪᓄᑦ 
– ᐅᑭᐅᕌᓗᒻᒥ ᓯᑯᓱᐃᑦᑐᐋᓗᐃᑦ 
ᐃᒪᐅᖏᓐᓇᐅᔭᖅᑐᑦ ᓂᓪᓚᓱᑦᑑᐊᓗᒻᒥ 
ᐅᑭᐅᖅᑕᖅᑐᒥ ᐱᕈᑲᐅᑎᒋᑎᑦᑎᓪᓗᑎᒃ 
ᐊᒨᕋᐃᓪᓗᑎᓪᓗ ᐊᒥᓲᔪᓂᒃ ᑕᕆᐅᑉ 
ᑎᒻᒥᐊᖏᓂᒃ ᐳᐃᔨᒋᔭᖏᓂᓪᓗ. 
ᑕᒪᒃᑯᐊ ᐃᓄᓐᓄᑦ ᓇᔪᕆᔭᐅᒐᔪᑦᑐᑦ 
ᓂᖃᐅᓯᕋᓱᑦᑐᓄᑦ ᐃᓕᖅᑯᓯᑐᖃᒻᒥᒍᑦ. 

ᐃᕙᕝᕕᖃᐅᖅᑐᖃᖅᖢᓂ ᑲᓇᑕᐅᑉ 
ᐅᑭᐅᖅᑕᖅᑐᐊᓂᒃ) (ᑕᑯᓗᒍ ᑕᑯᔭᔅᓴᖅ 
5). 

•	ᐹᖅᐸᓯᐊ ᑕᓪᓗᕈᑎᐅᑉ ᑕᕆᐅᖓᑕ 
ᓯᔾᔭᖅᐸᓯᖏᓪᓗ ᑕᓪᓗᕈᑎᐅᑉ 
ᐃᒪᖓᑕ ᕿᑭᖅᑖᓘᓪᓗ ᐃᒪᕕᖓ 
ᓇᓗᓇᐃᖅᑕᐅᓯᒪᕗᑦ ᐃᓂᐅᓂᖏᓂᒃ 
ᖁᑦᑎᓛᒥᒃ ᐱᐅᖅᓱᐊᕆᓇᓱᓐᓂᒻᒧᑦ 
ᐊᓐᓂᓐᓇᕈᑎᒋᓲᖏᓄᑦ ᐱᓪᓗᒍ 
ᐊᔾᔨᒌᖏᑦᑑᑎᐅᓂᖏᓄᑦ 
ᐊᒥᓱᐋᓘᓂᖏᓄᑦ ᓂᔾᔪᑎᐅᔪᑦ 
ᑐᓐᖓᕕᖃᖅᑐᑦ ᑕᕆᐅᖓᓂ 
ᓇᔪᕝᕕᒋᓪᓗᒍ. 

•	ᐃᓱᒪᒋᓇᒍ ᓯᓚᐅᑉ ᐊᓯᔾᔨᕈᑎᖏᑦ 
ᑕᑯᔅᓴᕈᕋᔅᓴᓪᓗ ᐊᓯᔾᔨᐅᑎᓂᖏᓄᑦ 
ᑐᕙᕆᕙᑦᑕᖓᑕ, ᑕᓪᓗᕈᑎᐅᑉ 
ᑕᕆᐅᖓ ᐆᒪᔪᑦ ᐊᐅᓚᓂᖏᒍᑦ 
ᐊᑑᑎᖃᐃᓐᓇᓪᓗᓂ ᑖᒃᑯᐊ ᐃᖅᑲᖓᑕ 
ᓱᓪᓘᓂᖓᑕᓗ ᐊᐅᓚᑎᑕᖏᑦ 
ᓂᕿᔅᓴᖃᐅᑎᖏᑦ ᐊᐅᓚᐃᓐᓇᕋᔭᒻᒪᑕ, 
ᑭᓯᐊᓂ ᐆᒪᔪᑦ ᖃᓄᐃᑦᑑᑦᑕᓐᓂᖏᑦ 
ᐊᔾᔨᒋᔪᓐᓃᖅᐸᓪᓕᐊᔪᓐᓇᖅᖢᑎᒃ. 

•	ᐅᓇ ᖃᐅᔨᓴᐃᓂᖅ ᓴᓐᖏᓂᖓᓂᒃ 
ᑕᑯᔅᓴᕈᐃᕗᖅ ᐊᔾᔨᖃᖏᑦᑐᒥᒃ ᐆᒪᔪᑦ 
ᐊᐅᓚᓂᖏᓄᑦ ᐊᑑᑎᖃᓐᓂᖓ 
ᑕᒪᐃᓐᓂᒃ ᐃᒪᖏᒍᑦ ᐹᖅᐸᓯᐊᓂ 
ᑕᓪᓗᕈᑎᐅᑉ ᑕᕆᐅᖓᓂ ᑕᒪᒃᑯᐊᓗ 

ᕿᑭᖅᑖᓘᑉ ᐃᒪᕕᐊᓂ ᑐᒑᓕᒃ ᕿᓚᓗᒐᖏᑦ: 

ºº ᑲᓇᑕᐅᑉ ᖁᑦᑎᒃᑐᖅ ᐅᑭᐅᖅᑕᖅᑐᐊ 
ᑲᑎᖢᒍ: 142,000

ºº ᐊᐅᓱᐃᑦᑑᑉ ᐃᒪᖓ: 12,500

ºº ᓴᓇᓐᖑᐊᕕᐅᑉ ᐃᒪᖓ: 16,000 

ºº ᓯᕿᓂᐅᑉ ᕿᑭᖅᑕᖓ: 50,000

ºº ᐃᑉᐱᐊᔾᔫᑉ ᑲᖏᖅᖢᐊᓗᖓ: 35,000

ºº ᑕᓯᐅᔭᖅ: 10,500

ºº ᑲᓇᓐᓇᖓ ᕿᑭᖅᑖᓗᒻᒥ: 17,500

ᑲᓇᓐᓇᖅ-ᑲᓇᑕᒥ ᐱᖓᓐᓇᖓᓄᑦ-ᐊᑯᑭᑦᑐᑦ 
ᓄᓇᖓᑕ ᐊᕝᕕᖁᑎᖏᑦ ᑲᑎᖢᒋᑦ:

ºº ᑲᓇᑕᐅᑉ ᖁᑦᑎᒃᑐᖅ ᐅᑭᐅᖅᑕᖅᑐᐊᓂ: 
6,500

ºº ᐃᑉᐱᐊᔾᔫᑉ ᑲᖏᖅᖢᐊᓗᖓ: 100

ºº ᕿᑭᖅᑖᓘᑉ ᑰᒐᓇᔫᓪᓗ ᐊᑯᓐᐊ 
ᑲᖏᖅᖢᖓ: 900

ºº ᑕᓯᐅᔭᖅ: 30

ºº ᑲᓇᓐᓇᖅ ᕿᑭᖅᑖᓗᒻᒥ: 2,100 

ᓯᔾᔭᖅᐸᓯᑦᑐᑦ ᐃᒪᖏᑦ ᑕᐅᕗᖓ 
ᐃᓗᓕᒫᖓᓄᑦ ᐅᐊᓐᓇᖓᓄᓪᓗ 
ᓂᒋᖓᓪᓗ ᕿᑭᖅᑖᓘᑉ ᐃᒪᕕᖓᑕ.

ᑭᖑᓂᑦᑎᐊᖓᒍᑦ ᑎᑎᕋᐅᓯᐅᓯᒪᓕᓐᓂᖏᑕ 
ᑲᓇᑕᒥ ᒥᕐᖑᐃᖅᓯᕝᕕᓕᕆᔨᒃᑯᑦ ᐆᒪᔪᑦ 
ᐊᐅᓚᓂᖏᓄᑦ ᐊᓐᓂᕆᔭᐅᔪᓄᑦ 
ᖃᐅᔨᓴᐃᓂᖓ, ᐃᒪᒻᒥᐅᑕᓕᕆᔨᒃᑯᑦ 
ᑲᓇᑕᒥ ᐱᒋᐊᕆᔭᖃᖅᖢᑎᒃ 
ᓴᖅᐱᖃᖅᑐᓄᑦ ᖃᐅᔨᓵᒥᒃ ᐋᒡᒐᓯ 2013−ᒥ, 
ᓯᕗᓪᓕᖅᐹᑦᑎᐊᒥᒃ ᖃᐅᔨᓵᖑᓪᓗᑎᒃ 
ᐊᑐᓛᖑᔪᑦ ᑐᒑᓕᑦ ᐊᕝᕖᓪᓗ 
ᐊᐅᔩᕕᒋᓲᖏᑦ ᓇᔪᖅᖢᒋᑦ ᐃᒪᖏᑦ 
ᑲᓇᑕᐅᑉ ᖁᑦᑎᒃᑐᐊᓂ ᐃᓗᐊᒍᑦ ᐊᑕᐅᓯᐅᑉ 
ᐊᕐᕌᒎᑉ ᐊᐅᔭᖓᓂ. ᖃᐅᔨᓴᐃᓂᖓ 
ᓴᓐᖏᓕᕆᓪᓗᓂ ᐊᑑᑎᖃᓐᓂᖓᑕ 
ᐊᓐᓂᓐᓇᕈᑖᑕ ᑕᓪᓗᕈᑎᐅᑉ ᑕᕆᐅᖓ 
ᑕᒪᐃᓐᓄᑦ ᑐᒑᓕᓐᓄᑦ ᐊᕝᕕᓄᓪᓗ 
ᐊᒻᒪᑦᑕᐅᖅ ᑕᑯᔅᓴᕈᐃᔪᓐᓇᓕᖅᖢᓂ 
ᐅᑯᓂᖓ ᑭᖑᓂᐊᒍᑦ ᓇᓚᐅᑦᑖᕈᑎᖏᓐᓂᒃ 
ᑲᓇᑕᐅᑉ ᖁᑦᑎᒃᑐᖓᑕ ᐃᒪᖏᓄᑦ 
ᐊᒻᒪᓗ ᐱᓗᐊᖅᑐᑦ ᑐᕌᖓᔪᑦ 
ᐊᕕᔅᓯᒪᓂᖃᐅᓯᖏᓄᑦ, ᐊᒻᒪᓘᓐᓃᑦ 
ᓴᓂᕌᓃᑦᑐᓄᑦ, ᑖᔅᓱᒪᐅᑉ ᑕᓪᓗᕈᑎᐅᑉ 
ᑕᕆᐅᖓᑕ ᐃᓂᖓᓂ (ᑕᑯᓗᒍ ᑕᑯᔭᔅᓴᖅ 
5):

ᑕ
ᑯᔭ

ᔅᓴ
ᖅ
 5

: 
ᐆ
ᒪᔪ

ᖏ
ᓄ
ᑦ 
ᐊ
ᓐᓂ

ᕈᓲ
ᑎ
ᖃ
ᐅ
ᓯᖏ

ᑦ 
ᑕ
ᓪᓗ

ᕈᑎ
ᐅ
ᑉ 
ᑕ
ᕆ
ᐅ
ᖓ

ᓂ
, ᑐ

ᓐᖓ
ᕕ
ᓕ
ᑦ 
ᖃ
ᐅ
ᔨᓴ

ᖅ
ᑎ
ᓄ
ᑦ 
ᓇ
ᓗ
ᓇ
ᐃ
ᖅ
ᑕ
ᖏ

ᓄ
ᑦ. 
ᓄ
ᓇ
ᓐᖑ

ᐊ
ᖅ
 ᑕ

ᑯᔅ
ᓴᐅ

ᑎ
ᑦᑎ

ᕗ
ᖅ
 ᐳ

ᐃ
ᔨᑦ
 

ᐊ
ᑐ
ᓪᓗ

ᐊ
ᑕ
ᖅ
ᑕ
ᖏ

ᑦ 
ᑕ
ᕆ
ᐅ
ᒃᑯ

ᑦ 
ᐅ
ᑎ
ᖅ
ᑕ
ᕋᕝ

ᕕ
ᒋᓲ

ᖏ
ᑕ
 ᐊ

ᒡᒍ
ᖅ
ᓯᒪ

ᔪᒥ
ᒃ, 
ᖃ
ᐅ
ᔨᒪ

ᔭᑦ
 ᐊ

ᐃ
ᕖ
ᑦ 
ᐅ
ᒡᓕ

ᖏ
ᑦ, 
ᖃ
ᐅ
ᓪᓗ

ᖅ
ᑖ
ᑦ 
ᐊ
ᒥᕋ

ᐃ
ᔭᕝ

ᕕ
ᖏ

ᑦ 
ᓄ
ᐊ
ᕝᕕ

ᖏ
ᓪᓗ

, ᐊ
ᒻᒪ
ᑦᑕ

ᐅ
ᖅ
 ᐃ

ᕙ
ᕝᕕ

ᐅ
ᓲᑦ

 ᑕ
ᕆ
ᐅ
ᑉ 

ᑎ
ᒻᒥ
ᐊ
ᖏ

ᓄ
ᑦ 
ᐊ
ᒻᒪ
ᓗ
 ᑐ

ᒑᓕ
ᓐᓄ

ᑦ 
ᐊ
ᕝᕕ

ᓐᓄ
ᓪᓗ

 ᑕ
ᕆ
ᐅ
ᖏ

ᒍᑦ
. ᑖ

ᓐᓇ
 ᓄ

ᓇ
ᓐᖑ

ᐊ
ᖅ
 ᓴ

ᖅ
ᑮᒋ

ᕗ
ᖅ
 ᐱ

ᐅ
ᖅ
ᓱᐊ

ᕆ
ᓂ
ᒻᒧ
ᑦ 
ᐊ
ᓐᓂ

ᓐᓇ
ᕈᑎ

ᖏ
ᑦ, 
ᑐ
ᓐᖓ

ᕕ
ᒋᓪ

ᓗ
ᒍ 

ᖃ
ᓕ
ᕇ
ᑦᑐ

ᓂ
ᒃ 
ᐃ
ᓕ
ᔭᔅ
ᓴᖏ

ᑦ 
18
 ᖃ

ᓕ
ᕇ
ᑦ 
ᑐ
ᑭᓯ

ᐅ
ᒪᔾ
ᔪᑎ

ᔅᓴ
ᑦ 
ᐊ
ᑦᑐ

ᐊ
ᓂ
ᖃ
ᖅ
ᑐ
ᑦ 
ᐊ
ᑐ
ᖅ
ᑕ
ᐅ
ᓂ
ᐊ
ᑕ
 ᐃ

ᓂ
ᓪᓚ

ᖓ
ᕝᕕ

ᐅ
ᓂ
ᖓ

ᓄ
ᓪᓗ

 ᐃ
ᒪᖓ

 ᐊ
ᔾᔨ
ᒌᖏ

ᑦᑐ
ᓄ
ᑦ 
ᐳ
ᐃ
ᔨᓄ

ᑦ 
ᐆ
ᒪᔪ

ᓄ
ᓪᓗ

 ᑲ
ᑎ
ᖅ
ᓱᖓ

ᐅ
ᖅ
ᑐ
ᓄ
ᓪᓘ

ᓐᓃ
ᑦ 
ᐆ
ᒪᔪ

ᓄ
ᑦ. 

ᐅ
ᖓ

ᑖ
ᓂ
 ᑎ

ᓴᒪ
ᐅ
ᔪᖅ

ᑐ
ᑦ 
(8
) ᖃ

ᓕ
ᕇ
ᑦᑐ

ᑦ 
ᐸ
ᔾᔭ
ᓪᓗ

ᖓ
ᒍᑎ

ᒃ, 
ᑖ
ᒃᑯ

ᐊ
 ᐃ

ᓂ
ᖏ

ᑦ 
ᖁ
ᑦᑎ

ᑦᑐ
ᒥᒃ

 ᖁ
ᑦᑎ

ᓛ
ᒥᓪ

ᓘ
ᓐᓃ

ᑦ 
ᓇ
ᓗ
ᓇ
ᐃ
ᖅ
ᑐ
ᑦ, 
“ᐆ

ᒪᔪ
ᖃ
ᕝᕕ

ᓪᓚ
ᕆ
ᑦ 
ᑕ
ᕆ
ᐅ
ᖏ

ᑦ”
. ᑐ

ᓐᖓ
ᕕ
ᒋᓪ

ᓗ
ᒋᑦ

 ᐅ
ᓪᓗ

ᒥ 
ᐊ
ᑐ
ᐃ
ᓐᓇ

ᐅ
ᓲᑦ

 ᑐ
ᑭᓯ

ᐅ
ᒪᔾ
ᔪᑏ

ᑦ 
ᓇ
ᓗ
ᓇ
ᐃ
ᖅ
ᓯᕗ

ᑦ 
ᓄ
ᓇ
ᐅ
ᑉ 
ᓯᓈ

ᖓ
 ᐊ

ᑐ
ᓛ
ᖑ
ᓂ
ᐊ
ᑕ
. ᓯ

ᑯᓱ
ᐃ
ᑦᑑ

ᓂ
ᖏ

ᑦ 
ᐃ
ᓱᒪ

ᒋᔭ
ᑦ 
ᐊ
ᑐ
ᓐᓂ

ᖅ
ᐹ
ᑦ 
ᐳ
ᐃ
ᔨᖏ

ᓐᓄ
ᑦ 
ᐃ
ᒻᒥ
ᒃᑰ

ᖓ
ᑐ
ᐃ
ᓐᓇ

ᖅ
ᖢ
ᑎ
ᒃ. 
ᓴᓇ

ᔭᖅ
 ᑲ

ᓇ
ᑕ
ᐅ
ᑉ 

ᒥᕐ
ᖑ
ᐃ
ᖅ
ᓯᕝ

ᕕ
ᓕ
ᕆ
ᔨᒃ
ᑯᖏ

ᓄ
ᑦ.

ᐊᕐᕌᒍᐊᓂ 2012, ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ (QIA) ᑎᑎᕋᐅᓯᒥᓂᒃ 
ᓴᖅᑮᓗᑎᒃ ᑕᓪᓗᕈᑎᐅᑉ ᑕᕆᐅᖓ 
ᐃᓄᓕᒃ (ᐃᒪᒻᒥᐅᑕᓕᕆᔨᒃᑯᑦ 2015ᐃ, 
ᐊᒻᒪᓗ 2015ᐅ) ᐱᑕᖃᖁᓪᓗᒍ ᓄᓇᕘᒥ 
ᓄᓇᑖᕈᑎᒧᑦ ᐊᑎᖃᖃᑕᐅᔪᓂᒃ ᑖᔅᓱᒪ 
ᓇᑭᓐᖔᓐᓂᖓᑕ ᐅᒃᑑᑎᒋᔭᐅᔪᖅ ᑲᓇᑕᒥ 
ᑕᕆᐅᒻᒥ ᐱᐅᖅᓱᐊᕆᔭᒧᑦ ᐃᓂᒥᒃ 
ᐃᓗᐊᒍᑦ ᑕᓪᓗᕈᑎᐅᑉ ᑕᕆᐅᖓᑕ, 
ᐊᒻᒪ ᑐᓴᖅᑎᓐᓇᓱᒃᖢᒋᑦ ᑲᓇᑕᒥ 
ᒥᕐᖑᐃᖅᓯᕝᕕᓕᕆᔨᒃᑯᖏᑦ, ᓄᓇᕘᑉ 
ᒐᕙᒪᒃᑯᖏᑦ ᐊᒻᒪᑦᑕᐅᖅ ᐊᓯᖏᑦ 
ᑐᓴᕈᒪᓂᓖᑦ ᐃᓚᐅᓂᖃᖅᑐᑦ ᐃᓄᐃᑦ 
ᐃᓱᒪᖃᐅᓯᖏᓐᓂᒃ ᑕᒪᑐᒧᖓ ᑕᕆᐅᒻᒥ 
ᐱᐅᖅᓱᐊᕆᔭᖃᕋᓱᓐᓂᒻᒧᑦ. ᐊᕐᕌᒍᐊᓂ 2014, 
ᑐᖓᕕᖃᖅᖢᑕ ᓄᓇᓕᓐᓂ ᑐᓴᕋᓱᐊᓐᓂᒻᒥᒃ 
ᐃᓄᓐᓂᒃ, ᑖᒃᑯᐊ ᕿᑭᖅᑕᓂᒃᑯᑦ ᑲᑎᒪᔨᖏᑦ 
ᓴᖅᑮᒋᓪᓗᑎᒃ ᑭᓪᓕᔅᓴᒧᑦ ᐆᑦᑐᕈᑎᒥᒃ 
ᑐᓴᐅᒪᑎᒃᑲᓐᓂᕋᓱᒃᖢᒋᑦ ᐋᔩᕈᑕᐅᓂᖏᓄᑦ 
ᑕᒃᑯᐊ ᒐᕙᒪᐅᔪᓂᒃ. 

ᑕᓪᓗᕈᑎᐅᑉ ᑕᕆᐅᖓ ᐃᓄᓐᓄ 
ᐊᑎᖃᕈᑕᐅᕗᖅ ᓱᓪᓗᖓᓄᑦ 
ᑕᕆᐅᖏᓄᓪᓗ. ᑖᓐᓇ ᐊᖏᔫᔪᒥᒃ 
ᓂᕿᔅᓴᖃᓐᓂᖓ ᐃᒪᖏᓂ ᑕᑯᔅᓴᕈᐃᓲᖅ 
ᐊᒥᓲᔪᓂᒃ ᓂᕿᔅᓴᓂᒃ ᑕᒪᐃᓐᓄᑦ 
ᐊᔾᔨᒌᖏᑦᑐᓄᑦ ᓂᔾᔪᑎᓄᑦ ᐃᓄᓪᓗ 
ᑐᓐᖓᕕᖃᓪᓚᕆᒃᖢᑎᒃ ᐊᔾᔨᖃᖏᑦᑑᓂᖓᓄᑦ 
ᐆᒪᔪᑦ ᐊᐅᓚᓂᖃᕝᕕᖏᑦ ᑎᒥᒥᓄᑦ 
ᐱᖅᑯᓯᖃᐅᓯᖓᓄᓪᓗ ᓂᕿᒋᓪᓗᒋᑦ. 
ᑖᓐᓇ ᐊᑯᓂᐋᓗᒃ ᐃᓄᓐᓄᑦ ᓇᔪᖅᑕᐅᒻᒪᑦ 
ᐊᓐᓇᐅᒪᕝᕕᐅᔪᑐᖄᓘᓪᓘᓂ 
ᐊᑐᖅᓯᒪᓪᓗᓂᔾᔪᒃ ᐊᕐᕌᒍᒐᓵᓗᓐᓄᑦ 
ᑕᐅᓴᖏᓂᑦᑐᓄᑦ ᓂᕿᖃᑦᑎᐊᓐᓂᖓᓄᑦ, 

ᐃᓄᐃ ᖃᐅᔨᒪᔭᕆᔭᖏᑦ 
(ᐃᓄᐃᑦ ᖃᐅᔨᒪᔭᑐᖃᖏᑦ)

“ᐃᓄᐃᑦ ᓴᓐᖏᔫᔪᒥᒃ ᐊᑐᓂᖃᖅᑐᑦ 
ᐃᑉᐱᒋᔭᖃᖅᖢᑎᓪᓗ ᓄᓇᖓᓂ 
ᐆᒪᔪᖏᓂᓪᓗ. ᓴᖅᑭᑕᐅᓂᖓ 
ᑲᓇᑕᒥ ᓴᐳᒻᒥᔭᐅᔪᖅ ᐱᐅᖅᓱᐊᕝᕕᒃ 
ᐊᑑᑎᖃᓪᓚᕆᑉᐳᖅ ᐃᓅᓯᖃᐅᓯᑐᖃᑦᑎᓐᓄᑦ 
ᓂᕿᒥᓪᓗ ᑐᓐᖓᕕᑦᑎᓐᓄᑦ - ᑕᕆᐅᑉᐳᑦ 
ᖃᓪᓗᓈᑦ ᓇᐹᖅᑐᖃᕝᕕᖓᑎᑐᑦ 
ᐃᓕᖅᑯᓯᖃᖅᑐᖅ ᓂᕿᖃᕝᕕᒋᓪᓗᒍ 
ᑕᕆᐅᖓ ”. 

ᓄᓇᓕᓐᓂ ᑐᓴᕋᓱᐊᓐᓂᕗᑦ ᑎᓯᐱᕆ, 2013.

ᑐᓐᖓᕕᒋᔭᐅᓪᓗᓂ ᐃᓄᖏᓄᑦ ᖁᑦᑎᒃᑑᑉ 
ᑐᓐᖓᕕᐅᓪᓗᓂ ᓂᕿᖃᐅᓯᖏᓄᓪᓗ 
ᐊᑐᖅᖢᒍ ᐱᖅᑯᓯᑐᖃᒥᓐᓂᒃ 
ᑐᓐᖓᕕᖃᐃᓐᓇᕈᓐᓇᖅᑎᑦᑎᓪᓗᓂ. 
ᐊᖅᑯᑎᒋᓪᓗᓂᔾᔪᒃ ᐊᑐᖅᑕᐅᕙᓐᓂᖏᑦ 
ᐃᓕᖅᑯᓯᑐᖃᕆᔭᖏᒍᑦ ᐱᓕᕆᐊᖏᑦ, ᐃᓄᐃᑦ 
ᐃᒻᒥᒃᑯᑦ ᓂᕿᖃᖅᑎᑦᑐᓐᓇᖅᑐᑦ ᐃᓚᒥᓄᓪᓗ 
ᐊᖑᓇᓱᓐᓂᒻᒥᒍᑦ ᖃᓄᐃᓐᖏᑦᑐᒥᒃ 
ᐱᖅᑯᓯᖃᓐᓂᒻᒥᓂᒃ ᓴᓐᖏᔾᔪᑎᖃᖅᖢᓂ 
ᑭᓇᒃᑰᓂᖏᑕᓗ ᐃᓅᓪᓗᑎᒃ ᓇᔪᖅᑕᑐᖃᒥᓂᒃ. 

ᓇᔪᖅᑐᑐᖃᐃᑦ ᖃᐅᔨᒪᓂᖃᓐᓂᖓ, 
ᑕᐃᒍᖅᑕᐅᒐᔪᒃᑐᖅ ᐃᓄᐃᑦ ᖃᐅᔨᒪᔭᑐᖃᖏᑦ 
(Khao-yee-muh-yah-tut-khanggeet) 
(IQ), ᐊᑯᓂᒻᒪᕆᒃ ᑲᑎᖅᓱᒐᖅ ᑐᑭᓯᐅᒪᔾᔪᑦ 
ᒪᓕᒃᖢᒋᑦ ᐊᑐᖅᑕᐅᓯᒪᓂᖏᑦ ᐊᒻᒪ/
ᐅᕝᕙᓗ ᐅᓪᓗᒥᒧᑦ ᐅᔾᔨᕆᓯᒪᔭᖏᑦ ᐃᓄᓐᓄᑦ 
ᐅᓂᒃᑳᕆᔭᐅᑦᑕᖅᖢᑎᒃ ᖃᐅᔨᒪᓂᐅᓕᓐᓂᑯᑦ 
ᐆᒪᔪᑦ ᒥᔅᓵᓄᑦ ᐊᕙᑖᑕᓗ ᐅᖃᐅᓯᒃᑯᑦ 
ᐆᒪᑏᓐᓇᖅᑕᐅᓯᒪᔪᑦ. ᐊᖏᔫᓪᓗᓂ 
ᑕᒪᑐᒪ ᖃᐅᔨᒪᓂᐅᑉ ᐊᖑᓇᓱᓐᓂᒻᒧᑦ 
ᐊᓐᓇᐅᒪᓂᒻᒧᓪᓗ ᐊᕙᑎᒋᔭᖓᓂᒃ, ᑭᓯᐊᓂ 
ᐊᑦᑐᐋᓚᕆᒃᑭᕗᖅ ᓄᓇᓕᐅᑉ ᐃᓅᖃᑎᒌᑦ−
ᑮᓇᐅᔭᓕᐅᕈᓯᖓ ᐊᒻᒪᓗ ᐱᖅᑯᓯᑐᖃᒻᒥᒍᑦ 
ᐃᓕᖅᑯᓯᕆᔭᐅᓲᖑᔪᑦ ᐃᓄᓐᓄᑦ. 

“ᑮᓇᐅᔭᖅ ᐃᓯᓲᖅ ᐊᓯᐅᕙᒃᖢᓂᓗ, ᑭᓯᐊᓂ 
ᓂᔾᔪᑏᑦ ᐊᓯᐅᒍᑎᒃ, ᐊᓯᐅᕕᓐᓂᐊᖅᑐᑦ: 
ᐱᖅᑯᓯᖅ ᓵᓚᖃᓲᖅ ᑮᓇᐅᔭᓕᐅᕈᓯᐅᔪᓂᒃ 
ᑕᐃᒪᓐᖓᓕᒫᖅ ᐃᓄᓐᓄᑦ”. 

ᓄᓇᓕᓐᓂ ᑐᓴᕋᓱᐊᓐᓂᕗᑦ ᑎᓯᐱᕆ, 
2013.

ᑐᓐᓂᖅᓵᖑᔪᖅ ᖃᐅᔨᒪᓂᖅ 

ᑲᔪᓯᑦᑎᐊᕈᑎᖃᓛᖑᓂᑯᑦ ᐃᓅᖃᑎᒌᑦ 
ᖃᐅᔨᒪᕝᕙᓪᓕᐊᔭᖏᓐᓂᒃ. ᑕᒪᓐᓇ 
ᐊᑯᓂᐋᓗᒃ ᑭᖑᕚᖑᖃᑎᒌᓄᑦ 
ᐊᑐᖅᑕᐅᓯᒪᕗᖅ ᓴᖅᑭᑦᑐᓪᓗ 
ᑲᑎᓐᖓᔪᖅ ᖃᐅᔨᒪᓂᓪᓚᕆᐋᓗᖓᑦ 
ᐃᓅᑉ ᐅᖃᐅᓯᒃᑯᑦ ᑐᑦᑕᕝᕕᖃᖅᖢᑎᒃ 
ᐃᓅᓯᕆᔭᐅᔪᒃᑯᑦ ᐊᑐᖅᓯᒪᔪᓂᒃ ᐃᓗᐃᑦᑑᔪᒥᒃ 
ᑐᑭᓯᕚᓪᓕᐅᑎᒋᔭᐅᓂᑯᓂᒃ ᐊᕙᑎᕆᔭᒥᓂᒃ. 

ᐃᓚᒋᖃᓯᐅᑎᓪᓗᒍ ᑖᔅᓱᒪᐅᑉ ᑕᓪᓗᕈᑎᒧᑦ 
ᐱᔪᒥᓇᓐᓂᐊᑕ ᕿᒥᕐᕈᔭᐅᓂᖓᓄᑦ 
ᑕᑯᓇᒍᑖᑕ, ᐃᓄᐃᑦ ᖃᐅᔨᒪᓂᖃᓐᓂᖓ 
ᑲᑐᖅᓱᖅᒐᐅᒋᓪᓗᓂ ᑕᒪᐃᓐᓂᒃ 
ᓄᓇᓕᐅᔪᓂᒃ ᐅᐸᑦᑕᓂᒃ ᐊᕙᑖᑕ 
ᐃᒪᖏᑕ ᓄᓇᓕᖏᓐᓂᒃ ᐊᐅᓱᐃᑦᑐᖅ, 
ᖃᐅᓱᐃᑦᑐᖅ, ᒥᑦᑎᒪᑕᓕᒃ, ᑲᖏᖅᑐᒑᐱᒃ 
ᐊᒻᒪᓗ ᐃᑉᐱᐊᔾᔪᒃ. ᐊᑐᓂ ᓄᓇᓕᐅᔪᖅ 
ᐱᖓᓱᐊᖅᑎᖅᑕᐅᓪᓗᑎᒃ ᐅᐸᑦᑕᐅᕗᑦ 
ᐊᑯᓐᓂᐊᒍᑦ ᔪᓚᐃ 2012 ᐊᒻᒪᓗ ᐋᒡᒐᓯᒧᑦ 
2013, ᑕᒪᓐᓇ ᑭᒃᑯᓕᒫᓂᒃ ᑐᓴᕋᓱᐊᓐᓂᖅ 
ᐃᓚᖃᖅᖢᓂ ᓄᓇᓕᓐᓂᑦ ᑲᑎᒪᓂᒻᒥᒃ 
ᐋᔩᖃᑎᒌᒍᑎᓂᓪᓗ, ᑎᑎᕋᖅᓯᒪᔪᒃᑯᑦ 
ᐊᐱᖅᓲᑎᑦ ᐊᒻᒪᓗ ᓄᓇᓐᖑᐊᒥᒃ ᐊᑐᖅᖢᑎᒃ 
ᑐᓐᖓᕕᖃᕈᑎᖏᑦ ᑲᑎᒪᓃᑦ. ᐃᓚᐅᔪᓕᒫᑦ 
ᑐᓴᖅᑎᑕᐅᓪᓗᑎᒃ ᑖᒃᑯᐊ ᐅᖃᐅᓯᖏᑦ 
ᖃᓄᐃᒻᒪᑦ ᐱᔪᒪᔭᐅᒻᒪᖔᖏᑕ ᓱᒻᒪᓪᓗ 
ᐊᑎᓕᐅᕆᖁᔭᐅᓂᖏᑦ ᐊᖏᓪᓗᑎᒃ 
ᐊᔪᕈᓐᓃᕈᑎᔅᓴᖏᓂᒃ ᖃᐅᔨᒪᓂᕆᔭᖓ 
ᐊᑐᑲᐃᓐᓇᖅᑕᐅᓂᖓᓄᑦ ᑖᔅᓱᒪᐅᑉ 
ᖃᐅᔨᓵᖃᕈᑕᐅᔫᑉ ᐃᓗᐊᒍᑦ. ᐃᓚᒋᓪᓗᒍ 
ᐊᑐᖅᑕᐅᓂᖏᑕ ᖃᐅᔨᒪᓃᑦ ᐱᔫᒥᓴᐃᓂᒻᒧᑦ 
ᕿᒥᕐᕈᔭᐅᔾᔪᑖᓄᑦ, ᑐᑭᓯᐅᒪᔾᔪᑎᖏᑦ ᑲᑎᑕᑦ 
ᕿᑭᖅᑕᓂᐅᑉ ᐃᓄᐃᑦ ᖃᐅᔨᒪᔭᑐᖃᒌᖏᓄᑦ 
ᖃᕆᓴᐅᑎᒍᑦ ᑐᖅᑯᒪᔮᖑᓕᓪᓗᑎᒃ. 
ᑐᑭᓯᐅᒪᔾᔪᑏᑦ ᑐᓐᓂᖅᓴᖅᑕᐅᓂᖏᒍᑦ 
ᐃᓄᖏᑦ ᓄᓇᓕᒥᐅᓪᓗ ᓴᖅᑮᓪᓗᑎᒃ 
ᑐᓴᕈᒪᓂᖃᓐᓂᖓᓂᒃ ᐱᔭᕇᖅᓯᒍᑎᒃ ᑖᒃᑯᐊ 
ᑐᑭᒧᐊᕆᔪᑦ ᑲᑎᒪᔨᕋᓛᖏᑦ ᖃᓄᓪᓗ ᑕᒪᓐᓇ 
ᑐᑭᓯᐅᒪᔾᔪᑎᒋᔭᐅᔪᖅ ᐊᑐᖅᑕᐅᒻᒪᖔᑦ, 
ᖃᓄᐃᑦᑐᓪᓗ ᓴᖑᐃᕆᓂᖏᓄᑦ ᐊᒻᒪ 
ᓴᖑᐃᕆᑎᑦᑎᖏᓐᓂᖏᓄᑦ ᐱᔪᒪᓇᓐᓂᐊᓄᑦ. 
ᑕᐃᒪᐃᓐᓂᑯᐊᓄᑦ, ᓄᓇᓖᑦ ᐅᑎᕝᕕᒋᓗᒋᑦ 
ᓴᖅᑭᑕᕕᓂᖏᑦ ᑲᒪᒋᔭᐅᓂᖓᓪᓗ 
ᐊᐱᖅᓲᑎᖓ ᖃᓄᓪᓗ ᐅᖃᐅᓯᖏᑦ 
ᐊᑐᖅᑕᐅᓂᖃᓐᓂᒻᒪᖔᑕ.

ᕿᑭᖅᑕᓂᒃᑯᑦ ᓴᖅᑮᓪᓗᑎᒃ ᐊᑐᒐᔅᓴᒥᓂᒃ 
ᓄᓇᓐᖑᐊᑎᒍᑦ ᓴᖅᑮᔪᓐᓇᖅᑐᒥᒃ ᐃᓄᐃᑦ 
ᖃᐅᔨᒪᓂᖏᑕ ᓄᓇᓖᑦ ᐃᓚᖃᓪᓗᒍ 
ᐊᑐᖅᓯᒪᔭᑐᖃᖏᑦ ᓴᖅᑮᔪᑦ ᐃᓄᐃᑦ 
ᐊᑦᑐᐊᓂᖏᑦ ᐊᓂᕈᓲᑎᖏᓪᓗ ᐃᓗᐊᒍᑦ 
ᑕᓪᓗᕈᑎᐅᑉ ᑕᕆᐅᖓᑕ ᐱᐅᖅᓯᐊᕝᕕᖓᒍᑦ. 
ᓴᖅᑭᑕᐅᓂᑯᑦ ᖃᐅᔨᓵᑉ ᑕᑯᔅᓴᐅᑎᑦᑎᕗᑦ 
ᐊᑑᑎᖃᓐᓂᐊᑕ ᐊᑐᓂᑦ ᓄᓇᓕᐅᑉ 
ᑐᓐᖓᕕᐊᑕ ᑕᕆᐅᒻᒥ ᓂᕿᖃᐅᓯᖏᑦ 
ᖃᓄᓪᓗ ᓄᓇᓐᖑᐊᒥ ᓴᖅᑭᑕᐅᔅᓴᐅᓂᖏᑕ, 
ᓄᓇᓐᖑᐊᒃᑯᑦ ᑕᖅᓴᓕᒻᒥ, ᑐᑯᓪᓗᒋᑦ 
ᓇᐅᒃᑯᑦ ᐊᖅᑯᓵᕆᓲᖑᓂᖏᑦ ᐳᐃᔩᑦ, 
ᐊᒃᖢᐃᑦᑐᑦ ᐊᖑᓇᓱᕝᕖᑦ ᐆᒪᔪᖃᖅᑐᑦ, 
ᐊᒻᒪ ᐊᑐᓂᖅᐹᑦ ᐊᖅᑯᑎᒋᔭᐅᓲᑦ 
ᐊᖑᓂᒐᓱᒃᖢᑎᒃ. ᑖᓐᓇ ᓄᓇᓐᖑᐊᖅ ᐃᔨᒧᑦ 
ᑕᑯᔅᓴᐅᕗᖅ ᐃᑲᔪᐃᔪᓐᓇᖅᑐᖅ ᐃᓂᐅᔪᓂᒃ 
ᓴᖅᑮᑲᐅᑎᒋᓗᓂ ᐊᑐᓛᑦ ᐃᓄᓐᓄᑦ 
ᐊᑐᖅᑕᐅᓂᖏᓄᑦ ᐃᓂᐅᔪᓪᓗ ᐊᒥᓲᔪᓂᒃ 
ᐊᔾᔨᒌᖏᑦᑐᓂᓪᓗ ᐳᐃᔨᖃᓲᑦ (ᑕᑯᔭᔅᓴᖅ 6). 
ᑕᑯᔅᓴᐅᓪᓗᑎᒃ ᖃᓄᖅ ᐃᒪᖏᑦ ᐊᕙᑖᓃᑦᑐᑦ 
ᑕᓪᓗᕈᑎᐅᑉ ᐊᑦᑐᐊᓂᖏᑕ ᐃᒻᒥᓄᕈᓘᔭᖅ, 
ᐆᒪᔪᑦ ᐊᐅᓚᓂᕆᔭᖏᒍᑦ, ᐊᒻᒪᑦᑕᐅᖅ 
ᐊᑦᑐᐊᓂᓕᓐᓄᑦ ᐃᓄᐃᑦ ᐊᑐᓐᓂᖏᑦ 
ᐊᑑᑎᖃᕈᓯᖏᒍᓪᓗ. ᓴᖅᑭᔮᖅᖢᑎᒃ 
ᐃᓗᐊᒍᑦ ᑕᑯᔭᔅᓴᐅᑉ 6, ᐃᓂᐅᔪᑦ ᐊᑐᓛᑦ 
ᐊᕙᑎᓕᒫᖏᒍᑦ ᐊᓐᓂᕆᔭᐅᓂᓖᑦ ᐅᖓᑖᓄᑦ 
ᑕᓪᓗᕈᑎᐅᑉ ᑕᕆᐅᖓᑕ ᑲᖏᖅᖢᖏᓄᑦ 
ᐃᑭᕋᓴᖏᒍᓪᓗ. 

ᐃᓄᐃᑦ ᖃᐅᔨᒪᔭᑐᖃᖓ ᓱᓕᓂᕋᐃᒋᕗᖅ 
ᐊᑑᑎᖃᓐᓂᐊᑕ ᑕᓪᓗᕈᑎᐅᑉ ᑕᕆᐅᖓᓐᓂᒃ 
ᐃᓄᓐᓄᑦ ᓄᓇᓕᖏᓄᓪᓗ ᐃᓄᐃᑦ 
ᑕᐅᑐᓐᖑᐊᖃᐅᓯᖏᒍᑦ: 

•	ᑐᒑᓖᑦ ᐊᒥᓲᓂᖏᑦ ᐊᑑᑎᖃᕕᔾᔪᐊᖅᑐᑦ 
ᑕᓯᐅᔭᒻᒥ (ᕿᓐᖑᐊᓄᑦ) ᐊᒻᒪᑦᑕᐅᖅ 
ᐃᑉᐱᐊᔾᔫᑉ ᑲᖏᖅᖢᐋᓗᖓᓂ. 

•	ᓯᔾᔭᓕᒫᐸᓗᖏᑦ ᐊᕙᑎᐊᑕ ᑕᓪᓗᕈᑎᐅᑉ 
ᑕᕆᐅᖓᑕ ᓄᓇᖏᑕ ᐃᓗᓕᖃᐅᖅᐳᑦ 
ᐃᓄᓐᓄᑦ ᐃᓂᖃᕝᕕᕕᓂᑦ ᐊᓯᖏᓪᓗ 
ᕿᓂᖅᓴᕆᐊᓂᑯᕕᓂᓐᓄᑦ. 

•	ᓄᓇᓕᒫᐸᓗᖏᑦ ᐊᕙᑖᑕ 
ᑕᓪᓗᕈᑎᐅᑉ ᑕᕆᐅᖓᑕ ᐃᓚᖃᐅᖅᑐᑦ 
ᐊᑐᓛᖑᓪᓚᕆᑦᑐᓂᒃ ᓇᓄᐃᑦ 
ᑎᓯᖃᕝᕕᖏᓂᒃ, ᐱᖓᓐᓇᒍᑦ ᓄᓇᖓ 
ᖃᓂᓐᓂᖅᓴᖅ ᑕᓪᓗᕈᑎᐅᑉ ᑕᕆᐅᖓ 
(ᖃᐅᓱᐃᑦᑑᑉ ᓄᓇᓕᖓᓄᑦ) ᖃᐅᔨᒪᔭᖅ 
ᐊᑐᓛᖑᖃᑕᐅᓂᖏᑕ ᓇᓄᐃᑦ 
ᓂᕿᖃᕝᕕᖏᑕ ᑐᕙᖃᓐᓂᖏᑦ. 

•	ᐊᒥᓲᓂᖃᓪᓚᕆᓐᓂᖏᑦ ᑕᕆᐅᑉ 
ᑎᒻᒥᐊᖏᑦ ᐊᑐᓐᓂᖏᓪᓗ ᓯᑯᓱᐃᑦᑑᑉ 
ᐃᒪᖓᓂ ᓯᓈᖏᓂᓪᓗ ᐅᑭᐅᒃᑯᑦ. 

•	ᐊᕝᕖᑦ, ᑎᑎᖅᑕᐅᓯᒪᔪᑦ ᐆᒪᔪᑦ 
ᐅᓗᕆᐊᓇᖅᑐᒦᑦᑐᑦ ᐊᑖᒍᑦ ᐆᒪᔪᑦ 
ᐅᓗᕆᐊᓇᖅᑐᒦᑦᑐᓄᑦ ᐱᖁᔭᖅ, 
ᖃᐅᓪᓗᖅᑖᑦ ᕿᓚᓗᒐᖏᑦ ᐊᐃᕖᓪᓗ 
ᐊᒥᓲᓪᓚᕆᓲᑦ ᐃᒪᒋᔭᖏᒍᑦ ᑕᓪᓗᕈᑎᐅᑉ.

•	ᐊᒥᓲᓪᓚᕆᓐᓂᖏᑦ ᐊᖑᓇᓱᕝᕕᐅᓲᑦ 
ᑕᒪᐃᓐᓄᓕᒫᖅ ᑕᑯᔅᓴᐅᑎᑦᑎᕗᑦ 
ᐃᓄᓐᓄᑦ ᐊᑐᓪᓚᕆᑦᑖᓗᓂᖓᑕ 
ᐃᓱᓕᒫᖏᒍᑦ ᐊᑑᑎᖃᓪᓚᕆᓐᓂᖏᑕᓗ 
ᑲᔪᓯᓂᒻᒥᒃ ᐃᓅᓯᑐᖃᕆᔭᒥᒍᑦ 
ᐊᓐᓇᐅᒪᓂᒻᒥᒃ ᓂᕿᖃᖅᖢᑎᒃ. 

“ᑕᐃᒪᓐᖓᑦ ᓴᐳᒥᔭᕇᓐᓇᕋᓱᓲᕗᑦ 
ᐆᒪᔪᖁᑎᕗᑦ ᐊᕙᑎᕗᓪᓗ. ᑖᓐᓇ 
ᓇᓖᕌᕆᓂᖅ ᐅᓪᓗᒥ ᐊᑐᓕᖅᑕᑦᑕ 
ᐃᓅᓯᖃᐅᓯᒧᑦ ᐃᓅᓪᓗ ᐊᑐᖅᓯᒪᔭᑐᖃᖏᑦ. 
[ᑖᓐᓇ] ᐊᓐᓂᓐᓇᓗᐊᕈᑖ ᓴᐳᒻᒥᓂᖅ 
ᑕᓪᓗᕈᑎᒥᒃ ᑕᕆᐅᖓᓗ ᐃᓂᖓ 
ᐊᑐᖅᑕᓪᓚᕆᐅᓂᐊ ᐊᒥᓱᐋᓗᓐᓄᑦ 
ᐳᐃᔨᓄᑦ, ᐊᒻᒪᑦᑕᐅᖅ ᓯᔾᔭᐅᑉ ᑎᒻᒥᐊᖏᓄᑦ 
ᓇᓄᓐᓄᓪᓗ. ᑕᒪᐃᓐᓂᒃ ᓴᐳᒻᒥᔭᕆᐊᓕᕗᑦ 
ᐊᑐᖅᑕᐅᔪᓐᓇᓛᒻᒪᑕ ᑭᖑᕚᕆᔭᑦᑎᓐᓂᒃ 
ᓂᕿᔅᓴᖃᕆᐊᖃᒻᒥᒍᑎᒃ.” 

ᓄᓇᓕᓐᓂ ᑐᓴᕋᓱᐊᓐᓂᕗᑦ ᔪᓚᐃ, 2012.

“ᑲᑐᑎᓗᑎᒍᑦ ᑲᒪᒋᔭᕆᐊᓕᕗᑦ, 
ᑕᒪᐃᓐᓂᐅᔪᒍᑦ ᐊᑕᐅᑦᑎᒥᒃ ᒪᑉᐱᒐᒻᒥᒃ 
ᑲᑐᔾᔨᓂᖃᓪᓗᑕ.” 

ᓄᓇᓕᓐᓂ ᑐᓴᕋᓱᐊᓐᓂᕗᑦ ᔪᓚᐃ, 2012.

ᐊᑐᖅᑕᐅᓂᖓ ᐃᓄᐃᑦ 
ᖃᐅᔨᒪᔭᑐᖃᖏᑦ 

------
ᐊᔾᔨᐅᖏᑦᑐᒥᒃ ᑕᐅᑦᑐᒐᓕᒃ 

ᐊᖅᑯᑎᒋᔭᖓ 
ᐅᐃᒍᔭᐅᕙᓪᓕᐊᓂᖓ ᐃᓄᐃᑦ 
ᖃᐅᔨᒪᔭᖁᑎᖏᑦ ᑐᑦᑕᕝᕕᐅᔪᒥᒃ 
ᑐᓐᖓᕕᒋᔭᖅ ᑖᔅᓱᒪᐅᑉ ᑲᓇᑕᒥ ᑲᓇᑕᐅᑉ 
ᑕᕆᐅᖓᓂ ᐱᐅᖅᓱᐊᖅᕆᔭᑦ ᐃᓂᖏᓄᑦ 
ᐱᖁᔭᖅ, ᑖᓐᓇ ᓄᓇᕘᒧᑦ ᐆᒪᔪᓕᕆᓂᒻᒧᑦ 
ᒪᓕᒐᖅ ᐊᒻᒪᑦᑕᐅᖅ ᓄᓇᕘᒥ ᓄᓇᑖᕈᑎᒧᑦ 
ᐊᖏᖃᑎᒌᒍᑖ.

ᐃᓄᐃᑦ ᖃᐅᔨᒪᓂᖏᑦ ᐅᓪᓗᒥᓗ 
ᖃᐅᔨᓴᖅᑎᓄᑦ ᐱᓕᕆᓃᑦ ᑐᑭᓯᐅᒪᔾᔪᑎᓄᑦ 
ᑐᓐᖓᕕᐅᕗᑦ ᐃᑲᔪᖃᑎᒌᒍᓐᓇᖅᖢᑎᒃ. 
ᐃᓄᐃᑦ ᖃᐅᔨᒪᓂᖏᑦ ᐊᑐᕋᔅᓴᑦ ᓴᓂᐊᒍᑦ 
ᖃᐅᔨᓴᐃᔨᑦ ᖃᐅᔨᒪᓂᖏᑕ ᐃᓗᐃᑦᑑᔪᒥᒃ 
ᑐᑭᓯᐅᒪᔭᖃᕈᓐᓇᖁᓪᓗᒋᑦ ᐊᑐᖅᑕᐅᓂᐊᑕᓗ 
ᐊᓐᓂᕆᔭᐅᓂᖃᓐᓂᐊᑕᓗ ᐃᓂᐅᔫᑉ. 

ᐊᑐᓪᓗᒍ ᐃᓄᐃᑦ ᖃᐅᔨᒪᓂᖏᑦ ᓴᓂᕌᒍᑦ 
ᖃᐅᔨᓴᖅᑎᑦ ᖃᐅᔨᒪᓂᖏᑦ: 

•	ᐃᑲᔪᐃᓗᑎᒃ ᓇᓗᓇᐃᖅᓯᓂᒻᒧᑦ 
ᓄᓇᓕᐅᑉ ᐊᓐᓂᕈᓲᑎᖃᕝᕕᖏᓂᒃ 
ᐊᑦᑐᐊᓂᖃᓐᓂᖏᑕᓗ ᐃᓂᐅᔪᒥᒃ;

•	ᐱᑕᖃᖅᑎᑦᑎᓗᓂ ᐊᑐᓛᓂᒃ ᐅᓪᓗᒥᒧᑦ 
ᖃᐅᔨᒪᔭᑐᖃᓄᓪᓗ ᑐᑭᓯᐅᒪᓂᖏᑦ 
ᐱᓗᐊᖅᑐᒥᒃ ᐊᑐᐃᓐᓇᐅᖏᑦᑐᑦ 
ᖃᐅᔨᓴᖅᑎᓄᑦ (ᑐᓐᖓᕕᔅᓴᐃᑦ 
ᓇᐄᓴᐅᑎᑦ);

•	ᐱᕕᖃᖅᑎᑦᑎᔪᑦ ᓄᓇᓖᑦ 
ᐃᓄᖏᓐᓂᒃ ᐃᓚᐅᔪᓐᓇᖅᓯᓗᑎᒃ 
ᐊᖅᑮᓇᓱᒍᑎᓕᐅᖅᑎᓄᑦ ᐊᖅᑐᓪᓗᒍ 
ᐃᓄᐃᑦ ᖃᐅᔨᒪᓂᖓ; ᐊᒻᒪᓗ 

•	ᐱᔪᓐᓇᖅᓯᑎᑦᑎᔪᓐᓇᖅᑐᖅ ᓄᓇᓕᒻᒧᑦ 
ᑐᓐᖓᔪᒥᒃ ᐅᔾᔨᖅᓴᐃᔾᔪᑎᓂᒃ 
ᓇᓗᓇᐃᖅᑕᐅᓗᑎᒃ ᐃᓚᖏᑦ ᐆᒪᔪᑦ 
ᐊᐅᓚᓂᖃᕝᕕᖏᑦ ᐊᔅᓱᕈᖅᑐᑦ 
ᐊᒻᒪᓘᓐᓃᑦ ᐊᓯᔾᔨᖅᐸᓪᓕᐊᓕᖅᑐᑦ 
ᐃᓕᖅᑯᓯᖏᑦ. 

ᐃᓗᐊᒍᑦ ᑕᓪᓗᕈᑎᐅᑉ ᑕᕆᐅᖓᓄᑦ 
ᐱᐅᖅᓱᐊᕆᕝᕕᒻᒧᑦ ᐱᔪᒥᓇᓐᓂᐊᑕ 
ᕿᒥᕐᕈᔭᐅᓂᐊᒍᑦ, ᐃᓄᐃᑦ ᖃᐅᔨᒪᓂᖏᑦ 
ᐊᑐᓪᓚᕆᓚᐅᖅᐳᑦ ᑐᑭᓯᔭᐅᓂᖓᑕ 
ᑕᑯᔅᓴᐅᑎᑦᑎᓂᖓᓂᓪᓗ ᐃᓄᐃᑦ 
ᑕᐅᑐᓐᖑᐊᕈᓯᖃᓐᓂᖏᑕ ᓄᓇᖏᓐᓂᒃ, 
ᑐᕌᒐᖃᓕᖅᖢᑎᒃ ᐆᒪᔪᓕᒫᑦ ᐊᐅᓚᓂᖏᒍᑦ 
ᐃᓅᖃᑎᒌᓪᓗ ᐃᓗᐃᑦᑑᔪᒥᒃ 
ᑕᐅᑐᒃᑕᐅᓪᓗᑎᒃ ᑭᓪᓕᔅᓴᖓᓂᒃ 
ᐊᑐᓕᖁᔨᔾᔪᑎᒥᒃ. 

•	ᓯᓈᖏᑦ ᐱᓗᐊᖅᑐᒥᒃ 
ᐊᑑᑎᖃᓛᖑᖃᑕᐅᒻᒥᕗᑦ ᐃᓄᓐᓄᑦ 
ᐊᖑᓇᓱᕝᕕᓪᓚᕆᐅᓪᓗᑎᒃ ᓇᐅᒃᑯᓕᒫᖅ. 

•	ᐹᖅᐸᓯᖓ ᑕᓪᓗᕈᑎᐅᑉ ᑕᕆᐅᖓᑕ 
ᐃᓱᒪᒋᔭᐅᓪᓗᓂ ᐊᑐᓛᖑᓂᖃᓐᓂᖓᓄᑦ 
ᐆᒪᔪᖏᑕ ᐊᐅᓚᓂᖏᑕ 
ᓇᓖᕌᕆᑦᑎᐊᖅᓯᒪᓂᖓᓄᑦ. 

ᐳᓚᕋᑦᑐᓕᕆᓂᖅ

ᑮᓇᐅᔭᓕᐅᕋᓱᐊᕈᑎᓄᑦ 
ᐃᓱᒪᒋᔭᕆᐊᓕᑦ 

________________
ᐳᓚᕋᑦᑐᓕᕆᓂᒻᒧᑦ 
ᒪᑐᐃᖅᕈᑎᔪᑦ
ᑖᓐᓇ ᖃᐅᔨᓴᕈᑖ ᒪᑭᒪᔪᓄᑦ 
ᓴᖅᑭᑐᐃᓐᓇᕆᐊᓕᓐᓄᓪᓗ ᑕᕆᐅᒻᒥ−
ᑐᓐᖓᔪᓄᑦ ᐳᓚᕋᑦᑐᓕᕆᒃᑯᑦ ᒪᑐᐃᕈᑎᔪᓂᒃ 
ᐃᓗᐊᒍᑦ ᑕᓪᓗᕈᑎᐅᑉ ᑕᕆᐅᖓᑕ (ᑖᓴᓐ, 
2013), ᐅᐃᒍᔭᐅᓯᒪᔪᖅ ᑎᑎᖅᓯᒪᓪᓗᓂ 
ᐅᐃᒍᖅ 4, ᐊᑭᓕᖅᖢᒍ ᑎᓕᓯᔾᔪᑕᐅᓂᑯ 
ᑖᒃᑯᓄᖓ ᑐᑭᒧᐊᕆᔪᑦ ᑲᑎᒪᔨᕋᓛᖏᓄᑦ. 
ᐅᓇ ᐅᓂᒃᑳᖅ ᐊᑕᐅᓯᕈᐃᔪᖅ 
ᖃᐅᔨᔭᓂᒃ ᓇᓂᔭᓂᓪᓗ ᑕᒪᐃᓐᓂᑦᑎᐊᖅ 
ᕿᒥᕐᕈᓪᓗᒋᑦ ᑎᑎᕋᐅᓯᐅᓂᑯᑦ ᑐᑭᓯᔾᔪᑎᑦ 
ᐳᓚᕋᑦᑐᓕᕆᔪᑦ ᐅᑭᐅᖅᑕᖅᑑᑉ ᑲᔾᔨᖓᓂ 
ᓄᓇᔾᔪᐊᒻᒥ ᕿᒥᕐᕈᔭᐅᓪᓗᑎᓪᓗ 
ᐊᐱᖅᓱᐋᕆᔭᑦ ᑭᒡᒍᑎᖏᒍᑦ 
ᐃᓚᐅᓂᖃᓛᖑᔪᑦ ᓄᓇᖏᓐᓂᒃ. 

ᑕᒪᓐᓇ ᑕᓪᓗᕈᑎᐅᑉ ᑕᕆᐅᖓ ᐃᓂᖓᓗ 
ᖃᔅᓯᒐᓚᓐᓂᒃ ᐅᐸᑦᑕᐅᔪᒪᓲᓂᒃ 
ᐳᓚᕋᑎᓄᑦ ᑕᑯᒥᓇᖅᑐᖃᐅᖅᑐᖅ, 
ᓲᓪᓗ ᐅᑭᐅᖅᑕᖅᑑᑉ ᐅᒥᐊᔾᔪᐊᓄᑦ 
ᐊᖅᑯᓵᒐᖓ, ᑲᔾᔮᓐᓇᓪᓚᕆᑦᑐᑦ ᓄᓇᐅᑉ 
ᓴᓇᓯᒪᓂᖏᑦ ᓯᒻᒥᓕᒃ ᑲᓇᑕᐅᑉ 
ᒥᕐᖑᐃᖅᓯᕝᕕᖓ, ᓂᔾᔪᑎᖃᕝᕕᒃ ᑲᓇᑕᐅᑉ 
ᐆᒪᔪᖃᕝᕕᖓ ᖁᕝᕕᐅᑉ ᕿᑭᖅᑖᓂ, 
ᐳᕆᔅ ᓕᐅᐸᐅᑦ ᕿᑭᖅᑖ ᑎᑭᑦᑕᖅᑐᓄᑦ 
ᑎᒻᒥᐊᖃᕝᕕᒃ ᓴᓂᕝᕙᒐᖅ, ᐲᑦᓯ 
ᐃᓗᕕᖃᕝᕕᒃ ᕿᑭᖅᑕᖓᑕ ᑲᓇᑕᒥ 
ᐊᑐᖅᓯᒪᔪᑦ ᓄᓇᖓ, ᐊᒻᒪᓗ ᑲᓂ`ᖕᕼᐋᒻ 
ᑲᖏᖅᖢᖓ (ᖃᐅᓪᓗᖅᑖᒃᑯᕕᒃ). 
ᐊᒥᓲᔪᓂᒃ ᒪᑐᐃᖓᔪᖃᐅᖅᑐᖅ 
ᓄᓇᔾᔪᐊᓕᒫᒥ ᐊᔾᔨᖏᓂᒃ 
ᐆᒪᔪᓂᒃ ᖁᓐᖏᐊᕝᕕᖃᕆᐊᔅᓴᖅ 
ᐃᓕᓪᓗᑎᓪᓗ ᐃᓄᐃᑦ ᐱᖅᑯᓯᖏᓂᒃ, 

ᐊᑐᖅᓯᒪᔭᑐᖃᖏᓐᓂᒃ ᐅᑭᐅᖅᑕᖅᑑᓪᓗ 
ᑕᕆᐅᖓᓂ ᐆᒪᔪᖏᑕ ᐊᑐᖅᓯᒪᔭᑐᖃᖏᑦ. 
ᑐᕌᖓᔪᑦ ᐳᓚᕋᑎᑦ ᐱᓕᕆᓲᖏᓐᓄᑦ 
ᐃᓚᖃᖅᑐᑦ ᐅᒥᐊᔾᔪᐊᒃᑯᑦ 
ᐅᒥᐊᔾᔪᐊᕋᓛᒧᓪᓗ ᐊᐅᓪᓛᕆᔨᑦ, 
ᖃᔭᖅᑐᖅᑎᑦ, ᐊᖑᓇᓱᓐᓂᖅ 
ᑮᓇᐅᔭᓕᔾᔪᐊᓄᑦ, ᓯᓈᖓᒍᑦ ᑕᑯᓇᑦᑐᑦ 
ᐆᒪᔪᖏᓂᒃ, ᓂᔾᔪᑎᖃᖅᑐᓂᒃ 
ᖁᓐᖏᐊᖅᑎᑕᑦ, ᕿᒧᔅᓯᒃᑯᑦ 
ᓇᕈᓇᓐᓃᑦ, ᓯᑭᑑᒃᑯᑦ ᐊᐅᓪᓚᕈᔾᔨᓃᑦ, 
ᐱᖅᑯᓯᖃᖅᑎᓄᓪᓗ ᐃᓕᓴᖅᑎᑕᐅᓂᖏᑦ. 
ᖄᒃᑲᓐᓂᐊᒍᑦ, ᓴᖅᑭᑕᐅᔪᒪᔪᖅ 
ᐱᐅᖅᓱᐊᕝᕕᔅᓴᖅ ᐃᓂᖓ ᓴᖅᑮᔪᓐᓇᕆᕗᖅ 
ᐳᓚᕋᑎᓄᑦ ᐅᐸᒍᒥᒋᔭᐅᓗᓂ, ᐊᒻᒪᑦᑕᐅᖅ 
ᐃᓂᒋᔭᔅᓴᐅᓗᓂ ᑐᑭᒧᐊᒍᑎᑦ 
ᐃᑲᔪᐃᔾᔪᑎᓪᓗ ᐊᒡᒍᖅᓯᒪᓂᐅᔫᑉ 
ᐳᓚᕋᑦᑐᓕᕆᓂᖓ ᐸᓐᓈᕆᔭᐅᓗᓂ.

ᑕᐃᒪᓕ ᐳᓚᕋᑦᑐᓕᕆᓂᖅ 
ᑕᐅᑐᒃᑕᐅᒐᓗᐊᖅᖢᓂ ᐃᓗᓕᕆᔭᖅ 
ᕿᑎᒋᔭᐅᖃᑕᐅᓪᓗᓂ ᑮᓇᐅᔭᓕᐅᕈᑎᓄᑦ 
ᐊᔾᔨᒌᖏᑦᑐᓂᒃ ᓴᖅᑮᔪᓐᓇᓐᓂᐊᓂᒃ 
ᐅᑭᐅᖅᑕᖅᑐᒥ ᐊᖅᑯᑎᒋᓪᓗᒍ 
ᐃᖅᑲᓇᐃᔮᔅᓴᑦ ᐊᒥᓱᕈᕈᓐᓇᓐᓂᖏᑦ 
ᐱᔅᓇᓯᓪᓗ ᐱᕚᓪᓕᐅᑎᔅᓴᖏᓐᓄᑦ 
ᒪᑐᐃᕈᑎᕙᓪᓕᐊᔪᓄᑦ, ᐊᒻᒪᓗ ᑕᕆᐅᒻᒧᑦ−
ᑐᓐᖓᔪᓂᒃ ᐳᓚᕋᑦᑐᓕᕆᔾᔪᑎᓄᑦ ᐃᓗᐊᓂ 
ᑕᓪᓗᕈᑎᐅᑉ ᑕᕆᐅᖓᑕ ᓴᖅᑮᔪᓐᓇᕆᕗᑦ 
ᐱᕈᐃᔾᔪᑎᓂᒃ ᐃᑲᔪᐃᓂᒻᒥᓪᓗ ᓄᓇᓕᐅᑉ 
ᑮᓇᐅᔭᒃᑯᑦ ᐱᕙᓪᓕᐊᓂᖏᓂᒃ, 
ᑐᓗᕈᑎᖃᕆᕗᑦ ᓴᖅᑮᓇᓱᓪᓗᒋᑦ ᐃᓂᖓᒍᑦ. 
ᐊᖏᓛᖑᓪᓗᑎᒃ ᐅᑯᐊ, ᓴᓇᔪᓕᕆᕝᕕᖏᑦ 
ᑭᒡᓕᖃᖅᖢᑎᒃ ᐅᐸᑦᑕᐅᔪᓐᓇᓐᓂᖏᑦ, 

ᐊᑭᑐᔫᓂᖓ ᑕᒪᐅᖓ ᑎᑭᐅᑎᓇᓱᒃᖢᓂ, 
ᐱᖁᑎᔾᔪᐊᑦ ᐊᒥᒐᖅᓴᖅᑎᓪᓗᒋᑦ 
ᐊᒻᒪᓗ ᐱᔭᕆᑐᔪᑦ ᐱᔪᓐᓇᐅᑎᖃᕈᑎᒧᑦ 
ᐊᐅᓚᓂᕆᓲᖏᑦ. ᑭᓯᐊᓂᓕ, ᓄᓇᖏᑕ 
ᐅᖓᓯᑦᑑᓂᖓ, ᓄᓇᑐᔫᓂᖓ ᐊᒻᒪᓗ 
ᐃᓄᖃᐃᓐᓇᖃᑦᑕᖏᓐᓂᖓᓄᑦ 
ᐆᒪᔪᖃᑦᑎᐊᓐᓂᖓ, 
ᓴᖅᑭᑐᐃᓐᓇᕆᐊᖃᓐᓂᐊᓗ ᓄᓇᔾᔪᐊᓕᒫᒥ 
ᐊᑐᖅᓯᒪᔪᑦ ᓄᓇᖓᓂᒃ ᓇᓗᓇᐃᕈᑎᒥᒃ, 
ᓴᓐᖏᓂᐅᒋᕗᑦ ᐊᒨᕋᐃᓲᑦ ᐃᓚᐃᓐᓇᖏᓂᒃ 
ᐳᓚᕋᑦᑐᒪᓲᑦ ᐃᓚᒋᔭᖏᓐᓂᒃ. 

ᐊᑐᕋᔅᓴᓕᐊᑦ ᐸᓐᓇᔅᓯᒪᔪᑦ ᐊᑐᒐᔅᓴᐅᒋᕗᑦ 
ᐱᐅᓯᒋᐊᓪᓗᒋᑦ ᐃᓕᖅᑯᓯᐅᔪᑦ ᑕᕆᐅᒃᑯᑦ 
ᐳᓚᕋᑦᑐᓕᕆᓂᒻᒧᑦ ᐱᒋᐊᕈᑎᓄᑦ 
ᐱᕚᓪᓕᐅᑎᓂᒃ ᑕᓪᓗᕈᑎᐅᑉ ᐃᓂᖓᑕ 
ᐊᕙᑖᒍᑦ ᐃᓚᖃᖅᐳᑦ: 

•	ᓴᓇᕙᓪᓕᐊᓗᓂ ᐳᓚᕋᑎᓄᑦ 
ᐸᓐᓇᐃᔾᔪᓯᒥᒃ ᐊᐅᓚᓂᒻᒥᒃ 
ᐃᓚᐅᑎᑦᑎᔪᒥᒃ ᓄᓇᓕᖏᓐᓂᒃ 
ᑖᒃᑯᐊᓗ ᓄᓇᓖᑦ 
ᐱᖃᓯᐅᑎᔪᓐᓇᓪᓗᑎᒃ ᑮᓇᐅᔭᓕᐅᕈᑎᑦ 
ᒪᑐᐃᕈᑎᕙᓪᓕᐊᔭᖏᓐᓂᒃ (ᓲᓪᓗ, 
ᐅᒥᐊᔾᔪᐊᕋᓛᒃᑯᑦ ᐊᐅᓪᓚᐅᔾᔨᓃᑦ); 

•	ᑐᖅᑯᐃᕕᐅᓗᑎᒃ ᒥᑭᓐᓂᖅᓴᐃᑦ 
ᕿᑎᕋᖅᑐᓪᓗ ᐊᔾᔨᒌᖏᑦᑐᑦ 
ᐳᓚᕋᑎᓄᑦ ᐊᑐᒐᔅᓴᐃᑦ ᐱᖁᑎᔾᔪᐊᑦ, 
ᓲᓪᓗ ᐃᐱᖅᓯᒪᕝᕖᑦ ᐅᒥᐊᔾᔪᐊᓄᑦ, 
ᐳᓚᕋᑎᓄᑦ ᐅᒥᐊᔾᔪᐊᕋᓛᑦ ᐊᒻᒪᓗ 
ᑲᑎᓐᖓᓂᓖᑦ ᐊᑐᑲᐃᓐᓇᓲᑦ 
ᐅᖅᑯᐃᕝᕖᑦ ᐳᓚᕋᑎᓄᑦ; 

•	ᓴᓇᔭᐅᓗᑎᒃ ᑐᑭᒧᐊᕆᔾᔪᑎᔅᓴᐃᑦ 
ᒪᓕᒐᕋᓛᑦ ᑐᕌᖓᔪᑦ ᐳᓚᕋᑎᑦ 
ᐊᑐᑦᑎᐊᕆᓂᖏᓂᒃ ᐳᓚᕋᓐᓂᒻᒥᓂᒃ 
ᐊᒻᒪ ᐃᑉᐱᓐᓂᖅᓴᕋᐃᑦᑐᑦ ᐃᓂᖏᑦ 
ᐱᖅᑯᓯᖃᖅᑎᓪᓗ ᐊᑐᖅᓯᒪᓂᖃᕝᕕᖏᑦ 
ᓴᐳᒻᒥᔭᐅᓗᑎᒃ;

•	ᐱᔭᕆᐊᑭᓪᓕᓗᒋᑦ ᒐᕙᒪᐃᑦ 
ᐱᔪᓐᓇᐅᑎᖃᕈᑎᒧᑦ 
ᐊᐅᓚᔾᔪᓯᕆᓲᖏᑦ; 

•	ᓴᓇᖃᑎᒌᓪᓗᑎᒃ ᓴᖅᑮᓂᒻᒥᒃ 
ᐊᑭᑭᓐᓂᖅᓴᒃᑯᑦ ᓄᓇᖏᓄᑦ 
ᑎᑭᐅᑎᓇᓱᒍᑎᖏᓂᒃ; ᐊᒻᒪᑦᑕᐅᖅ

•	ᐊᔭᐅᕆᓗᒍ ᐱᔫᒥᓴᐃᓂᒃᑯᑦ ᓯᒻᒥᓕᒃ 
ᑲᓇᑕᐅᑉ ᒥᕐᖑᐃᖅᓯᕝᕕᖓ ᐊᒻᒪᓗ 
ᑲᓇᑕᒥ ᑕᕆᐅᒻᒥ ᐱᐅᖅᓱᐊᕆᔭᑦ 
ᐃᓂᖓᓂᒃ ᑕᓪᓗᕈᑎᐅᑉ ᑕᕆᐅᖓᓂ 
ᐊᓯᖏᑕᓗ ᓴᐳᒻᒥᔭᐅᓯᒪᖃᑎᖏᑕ 
ᐃᓗᐃᑦᑑᓗᓂ ᓴᖅᑭᑦᑐᓐᓇᓪᓗᓂ 
ᓄᓇᔾᔪᐊᒻᒥ ᐊᑐᖅᑕᐅᓯᒪᓂᐊᓄᑦ 
ᐃᓂᖓ ᑎᒃᑯᐊᒐᐅᓗᓂ. 

ᐅᓂᒃᑳᓕᐊᖓ ᓇᓗᓇᐃᕆᓪᓗᓂ ᑕᕆᐅᒃᑯᑦ 
ᑐᓐᖓᔪᒥᒃ ᐳᓚᕋᑦᑐᓕᕆᔾᔪᓰᑦ ᓴᖅᑮᓯᒪᒻᒪᑦ 
ᐱᑕᖃᕈᓐᓇᓐᓂᒻᒥᒃ ᐱᕈᐃᓂᒻᒧᑦ 
ᐃᓚᓯᕙᓪᓕᐊᓂᒻᒥᓪᓗ ᓄᓇᓖᑦ ᑮᓇᐅᔭᓄᑦ 

ᐱᕙᓪᓕᐊᔾᔪᑎᒋᓲᖏᓂᒃ ᓈᒻᒪᒃᑐᓂᑦ 
ᓱᒋᐊᕈᓐᓇᐅᑎᓂᒃ ᐊᑐᕋᔅᓴᓕᐊᖃᕈᑎᒃ 
ᐊᑐᓪᓗᒋᑦ ᑐᓗᓐᓇᓛᖑᔾᔪᑏᑦ 
ᑲᒪᒋᔭᐅᔪᓐᓇᓪᓗᑎᒃ. ᐅᖃᐅᓯᖃᕆᕗᖅ 
ᑖᓐᓇ ᐊᑐᕈᒪᔭᖅ ᑕᓪᓗᕈᑎᐅᑉ ᑕᕆᐅᖓᓂ 
ᐱᐅᖅᓱᐊᕆᔭᔅᓴᖓ ᐱᕕᖃᖅᑐᖅ 
ᓄᓇᔾᔪᐊᓕᒫᒥᑦ ᓯᕗᓕᐅᕆᓗᓂ 
ᓴᐳᒻᒥᔭᐅᔪᑦ ᐃᓂᖏᑕ ᑲᒪᒋᔭᐅᓂᖏᒍᑦ 
ᐊᑐᓐᓂᖃᓪᓗᑎᒃ ᖃᐅᔨᓴᖅᑏᑦ ᓄᓇᓖᓪᓗ 
ᐃᓄᖏᑕ ᖃᐅᔨᒪᓂᖏᑦ ᑲᑎᑕᐅᓗᑎᒃ 
ᐱᖅᑯᓯᖏᓪᓗ ᐃᓕᖅᑯᓯᑐᖃᖏᑦ ᑲᔪᓯᓗᒋᑦ 
ᐃᓕᓐᓂᐊᕈᑕᐅᒻᒥᓗᑎᒃ ᐃᓕᓴᐃᔾᔪᑎᓄᑦ 
ᐳᓚᕋᑦᑐᓕᕆᓂᐅᔪᒥᒃ ᒪᑐᐃᕈᑎᔪᓄᑦ. 
__________________________

ᐅᓪᓗᒥ ᓇᒦᓐᓂᕆᔭᖓᑦ 
ᑖᓐᓇ 2012 ᓄᓇᕘᑉ ᒐᕙᒪᒃᑯᖏᑕ 
ᐅᓂᒃᑳᖏᑦ ᑕᐃᔭᑦ ᑐᓐᖓᓴᐃᔨ: 
ᐳᓚᕋᑦᑐᓕᕆᓂᒻᒧᑦ ᐊᑐᒐᔅᓴᖅ ᐸᓐᓇᐅᑦ 
ᓄᓇᕘᒥᐅᓄᑦ ᐅᖃᐅᓯᖃᒻᒪᑦ ᐅᑯᓂᖓ:

•	ᐱᖓᔪᓪᓗᐊᖏᑦ ᑎᑭᑦᑐᑦ ᓄᓇᕘᒧᑦ 
ᐅᐸᒍᑎᓲᑦ ᒥᕐᖑᐃᖅᓯᕝᕕᓄᑦ ᑰᓐᓄᓪᓗ 
ᐊᑐᖅᑕᐅᓯᒪᔪᓄᑦ, ᓴᖅᑮᓪᓗᑎᒃ 
ᐊᖏᔪᑲᓪᓚᒻᒥᒃ ᐳᓚᕋᑎᓂᒃ 
ᑮᓇᐅᔭᖅᑑᑎᓂᒃ;

•	ᑲᑎᓕᒫᖅᖢᒍ ᑮᓇᐅᔭᖅᑐᓐᓂᖏᑦ 
ᐳᓚᕋᑎᑦ ᑲᓇᑕᐅᑉ ᓄᓇᕘᓪᓗ 
ᒥᕐᖑᐃᖅᓯᕝᕕᖏᓄᑦ ᓄᓇᕘᒥ 
ᑎᑭᖢᓂ $7.2 ᒥᓕᓐᓄᑦ ᐊᕐᕌᒍᐊᓂ 
2009;

•	ᐳᓚᕋᑦᑐᓕᕆᒻᒧᑦ-ᐊᑦᑐᐊᔪᑦ ᐱᔅᓇᓰᑦ 
ᓄᓇᕘᒥ ᑲᑎᖢᒋᑦ ᐱᕈᐃᓚᐅᖅᑐᑦ 
ᐅᖓᑖᓄᑦ $40 ᒥᓕᐊᓐ ᑮᓇᐅᔭᓂᒃ, 
ᑭᒡᒐᖅᑐᐃᔪᑦ 3.2% ᓄᓇᕘᑉ ᓄᓇᖏᑕ 
ᓴᖅᑮᕙᓪᓕᐊᔭᖏᓐᓂᒃ ᓱᓇᑐᐃᓐᓇᐅᔪᑦ 
(GDP) ᐃᓗᐊᓂ 2011; ᐊᒻᒪᓗ

•	ᑕᒪᓐᓇ ᐳᓚᕋᑦᑐᓕᕆᓂᖅ 
ᓴᓇᔪᓕᕆᓂᖓ 
ᓄᓇᕘᒥᑦ ᓱᓕ ᐅᓪᓗᒥᒧᑦ 
ᐊᐅᓚᔾᔭᒋᐊᖅᓯᒪᓪᓚᕆᓐᖏᓚᖅ. 

ᑭᓯᐊᓂᓕ, ᑕᑯᓪᓗᒋᑦ ᓇᐄᓴᐅᑎᖏᒍᑦ 
ᐳᓚᕋᑎᑦ ᐅᐸᑦᑐᑦ ᓴᐳᒻᒥᔭᐅᔪᓄᑦ 
ᐃᓂᓄᑦ ᑲᓇᓐᓇᐅᑉ ᐅᑭᐅᖅᑕᖅᑐᐊᓂ, 
ᐃᓯᖅᐸᓪᓕᐊᓂᖏᑦ ᐅᒥᐊᔾᔪᐊᓄᑦ 
ᐳᓚᕋᑦᑐᓕᕆᔪᓄᑦ ᐊᖏᓂᖅᓴᐅᓪᓚᕆᒃᖢᓂ 
ᑕᒪᒃᑯᓂᖓ ᑎᑭᑦᑐᓂᒃ ᖃᖓᑕᓲᒃᑯᑦ 
ᓄᓇᒃᑯᓪᓗ. ᑐᑭᓕᐅᑎᓪᓗᒍ, 136 
ᐳᓚᕋᑎᑦ ᐅᐸᒍᑎᓪᓗᑎᒃ ᑲᓇᑕᐅᑉ 
ᒥᕐᖑᐃᖅᓯᕝᕕᖏᓄᑦ ᓄᓇᕘᒥ ᐊᕐᕌᒍᐊᓂ 
2014-15 (ᐊᐅᑦᓯᐹᓐ ᑲᑎᓐᖓᔪᑦ, 2011), 

ᑕᑯᔅᓴᕈᕈᓐᓇᖅᑐᑦ ᑕᐅᑐᓐᖑᐊᒐᑦ ᐊᑐᕈᑏᑦ ᐃᓗᐊᒍᑦ ᑕᓪᓗᕈᑎᐅᑉ ᑕᕆᐅᖓᓂ ᐱᐅᖅᓱᐊᕆᔭᐅᔪᒥᒃ

ᐅᑯᐊ ᑭᖑᓂᐊᓃᑦᑐᑦ ᓲᓪᓗ ᖃᐅᒻᒪᕝᕕᐅᔪᑐᐊᑦ ᐳᓚᕋᑎᓄᑦ ᐊᑐᕋᔅᓴᐅᔪᓂᒃ ᐃᓚᐃᓐᓇᕆᓪᓗᒋᑦ ᓴᖅᑭᑦᑐᓐᓇᖅᑐᑦ ᐃᓗᐊᓂ 
ᑕᓪᓗᕈᑎᐅᑉ ᑕᕆᐅᖓᓂ ᐱᐅᖅᓱᐊᕆᔭᐅᔪᒥᒃ: 

•	ᐃᓚᖏᑦ ᑲᔾᔮᓐᓇᓛᖑᖃᑕᐅᔪᑦ ᓄᓇᐅᑉ ᓴᖅᑭᓯᒪᔭᖏᑦ ᐅᑭᐅᖅᑕᖅᑑᓪᓗ ᐆᒪᔪᖏᓂᒃ ᖁᓐᖑᐊᕆᔭᔅᓴᖏᑦ ᒪᑐᐃᓲᑦ 
ᐱᖃᓯᐅᑎᓪᓗᒋᑦ ᐱᖃᓗᔭᑦ, ᓯᓈᕆᔭᖏᑦ ᑐᕙᐅᑉ, ᐃᓐᓈᕈᑦ ᑕᑯᕋᓐᓂᖅᑐᑦ ᓄᓇᑦᑎᐊᕆᑦᑐᐋᓗᐃᑦ ᑲᖏᖅᖢᖏᑦ, 
ᐊᒥᓱᐋᓗᐃᑦ ᑎᒻᒥᐊᑦ ᐃᕙᕝᕕᖏᑦ ᑕᕆᐅᒻᒥᐅᑦ, ᐊᔾᔨᒌᖏᑦᑐᐋᓗᐃᓪᓗ ᐳᐃᔨᖏᑦ ᓲᓪᓗ ᓇᓄᐃᑦ, ᖃᐅᓪᓗᖅᑖᑦ ᐊᕝᕖᓪᓗ, 
ᓇᑦᑏᑦ ᖃᐃᕈᓖᓪᓗ, ᐊᐃᕖᑦ ᐊᒻᒪᑦᑕᐅᖅ ᐱᑕᖃᒐᔪᓐᓂᖏᓄᑦ ᑕᑯᓂᖏᑕ “ᑕᕆᐅᑉ ᑐᒑᓕᖁᑖ” ᑐᒑᓕᑦ ᕿᓚᓗᒐᖏᓂᒃ; 

•	ᑕᒪᓐᓇ 3000 ᐊᕐᕌᒍᑦ ᐃᓄᐃᑦ ᐱᖅᑯᓯᖓ ᑲᓇᑕᐅᑉ ᖁᑦᑎᒃᑐᐊᑕ ᓄᓇᖏᓂᒃ, ᐃᓚᖃᖅᖢᑎᒃ ᐅᓂᒃᑳᑐᖃᑦ, ᕿᓚᐅᔾᔭᖅᑐᑦ, 
ᐊᔮᔭᖅᑐᑦ, ᐃᓄᐃᑦ ᐱᓐᖑᐊᕈᓯᖏᑦ ᐊᒻᒪ ᐃᑦᑕᓐᓂᓴᖃᕝᕖᑦ; 

•	ᐅᓂᒃᑳᕈᑎᐅᔪᑦ ᕿᓂᖅᑕᐅᑎᓪᓗᒍ ᐅᐊᓐᓇᒃᑯᑦ ᐅᒥᐊᔾᔪᐊᑦ ᐃᖏᕐᕋᕕᖓ ᓴᐃᓃᓯᒃᑯᑦ ᓄᓇᖏᓄᑦ; ᐊᒻᒪᓗ 

•	ᐱᐅᔪᑎᐋᓗᐃᑦ ᓄᓇᐃᑦ ᐱᖃᓯᐅᑎᓪᓗᒋᑦ ᓯᒻᒥᓕᒃ ᑲᓇᑕᐅᑉ ᒥᕐᖑᐃᖅᓯᕝᕕᖓ, ᐲᑦᓯ ᐃᓗᕕᖃᕝᕕᒃ ᕿᑭᖅᑕᖓᑕ ᑲᓇᑕᒥ 
ᐊᑐᖅᓯᒪᔪᑦ ᓄᓇᖓ, ᐳᕆᔅ ᓕᐅᐸᐅᑦ ᕿᑭᖅᑖ ᑎᑭᑦᑕᖅᑐᓄᑦ ᑎᒻᒥᐊᖃᕝᕕᒃ ᓴᓂᕝᕙᔅᓯᒪᔪᖅ ᐊᒻᒪ ᓂᔾᔪᑎᖃᕝᕕᒃ (ᖁᕕᐅᑉ 
ᕿᑭᖅᑖ) ᑲᓇᑕᒥ ᐆᒪᔪᖃᕝᕕᒃ ᐃᓂᖓ. 

ᓴᓂᕌᒍᑦ ᐃᒻᒪᖄ 600 ᐅᒥᐊᔾᔪᐊᒃᑯᑦ 
ᐳᓚᕋᑎᑦ ᐅᐸᒍᑎᓪᓗᑎᒃ ᓂᖏᖓᓂᖅ 
(ᐃᒐᓕᖅᑑᖅ) ᑲᓇᑕᐅᑉ ᓂᔾᔪᑎᖃᕝᕕᒃ 
ᐃᓂᖓ ᑲᓇᓐᓇᒥ ᕿᑭᖅᑖᓗᒻᒥ, 350 
ᐅᐸᒍᑎᓪᓗᑎᒃ ᓂᕐᔪᑎᖃᕝᕕᒃ (ᖁᕝᕕᐅᑉ 
ᕿᑭᖅᑖ) ᑲᓇᑕᐅᑉ ᓂᔾᔪᑎᖃᕝᕕᒃ 
ᐃᓂᖓ ᐊᐅᓱᐃᑦᑑᑉ ᐃᒪᖁᑖᓂ ᐊᒻᒪᓗ 
950 ᐅᐸᒍᑎᓪᓗᑎᒃ ᐳᕆᔅ ᓕᐅᐸᐅᑦ 
ᕿᑭᖅᑖ ᑎᑭᑦᑕᖅᑐᓄᑦ ᑎᒻᒥᐊᖃᕝᕕᒃ 
ᓴᓂᕝᕙᒐᖓᓂᒃ ᑕᓪᓗᕈᑎᐅᑉ ᑕᕆᐅᖓ 
ᐊᕐᕌᒍᐊᓂ 2015 (ᐊᕙᑎᓕᕆᔨᒃᑯᑦ ᑲᓇᑕᒥ, 
ᐃᒻᒥᒃᑯᑦ ᑎᑎᕋᖅᓯᒪᔪᖏᑦ). 

ᓴᐳᒻᒥᔭᐅᔪᑦ ᐊᑐᖅᓯᒪᓂᓖᑦ 
ᐃᓂᖏᑦ ᐊᑑᑎᖃᓲᑦ ᑮᓇᐅᔭᓄᑦ 
ᐊᐅᓚᔾᔭᒍᑎᐅᓪᓗᑎᒃ ᓄᓇᓕᓐᓂᒃ 
ᒥᑭᑦᑐᓂᒃ ᑲᓇᑕᐅᑉ ᐃᓗᐊᒍᑦ, 
ᐊᒨᕋᐃᓪᓗᑎᒃ ᐅᖓᑖᓄᑦ 23 ᒥᓕᐊᓐ 
ᐳᓚᕋᑎᓂᒃ ᐃᓗᐊᒍᑦ 2015 (ᑲᓇᑕᒥ 
ᒥᕐᖑᐃᖅᓯᕝᕕᓕᕆᔨᒃᑯᑦ, 2016) ᐊᒻᒪ 
ᐊᖏᔪᒥᒃ ᐃᑲᔪᐃᓪᓗᑎᒃ ᓄᓇᓕᐅᔪᓂᒃ 
ᐅᖓᓯᔅᓴᖅᑐᓂᓪᓗ ᐱᕈᐃᕝᕕᑦ ᓄᓇᓕᖏᓂᒃ 
ᓴᖅᑮᓪᓗᑎᒃ ᓴᓂᕌᒍᑦ ᑮᓇᐅᔭᓕᐅᕈᑎᓂᒃ 
ᐃᖅᑲᓇᐃᔮᓪᓗ ᑕᑯᔅᓴᕈᓐᓂᖏᑦ ᐱᔅᓇᓯᓄᑦ 
ᒥᑭᑦᑐᓄᑦ, ᐱᖃᓯᐅᑎᔪᑦ ᑕᒪᒃᑯᐊ ᓄᓇᓕᐅᑉ 
ᓄᓇᒥᒃ ᐊᑦᑐᐃᓗᐊᖏᑦᑐᑦ ᐳᓚᕋᓐᓃᑦ 
ᑕᑯᔅᓴᕈᖅᑕᖏᑦ ᓄᓇᖃᖅᑳᖅᑐᓪᓗ 
ᑕᑯᔅᓴᕈᖅᑕᖏᑦ. ᐅᓄᓛᑦ ᑮᓇᐅᔭᓂᒃ 
ᐱᕚᓪᓕᕆᔭᓖᑦ ᓴᖅᑭᓲᑦ ᐱᑐᖃᐅᓛᓂᒃ, 
ᓴᓇᔭᐅᓯᒪᔪᑦ ᐅᐸᒐᔪᑦᑕᐅᓛᖑᓪᓗᑎᒃ 
ᒥᕐᖑᐃᖅᓯᕝᕕᖏᑦ ᖃᓪᓗᓈᑦ ᓄᓇᖓᓂ. 
ᑖᒃᑯᐊ ᐅᖓᓯᑦᑐᑦ ᐅᑭᐅᖅᑕᖅᑐᒥᓪᓗ 

ᓄᓇᖏᑦ, ᐃᑲᔪᐃᓂᖏᑦ ᒥᑭᒃᑲᓗᐊᖅᖢᑎᒃ 
ᐊᑑᑎᖃᕆᕗᑦ ᐃᓄᖏᓐᓄᑦ ᓄᓇᓕᖏᓄᓪᓗ. 
ᐅᑭᐅᖅᑕᖅᑐᒥ ᓴᐳᒻᒥᔭᐅᔪᑦ ᐊᑐᖅᓯᒪᓂᓖᑦ 
ᐃᓂᖏᑦ ᐱᑕᖃᖅᑎᑦᑎᓲᑦ ᑲᔪᓯᔪᓐᓇᖅᑐᒥᒃ 
ᐃᖅᑲᓇᐃᔭᓐᓂᓐᓂᒃ, ᐃᑲᔪᐃᓪᓗᑎᓪᓗ 
ᓄᓇᓕᐅᑉ ᑮᓇᐅᔭᒃᑯᑦ ᐊᐅᓚᔾᔪᓯᕆᓲᖏᓂᒃ, 
ᐱᕕᖃᖅᑎᑦᑎᓪᓗᑎᒃ ᓴᖅᑮᓐᓇᓲᒥᒃ 
ᑲᔪᓯᕝᕕᔅᓴᒥᒃ ᐊᔾᔨᒌᒍᓐᓃᖅᑕᖅᑎᓪᓗᒍ 
ᓄᓇᒥᒃ−ᑐᓐᖓᔪᑦ ᐊᐅᓚᓂᖏᓄᑦ 
ᑮᓇᐅᔭᓕᐅᕈᓯᒋᓲᖏᒍᑦ. 

ᐅᓄᓐᓂᖏᑦ ᐅᒥᐊᔾᔪᐊᑦ ᐳᓚᕋᑎᓂᒃ 
ᐅᓯᔪᑦ ᐅᒥᐊᔾᔪᐊᕋᓛᑦ ᐳᓚᕋᑎᓄᑦ ᐱᒋᔭᑦ 
ᐅᑭᐅᖅᑕᖅᑐᒧᑦ ᑎᑭᑉᐸᓪᓕᐊᓕᒻᒪᑕ 
ᐱᓗᐊᖅᑐᒥᓪᓗ ᑕᓪᓗᕈᑎᐅᑉ ᑕᕆᐅᖓᓄᑦ 
– ᐅᐊᓐᓇᖓᒍᑦ ᐅᒥᐊᔾᔪᐊᒃᑯᑦ ᐊᖅᑯᑖᑕ 
ᐃᓂᖓᒍᑦ ᐅᓄᖅᓯᕙᓪᓕᐊᕗᑦ, ᓲᓪᓗᓕ 
ᐊᒃᑎᒋᓂᖏᑕ ᐅᒥᐊᔾᔪᐊᑦ ᑎᑭᑉᐸᓪᓕᐊᔪᑦ 
ᐊᖏᓪᓕᕙᓪᓕᐊᕗᑦ. ᑐᑭᓕᐅᑎᓗᒍ, 
ᑖᓐᓇ ᑯᕆᔅᑐᓪ ᓴᕆᓇᑎ, 1000 
ᐳᓚᕋᑎᓂᒃ ᐅᓯᓪᓗᑎᒃ 600 ᐱᓕᕆᔨᑦ 
ᐃᓚᒋᓪᓗᒋᑦ, ᐃᓗᐃᑦᑑᓪᓗᒍ ᐅᐊᓕᓂᒻᒥᑦ 
ᐳᓚᓪᓗᒍ ᐊᑐᓚᐅᕋᒥᔾᔪᒃ ᐊᖅᑯᑖ 2016 
ᐸᓐᓈᕆᔭᖃᓕᕆᕗᑦ ᑕᐃᒪᓐᓇ ᐊᕐᕌᒍᐊᓂ 
2017 ᐱᔾᔪᑎᒋᓪᓗᒍ “ᐊᒥᓱᖅᔪᐊᓄᑦ 
ᐱᔪᒪᔪᖃᓐᓂᖏᓄᑦ”. 

ᑲᓇᑕᒥ ᐱᐅᖅᓱᐊᕆᔭᖅ ᐃᓗᐊᓂ 
ᑕᓪᓗᕈᑎᐅᑉ ᑕᕆᐅᖓᑕ ᓄᑖᓂᒃ 
ᐳᓚᕋᑎᓂᒃ ᑕᑯᔅᓴᕈᐃᔪᓐᓇᕋᔭᕆᕗᖅ, 
ᑭᓯᐊᓂᑦᑕᐅᖅ ᐊᐅᓚᑦᑎᖃᑕᐅᔪᓐᓇᖅᓯᓗᑎᒃ 
ᐳᓚᕋᑎᖏᑦ ᓴᐳᒻᒥᔭᐅᓂᐊᒍᑦ. 

ᑲᑐᔾᔨᓗᑎᒃ ᑲᒪᒋᔭᐅᓗᑎᒃ ᑲᓇᑕᒥ 
ᒥᕐᖑᐃᖅᓯᕝᕕᓕᕆᔨᒃᑯᑦ ᐃᓄᓐᓄᓪᓗ 
ᐊᑖᒍᑦ ᐃᓄᐃᑦ ᐊᖏᕈᑎᓕᐊᖏᑕ, 
ᓂᔅᓯᓯᒪᓗᒍ ᐃᒪᒻᒥᐅᑕᓕᕆᔨᒃᑯᑦ 
ᑲᓇᑕᒥ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 
ᑲᓇᑕᒥ, ᑲᑐᔾᔨᖃᑎᖃᓐᓂᖓ 
ᐃᑲᔪᐃᔪᓐᓇᖅᑐᖅ ᓴᓇᔭᐅᔪᑦ 
ᑲᒪᒋᔭᐅᓂᖏᓪᓗ ᐳᓚᕋᑦᑐᓕᕆᔾᔪᑎᑦ 
ᓴᖅᑮᓗᑎᒃ ᐊᑐᕋᔅᓴᑦ ᑲᒪᒋᔭᖃᓐᓂᒻᒧᑦ 
ᐳᓚᕋᑎᓄᑦ ᒪᑐᐃᕈᑎᔭᐅᕙᓪᓕᐊᔪᑦ 
ᐱᔨᑦᑎᐅᑎᖃᓐᓂᖏᒍᑦ, ᐳᓚᕋᑎᓄᑦ 
ᐊᖅᑯᑎᒋᔭᔅᓴᐅᔪᑦ, ᐊᑐᓛᑦ ᐅᖃᐅᓯᔅᓴᐃᑦ, 
ᐊᓯᖏᓪᓗ. ᐃᓗᐃᑦᑐᒥᒃ−ᓴᓇᐅᒪᔪᒥᒃ 
ᐳᓚᕋᑎᓄᑦ ᐊᑦᑐᐊᔪᓂᒃ ᐊᑐᕋᔅᓴᓕᐊᒥᒃ, 
ᓴᓇᔭᐅᓂᑯ ᑲᑐᔾᔭᐅᓪᓗᓂ ᐃᓄᖏᓂᒃ, 
ᓄᓇᕘᑉ ᒐᕙᒪᒃᑯᖏᓄᑦ, ᐳᓚᕋᑦᑐᓕᕆᔨᑦ 
ᓴᓇᔪᓕᕆᔨᖏᓄᑦ ᒐᕙᒪᑐᖃᒃᑯᓪᓗ 
ᐱᓕᕆᕝᕕᖏᓂᒃ, ᓴᖅᑮᔪᓐᓇᖅᑐᑦ 
ᐊᖏᓂᖅᓴᒥᒃ ᐳᓚᕋᑦᑐᓕᕆᓂᒻᒥᒃ, 
ᐱᐅᓯᒋᐊᓪᓗᒋᑦ ᐱᔪᓐᓇᓐᓂᖏᑦ ᐃᓄᐃᑦ 
ᓄᓇᓕᖏᑦ ᐃᓚᐅᔪᓐᓇᖁᓪᓗᒋᑦ 
ᓴᕿᑦᑎᓗᑎᒃ ᑐᕌᒐᕆᔭᐅᓇᓱᑦᑐᒧᑦ ᑕᕝᕙᓂ 
ᐳᓚᕋᑦᑐᓕᕆᓂᐅᑉ ᐊᑐᖅᐸᓪᓕᐊᔭᖏᓂᒃ 
ᑕᑯᔅᓴᕈᖅᑕᐅᔾᔪᑎᖏᑕᓗ, ᐱᓕᕆᓗᑎᒃ 
ᓯᕗᓂᐊᒍᑦ ᑐᓗᕈᑎᐅᓕᕈᓐᓇᖅᑐᓂᒃ 
ᐃᓄᐃᑦ ᐃᓕᖅᑯᓯᖏᑦ ᐊᑐᕋᓱᑦᑎᓪᓗᓂᒋᑦ. 
ᐳᓚᕋᑎᓄᑦ ᐊᑐᒐᔅᓴᓕᐊᖅ 
ᐸᓐᓇᐅᑦ ᐊᖅᑯᑎᐅᔪᓐᓇᕆᕗᖅ 
ᓵᓐᖓᔭᐅᓕᖅᑎᑕᐅᓗᑎᒃ ᐅᓪᓗᒥ 
ᑐᓗᕈᑎᐅᓯᒪᓕᖅᑐᑦ ᐳᓚᕋᑦᑐᓕᕆᓂᒻᒧᑦ 
ᑐᕌᖓᔪᓐᓇᖅᑐᑦ. 

ᐃᖃᓗᒐᓱᓐᓂᖅ
ᐃᓄᐃᑦ ᐊᑯᓂᒻᒪᕆᐋᓗᒃ 
ᑐᓐᖓᕕᖃᖅᓯᒪᒻᒪᑕ ᑕᕆᐅᑉ 
ᓱᓇᒃᑯᑖᖏᓄᑦ ᐊᓐᓇᐅᒪᔾᔪᑎᒥᓄᑦ. 
ᐊᑐᖅᓯᒪᔭᑐᖃᒥᒍᑦ, ᐃᓄᐃᑦ 
ᓴᓇᖃᑦᑕᖅᖢᑎᒃ ᐊᔾᔨᖃᓐᖏᑦᑐᓂᒃ 
ᐊᖑᓇᓲᑎᓂᒃ, ᐊᖑᓇᓱᒍᓯᓂᓪᓗ 
ᑐᕌᖓᔪᑦ ᐳᐃᔨᓄᑦ ᐊᓐᓂᕈᓲᓯᖏᓪᓗ 
ᐊᑦᑐᐃᓂᖃᖅᓯᒪᔪᑦ ᐊᖏᔪᒥᒃ 
ᓴᖅᑭᑕᐅᕙᓪᓕᐊᓂᖏᒍᑦ ᐅᓪᓗᒥ 
ᑲᔪᓰᓐᓇᑯᑖᑦᑐᓪᓗ ᐃᖃᓗᒐᓱᓐᓂᐅᔪᑦ 
ᑮᓇᐅᔭᓄᑦ ᓄᓇᕘᒥ. ᐃᖃᓗᒐᓱᓐᓂᓕᒫᖅ, 
ᑕᒪᐃᓐᓂᒃ ᓂᕿᑐᐃᓐᓇᒻᒧᑦ 
ᑮᓇᐅᔭᓕᐅᕋᓱᐊᓐᓂᒻᒧᓪᓗ 
ᐃᖃᓗᒐᓱᓐᓃᑦ, ᑲᔪᓰᕗᑦ ᑖᔅᓱᒥᖓ 
ᐊᑐᖅᓯᒪᔭᑐᖃᐅᔪᒥᒃ ᐅᓪᓗᒥᒧᑦ 
ᑎᑭᑕᐅᓪᓗᓂ ᑐᓐᖓᕕᓪᓚᕆᐅᓪᓗᒍ 
ᖃᓄᐃᖏᑦᑎᐊᓐᓂᒻᒧᑦ ᐃᓅᓯᖏᑕᓗ 
ᖃᓄᐃᓐᖏᓐᓂᖏᓄᑦ ᐃᓄᖏᓄᑦ ᓄᓇᕘᑉ 
(ᓄᓇᕘᒥᐅᑦ). 
ᓄᓇᕘᑉ ᐃᖃᓗᒐᓱᓐᓂᒻᒧᑦ 
ᓴᓇᔪᓕᕆᔨᖏᑦ ᐊᖏᔪᒥᒃ 
ᐱᒋᐊᖅᓯᒪᓂᖃᓕᖅᐳᑦ ᐅᓪᓗᒥᒧᑦ. 
ᐊᖏᓪᓕᕙᓪᓕᐊᔪᒥᒃ ᑰᑕᖃᓕᖅᖢᑎᒃ 
ᑐᓐᓂᕆᔭᐅᖃᑦᑕᓕᖅᖢᑎᓪᓗ ᐱᕈᕈᑎᖏᑦ 
ᓄᓇᕘᒧᑦ ᐃᑲᔪᐃᓂᖃᖅᑐᓂᒃ, 
ᐱᐅᓯᕙᓪᓕᐊᔪᒥᒃ ᓴᓇᔪᓕᕆᔨᑦ 
ᑲᑐᔾᔨᖃᑎᖃᓐᓂᖏᒍᑦ, ᓴᖅᑮᓂᖏᓂᒃ 
ᓄᓇᕘᑉ ᐃᒪᕕᒻᒥ ᑐᓐᓂᖅᓴᒐᑦ 
ᐱᓯᒪᔨᖏᓄᑦ ᑲᑐᔾᔨᔨᖏᑦ 
ᐊᕐᕌᒍᐊᓂ 2011, ᓴᓐᖏᔪᒥᒃ 
ᓇᑭᓐᖔᓐᓂᐊᑕ ᓴᖅᑮᓇᓱᓐᓂᒻᒥᒃ 
ᐱᐅᓛᓂᓪᓗ ᑕᑯᔅᓴᕈᐃᓇᓱᓐᓂᒃᑯᑦ, 
ᐊᖏᓂᖅᓴᒥᒃ ᖃᐅᔨᓴᐃᓂᒻᒧᑦ 
ᑕᑯᔅᓴᐅᔪᓂᒃ ᐱᓕᕆᔪᓐᓇᓐᓂᓐᓂᓪᓗ, 
ᓵᓐᖓᔭᖃᖅᑐᓂᓪᓗ ᐱᓕᒻᒪᔅᓴᐃᓂᒻᒧᑦ 
ᑕᑯᔅᓴᐅᑎᑕᒥᓂᒃ, ᓄᓇᕘᑉ 
ᐃᖃᓗᒐᓱᓐᓂᖏᑦ ᐊᖏᓪᓕᕙᓪᓕᐊᓯᒪᕗᑦ 
ᐊᒻᒪᓗ ᐃᓱᒪᒋᔭᐅᕙᓪᓕᐊᓕᖅᖢᑎᒃ 

ᑕᒪᒻᒥᑦᑎᐊᖅ ᓄᓈᖅᑕᑦ ᐊᑭᓪᓗᐊᖏᑦ (ᓲᓪᓗ, 
ᑮᓇᐅᔭᒃᑯᑦ ᐊᑭᖏᑦ ᐃᖃᓗᑦᑕᐅᔪᕕᓃᑦ 
ᓂᐅᔭᐅᒐᒥᒃ ᐅᒥᐊᔾᔪᐊᒻᒥᒃ ᓄᓇᒧᑦ) 2015 
ᑖᒃᑯᐊ ᐱᖓᓲᔪᑦ ᑮᓇᐅᔭᓕᐅᕈᑕᐅᓲᑦ 
ᐃᖃᓗᖏᓄᑦ ᓄᓇᕘᒥ (ᖃᓕᕋᓕᑦ, 
ᑭᖑᑉᐸᐃᑦ ᐃᖃᓗᐃᓪᓗ) ᑎᑭᐅᒪᓚᐅᖅᑐᑦ 
$86.3 ᒥᓕᐊᓐᒧᑦ.

ᐱᕈᖅᐸᓪᓕᐊᔪᒥᒃ ᑐᓐᓂᖅᓴᐃᔨᑦ ᓄᓇᕘᑉ 
ᑮᓇᐅᔭᓕᐅᕈᓯᖏᓄᑦ. 
ᑕᒪᐃᓐᓂᒃ ᐃᖃᓗᒐᓱᑦᑏᑦ 
ᓴᓇᔪᓕᕆᔨᖏᑦ ᐃᓗᐃᑦᑑᓂᖏᒍᑦ 
ᐱᒋᐊᕆᓯᒪᓕᕋᓗᐊᖅᖢᑎᒃ, 
ᓱᓕ ᓵᓐᖓᔭᖃᒻᒪᑕ ᑕᕆᐅᒻᒥ 
ᐱᖁᑎᔾᔪᐊᖃᖏᓐᓂᒻᒥᒃ, ᑮᓇᐅᔭᓂᒃ 
ᐃᓕᓐᓂᐊᕈᑎᓄᑦ ᐱᓕᒻᒪᔅᓴᐃᔾᔪᑎᓄᓪᓗ, 
ᐊᑭᑐᓂᖓ ᐊᑯᓂᐅᓂᕆᔭᖓᓗ 
ᐱᕈᐃᓇᓱᒃᖢᓂ ᐊᖏᓪᓕᒋᐊᕆᓇᓱᒃᖢᓂᓗ 
ᐅᑭᐅᖅᑕᖅᑐᒥ ᐃᖃᓗᒐᓱᓐᓂᐅᔪᓂᒃ, 
ᐅᖓᓯᓐᓂᖓ ᐃᖃᓗᒐᓱᕝᕕᐅᔫᑉ 
ᐃᒪᕕᖓ, ᖃᖓᑕᓲᒃᑯᑦ ᐊᑭᑐᓂᖏᑦ, 
ᓵᓐᖓᔭᐅᓂᖏᑕ ᐳᕈᐃᓲᓄᑦ 
ᐃᖃᓗᒐᓱᓐᓂᖅ ᓂᕿᔅᓴᓄᑦ, ᐊᒻᒪᓗ 
ᐱᑕᖃᖏᓐᓂᖓ ᓄᓇᕗᒻᒧ -ᑐᕌᖓᔪᒥᒃ 
ᐃᖃᓗᒐᓱᓐᓂᒻᒧᑦ ᒪᓕᒐᕋᓛᖏᓐᓂᒃ. 
ᑕᐃᑲᓐᖓᑦ ᓴᖅᑭᑕᐅᒋᐊᓐᖓᓐᓂᐊᑕ 
ᐱᒋᐊᕈᑎᐅᑉ ᓄᓇᕗᑦ ᐃᖃᓗᒐᓱᓐᓂᒻᒧᑦ 
ᐊᑐᕋᔅᓴᓕᐊᑉ ᐸᓐᓇᐅᑎᐅᑉ 
2005−ᒥ, ᐅᓄᖅᓯᕙᓪᓕᐊᔪᑦ 
ᓄᓇᕘᒥᐅᑦ ᐃᓚᐅᕙᓪᓕᐊᓕᖅᑐᑦ 
ᑮᓇᐅᔭᓕᐅᕋᓱᐊᓐᓂᒃᑯᑦ ᐃᖃᓗᒐᓱᓐᓂᒻᒥᒃ 
ᓄᓇᖅᐸᓯᒃᑯᑦ ᐊᒻᒪᓗ ᐃᒪᕕᒻᒥ, 
ᐊᑐᖅᖢᒍ ᑮᓇᐅᔭᓕᐊᓂ ᐊᓯᖏᓄᑦ 
ᐃᖃᓗᒐᓱᓐᓂᓐᓄᑦ ᐊᒻᒪᓗ ᐊᖑᓇᓱᓐᓂᒻᒥᒃ 
ᓂᔾᔪᑎᓂᒃ, ᐊᒻᒪᓘᓐᓃᑦ ᑲᑎᖅᓱᖅᖢᒋᑦ 
ᐃᖅᑲᓇᐃᔭᑲᐃᓐᓇᓐᓂᒻᒧᑦ ᐱᓕᕆᓂᖏᑦ 
ᐊᓯᖏᓄᑦ ᐃᖅᑲᓇᐃᔭᕈᓐᓇᐅᑎᓄᑦ. 
ᑕᒪᓐᓇ ᓄᓇᖅᐸᓯᑦᑐᖅ ᐊᐅᓚᑕᐅᓛᖅ 

ᐃᖃᓗᓐᓂᒃ ᐃᖃᓗᒐᓱᑦᑐᑦ, ᐃᓚᖏᑦ 
ᓂᒃᑯᓕᐊᑦ ᕿᓚᓗᒐᐃᑦ, ᐃᓛᓐᓂᒃᑯᓪᓗ, 
ᐊᓂᓪᓕᐊᑦ ᐱᑯᒃᑐᓪᓘᓐᓃᑦ ᐃᖃᓗᖏᑦ.
ᑕᑯᓪᓗᒍ ᓄᓇᕗᑦ ᐃᖃᓗᒐᓱᓐᓂᖏᑦ 
ᐱᐅᓯᕙᓪᓕᐊᕆᔪᑦ ᓂᕿᔅᓴᖃᓐᓂᒻᒥᒃ, 
ᐃᖅᑲᓇᐃᔭᕈᓐᓇᖅᑎᑦᑎᓪᓗᑎᒃ, ᐊᒻᒪ 
ᐊᖏᓕᖅᕙᓪᓕᐊᓪᓗᒍ ᐃᓅᖃᑎᒋᑦ−
ᑮᓇᐅᔭᓕᐊᒃᑯᑦ ᖃᓄᐃᖏᓐᓂᖏᑕ 
ᓄᓇᕘᒥᐅᑦ. ᐅᓄᓐᓂᖅᓴᑦ ᓄᓇᓖᑦ 
ᖃᐅᔨᕙᓪᓕᐊᕗᑦ ᒪᑐᐃᕆᔪᓐᓇᓐᓂᖏᑕ 
ᐃᖃᓗᒐᓱᓐᓂᖏᑦ ᐱᕙᓪᓕᐊᔪᓐᓇᕈᑎᓪᓗ 
ᐃᖃᓗᒐᓱᓪᓗᑎᒃ ᐊᑦᑐᐊᔪᓪᓗ 
ᐃᑲᔫᑎᔅᓴᖏᑦ. ᓄᓇᓖᑦᑕᐅᖅ 
ᕿᓚᒥᑯᓗᒃ ᑐᓴᖅᑎᑦᑎᓲᑦ 
ᐃᓱᒫᓘᑎᒥᓂᒃ ᓴᐳᒻᒥᕆᓂᒻᒥᒃ ᑕᕆᐅᑉ 
ᓱᓇᒃᑯᑖᖏᓂᒃ ᑕᒪᒃᑯᐊᓗ ᖃᖓᓕᒫᖅ 
ᑲᓐᖑᓱᖏᑦᑎᐊᖅᖢᑎᓪᓗ ᐅᖃᐅᓯᕆᓲᖏᑦ 
ᐊᑑᑎᖃᓐᓂᕆᔭᖏᑦ ᓄᓇᕘᑉ 
ᓱᓇᒃᑯᑖᖏᑦ ᓴᐳᒻᒥᕆᔭᕆᐊᖃᓐᓂᖏᑕ 
ᐅᓪᓗᒥᒧᑦ ᑭᖑᕚᔅᓴᑦᑎᓐᓄᓪᓗ 
ᐊᑐᕋᔅᓴᐅᔪᓐᓇᖁᓪᓗᒋᑦ. 
ᓵᓐᖓᔭᐅᓛᖑᒐᔪᑦᑐᖅ ᐊᑐᓛᑦ 
ᐃᓱᒪᒋᔭᔅᓴᑦ ᓲᓪᓗ ᓂᕿᖃᑦᑎᐊᓐᓂᖅ, 
ᐃᖃᓗᐃᑦ ᖃᓄᐃᖏᓐᓂᖏᑦ, 
ᓱᕈᓐᓇᖅᑐᑦ, ᐊᑦᑐᐃᓂᖏᑦ 
ᐅᒥᐊᔾᔪᐊᒃᑯᑦ ᐅᓯᑲᖅᑕᐃᓂᒻᒥᒃ, ᓯᓚᐅᑉ 
ᐊᔾᔨᒋᔪᓐᓃᓕᓐᓂᖓ ᐅᖅᓱᐋᓗᒻᒥᑦ 
ᑯᕕᔪᖃᕈᓐᓇᓐᓂᐊ ᐱᑕᖃᖏᓐᓂᐊᓗ 
ᐅᑭᐅᖅᑕᖅᑑᑉ ᓱᓇᒃᑯᑖᖏᑦ 
ᑐᐊᕕᓐᓇᖅᑐᒥᒃ ᑲᒪᔭᕆᐊᖃᓕᓐᓂᕈᑎᒃ.  
ᑕᑯᔅᓴᕈᐃᒋᐊᓐᓂᖅ ᐊᕐᕌᒍᒐᓵᓗᓐᓄᑦ, 
ᑲᔪᓯᔪᓐᓇᖅᑐᓂᒃ ᐱᕈᐃᕙᓪᓕᐊᓂᒻᒥᒃ 
ᓄᓇᕘᑉ ᐃᖃᓗᒐᓲᑎᖏᑕ 
ᓴᓇᔪᓕᕆᓂᖏᑦ ᐱᑕᖃᕆᐊᖃᖅᑎᑦᑎᕗᑦ 
ᐊᔅᓱᕈᓐᓂᒻᒥᒃ ᓯᕗᓂᒧᓪᓗ 
ᐊᑐᕋᔅᓴᒥᒃ ᐸᓐᓇᐃᔾᔪᑎᒥᓂᒃ, 
ᐊᖅᑮᔭᖃᓐᓂᖅ ᐃᓱᒪᖃᓐᓂᒻᒥᒃ 
ᑕᒪᐃᓐᓂᒃ ᐱᐅᖅᓱᐊᕆᔭᖃᓐᓂᒻᒥᒃ 
ᐸᖅᑭᑦᑎᐊᕆᔭᖃᓐᓂᒥᓪᓗ, 
ᐃᓕᑦᑎᐊᖅᓯᒪᓂᖓᓗ ᐃᓄᐃᑦ 

ᖃᐅᔨᒪᓂᖓ ᐃᓗᐊᒍᑦ 
ᐊᖅᑮᔭᖃᕈᓯᒻᒧᑦ ᐊᐅᓚᔾᔪᑎᖏᒍᑦ. 
ᑐᓐᖓᒻᒥᔪᖅ ᒪᑐᐃᖓᔪᖅᑕᖃᓐᓂᒻᒥᒃ 
ᑕᒪᐃᓐᓄᑦ ᐊᑐᕆᐊᖃᓲᓄᑦ 
ᐃᖃᓗᒐᔅᓴᓂᓪᓗ ᒪᑐᐃᖓᕝᕕᐅᓂᒻᒥᒃ 
ᑮᓇᐅᔭᓕᐅᕈᓐᓇᖁᓪᓗᒋᑦ ᐃᑉᐱᒋᓗᒋᑦ 
ᐃᓄᐃᑦ ᐱᔪᓐᓇᐅᑎᖏᑦ ᓄᓇᑖᕈᑎᒧᓪᓗ 
ᐊᖏᕈᑎᒋᔭᖓᓪᓗ.
ᐃᖃᓗᓪᓚᕆᒻᒥᒃ ᐃᖃᓗᒐᓱᑦᑏᑦ ᓱᓕ 
ᐊᑐᓛᕆᔭᐅᕗᖅ ᓂᕿᖃᕈᑕᐅᓪᓗᓂ 
ᓇᓗᓇᐃᖅᓯᒪᔪᓪᓗ ᑕᓯᖏᑦ 
ᐊᑐᓪᓚᕆᒃᖢᑎᒃ ᑮᓇᐅᔭᓕᐅᕈᑎᒧᑦ. 
ᐅᖓᓯᑦᑑᓂᖏᓄᑦ ᐊᒻᒪ ᐊᑦᑐᐊᓪᓗᑎᒃ 
ᐊᑭᑐᔫᓂᖏᓄᑦ ᓴᓇᕙᓪᓕᐊᒋᐊᓐᓂᖏᑦ, 
ᐃᖃᓗᒐᓱᑦᑐᑦ ᐅᓪᓗᒥ ᐱᑐᐃᓐᓇᖃᑦᑕᖅᐳᑦ 
ᐊᑐᐃᓐᓇᐅᔫᑉ ᐃᓚᐃᓐᓇᑯᓗᐊᓂᒃ. 
ᓄᓇᖅᐸᓯᑦᑐᒥᒃ ᕿᓂᖅᑐᑦ ᐃᖃᓗᒐᔅᓴᓂᒃ 
ᖃᓕᕋᓕᓐᓄᑦ ᑭᖑᑉᐸᓄᓪᓗ ᐅᓪᓗᒥᒧᑦ 
ᓱᓕ ᖃᐅᔨᒪᔭᐅᓐᖏᓗᐊᖅᐳᑦ 
ᐊᔾᔨᖏᓂᓪᓗ ᓵᓐᖓᔭᓖᑦ ᐃᖃᓗᒻᒥᒃ 
ᐃᖃᓗᒐᓱᑦᑎᑦ ᓂᐅᕐᕈᑎᖃᕋᓱᓐᓂᖏᓄᑦ. 
ᒪᑐᐃᖓᓂᖅ ᑐᓐᓂᖅᓴᐃᓂᓪᓗ ᐃᒪᕕᐅᑉ 
ᓱᓇᒃᑯᑖᖏᓂᒃ ᓄᓇᕘᒥ ᐊᑯᓂᑲᓪᓚᒃ 
ᐊᔅᓱᕈᐊᕆᔭᐅᓯᒪᕗᖅ ᐊᖅᑮᓇᓱᐊᖅᑎᑦ 
ᑲᒪᔨᖏᓐᓄᑦ ᐊᒻᒪᓗ ᐃᖃᓗᒐᔅᓴᓄᑦ 
ᑐᓐᖓᕕᖃᖅᑐᓂᒃ ᓄᓇᓕᐅᔪᓂᒃ. 
ᓴᖅᑮᓂᖅ ᑲᓇᑕᐅᑉ ᓴᐳᒻᒥᔭᖓᓂᒃ 
ᐱᐅᖅᓱᐊᕝᕕᒻᒥᒃ ᑕᓪᓗᕈᑎᐅᑉ 
ᑕᕆᐅᖓᓂ ᐊᖅᑯᑎᒋᔭᔅᓴᐅᓕᕋᔭᖅᑐᖅ 
ᐃᓗᐃᑦᑑᔪᒥᒃ ᐊᐅᓚᑕᐅᓕᓪᓗᓂ 
ᐱᒋᐊᓐᓂᖃᕝᕕᖏᑦ ᐊᒻᒪ ᓇᑭᓐᖔᖅᖢᑎᒃ 
ᑮᓇᐅᔭᓕᐅᕋᓱᐊᕈᑏᑦ ᐃᖃᓗᒐᓱᓐᓂᖏᑦ 
ᐃᓂᐅᔪᒥᒃ, ᑲᑐᔾᔨᖃᑎᖃᓪᓗᑎᒃ 
ᐃᓄᓐᓂᒃ ᐊᒻᒪᓗ ᐃᒪᒻᒥᐅᑕᓕᕆᔨᒃᑯᑦ 

ᑲᓇᑕᒥ, ᐱᖁᔭᑎᒍᑦ ᑲᒪᒋᔭᖃᒻᒪᑦ 
ᐃᖃᓗᒐᓱᓐᓂᓕᒫᓄᑦ ᐃᓗᐊᒍᑦ 
ᑕᒪᒃᑯᐊ ᐱᐅᖅᓱᐊᖅᑕᑦ ᐃᓂᒋᔭᖏᑕ. 
ᐊᐅᓚᑕᐅᓗᑎᒃ ᐆᒪᔪᑦ ᐊᐅᓚᓂᖏᒍᑦ 
ᑲᔪᓯᔪᓐᓇᖅᑐᒥᒃ ᐃᓕᖅᑯᓯᖃᓪᓗᑎᒃ, 
ᓄᓇᓕᒻᒥ ᑐᓐᖓᔪᑦ ᐃᖃᓗᒐᓱᓐᓃᑦ 
ᐃᖃᓗᒐᓱᑐᐃᓐᓇᓐᓃᓪᓗ ᑲᔪᓯᓂᖏᑦ 
ᐊᔪᓐᓇᕋᔭᖏᑦᑐᑦ ᐊᐅᓚᑕᐅᓂᐊᑕ 
ᐃᓗᐊᒍᑦ ᑕᒪᒃᑯᐊ ᐱᐅᖅᓱᐊᕆᔭᐅᔪᑦ 
ᑲᓇᑕᒥ ᓴᖅᑮᒍᑎᒃ ᑕᓪᓗᕈᑎᐅᑉ 
ᑕᕆᐅᖓᓂ.

____________________
ᐅᓪᓗᒥ ᓇᒦᓐᓂᕆᔭᖓᑦ
ᐃᒪᒻᒥᐅᑕᓕᕆᔨᒃᑯᑦ ᑲᓇᑕᒥ (DFO, 
ᐃᒻᒥᒃᑯᑦ ᑐᓴᕈᑏᑦ, ᐋᒐᓯ 2016) 
ᐅᓂᒃᑳᕆᔭᖃᖅᖢᑎᒃ ᐊᕐᕌᒍᓄᑦ 
ᐊᓂᒍᖅᑐᓄᑦ ᐅᑯᐊ ᐃᖃᓗᒐᓱᓐᓂᒻᒧᑦ 
ᓚᐃᓴᓐᓰᑦ ᓴᖅᑭᑕᐅᓂᑰᔪᑦ ᐃᓗᐊᓄᑦ 
ᑕᓪᓗᕈᑎᐅᑉ ᑕᕆᐅᖓᑕ ᐃᓂᐊᓂ, ᐅᑯᐊᓗ 
ᐃᖃᓗᒐᓱᓪᓚᕆᑦᑐᕕᓃᑦ: 

•	2013-14: ᓯᕗᓪᓕᖅᐹᒧᑦ 1 
ᓴᖅᑭᓕᖅᑐᒧᑦ 1 ᐃᖃᓗᒐᓲᑦ 
ᓚᐃᓴᓐᓯᒥᒃ ᑕᒪᐃᓐᓄᑦ ᐅᐊᓱᐃᑦᑑᑉ 
ᐃᒪᖏᓄᑦ ᖃᓪᓗᓈᑐᑦ ᔭᐅᓐᔅ/

ᐊᐅᓱᐃᑦᑐᖅ/ ᓯᑕᐅᓐᔅ ᑲᖏᖅᖢᖏᑦ 
ᓇᑖᓐᓇᒧᑦ, ᑭᖑᑉᐸᑦ ᐊᒻᒪᓗ ᐃᖅᑲᒥᐅᑦ 
ᖁᐱᕐᕉᔭᑦ; ᐃᑲᓗᒐᓱᑦᑐᕕᓃᑦ 
ᑭᕕᐅᖅᑲᑎᑕᓄᑦ ᐃᖃᓗᒐᓲᑎᓄᑦ 
ᐊᑯᓐᓂᖅᓱᐃᓯᒪᔪᓂᒃ ᐊᒻᒪ ᖁᐱᕐᕉᔭᑦ 
ᐱᓇᓲᑎᖏᓄᑦ.

•	2015: ᑭᖑᓂᐊᓄᑦ 2 ᕿᓂᖅᓴᐃᔪᑦ 
ᐃᑲᓗᒐᓲᑎᐊ ᓚᐃᓴᓐᓯ ᑐᓂᔭᖅ 
ᐊᐅᓱᐃᑦᑑᑉ/ᖃᐅᓱᐃᑦᑑᑉ/ 
ᐃᑉᐱᐊᔾᔫᑉ ᐃᒪᖏᓐᓄᑦ ᓇᑖᓐᓇᓄᑦ, 
ᑭᖑᑉᐸᓄᑦ ᐊᒻᒪᓗ ᐃᖅᑲᒥ ᖁᐱᕐᕉᔭᑦ; 
ᐃᖃᓗᒐᓱᑦᑐᖃᕋᓂ ᓯᑯᒧᑦ ᐊᐅᓱᐃᑦᑐᒥ, 
ᑭᓯᐊᓂ ᐊᓯᖏᓂᒃ ᐃᖃᓗᒐᓱᓚᐅᖅᑐᑦ 
ᐱᑕᖃᒻᒪᖔᑦ ᖃᐅᔨᓴᖅᖢᑎᒃ. 

•	2016: ᓚᐃᓴᓐᓯ ᐃᖃᓗᒐᓱᓐᓂᒻᒧᑦ 
ᖃᐅᔨᓴᐃᓂᒻᒧᑦ ᑐᕌᒐᓕᒃ ᑕᕆᐅᒻᒧᑦ 
ᑎᒥᐊᓄᑦ ᐊᐅᓱᐃᑦᑑᑉ ᐃᒪᖓᓄᑦ, 
ᐊᑐᓪᓗᑎᒃ ᑭᕕᐅᖅᑲᔪᑦ ᐃᖃᓗᒐᓲᑎᑦ 
ᐊᑯᓐᓂᖃᐅᑐᑦ, ᑭᖑᑉᐸᒍᑎᕈᓘᔭᑦ 
ᐊᒻᒪᓗ ᖁᐱᕐᕉᔭᑦ ᐱᓇᓲᑎᖏᓄᑦ. 

•	ᑕᒪᐃᓐᓂᒃ ᐃᖃᓗᒐᓱᓐᓃᑦ 
ᐊᕐᕌᒍᓂᒃ ᐅᒥᐊᖓᓐᓄᑦ ᑭᕕᐅᖅ 
1, ᐊᐅᓚᑕᐅᓪᓗᑎᒃ ᐅᑭᐅᖅᑕᖅᑐᒥ 
ᐃᖃᓗᒐᓱᓐᓂᒻᒧᑦ ᑲᑐᔾᔨᖃᑎᒌᖑᔪᑦ.

______________________________________________________________________________________

1 ᓯᕗᓪᓕᖅᐹᖅ 1 ᓚᐃᓴᓐᓯᖓ: ᖃᐅᔨᓴᐃᔪᖅ ᐱᔪᒥᓇᒻᒪᖔᑦ ᐃᖃᓗᒐᓱᓐᓂᒻᒥᒃ ᓇᓗᓇᐃᖅᓯᓪᓗᑎᒃ ᐅᑯᓂᖓ 
1) ᐃᖃᓗᒐᔅᓴᑦ ᐱᑕᖃᒻᒪᖔᖏᑕ ᓈᒻᒪᒍᓐᓇᖅᑐᑦ ᐃᓱᒪᒋᔭᓄᑦ; 2) ᓂᕈᐊᕆᔭᑦ ᐃᖃᓗᐃᑦ/ᐱᓇᓱᑦᑕᑦ 
ᐱᔭᐅᒻᒪᖔᖏᑕ ᐱᓇᓲᑎᒋᔭᒥᓄᑦ; 3) ᑖᒃᑯᐊ ᐱᔭᐅᓇᓱᓐᓂᖏᓄᑦ ᐊᓯᖏᓂᒃ ᓂᔾᔪᑎᓂᒃ ᐊᕙᑎᒧᓪᓘᓐᓃᑦ 
ᐊᑦᑐᐃᒻᒪᖔᑕ; ᐊᒻᒪᓗ 4) ᓂᐅᕕᕋᖅᑎᖃᕈᑎᒃ.
2 ᑭᖑᓪᓕᖅ 2 ᓚᐃᓴᓐᓯ: ᕿᓂᖅᓴᐃᔪᑦ ᐃᖃᓗᒐᓱᒃᖢᑎᒃ ᑖᓐᓇ ᐱᓇᓱᑦᑕᖓ/ᑲᑎᓐᖓᔪᖅ ᑮᓇᐅᔭᓕᐅᕈᑎᒧᑦ 
ᐱᔭᕆᔭᓂᒃ ᑭᖑᕝᕕᓂᖓ ᑲᔪᓯᔪᓐᓇᖅᑎᑦᑎᒪᖔᑦ ᐆᒪᔪᖏᓪᓗ ᓇᐄᓴᐅᑎᒃᑯᑦ ᓇᓗᓇᐃᓪᓗᒋᑦ ᓯᕗᓕᖅᐹᒥᒃ 
ᑐᓐᖓᕕᖃᕋᓱᓪᓗᑎᒃ ᓇᓗᓇᐃᕈᑎᑦ ᐆᒪᔪᑦ ᐊᒥᓲᓂᖏᓐᓂᒃ ᓇᒧᓪᓗ ᐃᓱᖃᖅᑕᓐᓂᕆᔭᖏᓄᑦ. 

ᑕᕆᐅᒃᑯᑦ ᐃᖏᕐᕋᔭᖃᑦᑕᓲᑦ

ᑕᓪᓗᕈᑎᐅᑉ ᑕᕆᐅᖓ ᐊᑯᓂᒻᒪᕆᒃ 
ᐃᓂᒋᔭᐅᓂᑯ ᐃᓄᓐᓄᑦ ᐊᑯᓐᓂᐋᒍᑦ 
ᐃᑳᕋᔪᒃᖢᑎᒃ ᑕᕆᐅᖓᒍᑦ 
ᓯᑯᖓᒍᓪᓗ. ᐅᑭᐅᒥ ᐊᖅᑯᑎᒋᔭᖏᑦ 
ᐊᑐᖅᑕᐅᕙᒃᖢᑎᒃ ᑎᑭᑦᑎᓂᒻᒥᒃ 
ᐱᐅᓛᓄᑦ ᐊᖑᓇᓱᒋᐊᕝᕕᐅᔪᓄᑦ, 
ᐃᓅᖃᑎᒥᓂᓪᓗ ᓯᓈᖓᓂ ᑕᑯᔭᖅᑐᖅᖢᒋᑦ 
ᐱᖃᓐᓇᕆᔭᒥᓂᓗ ᐊᓯᐊᓂ ᓄᓇᓕᖃᖅᑐᑦ. 
ᓯᑯᐃᕌᖓᑦ ᐃᓚᖏᑦ ᓇᕈᓪᓗᑎᒃ ᐅᒥᐊᒃᑯᑦ 
ᐊᐅᓪᓛᖃᑦᑕᓲᑦ ᐃᖃᓗᒐᓱᒃᖢᑎᒃ 
ᐊᖑᓇᓱᒋᐊᖅᖢᑎᓪᓗ. 

ᐃᓗᐊᒍᑦ ᐊᕐᕌᒍᑦ ᑭᖑᓪᓕᖅᐹᑦ 
200, ᑕᓪᓗᕈᑎᐅᑉ ᑕᕆᐅᖓ 
ᐃᓯᕆᐊᕝᕕᐅᑯᑖᔅᓯᒪᕗᑦ ᑕᕆᐅᔾᔪᐊᑉ 
ᐊᑭᐊᓂᒻᒥᐅᑦ ᕿᓂᖅᑐᑦ ᐹᖓᓂᒃ 
ᓴᐃᓃᓯᒃᑯᑦ ᓄᓈᓄᑦ ᐅᐊᓐᓇᐅᑉ ᐅᒥᐊᔾᔪᐊᑦ 
ᐊᖅᑯᑎᔅᓴᖓᓂᒃ ᐃᓱᒪᒋᔭᐅᓂᑰᓪᓗᓂ 
ᓱᒃᑲᔪᓂᖅᓴᐅᔪᒥᒃ ᐃᑳᕆᔾᔪᑕᐅᔪᓐᓇᓪᓗᓂ 
ᑮᓇᐅᔭᓕᐅᕋᓱᑦᑐᓄᑦ 
ᐅᓯᑲᖅᑕᖅᑐᑦ ᑕᕆᐅᒃᑯᑦ, ᑕᒪᒃᑯᐊ 
ᑐᓗᕈᑏᓐᓇᖅᓯᒪᔫᒐᓗᐊᑦ ᓯᑯᖃᓐᓂᖓ 
ᐊᔾᔨᒌᖏᑦᑐᓂᒃ ᓯᑯᓕᕇᑦᑐᓂᒃ 
ᑐᕙᖅᑐᓂᐊᓄᓪᓗ.

ᐱᔭᕆᑐᔪᒥᒃ ᑐᕙᖃᓲᖑᓂᐊᓄᑦ 
ᓯᑯᑐᖄᓗᓐᓂᓪᓗ ᐳᒃᑖᓪᓗ, ᑕᕆᐅᒃᑯᑦ 
ᐃᖏᕐᕋᔭᖃᑦᑕᓲᑦ ᑕᓪᓗᕈᑎᐅᑉ 
ᑕᕆᐅᖓᓂ ᐃᓗᐊᒍᑦ 50 ᐊᕐᕌᒍᑦ 
ᐃᓱᖃᖅᓯᒪᕗᑦ ᓄᓇᓕᐅᑉ ᐊᐅᔭᒃᑯᑦ 
ᐅᒥᐊᔾᔪᐊᒃᑰᕈᑎᖏᓂᒃ, ᓯᔾᔭᒥᐅᑕᓕᕆᔨᒃᑯᑦ 
ᓯᑯᓯᐅᖅᑎᖏᑦ, ᖃᐅᔨᓴᖅᑏᑦ ᐅᒥᐊᔾᔪᐊᖏᑦ 
ᐅᓯᑲᖅᑕᐃᔪᓪᓗ ᐱᖁᑎᓂᒃ ᐊᓯᖏᓂᓪᓗ 
ᐅᔭᕋᓐᓂᐊᕝᕕᖏᓂᒃ (ᓲᓪᓗ ᓇᓂᓯᕕᒃ 
ᐅᔭᕋᓐᓂᐊᕝᕕᒃ ᐃᑉᐱᐊᔾᔫᑉ ᖃᓂᒋᔭᖓᓂ 
1976-2002) ᐅᖅᓱᐋᓗᓴᔅᒥᓪᓘᓐᓃᑦ (ᓲᓪᓗ, 

ᐸᓐ ᕼᐅᐊᓐ, ᑳᒧᕋᓐ ᕿᑭᖅᑖᓂ ᑕᐃᔅᓱᒪᓂ 
1980-90 ᐃᓗᓕᖏᓂ). 

ᖃᖓᑦᑎᐊᖑᓂᖅᓴᐅᔪᒥᓪᓕ, 
ᐊᐅᔭᒃᑯᑦ ᓯᑯᖃᕈᓐᓃᓕᕋᒥ ᓯᓚᖓ 
ᐊᔾᔨᒋᔪᓐᓃᓕᖅᑎᓪᓗᒍ, ᐅᓄᓐᓂᖅᓴᑦ 
ᐅᒥᐊᔾᔪᐊᑦ ᑎᑭᓲᖑᓕᖅᑐᑦ ᓄᓇᖏᓄᑦ. 
ᐱᖃᓯᐅᑎᓇᒋᑦ ᑕᒪᒃᑯᐊ ᓄᓇᓖᑦ 
ᐅᒥᐊᖏᑦ ᓇᕈᓲᑦ ᐊᑯᓐᓈᒍᑦ ᓄᓇᓖᑦ, 49 
ᐃᒻᒥᒃᑰᖅᑐᑦ ᐅᒥᐊᔾᔪᐊᑦ (ᑲᑎᓕᒫᖅᖢᒍ 
58−ᓂᒃ ᐃᖏᕐᕋᓂᖃᖅᖢᑎᒃ) ᐃᓗᐊᓂ 
ᑕᓪᓗᕈᑎᐅᑉ ᑕᕆᐅᖓᑕ ᐊᕐᕌᒍᐊᓂ 
2013: 25 ᒥᑭᑦᑑᓪᓗᑎᒃ ᐅᒥᐊᔾᔪᐊᑦ 
ᐊᒻᒪᓗ ᑕᑯᓇᑦᑎᑦᑎᔩᑦ ᐅᒥᐊᔾᔪᐊᕋᓛᑦ; 11 
ᐅᓯᔪᑦ ᓄᓇᓕᐅᑉ ᐅᒥᐊᔾᔪᐊᒃᑰᕈᑎᖏᓂᒃ; 
5 ᒐᕙᒪᒃᑯᑦ ᐅᒥᐊᔾᔪᐊᖏᑦ 
(ᓯᔾᔭᒥᐅᑕᓕᕆᔨᒃᑯᑦ ᓯᑯᓯᐅᖅᑎᖏᑦ 
ᖃᐅᔨᓴᕈᑎᖏᓪᓗ ᐅᒥᐊᔾᔪᐊᑦ); 6 
ᐅᖁᒪᐃᑦᑐᑦ ᐊᖏᔪᒥᒃ ᐅᓯᑲᖅᑕᐅᑏᑦ 
ᐅᒥᐊᔾᔪᐊᖏᑦ ᓄᓘᔮᑉ ᐅᔭᕋᓐᓂᐊᕝᕕᖓᓄᑦ 
ᐅᓯᔪᑦ; 1 ᒐᕙᒪᐅᖏᑦᑐᒧᑦ ᖃᐅᔨᓴᐃᔪᖅ 
ᐅᒥᐊᔾᔪᐊᖅ ᐊᒻᒪᓗ ᑭᖑᓪᓕᖅᐹᖅ 
ᓄᐊᑎᒃ ᐅᐊᕆᔮᓐ ᐅᒥᐊᔾᔪᐊᑯᔅᓱᒃ 
ᐅᖁᒪᐃᑦᑐᓂᒃ ᐅᓯᑲᖅᑕᐅᑦ ᐅᒥᐊᔾᔪᐊᖅ 
ᓯᕗᓪᓕᖅᐹᖅ ᐊᖅᑯᓵᕆᔪᖅ ᑖᔅᓱᒪᐅᑉ 
ᐅᐊᓐᓇᐅᑉ ᐅᒥᐊᔾᔪᐊᑦ ᐊᖅᑯᑎᐊᓂᒃ (ᕙᐅᑦ 
ᑕᕆᐅᓕᕆᔨᑦ, 2016).

ᓴᖅᑭᑦᑎᒍᑎᒃ ᓴᐳᒻᒥᔭᒥᒃ ᐱᐅᖅᓱᐊᕝᕕᒻᒥ 
ᐃᓗᐊᒍᑦ ᑕᓪᓗᕈᑎᐅᑉ ᑕᕆᐅᖓᑕ 
ᐊᐅᓚᓂᒻᒥᒃ ᐱᕕᖃᖅᑎᑦᑎᔪᖅ ᐃᓗᐊᒍᑦ 
ᑲᒪᒋᔭᐅᓂᖅᓴᐅᓂᖓᓄᑦ ᑕᕆᐅᒃᑯᑦ 
ᐃᖏᕐᕋᔭᖃᑦᑕᓲᑦ ᐱᓕᕆᐊᖏᓐᓂᒃ 
ᐃᓚᖏᓄᑦ ᐃᓂᐅᔪᓄᑦ, ᐊᑐᓪᓗᒋᑦ 
ᑭᓪᓕᓕᐊᖑᓯᒪᔪᑦ ᐃᓗᐊᒍᑦ ᐱᐅᖅᓱᐊᕝᕕᐅᑉ 
ᐊᒻᒪᓗ ᑲᑐᔾᔨᖃᑎᒋᓗᒋᑦ ᐃᓄᐃᑦ 
ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐱᓕᕆᕕᐊᓗ. 
ᑭᖑᓪᓕᐅᔪᖅ ᑲᒪᒋᔭᖃᖅᑐᖅ ᐅᓪᓗᒥ 
ᐅᒥᐊᔾᔪᐊᑦ ᐊᐅᓚᑕᐅᓂᖓᓄᑦ 
ᐱᐅᖅᓱᐊᕝᕕᐅᓕᓐᓂᕈᓂ. 

_____________________

ᐅᓪᓗᒥ ᓇᒦᓐᓂᕆᔭᖓᑦ
ᐱᔾᔪᑎᒋᓪᓗᒍ ᓯᑯᖏᑕ ᐃᓕᖅᑯᓯᕆᔭᖓᓄᑦ 
ᑕᐃᑲᓐᖓᑐᖃᖅ ᐅᐊᓐᓇᐅᑉ 
ᐅᒥᐊᔾᔪᐊᑦ ᐊᖅᑯᑎᐊᓂ ᐊᓯᔾᔨᓐᓂᖓ 
ᐊᖏᔫᔪᒥᒃ ᑕᑯᔅᓴᕈᕋᔭᕋᓂ ᐊᒡᒋᖅᑐᓄᑦ 
ᖁᓕᐅᑦᑕᖅᑐᓄᑦ ᐊᕐᕌᒍᓄᑦ, ᓱᓕ 
ᓵᓐᖓᔭᔅᓴᖏᑦ ᐸᓐᓇᒋᐊᑐᔪᑦ 
ᐊᖅᑯᓵᕆᐊᑐᔪᓪᓗ ᐅᓄᓐᓂᖅᓴᓄᑦ 
ᐅᒥᐊᔾᔪᐊᓄᑦ, ᖃᓂᑦᑐᒃᑯᑦ ᓯᕗᓂᑦᑎᒍᑦ 
ᑕᒪᓐᓇ ᐅᓄᖅᓯᔪᐋᓘᓗᑎᒃ ᐅᒥᐊᔾᔪᐊᑦ 
ᐊᖅᑯᓵᕆᔪᑦ ᐱᕈᓗᐊᔾᔮᕋᓱᒋᔭᐅᓐᖏᓚᑦ 
ᐊᖏᔫᑎᐋᓗᓐᓄᓪᓗ. ᐅᓄᖅᑐᑦ ᐊᖏᔫᑎᑦ 
ᐊᖅᑯᓵᕆᖓᖅᖢᑎᒃ ᐅᐊᓐᓇᒃᑯᑦ ᑕᕆᐅᑉ 
ᐊᖅᑯᑖᒍᑦ ᐅᕌᓯᐊᒃᑯᑦ ᓯᔾᔭᖅᐸᓯᐊᑕ 
(ᐃᑲᔪᖅᖢᑎᒃ ᓯᑯᓯᐅᖅᑎᖏᑦ) ᑭᓯᐊᓂ 
ᑕᐃᑲᓐᖓᑦ ᑲᑕᒋᐊᖅᓯᒪᔪᑦ ᑕᐅᕘᓇ 
ᐅᓯᑲᖅᑕᖅᑕᐅᔪᑦ 1.3 ᒥᓕᐊᓐ ᑕᓐᓯᓂᒃ 
ᐊᕐᕌᒐᓂ 2013, ᑕᑲᓄᖓ 100,000 
ᑕᔅᓯᓄᑦ ᐃᓗᐊᓂ 2015 (ᕙᐃᑖᓪ, 2016).

ᑕᐃᒪᐃᑦᑑᒐᓗᐊᖅᑎᓪᓗᒍ, ᐅᓄᓐᓂᖅᓴᑦ 
ᐅᒥᐊᔾᔪᐊᑦ ᑎᑭᓲᑦ ᑕᓪᓗᕈᑎᐅᑉ 
ᑕᕆᐅᖓᓄᑦ ᐅᓄᖅᓯᕙᓪᓕᐊᕗᑦ 
ᐊᕐᕌᒍᑕᒫᖅ, ᑭᓯᐊᓂ ᐅᓄᓐᓂᖅᓴᑦ 
ᐊᑦᑐᐊᔪᑦ ᐳᓚᕋᑦᑐᓕᕆᓂᒻᒧᑦ, 
ᓄᓇᓕᐅᑉ ᐅᓯᔾᔪᑎᖏᓄᑦ ᐊᒻᒪᓘᓐᓃᑦ 
ᐊᑦᑐᐊᔪᑦ ᓄᓘᔮᑉ ᐅᔭᕋᓐᓂᐊᕝᕕᖓᓄᑦ 
ᐅᓯᑲᖅᑕᐃᔪᓂᒃ. ᐃᓗᐊᒍᑦ ᐊᕐᕌᒍᐊᑕ 
2015 ᓯᑯᖃᖏᓐᓂᐊᑕ, ᓄᓘᔮᑉ 
ᐅᔭᕋᓐᓂᐊᕝᕕᖓ ᐅᓯᓕᖅᓱᐃᓪᓗᑎᒃ 
ᐅᒥᐊᔾᔪᐊᒃᑰᖅᑎᑦᑎᓪᓗᑎᒃ ᑎᑭᑲᓴᒃᑐᖅ 
1 ᒥᓕᐊᓐ ᑕᓐᓰᑦ ᓴᕕᕋᔭᔅᓴᒥᒃ 13 
ᐅᒥᐊᔾᔪᐊᓄᑦ ᐅᓯᑲᖅᑕᐃᔨᑦ ᑕᐃᑲᓐᖓᑦ 
ᐅᒥᐊᔾᔪᐊᓄᑦ ᐅᓯᓕᖅᓱᕝᕕᐊᓂ 
ᕿᓐᖑᐊᓂ ᐊᒻᒪ ᐊᖅᑯᓵᖅᖢᓂ ᑕᓯᐅᔭᒃᑯᑦ 
ᑐᖅᓱᑲᑦᑕᑎᒍᓪᓗ ᐊᒻᒪ ᕿᑭᖅᑖᓘᑉ 
ᐃᒪᕕᖓᒍᑦ (ᕙᐅᑦ ᑕᕆᐅᓕᕆᔨᑦ, 2016).

ᑕᐃᒪᓕ ᓄᓘᔮᑉ ᐅᔭᕋᓐᓂᐊᕝᕕᖓ 
ᓴᖅᑮᓂᑰᒐᓗᐊᖅ ᐱᔪᒪᓂᒻᒥᒃ ᐱᔪᒪᔾᔪᓂᒃ 
ᓄᓇᕗᑦ ᐊᑦᑐᖅᑕᐅᓂᖓᓄᑦ ᕿᒥᕐᕈᐃᔨᑦ 
ᑲᑎᒪᔨᖏᓄᑦ (NIRB) ᐊᕐᕌᒍᐊᓂ 2014 
ᑖᓐᓇ ᐋᖅᑭᒋᐊᕈᒪᓪᓗᒍ ᐱᔪᓐᓇᐅᑎᖓ 
ᐃᓚᒋᔭᖃᓪᓗᑎᒃ ᐅᒥᐊᔾᔪᐊᒥᒃ 
ᐊᔪᖏᓪᓗᑎᒃ ᔫᓂᒥᑦ ᒫᔾᔨᒧᑦ (ᐃᓚᖃᓪᓗᓂ 
ᓯᑯᓯᐅᕆᕙᓐᓂᒻᒥᒃ), ᑐᓴᖅᑎᑦᑎᒋᓪᓗᑎᒃ 
ᑖᓐᓇ ᐱᔪᒪᓂᐊ ᖁᓕᓄᑦ ᑕᖅᑭᓄᑦ−
ᐅᒥᐊᔾᔪᐊᒃᑯᑦ ᐅᓯᑲᖅᑕᐅᑎᖏᓂᒃ 
ᖁᔭᓈᑲᐃᓐᓇᓐᓂᒻᒥᓂᒃ, ᓄᓇᓖᑦ 
ᐃᓱᒫᓘᑎᖏᑦ ᐱᓪᓗᒋᑦ, ᓵᓐᖓᔭᖃᖔᓪᓗᑎᒃ 
ᔫᓂᐅᑉ ᑎᓯᐱᕆᐅᑉ ᐊᑯᓐᓂᐊᒍᑦ 
ᐅᒥᐊᔾᔪᒃᑯᑦ ᐅᓯᑲᖅᑕᐃᓂᒻᒥᒃ ᓯᑯᖃᓐᓂᖓ 
ᒪᓕᓪᓗᒍ ᐅᓗᕆᐊᓇᖏᓐᓂᐊᓗ 
(ᓴᕕᕋᔭᔅᓴᓕᕆᔨᒃᑯᑦ, 2016).

ᐅᓯᑲᖅᑕᐃᓂᖅ ᑲᓇᑕᐅᑉ ᐅᑭᐅᖅᑕᖅᑐᐊᓂ 
ᐊᐅᓚᑕᖅ ᐃᓚᖏᓄᑦ ᓄᓇᔾᔪᐊᓕᒫᒥᑦ 
ᐱᔭᕆᑐᓛᑦ ᐱᖁᔭᖏᓂᒃ, ᐱᓗᐊᖅᑐᒥᒃ 
ᐅᓇ ᐅᑭᐅᖅᑕᖅᑑᑉ ᐃᒪᖏᓂ ᓱᕈᓐᓇᖅᑐᑦ 
ᓄᖅᑲᖓᔾᔪᑎᖏᓄᑦ ᐱᖁᔭᖅ. ᖄᒃᑲᓐᓂᐊᒍᑦ, 

ᓄᓇᔾᔪᐊᑉ ᑕᕆᐅᒃᑯᑦ ᑲᑐᔾᔨᖃᑎᒌᑦ 
ᑎᒥᖓ (IMO) ᓂᕈᐊᖅᓯᒪᔪᖅ ᓄᓇᔾᔪᐊᒻᒥ 
ᐊᑐᕆᐊᓕᖓᑦ ᐅᒥᐊᔾᔪᐊᓕᒫᑦ 
ᐅᑭᐅᖅᑕᖅᑑᑉ ᑕᕆᐅᖏᓐᓂᒃ 
(ᐅᑭᐅᖅᑕᖅᑑᑉ ᐊᑐᐊᒐᖓ) ᓂᕆᐅᒋᔭᖅ 
ᐊᑐᓕᓛᖅᑐᖅ ᔮᓐᓄᐊᕆ 1, 2017 ᐊᒻᒪᓗ 
ᖃᔅᓯᒐᓚᑦ ᐊᕙᑎᒧᑦ ᓴᐳᒻᒥᕆᓂᒻᒧᑦ 
ᐊᑐᖅᑕᐅᔪᔅᓴᑦ ᓴᓂᖅᑯᒐᔅᓴᐅᖏᑦᑐᑦ 
ᑕᒪᐃᓐᓄᑦ ᐅᒥᐊᔾᔪᐊᓄᑦ ᐅᑭᐅᖅᑕᖅᑐᒥ 
ᓇᕈᓂᐊᖅᑐᓄᑦ ᓄᓇᔾᔪᐊᓪᓗ ᐊᑎᖔᖏᑕ 
ᑕᕆᐅᖏᓂᒃ, ᐱᓗᐊᖅᑐᒥᒃ ᓱᕈᐃᓂᒻᒧᑦ 
ᐃᒋᑕᐅᓲᓪᓗ ᑲᒪᒋᔭᐅᔾᔪᓯᖏᒍᑦ.

ᖄᒃᑲᓐᓂᐊᒍᑦ, ᐃᖏᕐᕋᔪᓕᕆᔨᒃᑯᑦ 
ᑲᓇᑕᒥ, ᑲᑐᔾᔨᓗᑎᒃ ᐅᑭᐅᖅᑕᖅᑐᒥ 
ᓄᓇᖃᖅᑳᖅᑐᓪᓗ ᐱᖃᖃᑎᒋᔭᒥᓂᒃ, 
ᕿᓂᖅᑐᑦ ᓇᓗᓇᐃᕆᓂᒻᒥᒃ 
ᐊᑦᑐᐃᓗᐊᖏᑦᑐᓂᒃ ᐃᓂᔅᓴᓂᒃ 
ᐊᖅᑯᑎᔅᓴᐃᑦ ᐅᒥᐊᔾᔪᑦ ᐃᓂᖏᓐᓂᒃ 
ᐅᖃᐅᓯᐅᓂᑯᑦ ᑲᑐᔾᔭᒃᑯᑦ 
ᐅᖃᐅᓯᖃᓐᓂᒻᒥᒃ ᓯᓚᒧᑦ, ᐆᒻᒪᖅᑯᑎᓄᑦ 

ᐊᒻᒪ ᐅᑭᐅᖅᑕᖅᑐᒥ ᓯᕗᓕᐅᕆᓂᒻᒥᒃ 
ᑲᓇᑕᐅᑉ ᓯᕗᓕᖅᑎᔾᔪᐊᖓ ᑐᕉᑕᐅᑉ 
ᐊᒻᒪᓗ ᒥᐊᓕᒐᒃᑯᑦ ᐊᖓᔪᖅᑳᖓ ᐅᐹᒪ 
ᑕᐃᑲᓂ ᒫᔾᔨ 2016. ᐊᑐᓕᖅᑎᑦᑎᓂᖏᑦ 
ᐅᑭᐅᖅᑕᖅᑐᒥ ᑕᕆᐅᒃᑯᑦ ᐃᖏᕐᕋᔭᖃᑦᑕᓲᑦ 
ᐅᒥᐊᔾᔪᐊᑦ ᐊᖅᑯᑎᖏᓄᑦ ᐱᒋᐊᕆᔭᖅ 
ᐃᓱᒪᒋᔭᖃᓐᓂᐊᖅᑐᑦ ᐊᑐᓛᖑᔪᓂᒃ 
ᐆᒪᔪᖁᑎᖏᑕ ᐱᖅᑯᓯᖃᖅᑎᓪᓗ 
ᐃᓂᒋᔭᖏᓐᓂᒃ, ᐅᒥᐊᔾᔪᐊᑦ ᐃᖏᕐᕋᓂᖏᑦ 
ᓇᒧᓐᖓᕋᓐᓂᖏᓪᓗ ᐊᒻᒪ ᓄᓇᓕᓐᓂ 
ᑐᓴᖃᑦᑕᓪᓗᑎᒃ, ᑖᒃᑯᐊ ᖃᓄᐃᑦᑐᑦ 
ᐱᖁᑎᔾᔪᐊᑦ ᐃᓕᔭᐅᔪᔅᓴᐃᑦ, ᓇᓗᓇᐃᓪᓗᒋᑦ 
ᐅᓗᕆᐊᓇᔾᔭᐃᒃᑯᑎᑦ ᖃᐅᒻᒪᖅᑯᑎᖏᑦ 
ᑐᐊᕕᓐᓇᖅᑐᓕᕆᔨᑦ ᑲᒪᒋᔭᐅᔾᔪᑎᖏᓄᑦ 
ᐱᔾᔨᑦᑎᐅᑎᑦ ᐱᔭᕆᐊᖃᖅᑕᐅᓂᕆᔭᖓᓪᓗ 
ᖃᓂᒋᔭᖏᒍᑦ.

ᐅᖅᓱᐋᓗᔅᓴᕋᔭᑦ ᓱᓇᒃᑯᑖᖏᑦ 
____________________
ᓱᓇᒃᑯᑖᖃᓐᓂᐊᓄᑦ 
ᕿᒥᕐᕈᔭᐅᓂᖏᑦ 
ᐃᓚᒋᓪᓗᒍ ᐃᓱᒪᒋᔭᐅᕆᐊᓕᓐᓄᑦ ᐃᓚᒋᓪᓗᒍ 
ᐃᓱᒪᒋᔭᕆᐊᓕᓐᓄᑦ ᓴᖅᑭᖁᔭᐅᔪᑦ 
ᑖᔅᓱᒪᐅᑉ ᒐᕙᒪᑐᖃᒃᑯᑦ ᑭᓪᓕᔅᓴᓕᐊᖓᑕ 
ᐃᓱᒪᒋᖁᔭᖓᒍᑦ, ᑖᓐᓇ ᕿᒥᕐᕈᔭᐅᓂᖓ 
ᐅᖅᓱᐋᓗᔅᓴᖃᒻᒪᖔᑦ ᓇᓕᐊᒃᑯᑐᐃᓐᓇᖅ 
ᐃᖅᑲᖓᒍᑦ ᓄᓇᖓᒍᓪᓘᓐᓃᑦ ᑲᒪᒋᔭᐅᓂᑰᓪᓗ 
ᑖᒃᑯᓄᖓ ᑲᓇᑕᐅᑉ ᓄᓇᖏᑕ 
ᓱᓇᒃᑯᑖᖃᓐᓂᖏᓄᑦ ᕿᒥᕐᕈᐃᔨᖏᑕ 
(GSC) ᐃᓗᐊᒍᑦ ᑭᓪᓕᓕᐊᖏᑕ ᐊᕐᕌᒍᐊᓂ 
2010 ᒐᕙᒪᑐᖃᒃᑯᑦ ᑭᓪᓕᓕᐊᕆᓇᓱᑦᑖᓄᑦ. 
ᑕᑯᔅᓴᕈᓐᓂᑯᑦ ᑎᑎᕋᐅᓯᐅᓯᒪᔪᑦ ᐃᓗᐊᒍᑦ 
ᐅᓂᒃᑳᖏᑕ ᕿᒥᕐᕈᔭᐅᓂᖓ ᐅᖅᓱᐋᓗᔅᓴᕋᔭᑦ 
ᐊᑐᖅᑕᐅᓲᑦ ᐅᓪᓗᒥ ᐱᑕᖃᕈᒥᓇᓐᓂᖏᑦ 
ᐅᔭᕋᖏᑦ ᒪᓱᔪᐃᒃ ᐊᕐᕌᒍᑭᓐᓂᖅᓴᓪᓗ 
ᐅᔭᕋᖁᑎᖏᑦ ᐃᓗᐊᒍᑦ ᐆᒃᑐᖅᑕᐅᔫᑉ ᑲᓇᑕᐅᑉ 
ᑕᕆᐅᒻᒥ ᐱᐅᖅᓱᐊᕆᔭᖓ ᐃᓂᔅᓴᖓᓄᑦ, 
ᑕᓪᓗᕈᑎᐅᑉ ᑕᕆᐅᖓᓂ, ᓄᓇᕗᑦ (ᑲᓇᑕᐅᑉ 
ᓄᓇᖏᑕ ᓱᓇᒃᑯᑖᖃᓐᓂᖏᓄᑦ ᕿᒥᕐᕈᐃᔨᖏᑕ, 
2013). 

ᕿᒥᕐᕈᐃᓂᖏᑦ ᖃᐅᔨᓴᐃᓂᖃᕆᓪᓗᑎᒃ 

ᐅᓪᓗᒥᒨᑦ ᐱᓯᒪᔭᑦ ᖄᖅᑎᑕᐅᑦᑕᖅᑐᒧᑦ 
ᐃᑭᐊᖓᓄᑦ ᑕᑯᓐᓇᕈᑏᑦ ᐊᒻᒪᑦᑕᐅᖅ 
ᐅᔭᕋᐃᑦ ᓇᓗᓇᐃᕈᑎᖏᓄᑦ 
ᓄᓇᓐᖑᐊᑦ ᐱᔭᕕᓃᑦ ᑕᐃᔅᓱᒪᓂ 
ᐅᖅᓱᐋᓗᔅᓴᖅᓯᐅᖅᑎᓪᓗᒋᑦ ᐊᕐᕌᒍᖏᒍᑦ 
1970 ᐊᒻᒪ 1980, ᐱᖃᓯᐅᑎᓂᖃᖅᖢᑎᒃ 
ᑖᔅᓱᒥᖓ 1989 ᓄᓇᖏᑦ ᕿᒥᕐᕈᔭᐅᓂᖓ 
(ᔅᒥᑦ ᐃᓚᒋᔭᖏᓪᓗ, 1989) ᐃᓱᒪᒋᔭᖃᓐᓂᑯ 
ᐊᖏᓂᖅᓴᒥᒃ ᐃᓂᐅᔪᒥᒃ. ᑖᓐᓇ 
ᐊᖏᔫᓂᖓᓄᑦ ᕿᒥᕐᕈᐃᓂᕕᓂᐊ ᓴᖅᑮᓪᓗᓂ 
ᐊᔾᔨᒌᖏᑦᑐᓂᒃ ᐊᑦᑎᒋᓂᖃᕋᓱᒋᔭᐅᓂᖏᑕ 
ᐅᔭᕋᖁᑎᖏᑦ ᒪᓕᒃᖢᒋᑦ ᐊᔾᔨᖏᑕ 
ᐅᖅᓱᐋᓗᔅᓴᖅᓯᐅᕕᓄᑦ ᑕᒪᐃᓐᓄᑦ 
ᑭᓂᖅᑎᓄᑦ ᐅᖅᓱᐋᓗᔅᓴᖅ ᐳᓪᓚᐅᔭᖓᓗ 
ᐊᑐᒐᐅᔪᓐᓇᖅᓲᖅ.

ᓴᖅᑭᔮᖅᑐᑐᖃᑦ ᓈᒻᒪᒋᔭᐅᔪᓪᓗ 
ᓴᓇᔪᓕᕆᔨᓄᑦ ᐊᑐᖅᖢᒋᑦ ᖃᕆᓴᐅᔭᒃᑯᑦ 
ᑕᐅᑐᓐᖑᐊᕈᑎᓂᒃ ᐱᓕᕆᐊᖃᖅᖢᑎᒃ 
ᖃᓄᑎᒋᓪᓗᐊᖅ ᐅᖅᓱᐋᓗᔅᓴᖃᒻᒪᖔᑦ 
ᐃᖅᑲᕆᔭᖓ. ᕿᒥᕐᕈᐃᓂᖅ 
ᐃᓚᖃᕆᓪᓗᓂ ᖃᐅᔨᒪᓂᖃᓐᓂᖏᑕ 
ᐊᔾᔨᒃᑲᓴᖏᓐᓂᒃ ᐅᖅᓱᐋᓗᔅᓴᖃᖅᑐᑦ 
ᐅᔭᕋᖏᓐᓂᒃ ᓇᓪᓕᖅᓯᓯᒪᐸᓗᑦᑐᓂᒃ 
ᑲᑎᖅᓱᖓᓂᖃᖅᑐᑦ ᑕᐅᕙᓂ ᒪᒃᓯᑰᑉ 
ᑕᕆᐅᖓᓂ ᐊᒻᒪᑦᑕᐅᖅ ᐅᐊᓕᓂᐅᑉ 
ᑕᕆᐅᖓᓂ. ᑖᓐᓇ ᓇᓗᓇᐃᕆᓪᓗᓂ 
ᐱᑕᖃᑐᐃᓐᓇᕆᐊᖃᓐᓂᖏᑕ ᐅᖅᓱᐋᓗᔅᓴᑦ 

ᐱᓪᓗᒍ ᐅᔭᕋᖏᑦ ᓴᖅᑮᒐᔪᑦᑐᒥᒃ 
ᐃᓚᖃᒻᒪᑕ ᖃᐅᔨᓵᖑᔪᒥᒃ ᐃᖅᑲᖓᑕᓗ 
ᓴᓇᒪᓂᖓ ᐊᒻᒪᑦᑕᐅᖅ ᐊᑭᐊᓐᓂᕕᓂᖏᑕ 
ᖃᐅᔨᓴᕈᑎᐅᑉ ᓴᖅᑭᑕᖏᑦ ᓇᓗᓇᐃᕆᔪᑦ 
ᐊᐅᓚᔪᒥᒃ ᐅᖅᓱᐋᓗᔅᓴᓕᐅᓲᒥᒃ ᐃᖏᕐᕋᔪᒥᒃ 
ᑕᐅᕙᓂ ᐃᖅᑲᕆᔭᖏᑕ ᐃᓚᖏᓂᒃ. 
ᖃᖓᑦᑎᐊᖅ ᖃᐅᔨᓵᖑᔪᓂᒃ ᓂᐅᖅᑐᖅᑐᓂᒃ 
ᓴᖅᑮᔭᖃᓐᓂᑰᕗᑦ ᑮᓇᐅᔭᓕᐅᕋᔅᓴᐅᖏᑦᑐᑦ 
ᓇᓂᔭᐅᔪᑦ ᐅᖅᓱᐋᓗᔅᓴᖃᓐᓂᖏᑦ 
ᐊᔾᔨᐸᓗᖓᓂ ᐃᖅᑲᓕᒻᒥᒃ ᐃᒪᕕᐊᓂ 
ᐱᖓᓐᓇᖓᓂ ᑲᓛᖠᒃᑯᑦ ᓄᓇᖓᑕ.

ᕿᒥᕐᕈᐃᓂᖓ ᓇᓗᓇᐃᕆᓪᓗᓂ 
ᐅᖅᓱᐋᓗᔅᓴᖃᕈᒥᓇᓐᓂᖓ ᓇᓗᓇᐃᕆᕗᖅ 
ᐃᓗᐊᒍᑦ ᑖᔅᓱᒪ ᑕᓪᓗᕈᑎᐅᑉ ᑕᕆᐅᖓᓂ 
ᐱᐅᖅᓱᐊᕝᕕᐅᔪᒪᔪᖅ ᓇᓕᒧᑦᑎᔪᓐᓇᖅᑐᖅ 
ᑕᐃᒃᑯᓄᖓ ᓇᓂᔭᐅᓯᒪᔪᓄᑦ ᔩᓐ ᑎ’ᐋᒃ 
ᐃᑎᖅᓴᖓᓂ ᐃᒪᕕᐊᓂ ᓂᐅᕙᐅᓐᓛᓐᑦ. 
ᐃᓂᖓᒍᑦ ᓂᐸᖅᑐᑦ ᐅᖅᓱᐋᓗᔅᓴᑦ ᑭᓂᖅᑐᑦ 
ᐃᒻᒪᖄ 4.5 ᐱᓕᐊᓐ ᖃᑦᑕᐅᔭᔾᔪᐊᑦ 
ᐊᒻᒪ ᐳᓪᓚᐅᔭᖓ ᐊᑐᕋᔅᓴᕈᕈᓐᓇᖅᑐᖅ 
ᖁᓕᖏᒍᑦ ᐅᖅᓱᐋᓗᔅᓴᑦ 13.0 ᑐᕆᓕᐊᓐ 
ᕿᑐᑦᑐᒐᐅᔨᖓᔪᑦ ᐃᓯᒐᓂᒃ. ᑕᐃᒪᓕ 
ᐅᓪᓗᒥᒧᑦ ᓇᓗᓇᐃᕈᑎᑕᖃᖏᒻᒪᑦ 
ᐱᑕᖃᕋᑎᓪᓗ ᖃᐅᔨᓴᕈᑏᑦ 
ᓂᐅᖅᑐᕈᑎᔅᓴᖏᑦ ᑕᓪᓗᕈᑎᐅᑉ 
ᑕᕆᐅᖓᓂ ᐃᓗᐊᒍᑦ ᐱᐅᖅᓱᐊᖅᑕᐅᔪᒪᔫᑉ, 
ᕿᒥᕐᕈᐃᓂᐅᑉ ᓇᓗᓇᐃᖅᑕᖏᑦ 

ᑕᑯᔭᔅᓴᖅ 7: ᓄᓇᓐᖑᐊᖅ ᓴᖅᑭᔮᖅᑎᑦᑎᔪᖅ ᐃᓂᖏᓂᒃ ᐅᖅᓱᐋᓗᔅᓴᖃᕋᓱᒋᔭᑦ ᐃᓗᐊᒍᑦ 2010 ᒐᕙᒪᑐᖃᒃᑯᑦ ᑭᒡᓕᒧᑦ ᐆᑦᑐᕈᑎᐊᓄᑦ 
ᑕᓪᓗᕈᑎᐅᑉ ᑕᕆᐅᖓᓄᑦ ᐱᐅᖅᓱᐊᕝᕕᒻᒧᑦ. ᑖᓐᓇ ᕿᒥᕐᕈᔭᐅᓂᖓᓄᑦ ᐃᓕᖅᑯᓯᑐᖃᒃᑯᑦ ᐅᖅᓱᐋᓗᔅᓴᒥᒃ ᐱᑕᖃᕈᒥᓇᓐᓂᐊᓄᑦ 
ᐊᑯᓐᓂᐊᒍᑦ ᒪᓱᔭᐅᔨᒃ ᐊᕐᕌᒍᑭᓐᓂᖅᓴᓪᓗ ᐅᔭᕋᖏᑦ ᐋᖅᑭᔅᓯᒪᓂᖏᑕ ᐃᓗᐊᓂ ᐆᑦᑐᕈᑕᐅᔫᑉ ᑲᓇᑕᐅᑉ ᑕᕆᐅᖓᓂ ᐱᐅᖅᓱᐊᕆᕕᒻᒧᑦ, 
ᑕᓪᓗᕈᑎᐅᑉ ᑕᕆᐅᖓᓄᑦ, ᓄᓇᕘᒥ. ᓴᖅᑭᑕᐅᓂᑯ ᓄᓇᓐᖑᐊᓕᐅᖅᑎᑦ ᖃᐅᔨᓴᖅᑎᖏᓄᑦ ᑲᓇᑕᒥ, 2013.

ᓇᐄᓴᐅᑎᑦ ᓴᖅᑮᕗᑦ ᐊᑯᓐᓂᖅᓲᑎᓕᒻᒥᒃ 
ᐱᑕᖃᓐᓂᐊᑕ ᓴᖅᑭᑦᑐᖃᕈᓐᓇᓐᓂᐊᓂᒃ, 
ᐃᒻᒪᖄ ᓇᓗᓇᓐᖏᓪᓚᕆᑦᑐᖅ 90% 
ᓱᓕᓂᖃᖅᑐᒥᒃ ᑕᒪᓐᓇ 0.6 ᐱᓕᐊᓐ 
ᖃᑦᑕᐅᔭᔾᔪᐊᓂᒃ ᐅᖅᓱᐋᓗᔅᓴᒥᒃ ᐊᒻᒪᓗ 
2.1 ᑐᕆᓕᐊᓐ ᕿᑐᑦᑐᒐᐅᔨᖓᔪᑦ ᐃᓯᒐ 
ᐳᓪᓚᐅᔭᒥᒃ ᐊᑐᕋᔅᓴᒥᒃ ᐊᒻᒪᓗ ᐃᒻᒪᖄ 
10% ᑕᑯᔅᓴᕈᕈᓐᓇᖅᑐᒥᒃ ᑎᑭᐅᒪᔪᖃᓪᓗᓂ 
ᖁᑦᑎᓛᒥᒃ ᐃᒪᓐᓇ 10.1 ᐱᓕᐊᓐ 
ᖃᑦᑕᐅᔭᔾᔪᐊᓂᒃ ᐅᖅᓱᐋᓗᔅᓴᒥᒃ ᐊᒻᒪᓗ 
28.5 ᑐᕆᓕᐊᓐ ᕿᑐᑦᑐᒐᐅᔨᖓᔪᑦ ᐃᓯᒐ 
ᐊᑐᒐᔅᓴᒥᒃ ᐳᓪᓚᐅᔭᒥᒃ. ᑖᓐᓇ ᑕᓐᑕᔅ 
ᐅᔭᕋᖁᑖ, ᑕᑯᔅᓴᐅᑎᑕᐅᔪᖅ ᑕᑯᔭᔅᓴᖅ 7 
ᐃᓗᐊᓂ, ᐱᔪᒥᓇᓐᓂᖃᓛᖅ ᐊᖏᔪᐋᓗᒻᒥᒃ 
ᑲᑎᖅᓱᖓᔪᓂᒃ ᑎᐱᕝᕕᐅᓯᒪᓂᖃᓪᓗᓂ 
ᐊᑎᖓᓂᒃ. 

ᐱᔾᔪᑎᒋᓪᓗᒍ ᐃᓚᐃᓐᓇᑯᓗᖏᓐᓂᒃ 
ᒥᓪᓗᐊᕆᔭᖃᓐᓇᒻᒪᑦ ᑕᐅᓇᓂ 
ᑲᑎᖅᓱᖓᓂᖃᖅᑐᑦ ᐅᖅᓱᐋᓗᔅᓴᖏᓐᓂᒃ 
(ᑐᖔᓂ 45%), ᐊᓯᖓᒍᑦ ᐊᖅᐸᓯᒋᐊᕈᑎᓲᓂᒃ 
ᐱᑕᖃᕆᕗᖅ ᐊᑦᑎᒋᔫᑉ ᐃᓗᓕᖏᓐᓄᑦ 
ᐱᔭᐅᔪᓐᓇᖅᑐᓄᑦ. ᑖᒃᑯᐊ ᐱᓕᕆᕝᕕᖏᑦ 
GSC ᕿᒥᕐᕈᐃᓂᒻᒥᒍᑦ ᐃᓱᒪᒋᔭᖃᖅᖢᑎᒃ 
ᕿᑎᕋᖅᑐᒥᒃ ᐱᔭᔅᓴᐅᔪᓐᓇᖅᑐᑦ 
ᐅᖅᓱᐊᓗᔅᓴᐃᑦ ᑕᑉᐹᓂ ᐃᒻᒪᖄ 2 
ᐱᓕᐊᓐ ᖃᑦᑕᐅᔭᔾᔪᐊᓂᒃ ᐅᖅᓱᐋᓗᔅᓴᒥᒃ 
ᐊᒻᒪ ᐊᑯᖅᑕᐅᔪᓐᓇᓐᓂᖓ ᐳᓪᓚᐅᔭᐅᑉ 

ᐊᑐᖅᑕᐅᔪᓐᓇᓐᓂᖓ ᐃᒻᒪᖄ 8.8 
ᑐᕆᓕᐊᓐ ᕿᑐᑦᑐᒐᐅᔨᖓᔪᑦ ᐃᓯᒐ 
(ᓲᓪᓗ  90% ᑕᑯᔅᓴᕈᕈᒥᓇᓐᓂᖓ ≤ 0.2 
ᐱᓕᐊᓐ ᖃᑦᑕᐅᔭᔾᔪᐊᓂᒃ ᐅᖅᓱᐋᓗᔅᓴᒥᒃ 
ᐊᒻᒪ 1.3 ᑐᕆᓕᐊᓐ ᕿᑐᑦᑐᒐᐅᔨᖓᔪᑦ 
ᐃᓯᒐᑦ ᐳᓪᓚᐅᔭᒥᒃ ᐊᑐᕋᔅᓴᒥᒃ ᐊᒻᒪ 
10% ᓴᖅᑭᒍᓐᓇᖅᑐᖅ ≥ 4.6 ᐱᓕᐊᓐ 
ᖃᑦᑕᐅᔭᔾᔪᐊᓂᒃ ᐅᖅᓱᐋᓗᔅᓴᒥᒃ ᐊᒻᒪ 
19.5 ᑐᕆᓕᐊᓐ ᕿᑐᑦᑐᒐᐅᔨᖓᔪᑦ ᐃᓯᒐᑦ 
ᐳᓪᓚᐅᔭᖅ). 

ᑖᒃᑯᐊ ᐱᑕᖃᑐᐃᓐᓇᕆᐊᓖᑦ ᓱᓇᒃᑯᑖᖑᔪᑦ 
ᓇᓗᓇᐃᖅᑕᑦ ᐃᓚᒋᔭᐃᓐᓇᖏᑦ 
ᐅᖅᓱᐋᓗᔅᓴᖃᕋᓱᒋᔭᐅᓂᐊᑕ ᐊᓯᖏᓂ 
ᕿᒥᕐᕈᔭᐅᓂᑰᔪᑦ ᐊᕐᕌᒍᐊᓂ 1989. ᑖᓐᓇ 
1989−ᒥ ᕿᒥᕐᕈᐃᓂᖅ ᐅᖓᕙᖓᓚᐅᒻᒪᑦ 
ᕿᑭᖅᑖᓘᑉ ᐃᒪᕕᖓᓄᑦ, ᐊᒻᒪᑦᑕᐅᖅ 
ᓴᖅᑮᒋᓪᓗᓂ ᐱᑕᖃᓪᓚᕆᒍᓐᓇᓐᓂᐊᑕ 
ᑕᓪᓗᕈᑎᐅᑉ ᐃᒪᖏᑕ ᐃᓗᐊᓂ ᐊᒻᒪᓗᑦᑕᐅᖅ 
ᓴᖅᑮᓪᓗᓂ ᑖᓐᓇ ᕼᐊᐅᑉ ᐅᔭᕋᖁᑎᖃᕝᕕᐊ 
ᐱᑕᖃᕈᓐᓇᓐᓂᐊᓂᒃ ᐃᒻᒪᖄ 9.4 
ᐱᓕᐊᓐ ᖃᑦᑕᐅᔭᔾᔪᐊᓂᒃ ᐅᖅᓱᐋᓗᔅᓴᒥᒃ 
ᓇᓕᒧᑕᖓᓂᓪᓗ ᐳᓪᓚᐅᔪᒥᒃ ᐊᑐᕋᔅᓴᐅᔪᒥᒃ. 

ᑖᒃᑯᐊ ᑕᒪᒻᒥᒃ ᓇᓚᐅᑦᑖᕆᔭᑦ 
ᐱᑕᖃᑐᐃᓐᓇᕆᐊᖃᖅᑐᓂᒃ ᐅᖃᐅᓯᓖᑦ, 
ᓴᖅᑭᓯᒪᖏᑦᑐᑦ ᐱᔾᔪᑎᒋᓪᓗᒍ 
ᖃᐅᔨᓴᖅᑐᒧᑦ ᓂᐅᖅᑑᑎᒧᑦ 

ᓂᐅᖅᑐᕝᕕᐅᓚᐅᖅᓯᒪᖏᓐᓂᖓᓄᑦ 
ᑕᓪᓗᕈᑎᐅᑉ ᑕᕆᐅᖓ.

ᐱᓕᕆᕝᕕᐊᑕ GSC ᕿᒥᕐᕈᐃᓂᒻᒧᑦ 
ᐅᓂᒃᑳᖏᑦ ᑐᓂᔭᐅᓯᒪᔪᑦ 
ᐃᓚᒋᔭᐅᖃᑕᐅᓂᓕᓐᓄᑦ ᐊᕐᕌᒍᐊᓂ 2014, 
ᐱᖃᓯᐅᑎᓪᓗᑎᒃ ᓯᐅᓪ ᑲᓇᑕ ᑎᒥᖓ 
ᐊᒻᒪᑦᑕᐅᖅ ᑲᓇᑕᐅᑉ ᑲᑐᔾᔨᖃᑎᒌᖏᑦ 
ᐅᖅᓱᐋᓗᔅᓴᓂᒃ ᓴᓇᔪᓕᕆᔨᓄᑦ (CAPP). 
ᑭᖑᓂᐊᒍᑦ ᑲᑎᒪᖃᑎᖃᖅᖢᑎᒃ 
ᑐᓴᕋᓱᖅᖢᑎᓪᓗ ᑐᑭᒧᐊᕆᔪᑦ 
ᑲᑎᒪᔨᕋᓛᖏᑦ ᓴᓇᔪᓕᕆᔨᐅᔪᓂᒃ, ᓯᐅᓪ 
ᑲᓇᑕ ᑎᒥᖓ ᓇᓗᓇᐃᖅᓯᓪᓗᑎᒃ ᑖᒃᑯᐊ 
ᐱᓕᕆᕕᖏᑕ GSC ᕿᒥᕐᕈᐃᓂᖏᑦ 
ᖁᕝᕙᓯᓗᐊᓐᓂᕋᖅᖢᓂᒋᑦ ᑖᒃᑯᐊᓕᒎᖅ 
ᓇᓚᐅᑦᑖᕆᓯᒪᔭᖏᑦ ᐊᖅᐸᓯᓐᓂᖅᓴᐅᒻᒪᑕ. 
ᓯᐅᓪ ᑲᓇᑕᒃᑯᑦ ᑎᒃᑯᐊᕆᔭᖃᖅᖢᑎᒃ 
ᑐᑭᒧᐊᕆᔪᑦ ᑲᑎᒪᔨᕋᓛᖏᓂᑦ ᐆᒧᖓ 2008 
ᐊᒡᒍᖅᓯᒪᔪᒧᑦ ᑲᓇᓐᓇᐅᑉ ᐅᑭᐅᖅᑕᖅᑐᐊᑕ 
ᕿᒥᕐᕈᓂᐊ ᐱᔭᕇᖅᑕᐅᓂᑰᔪᖅ ᒥᐊᓕᒐᒃᑯᑦ 
ᓄᓇᕐᖑᐊᓕᕆᔨᑦ ᖃᐅᔨᓴᖅᑎᖏᓐᓄᑦ 
(USGS) ᑖᓐᓇ ᓇᓗᓇᐃᕆᓪᓗᓂ ᐃᓱᒪᒥᒍᑦ 
ᑕᓪᓗᕈᑎᐅᑉ ᑕᕆᐅᖓ ᐱᑕᖃᖏᓐᓂᖅᓴᖅ 
ᐅᖅᓱᐋᓗᔅᓴᒧᑦ ᑕᑯᔅᓴᕈᕈᓐᓂᖏᑕ ᕿᑭᖅᑖᓘᑉ 
ᐃᒪᕕᐊ/ ᑲᓛᖠᑦ ᕿᑭᖅᑖᓘᑉ ᐃᑭᕋᖓᓂᒃ 
(ᑕᑯᓗᒍ ᑕᑯᔭᔅᓴᖅ 8 (USGS, 2008).
ᑕᐃᒪᓕ CAPP−ᑯᑦ ᐱᓯᒪᓚᐅᒻᒪᑕ 
ᑖᔅᓱᒥᖓ ᐱᓕᕆᕝᕕᐊᑕ GSC 

ᑕᑯᔭᔅᓴᖅ 8: ᐅᖅᓱᐋᓗᔅᓴᓄᑦ ᐊᕙᑎᒥᓪᓗ ᐊᐅᓚᑦᑕᐅᔾᔪᑎᖓ ᓴᓇᔾᔪᑖ − ᑲᓇᓐᓇᐅᑉ ᐅᑭᐅᖅᑕᖅᑑᑉ ᖃᐅᔨᓴᖅᑕᐅᕝᕕᖓᓂ. ᓄᓇᒥ ᓯᑖᓐᑕᒃ, 
2010. ᐸᓐᓈᕆᔭᐅᓂᑯᑦ ᐃᓄᓕᕆᔨᑐᖃᒃᑯᑦ ᐅᑭᐅᖅᑕᖅᑐᒥᓪᓗ ᐱᓕᕆᔨᖏᑦ ᑲᓇᑕᒥ. ᑐᓐᖓᕕᖃᖅᑐᖅ ᑐᑭᓯᔾᔪᑎᓂᒃ ᑲᑎᖅᓱᖅᑕᐅᓂᑯᑦ 2008 
ᒥᐊᓕᒐᒃᑯᑦ ᓄᓇᓐᖑᐊᓕᕆᔾᔪᑎᓄᑦ ᖃᐅᔨᓴᖅᑎᖏᑕ ᕿᒥᕐᕈᐃᓂᐊᓄᑦ. USGS. 2008. ᕿᒥᕐᕈᔭᐅᓂᖏᑦ ᓇᓂᔭᐅᓯᒪᖏᑦᑐᑦ ᐅᖅᓱᐋᓗᔅᓴᑦ 
ᐳᓪᓚᐅᔭᒧᓪᓗ ᓱᓇᒃᑯᑖᑦ ᐱᖓᓐᓇᖓᓂ ᑲᓛᖠᑦ−ᑲᓇᓐᓇᖓᑕ ᑲᓇᑕᐅᑉ ᐅᔭᕋᖏᑕ ᐊᒡᒍᖅᓯᒪᓂᐊ, ᑐᑭᓯᔾᔪᑖ 2008-3014, ᒪᐃ 2008. 
ᒥᐊᓕᒐᒃᑯᑦ ᓄᓇᖁᑎᖏᓐᓂᒃ ᖃᐅᔨᓴᖅᑎᖁᑎᖏᑦ.



38

ᕿᒥᕐᕈᐃᓂᐊᓂᒃ, ᐅᓂᒃᑳᕆᔭᐅᑎᓪᓗᒋᑦ 
ᐃᓗᐊᒍᑦ 2015 ᑕᕆᐅᒃᑯᑦ 
ᐅᑭᐅᖅᑕᖅᑐᒥᓪᓗ ᐅᓗᕆᐊᓇᕈᑎᓄᑦ 
ᐅᓗᕆᐊᓇᖅᑕᐃᓕᒪᓂᒻᒧᓪᓗ 
ᑲᑎᒪᓂᐊᓂ ᓴᐃᓐᑦ ᔮᓐᔅ, ᓂᑯᕙᓐᓛᓐᑦ, 
CAPP−ᑯᑦ ᓴᖅᑮᓪᓗᑎᒃ ᓄᓇᓐᖑᐊᒥᒃ 
ᑖᒃᑯᐊ ᐱᔭᐅᔪᓐᓇᕋᓱᒋᔭᖏᓄᑦ 
ᐱᑕᖃᕈᓐᓇᓐᓂᖏᑦ ᑲᓇᓐᓇᐅᑉ 
ᐅᑭᐅᖅᑕᖅᑐᖓᑕ (ᐱᖃᓯᐅᑎᓪᓗᒍ 
ᑕᓪᓗᕈᑎᐅᑉ ᑕᕆᐅᖓ) ᓴᖅᑮᔪᖅ 10−
ᖏᖅᓱᓪᓗᐊᖅ ᐱᑕᖃᖏᓐᓂᖅᓴᐅᔪᒥᓇᓐᓂᖓ 
ᑕᐅᕙᓐᖓᑦ ᐅᐊᓕᓂᐅᑉ ᑕᕆᐅᖓᓂ 
ᐊᒻᒪᓘᓐᓃᑦ ᖃᐅᓱᐃᑦᑑᑉ ᐊᐅᓱᐃᑦᑑᓪᓗ 
ᐅᐊᓐᓇᖓᓃᑦᑐᒥᒃ ᓱᕗᑐᕋᑉ ᐃᑎᖅᓵᓂᒃ 
(ᑕᑯᓗᒍ ᑕᑯᔭᔅᓴᖅ 9). 
ᓄᓇᓐᖑᐊᖅ ᓴᖅᑭᑕᐅᓂᑯ ᑐᑭᓯᐅᒪᔾᔪᑎᓂᒃ 
ᐊᑐᖅᖢᑎᒃ ᓴᖅᑭᑕᐅᓂᑯᑦ ᐃᓗᐅᒍᑦ 
2009 ᐅᓂᒃᑳᖓᒍᑦ ᑎᑎᕋᖅᓯᒪᔪᑦ 
ᓇᓚᐅᑦᑖᕈᑎᖏᓂᒃ ᐅᖅᓱᐋᓗᔅᓴᒧᑦ 
ᐳᓪᓚᐅᔭᒧᓪᓗ ᓱᓇᒃᑯᑖᑦ ᑲᓇᑕᐅᑉ 
ᐅᑭᐅᖅᑕᖅᑐᐊᓂ ᐅᐊᓐᓇᖓᓂ 60 (ᑐᕋᒻᒪᓐᑦ, 
2009).
_______________________
ᐊᑐᖅᓯᒪᔪᑦ ᐅᖅᓱᐋᓗᔅᓴᔭᓐᓂᒃ 
ᕿᓂᖅᓴᐃᕙᓪᓕᐊᔪᓄᑦ 
ᕿᓂᖅᓴᐃᓂᖅ ᐅᖅᓱᐋᓗᔅᓴᒥᒃ 
ᐳᓪᓚᐅᔭᒥᓪᓗ ᐃᓗᐊᒍᑦ ᑕᓪᓗᕈᑎᐅᑉ 
ᑕᕆᐅᖓᑕ ᑭᓪᓕᖃᖅᓯᒪᔪᖅ 
ᖄᖅᑎᑕᕕᓂᓐᓄᑦ ᐊᐅᓚᔾᔪᑎᕕᓂᖏᓄᑦ 
ᐅᔭᕋᖏᓂᓪᓗ ᑲᑎᖅᓱᐃᓪᓗᑎᒃ 

ᖃᐅᔨᓵᕕᓂᓐᓄᑦ ᐊᕙᑎᖏᒍᑦ. ᑕᐃᒪᓕ 
ᓂᐅᖅᑐᓐᓂᖅ ᐃᓗᐊᓂ ᑕᓪᓗᕈᑎᐅᑉ 
ᑕᕆᐅᖓᑕ ᐊᖏᖅᑕᐅᓂᑰᓪᓗᓂ 
ᓯᕗᓪᓕᖅᐹᓯᐅᑎᓄᑦ 1974−ᒥ, 
ᓂᐅᖅᑐᐃᔪᖃᖅᓯᒪᓐᖏᑦᑐᖅ ᐅᓪᓗᒥᒧᑦ, 
ᐱᔾᔪᑎᒋᓪᓗᒍ ᓴᓐᖏᔪᒻᒪᕆᒻᒥᒃ 
ᐊᑭᕋᖅᑐᖅᑕᐅᓂᐊ ᓴᖅᑭᓯᒪᓂᖓᓄᑦ 
ᓄᓇᓕᐅᑉ ᐃᓄᖁᑎᖏᓐᓂᒃ 
ᑲᓇᑕᐅᓪᓗ ᑭᒃᑯᓕᒫᒻᒥᐅᑕᖏᓐᓂᒃ. 
ᓄᖅᑲᕈᑎ ᓂᐅᖅᑐᐃᓂᒻᒧᑦ ᐃᓕᔭᐅᓂᑯ 
ᐊᕙᑎᓕᕆᓂᒻᒧᑦ ᕿᒥᕐᕈᔭᐅᓚᐅᖅᑎᓪᓗᒍ 
ᐊᕐᕌᒍᐊᓂ 1978 ᐊᑐᐃᓐᓇᓕᒫᖅᓯᒪᓪᓗᓂ 
ᑕᐃᒪᓐᖓᑦ.

ᐊᕐᕌᒍᖏᒍᑦ 1970 ᐃᓗᐊᓂ, ᖃᔅᓯᒐᓚᑦ 
ᑲᒻᐸᓃᑦ ᐱᔪᓐᓇᐅᑎᓂᒃ ᐱᓯᒪᓚᐅᖅᑐᑦ 
ᐅᖓᑖᓅᖓᔪᒥᒃ 6,000,000 ᑭᑉᐹᕆᖓᔪᑦ 
ᓄᓇᐅᑉ ᓇᓗᓇᐃᒃᑯᑕᖏᑦ ᐃᓗᐊᓂ 
ᑕᓪᓗᕈᑎᐅᑉ ᑕᕆᐅᖓᓂ ᕿᑭᖅᑖᓘᓪᓗ 
ᐃᒪᕕᐊᓂ. ᐊᕐᕌᒍᒥ 1989, ᑖᓐᓇ 
ᓇᐄᓴᐅᑎᖓ ᑲᑕᒋᐊᖅᓯᒪᓪᓗᓂ ᑕᑲᓄᖓ 
3,400,000 ᑭᑉᐹᕆᖓᔪᑦ ᓄᓇᐅᑉ 
ᓇᓗᓇᐃᒃᑯᑕᖏᑦ ᕼᐊᒃᑎᐊᑦ ᐱᒋᔭᑦ 
ᐱᖓᓱᓄᑦ – ᑲᓐᓴᓕᑕᒃ−ᒪᒡᓄᐊᑦ− ᐊᐅᒃᕗᑦ 
(CMO), ᐸᑐᕈ ᑳᓐᓇᑕ ᐊᒻᒪᓗ ᓯᐅᓪ ᑲᓇᑕ 
(ᔅᒥᑦ ᐃᓚᒋᔭᖏᓪᓗ, 1989). ᐊᕐᕌᒍᐊᒍᑦ 
2001, ᐸᑐᕈ ᑳᓐᓇᑕᒃᑯᑦ ᖁᔭᓈᖅᓯᓪᓗᑎᒃ 
ᑖᒃᑯᓂᖓ ᐱᒋᔭᒥᓂᒃ. ᐊᕐᕌᒍᐊᒍᑦ 2010, 
ᓯᐅᓪ ᑲᓇᑕᒃᑯᑐᐊᖅ ᐱᓯᒪᑦᑎᓪᓗᑎᒃ 
ᑲᑎᓐᖓᔪᓂᒃ ᕿᓂᖅᓴᐃᓂᒻᒧᑦ 
ᐱᔪᓐᓇᐅᑎᖃᕝᕕᒥᓂᒃ ᑲᑎᑐᑦ ᐅᖓᑖᓄᑦ 
860,000 ᕼᐋᒃᑎᐊᑦ ᐃᒪᕕᐊᓂ ᑕᓪᓗᕈᑎᐅᑉ 
ᑕᕆᐅᖓᑕ.

ᑕᑯᔭᔅᓴᖅ 9: ᐅᑯᓇᓐᖓᑦ: ᓴᓇᔪᓕᕆᔨᔾᔪᐊᑦ ᐃᓱᒪᒋᔭᖃᓐᓂᖏᑦ ᐃᒪᐃᓐᓇᒻᒥᑦ ᐅᖅᓱᐋᓗᔅᓴᒥᒃ ᐳᓪᓚᒥᓪᓗ ᓴᓇᔭᐅᓂᖏᓄᑦ ᐊᒻᒪᓗ 
ᖃᐅᔨᓴᐃᔾᔪᑎᔅᓴᑦ ᓱᖏᐅᑎᔾᔪᑎᑦ ᑲᓇᑕᐅᑉ ᐅᑭᐅᖅᑕᖅᑐᐊᓄᑦ ᐹᓪ ᐸᐅᓐᔅ, ᑲᒪᔨ − ᐊᑦᓛᓐᑎᒃ ᑲᓇᑕ ᐅᑭᐅᖅᑕᖅᑐᓪᓗ. ᐅᓂᒃᑳᕆᔭᖅ: ᑕᕆᐅᒻᒥ 
ᐅᑭᐅᖅᑕᖅᑐᒥᓪᓗ ᐸᖅᑭᔭᐅᔾᔪᑎᑦ ᐅᓗᕆᐊᓇᖏᑦᑐᓂᓪᓗ ᑲᑎᒪᓂᖓᓄᑦ, ᓴᐃᓐᑦ ᔮᓐᔅ, ᐅᒃᑐᐱᕆ 15, 2015.

ᔫᓂ 8, 2016−ᒥ, ᓯᐅᓪ ᑲᓇᑕᒃᑯᑦ 
ᑐᓴᖅᑎᑦᑎᓪᓗᑎᒃ ᑖᒃᑯᐊ ᐃᓱᒪᖅᓱᖅᖢᑎᒃ 
ᓴᒃᑯᐃᔭᖃᓐᓂᒻᒥᓂᒃ ᐱᔪᓐᓇᐅᑎᓕᒫᒥᓂᒃ 
ᑖᒃᑯᓄᖓ ᓄᓇᒥᒃ ᐱᐅᖅᓱᐊᖅᑏᑦ 
ᑲᓇᑕᒥ, ᐃᒻᒥᒃᑯᑦ ᑐᓂᓪᓗᒍ ᑲᓇᑕᐅᑉ 
ᒐᕙᒪᑐᖃᒃᑯᖏᓄᑦ. 

ᑕᐃᒪᐃᓐᓂᑯᐊᓄᑦ, ᐅᓪᓗᒥ 
ᐱᑕᖃᔮᕈᓐᓃᖅᑐᖅ ᐅᖅᓱᐋᓗᔅᓴᒧᑦ 
ᕿᓂᖅᓴᐃᔾᔪᑎᓂᒃ ᐊᑐᕈᑎᖏᓂᒃ 
ᓇᒥᑐᐃᓐᓇᖅ ᑕᓪᓗᕈᑎᐅᑉ ᑕᕆᐅᖓᓂ 
ᑲᓇᑕᐅᓪᓘᓐᓃᑦ ᐊᒡᒍᖅᑕᐅᓯᒪᕝᕕᐊᓂ 
ᕿᑭᖅᑖᓘᑉ ᐃᒪᕕᐊᓂ.

“ᑖᒃᑯᐊ ᓄᓇᒥᒃ ᐱᐅᖅᓱᐊᖅᑏᑦ ᑲᓇᑕᒥ 
ᖁᕕᐊᓱᑦᑐᑦ ᒐᕙᒪᒥᒃ ᐱᔅᓇᓯᐅᔪᓂᓪᓗ 
ᐱᓕᕆᖃᑎᖃᕆᐊᒥᒃ ᐊᑑᑎᖃᖅᑐᒥᒃ 
ᐊᓪᓗᕈᑎᓄᑦ ᑲᓇᑕᐅᑉ ᓄᓇᔾᔪᐊᒻᒧᑦ 
ᐊᑐᓐᓂᐊᓐᓂᕋᖅᓯᒪᔭᖏᑦ ᐱᐅᖅᓱᐊᕈᑎᓄᑦ 
ᓇᓪᓕᕈᑎᖏᓐᓂᒃ. ᖁᕕᐊᓱᑉᐳᒍᑦ ᓯᐅᒃᑯᑦ 
ᑐᓐᓂᕆᓯᓂᖏᓄᑦ. ᑖᓐᓇ ᑲᑐᑎᓪᓗᑎᒍᑦ 
ᐃᑲᔪᖅᐸᕗᑦ ᐱᐅᖅᓱᐊᕆᔭᐅᓂᖓ ᐃᓂᐅᔫᑉ 
ᐊᔾᔨᖃᓗᐊᖏᒻᒥᔪᖅ ᑕᑯᒥᓇᓐᓂᖓ, 
ᐊᔾᔨᒌᖏᑦᑑᑎᓂᒃ ᓂᔾᔪᑎᖃᕈᑖ ᐊᒻᒪ 
ᐅᓄᖅᑑᑎᒻᒪᕆᐅᓂᖏᑦ ᐆᒪᔪᖏᑕ ᐊᐅᓚᓂᐊᒍᑦ 
ᒪᑭᒪᑎᑕᖏᑦ ᐊᑑᑎᖃᓪᓚᕆᑦᑐᖅ ᑲᓇᑕᒥᐅᓄᑦ 
ᓯᕗᓂᒻᒥᓪᓗ ᑲᓇᑕᒥᐅᑕᐅᖃᑎᑦᑎᓐᓄᑦ.”

ᔮᓐ ᓚᐅᓐᔅ, ᐊᖓᔪᖅᑳᖅ ᓯᕗᓕᖅᑎᖓᓪᓗ, 
ᓄᓇᒥᒃ ᐱᐅᖅᓱᐊᖅᑏᑦ ᑲᓇᑕᒥ, ᔫᓂ 8, 2016.

___________________
ᐅᓪᓗᒥ ᓇᒦᓐᓂᕆᔭᖓᑦ
ᕿᒥᕐᕈᔭᐅᓂᖏᑦ ᐅᓄᖅᑐᒻᒪᕇᑦ 
ᑐᑭᓯᒋᐊᕝᕕᔅᓴᐃᑦ ᓇᒥᓕᒫᖅ ᓴᖅᑮᓯᒪᕗᑦ 
ᐅᑯᓂᖓ ᓴᖅᑭᓯᒪᔪᓂᒃ ᐅᓪᓗᒥ ᐊᑐᖅᑕᑦᑕ 
ᐃᓚᖏᑦ ᐱᓪᓗᒋᑦ ᐅᖅᓱᐋᓗᔅᓴᒥᒃ 
ᕿᓂᖅᓴᐃᔾᔪᑏᑦ ᓴᓇᔪᓪᓗ ᐅᑭᐅᖅᑕᖅᑐᒥ:

•	ᑮᓇᐅᔭᔾᔪᐊᕌᓗᓐᓂᒃ 
ᐱᓕᐊᓐᓯᓃᑦᑐᓂᒃ ᐊᑐᖅᓯᒪᕗᑦ 
ᕿᓂᖅᖢᑎᒃ ᐅᖅᓱᐋᓗᔅᓴᒥᒃ 
ᐳᓪᓚᐅᔭᒥᓪᓗ ᐊᑐᕋᔅᓴᒥᓂᒃ ᐃᓗᐊᓂ 
ᑲᓇᑕᐅᑉ  ᐅᐊᓕᓂᐊᑉ ᑕᕆᐅᖓᓂ 
– ᐅᖅᓱᐋᓗᔅᓴᑦ ᐳᓪᓚᐅᔭᓪᓗ 
ᓇᓂᓯᒪᔭᑦ ᓇᓚᐅᑦᑖᕈᑎᒃᑯᑦ 
ᐊᖏᓂᖅᓴᔾᔪᐊᖑᓇᓱᒋᔭᑦ ᑕᒫᓂ 
ᑲᓇᓐᓇᐅᑉ ᐅᑭᐅᖅᑕᖅᑐᐋᓂ − 
ᐊᒻᒪᓗ ᐅᖅᓱᐋᓗᔅᓴᑦ ᑲᒻᐸᓂᒋᔭᖏᑦ 
ᐱᓯᒪᑦᑎᑎᓪᓗᒋᑦ ᐱᔪᓐᓇᐅᑎᓂᒃ 
48 ᐊᖏᔪᒥᒃ ᓇᓂᓯᕝᕕᐅᔪᒧᑦ 
ᐱᔪᓐᓇᐅᑎᓂᒃ ᐅᖓᑖᓄᑦ 220,000 
ᕼᐊᒃᑎᐊᑦ (ᐃᓄᓕᕆᔨᑐᖃᒃᑯᑦ, 
2016), ᑕᒪᐃᓐᓂ ᓱᓕ ᐅᓪᓗᒥᒧᑦ 
ᒥᓪᓗᐊᕆᔭᐅᒋᐊᖅᓯᒪᖏᑦᑐᑦ ᑎᑭᖢᒍ 
ᐅᓪᓗᖓ ᒫᔾᔨ 30, 2016.

•	ᑕᐃᒪᑦᑕᐅᖅ ᖄᒃᑲᓐᓂᐊᒍᑦ 
ᐊᕙᑎᓂᒃ (20) ᐊᖏᔪᓂᒃ 
ᓇᓂᓯᓂᒻᒧᑦ ᓚᐃᓴᓐᓯᑕᓕᒃ 
ᐃᓗᐊᒍᑦ ᓯᕗᑐᕉᑉ ᐃᑎᖅᓴᖓᑕ 
ᐅᑭᐅᖅᑕᖅᑑᑉ ᕿᑭᖅᑕᖏᓂᒃ, 
ᐅᖓᑖᓄᑦ 325,000 ᕼᐊᒃᑎᐊᓄᑦ 
(ᐃᓄᓕᕆᔨᑐᖃᒃᑯᑦ, 2016). 
ᑕᑉᐱᓐᓇ ᐸᓐᑦ ᕼᐅᐊᓐ (ᓂᐅᖓᔪᖅ) 
ᑳᒧᕋᓐ ᕿᑭᖅᑖᓂ (ᐅᓪᓗᒥ 
ᕿᒪᑦᑕᐅᓂᑯ) ᒥᓪᓗᐊᕆᔭᖃᓚᐅᖅᑐᖅ 
ᐅᒥᐊᔾᔪᐊᒃᑯᓪᓗ 
ᐊᐅᓪᓚᖅᑎᑕᐅᓪᓗᑎᒃ 
ᐊᑯᓐᓂᐊᒍᑦ 1985 ᐃᓱᖅᐸᓯᐊᓄ 
ᐊᕐᕌᒍᖁᑎᖏᑕ 1990. ᐊᓯᓕᒫᖏᑦ 
ᐅᓪᓗᒥᒧᑦ ᓴᖅᑮᕝᕕᐅᓯᒪᖏᑦᑐᑦ 
ᒥᓪᓗᐊᕆᔾᔪᑎᓂᒃ 
ᓴᓇᔭᐅᓂᐊᕈᑎᖏᓄᓪᓗ.

•	ᐊᕐᕌᒍᐊᒍᑦ 2013, 142−ᖑᔪᑦ 
ᐃᒪᕕᒻᒥ ᓂᐅᖅᑐᒐᑦ ᓴᖅᑭᑕᐅᓂᑰᕗᑦ 
ᑲᓇᑕᐅᑉ ᐅᑭᐅᖅᑕᖅᑐᐊᓂ, 92 
ᐃᓗᐊᓂ ᐅᐊᓕᓂᐊᑉ ᑕᕆᐅᖓᑕ 
ᐊᒥᐊᒃᑯᖏᑦ ᐃᓗᐊᓂ ᓯᕗᑐᕉᑉ 
ᐃᑎᖅᓴᖓᑕ, ᑭᖑᓪᓕᖅᐹᑦ 
ᓂᐅᖅᑐᒐᖏᑦ ᐱᓕᕆᔭᐅᓂᑰᓪᓗᑎᒃ 
ᐊᕐᕌᒍᐊᓂ 2005-06 ᐅᐊᓕᓂᐊᑉ 
ᑕᕆᐅᖓᓂ. ᐃᑎᓛᖑᔪᖅ 
ᐅᓪᓗᒥᒧᑦ ᐅᑭᐅᖅᑕᖅᑑᑉ ᐃᒪᖓᓂ 
ᐅᖓᑖᓅᖓᓇᓂ 70 ᒦᑕᒥᒃ 
(LTLC ᖃᐅᔨᒪᔨᑕᖏᑦ ᐊᒻᒪ ᓵᓪᒧ 
ᖃᐅᔨᒪᔨᑕᖏᑦ ᑎᒥᖓ, 2013). 
(ᑕᓪᓗᕈᑎᐅᑉ ᑕᕆᐅᖓᑕ ᐃᖅᑲᖏᑦ 
ᐃᑎᔪᒦᑦᑐᑦ 300−ᒥ 800 ᒦᑕᒧᑦ 
ᐃᑎᓂᓕᒃ.)

•	ᑕᐃᑲᓐᖓᑦ ᔮᓐᓄᐊᕆ 2016, 
ᐱᑕᖃᖏᑦᑎᐊᓕᖅᑐᖅ 
ᐅᖅᓱᐋᓗᔅᓴᒥᒃ ᕿᓂᖅᑐᓂᒃ 

ᐅᑭᐅᖅᑕᖅᑐᒥ ᐱᓕᕆᓂᓐᓂᒃ 
ᐃᒪᕕᖏᑕ ᒥᐊᓕᒐᒃᑯᑦ, ᑲᓇᑕᒃᑯᑦ 
ᐊᒻᒪᓗ ᑲᓛᖠᒃᑯᑦ. ᖃᔅᓯᒐᓚᑦ ᑲᒻᐸᓃᑦ, 
ᐱᖃᓯᐅᑎᔪᑦ ᓴᕗᕌᓐ, ᐃᐊᒃᔮᓐᒨᐳᓪ 
ᐊᒻᒪᓗ ᐱᕕ ᓄᖅᑲᖅᑎᕆᓯᒪᔪᑦ 
ᕿᓂᓐᓂᒻᒥᓂᒃ ᑲᓇᑕᐅᑉ ᑕᕆᐅᖓᓂᒃ 
ᐅᐊᓕᓂᐊᑉ ᑕᕆᐅᖓᓂᓗ. 
ᓄᐊᕙᐃ ᐊᒻᒪ ᐅᓛᓯᐊᒃᑯᑦ ᐃᒻᒥᒃᑯᑦ 
ᓄᖅᑳᕆᔭᖃᑲᐃᓐᓇᖅᓯᒪᔪᑦ 
ᐅᑭᐅᖅᑕᖅᑐᒥᓂᒃ ᐅᖅᓱᐋᓗᔅᓴᒧᑦ 
ᓂᐅᖅᑐᐃᓂᒻᒥᒃ ᑕᕆᐅᖏᓐᓂᒃ 
(ᕼᐅᐊᒡ, 2016).

•	ᐅᖃᐅᓯᖃᕆᐊᒥᒃ ᐱᔪᒥᓇᖅᑐᓂᒃ 
ᑕᐅᕙᓂ ᓴᑦᓰᑉ ᑕᕆᐅᖓᑕ 
ᐃᒪᕕᐊᓂ ᐊᓛᔅᑲᒥ ᐊᕐᕌᒍᐊᓂ 
2015, ᓯᐅᓪᑯᑦ ᐅᖃᖅᖢᑎᒃ 
ᑮᓇᐅᔭᓕᐅᕋᔭᕈᑎᒃ, ᑖᓐᓇ 
ᐅᑭᐅᖅᑕᖅᑐᒥ ᐱᓕᕆᓂᐊ ᐅᖓᑖᓄᑦ 
ᓇᓂᔭᒥᓂᒃ ᑎᑭᐅᒪᔭᕆᐊᓕᒃ 
10 ᐱᓕᐊᓐ ᖃᑦᑕᐅᔭᔾᔪᐊᑦ. 
ᑕᐃᓐᓇ ᑎᑭᐅᒪᒐᓗᐊᕈᓂᐅᒃ 
ᐅᖅᓱᐋᓘᑉ ᐊᑭᖓ ᐅᖓᑖᓄᑦ 
ᑎᑭᐅᒪᔭᕆᐊᖃᕋᔭᖅᑐᖅ $100/
ᖃᑦᑕᐅᔭᔾᔪᐊᖅ ᐊᕐᕌᒍᒐᓵᓗᓄᑦ 
ᒥᓪᓗᐊᕈᑎᓕᐊᖏᓄᑦ 
ᓴᓇᔭᐅᓂᖏᓄᑦ ᐊᒻᒪᓗ 
ᑮᓇᐅᔭᓕᐅᕈᓐᓇᖁᓪᓗᒋᑦ (ᒪᑐᐃᔭᓴᓐ, 
2015).

•	ᐃᓗᐊᓂ 2015, CAPP−
ᑯᑦ ᐅᖃᖅᖢᑎᒃ ᑲᓇᑕᐅᑉ 
ᐅᑭᐅᖅᑕᖅᑐᖓ 
ᓵᓐᖓᔭᐅᓂᖃᓐᖏᑦᑐᖅ ᐅᓪᓗᒥ 
ᓴᓇᔪᓕᕆᔨᖏᓄᑦ ᖃᓂᑦᑐᒃᑯᑦ 
ᑕᒪᓐᓇᓗ ᓴᓇᒋᐊᖏᑦ 
ᐱᔭᕆᑐᔫᓪᓚᕆᓐᓂᖏᓄᑦ 
ᓵᓐᖓᔭᔅᓴᖏᑦ (CAPP, 2015).

•	ᐅᑭᐅᖅᑕᖅᑐᒧᑦ ᑎᒥᖁᑖ 
ᑎᑎᖅᓯᓯᒪᕗᖅ ᖃᔅᓯᒐᓚᑦ 
ᐊᑑᑎᖃᓪᓚᕆᑦᑐᑦ ᐃᓱᒫᓘᑎᔅᓴᑦ 
ᐱᓪᓗᒍ ᐅᖅᓱᐋᓗᔅᓴᑦ 
ᐳᓪᓚᐅᔭᓪᓗ ᕿᓂᖅᑕᐅᓂᖏᓄᑦ 
ᓴᓇᔭᐅᓂᖏᓪᓗ ᐅᑭᐅᖅᑕᖅᑐᒥ, 
ᐅᑯᐊᖑᓗᐊᖅᖢᑎᒃ: ᐊᕙᑎᖏᑕ 
ᐃᑉᐱᓐᓂᖅᓴᕋᐃᓗᐊᓐᓂᖏᑦ 
ᐊᒻᒪᓗ ᐅᑭᐅᖅᑕᖅᑑᑉ ᐆᒪᔪᖏᑕ 
ᐊᐅᓚᓂᖏᑦ ᐅᓗᕆᐊᓇᖅᑐᒥᒃ 
ᓴᖅᑮᔭᐅᓂᖏᑦ ᒪᑯᓄᖓ 
ᖄᖅᑎᑕᑦ ᐳᓪᓚᒧᓪᓘᓐᓃᑦ 
ᐊᑭᐊᑦᑕᖓᓄᑦ ᕿᓂᖅᑐᑦ ᑭᓂᖅᑐᓗ 
ᐅᖅᓱᐋᓗᔅᓴᖅ ᑯᕕᒐᔭᓐᓂᕈᓂ 
ᓱᕋᐃᓂᖏᑦ ᑕᕆᐅᑉ ᐆᒪᔪᖏᓐᓄᑦ; 
ᖃᐅᔨᓴᖅᓯᒪᖏᓐᓂᖏᓄᑦ ᖃᓄᖅ 
ᐅᖅᓱᐋᓗᔅᓴᖅ ᓱᕋᐃᔪᓐᓇᒻᒪᖔᑦ 
ᐅᑭᐅᖅᑕᖅᑑᑉ ᐊᐅᓚᓂᕆᔭᖓᓐᓂᒃ; 
ᐃᓗᓕᕆᑲᐆᑎᒋᔭᖏᑦ ᐃᑎᔪᒥᒃ 
ᓂᐅᖅᑐᕋᓱᒋᐊᔅᓴᖅ ᐅᑭᐅᖅᑕᖅᑑᑉ 
ᐊᕙᑎᒋᔭᖏᓐᓂᒃ; ᐱᔭᕆᑐᓂᖓ 
ᑎᑭᑎᑦᑎᒋᐊᖓ ᐱᖃᕆᐊᖓᓘᓐᓃᑦ 
ᓈᒻᒪᑦᑐᓂᒃ ᓴᓗᒻᒪᖅᓴᐃᔾᔪᑎᖏᓂᒃ 
ᑯᕕᔪᖃᓐᓂᕈᓂ ᐅᑭᐅᖅᑕᖅᑐᒥᓪᓗ 
ᓴᓗᒻᒪᖅᓴᐃᓇᓱᒋᐊᓐᓂᒻᒧᑦ 
ᐊᔅᓱᕈᓐᓇᐅᑏᑦ; ᐊᒻᒪ 

ᐱᑕᖃᖏᑦᑎᐊᒻᒪᕆᓐᓂᖓ 
ᖃᓂᑦᑐᒥᒃ ᐅᖅᓱᐋᓗᔅᓴᒧᑦ 
ᑯᕕᔪᒧᑦ ᓴᓗᒻᒪᖅᓴᐃᒋᐊᕆᔾᔪᑎᓂᒃ 
ᐅᑭᐅᖅᑕᖅᑐᓕᒫᒥᒃ (ᐅᑭᐅᖅᑕᖅᑑᑉ 
ᑎᒥᖁᑖ, 2012).

•	ᑕᒪᓐᓇ ᐃᓂᓪᓚᖓᔭᕆᐊᖃᓐᓂᖓ 
ᖃᐅᔨᒪᔨᑕᑦ ᐊᔪᖏᑦᑑᑎᓪᓗ 
ᐱᓯᒪᔭᐅᔭᕆᐊᓖᑦ ᐃᒪᕕᒻᒥ 
ᓂᐅᖅᑐᐃᓇᓱᓪᓗᑎᒃ ᓴᓇᓇᓱᓪᓗᓂᓗ 
(ᐅᑭᐅᖅᑕᖅᑑᑉ ᐃᒪᖏᓂ 
ᐊᓯᖏᓂᓪᓗ), ᑕᒪᒃᑯᐊ ᓴᓇᓂᐅᔪᑦ 
ᓴᖅᑮᒐᔪᖏᑦᑑᒻᒪᑕ ᐊᒡᒍᖅᓯᒪᔪᓄᑦ 
ᐱᕙᓪᓕᐊᔾᔪᑎᓂᒃ ᐊᒻᒪᓘᓐᓃᑦ 
ᓄᓇᓕᐅᑉ ᐃᓚᐅᖃᑕᐅᓂᖏᓄᑦ. 
ᐱᓕᒻᒪᔅᓴᐅᑎᑦ ᑕᒪᓐᓇᓗ 
ᐃᓕᓐᓂᐊᓐᓂᖅ ᐃᓛᓐᓂᑦ ᖁᓕᑦ 
ᐊᕐᕌᒍᖏᓄᑦ ᑎᑭᐅᒪᓲᖅ ᑭᓯᐊᓂ 
ᐊᖏᔫᒍᑎᒃ ᒥᓪᓗᐊᕆᔭᐅᔪᑦ 
ᑕᒪᓐᓇ ᓴᖅᑭᑦᑐᓐᓇᕋᔭᖅᐳᖅ 
ᐃᖅᑲᓇᐃᔭᑯᑖᕝᕕᐅᓂᖓ.

•	ᒐᕙᒪᑐᖃᒃᑯᖏᑦ ᑲᓇᑕᒥ 
ᐅᖃᐅᓯᖃᖅᖢᑎᒃ ᑎᓯᐱᕆ 20, 
2016−ᒥ, ᑎᒃᑯᐊᕆᔭᖃᓐᓂᒻᒥᓂᒃ 
ᐅᑭᐅᖅᑕᖅᑑᑉ ᐃᒪᓕᒫᖏᑦ ᑲᓇᑕᒥ 
ᐃᓯᕝᕕᐅᔪᓐᓇᕋᑎᒃ ᐅᖅᓱᐋᓗᔅᓴᑦ 
ᐳᓪᓚᐅᔭᓪᓗ ᓚᐃᓴᓐᓯᖏᓄᑦ, 
ᕿᒻᒥᕈᔭᐅᕙᓪᓗᓂ ᐊᕐᕌᒍᑦ 
ᑕᓪᓕᒪ ᐊᓂᒍᕌᖓᑕ ᓯᓚᖓ 
ᑕᕆᐅᒻᒥ ᖃᐅᔨᓴᖅᑎᖏᓄᑦ−
ᑐᓐᖓᔪᒥᒃ ᐆᒪᔪᑦ−ᐊᐅᓚᓂᖏᓄᑦ 
ᕿᒥᕐᕈᔭᐅᑎᓪᓗᒋᑦ. 

“ᖁᕕᐊᓱᓪᓚᕆᑦᑐᖓ ᓯᐅᓪ ᐊᖏᔪᒥᒃ 
ᑐᓂᓯᖃᑕᐅᒻᒪᑕ ᑕᒪᑐᒧᖓ ᑕᕆᐅᒻᒥᒃ 
ᓴᐳᒻᒥᕆᖃᑕᐅᓂᒻᒥᒃ ᐃᓗᐊᒍᑦ ᑕᓪᓗᕈᑎᐅᑉ 
ᑕᕆᐅᖓᑕ. ᑐᓐᓂᕆᓂᕗᑦ ᐃᒪᕕᒻᒥ 
ᐱᔪᓐᓇᐅᑎᕗᑦ ᑖᒃᑯᓄᖓ ᓄᓇᒥᒃ 
ᐱᐅᖅᓱᐊᖅᑏᑦ ᑲᓇᑕᒥ ᐱᕈᐃᓂᖃᖅᑐᑦ 
ᐅᖓᑖᓄᑦ ᐊᕐᕌᒍᑦ 30 ᑲᑐᔾᔨᓪᓗᑕ 
ᐱᐅᖅᓱᐊᕆᓇᓱᓐᓂᕆᔭᕗᑦ ᐊᑯᓐᓂᐊᒍᑦ 
ᑎᒥᖁᑎᑦᑕ. ᑕᐃᒪᓕ ᑲᑐᔾᔨᕈᓘᔭᓐᓂᖏᒍᑦ 
ᓇᐅᒃᑯᕈᓘᔭᖅ ᓴᓇᔪᓕᕆᔨᐅᔪᒃᑯᑦ, 
ᐱᐅᖅᓱᐊᕆᓂᖅᓴᐅᔪᓐᓇᖅᑐᒍᑦ 
ᓴᖅᑮᒃᑲᓐᓂᓪᓗᑕᓗ ᑲᑐᔾᔨᓂᑦᑎᒍᑦ.
(ᐃᒪᕆᔭᖓ ᑕᕆᐅᖅ) ᓴᓂᕋᑦᑎᐊᖓᓃᒻᒪᑦ 
ᒐᕙᒪᒃᑯᑦ ᓴᖅᑮᔪᒪᓂᐊᑕ 
ᐱᐅᖅᓱᐊᕆᕝᕕᒋᓂᐊᖅᑕᖓᓂᒃ, 
ᓂᕆᐅᓐᓂᖃᖅᐳᒍᑦ ᑕᒪᓐᓇ ᑐᓂᓯᓂᕗᑦ 
ᐊᖏᓂᖅᓴᒥᒃ ᐃᓚᖃᕈᓐᓇᓐᓂᐊᒻᒪᑦ 
ᑕᕆᐅᒻᒥ ᐱᐅᖅᓱᐊᕆᔭᑦ ᐃᓂᖓᓂᒃ 
ᐅᑭᐅᖅᑕᖅᑑᑉ ᐃᒪᖏᓐᓂᒃ.” 

ᒪᐃᑯᓪ ᑯᕋᑐᔅ, ᓯᐅᓪ ᑲᓇᑕ ᐊᖓᔪᖅᑳᖓ 
ᐃᓚᖃᕝᕕᐊᑕᓗ ᐃᔅᓯᕙᐅᑖ,  ᔫᓂ 8, 2016.

ᑐᓴᕋᓱᐊᓐᓂᕗᑦ

ᐅᑯᐊ ᑭᖑᓂᖓᓃᑦᑐᑦ ᑎᑎᕋᖅᓯᒪᔪᑦ 
ᐱᔭᐅᓂᑯᑦ ᓄᓇᓕᓐᓂ ᓇᐃᓕᒋᐊᖓᓪᓗᑎᒃ 
ᐱᓕᕆᓂᐅᓚᐅᖅᑐᑦ ᑐᓴᕋᓱᓐᓂᒻᒧᑦ ᐊᒻᒪ 
ᐃᓱᒫᓘᑎᖏᑦ ᐃᓱᒪᒋᖁᔭᐅᔪᓪᓗ ᓴᖅᑭᑕᑦ 
ᓄᓇᓕᓐᓂ, ᐊᒡᒍᖅᓯᒪᔪᓂ ᐊᒻᒪᓗ ᑲᓇᑕᒥ 
ᑐᓴᕋᓱᐊᓐᓂᒻᒥᒃ ᑲᒪᒋᔭᑦ ᐃᑲᔪᐃᓪᓗᑎᒃ 
ᐱᔪᒪᔭᐅᔪᒥᒃ ᓴᖅᑮᓂᒻᒧᑦ ᑲᓇᑕᒥ ᑕᕆᐅᒻᒥ 
ᐱᐅᖅᓱᐊᕆᔭᑦ ᐃᓂᖓᓄᑦ ᐅᑦᑑᑎᒋᔭᖅ 
ᐃᓗᐊᓄᑦ ᑕᓪᓗᕈᑎᐅᑉ ᑕᕆᐅᖓᑕ.
ᑕᒪᓐᓇ ᑐᓴᕋᓱᐊᓐᓂᒻᒧᑦ ᐊᐅᓚᓂᖓ 
ᒪᓕᓚᐅᖅᑐᖅ ᑖᒃᑯᐊ ᑕᓪᓗᕈᑎᐅᑉ 
ᑕᕆᐅᖓᓄᑦ ᑐᑭᒧᐊᕆᔪᑦ 
ᑲᑎᒪᔨᕋᓛᑦ ᐊᒻᒪᓗ ᐸᐃᑉᐹᑎᒍᑦ 
ᕿᒥᕐᕈᔭᑦ ᐃᑲᔪᖅᓱᖅᑕᐅᓪᓗᑎᓪᓗ 
ᕿᑭᖅᑕᓂᒃᑯ ᓯᕗᓕᖅᑎᖏᑕ 
ᑲᑎᒪᔨᖏᓄᑦ ᐊᖓᔪᖅᑲᐅᑎᓪᓗ 
ᑕᒪᐃᓐᓂᒃ ᐃᖅᑲᓇᐃᔭᖅᑐᑦ ᓄᓇᕘᑉ 
ᒐᕙᒪᒃᑯᖏᓐᓂᒃ ᐊᒻᒪᓗ ᑲᓇᑕᒥ 
ᒥᕐᖑᐃᖅᓯᕝᕕᓕᕆᔨᒃᑯᓐᓂᑦ.
ᑖᓐᓇ ᐃᓗᐃᑦᑑᓂᖓ ᑕᑯᔅᓴᕈᕋᓱᐊᖅᑕᕗᑦ 
ᑐᓴᕋᓱᐊᓐᓂᒃᑯᑦ ᑕᒪᐃᓐᓂᒃ 
ᑐᓴᖅᑎᑦᑎᓇᓱᒃᖢᑕ ᐊᒻᒪᑦᑕᐅᖅ 
ᓴᖅᑮᓇᓱᒃᖢᑕ ᑐᓴᕈᒪᓂᖃᓐᓂᒻᒥᒃ 
ᒪᑐᐃᕆᓪᓗᑕᓗ ᓄᓇᓕᐅᑉ ᐃᓚᐅᓂᐊᑕ 
ᐅᓄᓐᓂᖅᓴᐅᔪᓐᓇᓐᓂᖏᓂᒃ 
ᐊᐅᓚᓂᖃᖅᑐᒥᒃ ᐊᑐᖅᖢᑕ ᐃᓄᓐᓂᒃ 
ᐃᓱᒪᒋᔭᖃᐅᓯᖏᓂᒃ ᓄᓇᕘᒦᑦᑐᓄᑦ, 
ᐊᑦᑐᖅᑕᑦ ᐃᓄᐃᑦ ᓄᓇᓕᖏᑦ ᕿᑭᖅᑖᓘᑉ 
ᕿᑭᖅᑕᖓᓂ, ᐊᑦᑐᖅᑕᑦ ᒐᕙᒪᒃᑯᑦ 
ᐱᓕᕆᕝᕕᖏᑦ ᑎᒥᖏᓪᓗ, ᐊᑑᑎᖃᓛᑦ 
ᐃᓚᐅᓂᖃᖅᑐᑦ ᐱᖃᑕᐅᔪᒪᓂᓖᓪᓗ 
ᑲᓇᑕᒥᐅᑕᓄᑦ. 

ᑕᒪᓐᓇ ᓴᖅᑭᓐᓇᓱᒃᖢᒍ, ᑐᑭᒧᐊᕆᔪᑦ 
ᑲᑎᒪᔨᕋᓛᑦ ᑕᒪᒃᑯᓂᖓ 
ᖃᐅᔨᓴᕈᑎᕕᓂᓐᓂᒃ ᐅᖃᓕᒫᒐᓂᓪᓗ 
ᓴᖅᑭᑦᑎᓪᓗᑎᒃ ᑕᒪᐃᓐᓄᑦ 
ᑐᕌᕝᕕᖃᕝᕕᒥᓄᑦ ᓄᓇᓕᓐᓂᒃ. ᓄᓇᓕᐅᑉ 
ᑐᓴᕋᓱᓐᓂᖏᒍᑦ ᑲᑎᒪᓂᓐᓄᓪᓗ, 
ᑎᑎᕋᖅᓯᒪᔪᑦ ᐃᓄᒃᑎᑑᓕᖅᑕᐅᓪᓗᑎᒃ 
ᓴᖅᑭᑕᐅᓪᓗᑎᒃ ᐸᐃᑉᐹᑎᒍᑦ ᐊᒻᒪᓗ 
ᖃᕆᓴᐅᔭᒃᑯᑦ ᐅᖃᓕᒪᕋᔅᓴᒥᒃ.
ᐊᔾᔨᒌᒋᑦᑐᓂᒃ ᐊᑐᓚᐅᖅᐳᒍᑦ 
ᐊᑐᐃᓐᓇᕈᕋᓱᒃᖢᒋᑦ ᑐᑭᓯᔾᔪᑎᑦ 
ᑖᒃᑯᓄᖓ, ᐱᓇᓱᒃᖢᑕᓗ 
ᑐᓴᕈᑎᔅᓴᓂᒃ ᑖᒃᑯᓂᖓ, ᓄᓇᓕᐅᑉ 
ᐃᓄᖏᓂᒃ, ᑭᒃᑯᓕᒫᓄᑦ ᑲᑎᒪᓂᒃᑯᑦ, 
ᐅᖃᓪᓚᕝᕕᖏᒍᑦ, ᐅᖃᓕᒫᒐᒃᑯᑦ, 
ᑐᕌᖓᓂᓕᑦ ᑲᑎᒪᓃᑦ ᓄᓇᓕᐅᑉ 
ᑎᒥᖏᓂᒃ ᓲᓪᓗ ᐊᖑᓇᓱᑦᑐᓕᕆᔨᑦ 
ᑲᑎᒪᔨᖏᑦ, ᕼᐋᒪᓚᒃᑯᓪᓗ ᑲᑎᒪᔨᖏᑦ. 
ᑐᓵᔨᖃᐃᓐᓇᖅᖢᑕ ᑕᒪᐃᓐᓄᑦ 
ᑲᑎᒪᓂᑦᑎᓐᓄᑦ ᓄᓇᓕᓕᒫᓄᑦ 
ᑐᓴᕋᓱᐊᓐᓂᖃᖅᑎᓪᓗᑕ ᑲᑎᒪᓂᐅᔪᓂᓪᓗ. 
ᑭᒡᒐᖅᑐᐃᔨᑦ ᑕᒪᐃᓐᓂᒃ ᐊᑎᓕᐅᕆᔪᓄᑦ 
ᑐᑭᓯᐅᒪᖃᑎᒌᓐᓂᒻᒧᑦ ᐃᓚᐅᖃᑕᐅᓪᓗᑎᒃ 
ᑖᒃᑯᓄᖓ ᑐᓴᕋᓱᐊᓐᓂᓕᒫᑦᑎᓐᓄᑦ 
ᐱᓕᕆᓂᑦᑎᒍᑦ.
ᐃᓱᒪᒋᔭᖃᐅᓯᖏᑦ ᐅᖃᐅᓯᖏᓪᓗ 
ᑐᓴᖅᑕᐅᓇᓱᒃᖢᑎᒃ ᑕᒪᒃᑯᐊ ᐊᔾᔨᒌᖏᑦᑐᑦ 
ᐃᓗᓕᕆᓲᖏᑦ ᐅᓪᓗᒥ ᐊᑐᕋᓱᒃᖢᑎᒍᑦ 
ᐱᖃᐅᓯᑎᓪᓗᒋᑦ ᒪᑯᐊ: (i) ᐱᔪᒥᓇᓐᓂᖓ 
ᐆᑦᑐᕋᕈᑕᐅᔫᑉ; (ii) ᐱᐅᖅᓱᐊᖅᑕᐅᔪᒪᔫᑉ 
ᑭᓪᓕᔅᓴᕆᔭᖓᓄᑦ; (iii) ᐊᑐᕆᐊᓕᖏᑦ 
ᐊᓐᓇᓐᓂᕋᑏᓪᓗ ᐊᑦᑐᐊᓂᖃᖅᑐᑦ 

ᐱᐅᖅᓱᐊᕈᑎᒧᑦ ᐆᑦᑐᕈᑕᐅᔪᒧᑦ; 
(iv) ᓇᓗᓇᐃᕆᓂᖅ ᐃᓱᒪᒋᔭᔅᓴᓂᒃ, 
ᒪᑐᐃᕈᑎᔪᓂᒃ ᓵᓐᖓᔭᐅᔪᓂᓪᓗ 
ᓄᓇᓕᓐᓄᑦ (ᐊᒻᒪᓗ ᖃᓄᖅ 
ᐱᐅᓯᒋᐊᕆᔭᐅᔪᓐᓇᓐᓂᖏᑕ). ᑕᐃᒪᓕ 
ᑖᓐᓇ ᐱᐅᖅᓱᐊᖅᑕᐅᔪᒪᔪᖅ ᐃᓂᖓ 
NMCA ᓴᖅᑭᑕᐅᒍᓂ, ᑐᑭᓯᐅᒪᔾᔪᑎᖏᑦ 
ᑐᓴᖅᑎᑦᑎᔪᓐᓇᕆᕗᑦ ᑭᖑᓂᐊᒍᑦ 
ᐊᐅᓚᔾᔭᒃᑕᐅᔪᓂᒃ ᓴᖅᑮᓇᓱᐊᕆᓂᒻᒧᑦ 
ᐃᓗᓕᐊᓂ, ᓲᓪᓗ ᐃᓗᓕᖏᑦ ᐃᓄᐃᑦ 
ᐊᑦᑐᖅᑕᐅᓂᖏᓄᑦ ᐱᕚᓪᓕᕈᑎᖏᓪᓗ 
ᐊᖏᕈᑎᐊᓄᑦ ᐃᓱᒪᒋᔭᔅᓴᐅᔪᓪᓗ 
ᐊᐅᓚᑦᑎᔨᑦ ᐃᓗᓕᖏᓂᒃ 
ᑕᐅᑐᐃᓐᓇᕆᐊᓕᖏᑦ ᐸᓐᓇᐃᔾᔪᑎᔅᓴᒥᒃ 
ᑲᒪᒋᔭᖃᓕᕌᖓᒥᒃ.
ᐊᑯᓐᓂᐊᒍᑦ ᐊᕐᕌᒍᖏᑕ 2012 ᐊᒻᒪ 
2016, ᑖᒃᑯᐊ ᑕᓪᓗᕈᑎᐅᑉ ᑕᕆᐅᖓᓄᑦ 
ᑐᑭᒧᐊᕆᔪᑦ ᑲᑎᒪᔨᕋᓛᑦ:  
•	ᒪᕈᐃᖅᓱᖅᖢᑎᒃ ᓄᓇᓕᓐᓂᒃ 
ᑕᓪᓕᒪᓂᒃ ᐅᐸᒍᑎᓪᓗᑎᒃ 
ᐊᕙᑎᐊᓃᑦᑐᑦ ᑖᔅᓱᒪ 
ᐱᐅᖅᓱᐊᕝᕕᐅᑉ ᐃᓂᖓᓂ − 
ᒥᑦᑎᑕᒪᓕ, ᐊᐅᓱᐃᑦᑐᖅ, ᐃᑉᐱᐊᔾᔪᒃ, 
ᖃᐅᓱᐃᑦᑐᖅ ᐊᒻᒪ ᑲᖏᖅᑐᒑᐱᒃ − 
ᐃᓚᓕᒃ 32 ᑲᑎᒪᓂᕗᑦ ᓄᓇᓕᐅᑉ 
ᑎᒥᖏᓂᒃ (ᐊᖑᓇᓱᑦᑐᓕᕆᔨᑦ 
ᑎᒥᖏᑦ, ᕼᐋᒪᓚᒃᑯᑦ ᑲᑎᒪᔨᖏᑦ 
ᓄᓇᓕᒻᒥᓗ ᑭᒃᑯᓕᒫᓐᓂᕗᑦ), 
ᑲᑎᓕᒫᖅᑐᑦ 434 ᓇᔪᖅᑏᑦ 
ᐅᐸᒍᑎᓪᓗᑎᒃ ᑲᑎᒪᓂᑦᑎᓐᓄᑦ. 

•	ᑐᓴᐅᒪᑎᑦᑎᓂᒻᒧᑦ 
ᒪᑐᐃᖓᑎᑦᑎᓪᓗᑕ ᐅᓂᒃᑳᓕᑦ 

ᐱᓕᕆᐊᑦᑎᓐᓂᒃ ᐃᖃᓗᓐᓂ 
ᑭᒃᑯᑐᐃᓐᓇᓐᓄᑦ, ᒐᕙᒪᒃᑯᑦ 
ᐱᓕᕆᕝᕕᖏᓗᑦ ᒐᕙᒪᒃᑯᓐᓂᓪᓗ 
ᐊᑦᑐᐊᖏᑦᑐᓄᑦ ᑎᒥᖏᓄᑦ. 

•	ᐱᔪᒪᓂᖃᖅᖢᑕ ᐃᓱᒪᖃᐅᓯᖏᓐᓂᒃ 
ᑕᓪᓕᒪᓂᒃ ᐊᑦᑐᖅᑕᐅᓕᒑᔪᓂᒃ 
ᐃᓄᐃᑦ ᓄᓇᓕᖏᓂᒃ ᐊᒻᒪᓗ 33−
ᖑᔪᓂᒃ ᐊᒡᒍᖅᓯᒪᔪᓂ ᑲᓇᑕᓕᒫᒥᓪᓗ 
ᑎᒥᐅᔪᓂᒃ ᐃᓚᐅᖃᑕᐅᔪᓂᒃ − 
ᑎᒥᖁᑎᖏᑦ ᒐᕙᒪᐅᑉ ᐊᐅᓚᑎᔨᖏᑦ, 
ᐱᖓᔪᒋᔭᑦ ᐃᓚᐅᓂᓖᑦ ᐱᔪᒪᔪᑦ 
(ᐱᖃᓯᐅᑎᔪᑦ, ᐅᖅᓱᐋᓗᔅᓯᐅᖅᑎᑦ, 
ᐅᔭᕋᓐᓂᐊᖅᑎᑦ, ᐅᒥᐊᔾᔪᐊᒃᑯᑦ 
ᐃᓯᑲᖅᑕᖅᑏᑦ ᐳᓚᕋᑦᑐᓕᕆᓂᒻᒧᑦ 
ᐱᔅᓇᓯᐅᔪᑦ ᐊᐅᓪᓚᐅᔾᔨᔩᓪᓗ), 
ᐃᓕᓐᓂᐊᖅᓯᒪᔪᔾᔪᐊᑦ, 
ᐱᐅᖅᓱᐊᕆᔨᓪᓗ ᑎᒥᖁᑎᖏᑦ – 
ᓴᖅᑮᓪᓗᑎᒃ ᑎᑎᖅᑲᓂᒃ 7−ᓂᒃ. 

•	ᑲᑎᓐᖓᓪᓗᒋᑦ ᓴᓇᔪᓕᕆᔨᐅᔪᑦ 
ᒐᕙᒪᒧᓪᓗ ᐊᑦᑐᐊᖏᑦᑐᑦ ᑎᒥᖏᓐᓂᒃ 
ᐃᓚᐅᓂᖃᖅᑐᓂᒃ. 

•	ᐊᖅᑭᔅᓱᐃᓪᓗᑕ ᑐᓴᐅᒪᑎᑦᑎᓂᒻᒧᑦ 
ᑲᑎᒪᓂᓐᓂᒃ ᐃᓱᒫᓗᒋᔭᖃᖅᑐᓄᑦ 
ᒐᕙᒪᑐᖃᒃᑯᑦ ᐱᓕᕆᕝᕕᖏᓂᒃ. 

•	ᓴᖅᑭᓐᓂᑯᑦ ᑖᒃᑯᓇᓐᖓᑦ 
ᑐᓴᕋᓱᐊᓐᓂᑦᑎᓐᓂ ᑲᑎᒪᓂᑦᑕᓗ 
ᓴᖅᑭᑕᐅᕗᑦ ᑭᖑᓂᐊᒍᑦ 
ᒪᑉᐱᒐᒃᑯᑦ ᐃᓗᓕᖃᓐᓂᖅᓴᓪᓗ 
ᑲᑎᒪᔾᔪᑎᕕᓂᖏᑦ ᐃᓚᓯᒪᕗᑦ 
ᑐᓴᕋᓱᓐᓂᒻᒧᑦ ᐅᓂᒃᑳᖏᒍᑦ (ᑲᓇᑕᒥ 
ᒥᕐᖑᐃᖅᓯᕝᕕᓕᕆᔨᒃᑯᑦ, 2017).

ᐅᖃᐅᓯᑦ ᑐᓴᖅᑕᐅᓂᑯᑦ 

ᐃᒪᖏᑕ ᐱᐅᖅᓱᐊᕝᕕᓕᐊᖑᔪᒪᔪᒧᑦ 
ᒪᕐᕈᐊᖅᑎᖅ ᐅᐸᒃᑕᐅᓪᓗᑎᒃ ᑐᑭᒧᐊᕆᔨᑦ 
ᑲᑎᒪᔨᕋᓛᖏᓄᑦ, ᐊᐅᔭᒃᑯᑦ 2012 ᐃᓗᐊᓂ 
ᐊᒻᒪᓗ ᐅᑭᐊᒃᓵᒃᑯᑦ 2013−ᒥ. ᑐᓴᕋᓱᓐᓂᑦᑕ 
ᐃᓗᐊᒍᑦ, ᑕᒪᐃᓐᓂᒃ ᑕᓪᓕᒪᑦ ᓄᓇᓕᐅᔪᑦ 
ᓴᖅᑮᓪᓗᑎᒃ ᐊᖏᔪᒥᒃ ᐃᓱᒫᓘᑎᖃᓐᓂᒻᒥᓂᒃ 
ᐃᑲᔪᖅᓱᐄᓪᓚᕆᓂᒻᒥᓐᓂᒃ ᓴᐳᒻᒥᔭᐅᓂᐊᑕ 
ᑕᒪᐃᓐᓂᒃ ᑕᓪᓗᕈᑎᐅᑉ ᑕᕆᐅᖓ 
ᓴᖅᑮᓂᒻᒥᓪᓗ ᓴᐳᒻᒥᔭᐅᔪᒥᒃ ᐱᐅᖅᓱᐊᕝᕕᒥᒃ. 
ᖄᒃᑲᓂᐊᒍᑦ, ᑐᓐᖓᕕᒋᓪᓗᒋᑦ ᑐᓴᖅᑕᐅᔪᑦ 
ᑐᓴᕋᓱᐊᓐᓂᒃᑯᑦ, ᕿᑭᖅᑕᓂᒃᑯᑦ 
ᐱᖁᔨᕗᖔᕈᑎᒥᒃ ᓴᖅᑮᓪᓗᑎᒃ 
ᑭᓪᓕᔅᓴᖓᓂᒃ ᐊᖏᓂᖅᓴᒥᒃ ᓂᕈᐊᖅᖢᑎᒃ 
ᖄᖏᖅᑕᐅᓪᓗᓂ ᑕᒪᐃᓐᓄᑦ ᑲᑎᒪᔨᓄᑦ ᔫᓂ 
2014−ᒥ. 

ᖄᒃᑲᓐᓂᐊᒍᑦ ᐊᕐᕌᒍᒐᓴᓄᑦ 
ᓴᐳᒻᒥᔭᐅᓂᖓ ᑕᕆᐅᑉ ᐊᕙᑎᐊ, 
ᑖᓐᓇ ᐱᐅᖅᓱᐊᕝᕕᒃ ᑕᐅᑐᒃᑕᐅᒋᕗᖅ 
ᐃᓄᓐᓄᑦ ᑐᖅᑯᐃᔭᖃᓐᓂᒻᒥᒃ ᓄᓇᓖᑦ 
ᖃᓄᐃᖏᑦᑎᐊᕈᑎᖏᓄᑦ ᐊᖅᑯᑎᒋᓪᓗᒋᑦ 
ᑮᓇᐅᔭᓕᐅᕋᓱᐊᕈᑏᑦ ᒪᑐᐃᕈᑎᔪᑦ ᓲᓪᓗ 
ᐊᑦᑐᐃᑦᑕᐃᓕᒪᓪᓗᑎᒃ ᐳᓚᕋᓐᓂᓖᑦ, 
ᓴᐳᒻᒥᔭᐅᓂᖏᑦ ᐊᑐᓛᑦ ᐃᓄᐃᑦ 
ᓂᕿᖃᕝᕕᒋᔭᖏᑦ ᑕᕆᐅᒻᒥ, ᐊᒻᒪᓗ 
ᑲᔪᓯᑎᐅᓂᖏᑦ ᐃᓄᐃᑦ ᐃᓕᖅᑯᓯᑐᖃᖏ 
ᐊᖑᓇᓱᓐᓂᒻᒧᑦ ᑐᓐᖓᕕᖃᖅᑐᑦ ᓄᓇᒥᒃ 
ᐊᑐᓐᓃᑦ. 

ᓄᓇᓖᑦ ᓯᕗᓕᖅᑎᖏᑦ, ᓄᓇᓖᑦ ᐃᓄᖏᑦ 
ᐊᖑᓇᓱᑦᑏᑦ ᑎᒥᖁᑎᖏᑦ (HTOs) 
ᑕᒪᐃᓐᓂᒃ ᐅᖃᐅᓯᖃᖅᖢᑎᒃ ᓂᕿᑦ 
ᐱᑕᖃᑦᑎᐊᓐᓂᖓ ᐊᑑᑎᖃᓛᖑᓂᖓᓂᒃ 
ᓴᐳᒻᒥᕆᓂᓪᓗ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ 
ᓂᕿᖃᖅᑎᑦᑎᓂᒻᒧᑦ ᐃᓅᓯᖏᓐᓂᒃ. 
ᖃᔅᓯᒐᓚᓐᓂᒃ ᐊᐱᖅᑯᑎᓂᒃ ᐃᓱᒫᓘᑎᓪᓗ 
ᓴᖅᑭᑕᐅᓪᓗᑎᒃ ᐱᔾᔪᑎᖃᖅᑐᑦ 
ᓴᖅᑭᑐᐃᓐᓇᕆᐊᓕᓐᓄᑦ ᐊᑦᑐᐃᓂᓐᓄᑦ 
ᐅᖅᓱᐋᓗᔅᓴᒧᑦ ᐳᓪᓚᐅᔭᒧᓪᓗ 
ᒥᓪᓗᐊᕆᔭᖃᖅᑐᓄᑦ, ᖄᖅᑎᑕᒐᓐᓄᑦ 
ᖃᐅᔨᓴᐃᓂᐅᔪᑦ ᐊᒻᒪ ᑕᕆᐅᒃᑯᑦ ᐃᖏᕐᕋᔪᑦ 
ᐊᖏᓪᓕᕙᓪᓕᐊᑎᓪᓗᒋᑦ ᐃᓄᓐᓄᑦ 

ᐊᑐᖅᑕᐅᓪᓚᕆᑦᑎᓪᓗᒍ ᓇᔪᒐᐅᑎᓪᓗᒍᓗ 
ᐅᖃᐅᓯᐅᓂᖃᖅᑐᖅ ᐃᓂᖓ. ᑭᒡᒍᑎᖏᑦ 
ᐊᑐᐃᓐᓇᐅᑎᑕᐅᓪᓗᑎᒃ ᐃᓚᖏᓄᑦ 
ᐊᐱᖅᑯᑎᓄᑦ ᑎᑎᖅᑲᒃᑯᑦ ᑐᓴᐅᒪᔾᔪᑎᑎᒍᑦ 
(ᐊᑐᐃᓐᓇᑦ ᖃᓪᓗᓈᑎᑐᑦ, ᐃᓄᒃᑎᑐᑦ 
ᐅᐃᕖᑎᑐᓪᓗ) ᑐᓐᓂᕆᔭᐅᖃᑦᑕᖅᖢᑎᒃ 
ᑕᒪᐃᓐᓄᑦ ᓄᓇᓕᐅᔪᓄᑦ ᐊᑐᖅᖢᒋᑦ 
ᑎᑎᖅᑲᒃᑯᕕᖏᑦ ᓄᓇᓕᒻᒥ 
ᑲᑎᒪᑎᑦᑎᑎᓪᓗᑕᓗ ᓄᓇᓕᖏᓐᓂ 
(ᐃᓚᒋᔭᐅᔪᖅ ᐃᓗᐊᒍᑦ ᑲᓇᑕᒥ 
ᒥᕐᖑᐃᖅᓯᕝᕕᓕᕆᔨᒃᑯᑦ, 2017).

“ᐃᓄᐃᑦ ᐊᐅᓚᖃᑕᐅᓪᓗᑎᒃ ᐃᓚᒋᔭᒻᒪᕆᐅᕗᑦ 
ᐆᒪᔾᔭᕆᒃᑐᒥᒃ ᐆᒪᔪᑦ ᐃᓗᓕᒫᖏᓪᓗ 
ᐊᕙᑎᕆᔭᕆᓪᓗᒍ, ᓄᓇᐅᑉ ᐊᑐᕈᓯᖏᑦ 
ᐸᓐᓈᕆᔭᐅᔪᓐᓇᓐᖏᓚᑦ ᑲᒪᒋᔭᐅᓗᑎᓪᓘᓐᓃᑦ 
ᐅᖃᐅᓯᕆᖏᓪᓗᒍ ᐃᓄᖏᑦ ᓇᔪᖅᑕᖏᓪᓗ; 
ᒪᓕᓪᓗᒍ ᑖᓐᓇ, ᐃᓅᖃᑎᒌᑦ, ᐱᖅᑯᓯᓕᕆᔪᑦ, 
ᑮᓇᐅᔭᓕᐅᕋᓱᐊᕆᓂᖏᓪᓗ ᐱᓕᕆᔭᐅᔪᑦ 
ᐃᓄᖏᓐᓄᑦ ᕿᑎᕋᕆᔭᕆᐊᖃᖅᐸᐅᒃ 
ᓄᓇᐅᑉ ᐊᑐᖅᑕᐅᓂᐊᑕ ᐸᓐᓇᒃᑕᐅᓂᖏᓄᑦ 
ᐊᑐᓕᖅᑎᑕᐅᓂᖏᓄᓪᓗ.”

ᓄᓇᑖᕈᑦ ᐊᖏᕈᑎᐊ 11.2.1(ᐃ)

“ᐃᓕᓴᕆᓗᒍ ᑕᕆᐅᑉ ᐊᕙᑎᖓ 
ᑐᓐᖓᕕᒋᔭᐅᓪᓚᕆᓐᓂᖓ 
ᐃᓅᖃᑎᒌᓄᑦ, ᐱᖅᑯᓯᖃᖅᑐᓄᑦ 
ᐊᒻᒪᓗ ᑮᓇᐅᔭᖃᕈᓐᓇᓐᓂᐊᑕ ᐃᓄᖏᑦ 
ᓄᓇᖃᖅᑎᐅᔪᑦ ᓯᔾᔭᖅᐸᓯᑦᑐᒥᒃ ᓄᓇᓕᓐᓂᒃ.”

 
CNMCA ᐱᖁᔭᖓᑕ ᐅᖃᐅᓯᖅᑕᖓ

__________________
ᓄᓇᓕᖏᑦ
ᐃᓚᒋᖃᓯᐅᑎᓪᓗᒍ ᑐᓴᕋᓱᐊᓐᓂᑦᑕ 
ᐊᐅᓚᓂᐊᒍᑦ, ᑕᓪᓕᒪᑦ ᓄᓇᓖᑦ 
ᖃᓂᓛᖑᔪᑦ ᐊᕙᑖᒍᑦ ᑕᓪᓗᕈᑎᐅᑉ 

ᒥᑦᑎᒪᑕᓕᒃ: 
•	ᑕᓪᓗᕈᑎᐅᑉ ᑕᕆᐅᖓ ᐊᑑᑎᖃᓪᓚᕆᒃᑐᖅ, “ᓲᓪᓗ ᐳᕈᐃᕝᕕᒃ ᓂᕿᓄᑦ ᖃᓪᓗᓈᓂ ᐃᓄᐃᑦ ᐅᐸᓲᖓ ᓱᓇᒃᑯᑖᖏᓱᖅᖢᑎᒃ”. ᑖᓐᓇ 
ᓴᐳᒻᒥᔭᖅ ᐃᑲᔪᐃᓂᐊᖅᑐᖅ ᑕᕆᐅᑉ ᐆᒪᔪᖏᓐᓂᒃ ᐊᒻᒪᑦᑕᐅᖅ ᐱᖅᑯᓯᑦᑎᓐᓂᒃ.

•	ᐊᑑᑎᖃᓪᓚᕆᑦᑐᖅ ᓴᐳᒻᒥᒋᐊᖏᑕ ᑐᒑᓖᑦ, ᓂᐱᑭᑦᑐᒦᑦᑐᒪᓲᖑᒻᒪᑕ. ᕿᓐᖑᐊᑦ ᐊᑯᓂᒻᒪᕆᐋᓗᒃ ᕿᓚᓗᒐᓐᓄᑦ ᕿᒫᕝᕕᐅᓲᖑᔪᖅ 
ᐸᕝᕕᓴᖅᑕᐅᔪᒪᓇᑎᒃ ᖃᐅᔨᒪᔭᑐᖃᖅ ᐃᓄᖏᓄᑦ ᒥᑦᑎᒪᑕᓕᐅᑉ.  

•	ᑖᓐᓇ ᐱᐅᖅᓱᐊᕆᔭᒥᒃ ᓴᐳᒻᒥᔭᐅᓂᖓ ᐱᖃᓯᐅᑎᔭᕆᐊᓕᒃ ᐅᖅᓱᐋᓗᔅᓴᒧᑦ ᐳᓪᓚᐅᔭᒧᓪᓗ ᐃᓂᖏᓂᒃ, ᐱᔭᐅᖏᒃᑯᑎᒃ ᖃᓄᐃᒻᒪᑦ 
ᑖᓐᓇ ᓴᐳᒻᒥᔭᐅᓇᓱᓐᓂᖓᓄᑦ ᑐᑭᖃᖅᑰᔨᖏᒻᒪᑦ. 

ᑲᖏᖅᑐᒑᐱᒃ:
•	ᑕᕆᐅᑉ ᐆᒪᔪᖏᑕ ᐊᐅᓚᓂᐊᓄᑦ ᐃᓄᐃᑦ ᓱᓇᒃᑯᑖᒥᓂᒃ ᑐᓐᖓᕕᖃᒻᒪᑕ. ᓴᖏᔾᔫᔪᒥᒃ ᐱᖅᑯᓯᖏᑎᒍᑦ ᓂᒃᓯᒃᓯᒪᔪᑦ ᓄᓇᖏᓄᑦ, 
ᐃᒪᖏᓄᑦ, ᐆᒪᔪᖏᓄᓪᓗ.

•	ᐃᓄᐃᑦ ᑐᓐᖓᕕᖃᓪᓚᕆᑦᑐᑦ ᐳᐃᔨᓄᑦ ᓂᕿᒋᓂᐊᖅᑕᒥᓄᑦ. 
•	ᕿᑐᓐᖏᐅᕝᕕᖏᑦ ᑕᒪᐃᑕ ᐃᖃᓗᔾᔪᐊᑦ ᑐᒑᓕᓪᓗ ᕿᓚᓗᒐᖏᑦ ᐃᓂᒋᔭᖏᓂ ᓴᐳᒻᒥᔭᐅᑦᑎᐊᕆᐊᖃᖅᐳᑦ ᓱᕈᖅᑕᐅᖁᓇᒋᑦ.
•	ᓄᓇᓕᖓ ᐃᑲᔪᐃᔪᖅ ᐱᐅᖅᓱᐊᕝᕕᒻᒥᒃ ᓴᐳᒻᒥᔭᐅᔪᒥᒃ ᐅᖅᓱᐋᓗᔅᓴᒧᑦ ᑯᕕᔪᖃᕈᓂ ᑲᖏᖅᑐᒑᐱᒃ ᐊᑦᑐᖅᑕᐅᒐᔭᒻᒪᑦ ᐃᖏᕐᕋᓂᖓ 
ᐱᓪᓗᒍ. 

ᐃᑉᐱᐊᔾᔪᒃ:
•	ᐃᓐᓇᑐᖃᐃᑦ ᓂᕿᓪᓗᐊᑕᒥᒃ ᓂᕿᖃᒻᒪᑕ ᐱᐅᖅᓱᐊᕆᔭᒧᑦ ᓴᐳᒻᒥᔭᐅᓕᕈᓂ ᓴᐳᒻᒥᔭᐅᒐᔭᒻᒪᑕ ᓂᕿᖃᕝᕕᖓᑕ ᐃᒪᖏᑦ.
•	ᑰᒐᓇᔪᒃ ᐊᒥᓲᔪᓂᒃ ᖃᐅᓪᓗᖅᑖᓂᒃ ᕿᓚᓗᒐᓂᒃ ᓇᔪᖅᑕᐅᒐᔪᓲᖅ ᐃᒪᖓ.
•	ᑮᓇᐅᔭᒃᑯᑦ ᐃᑲᔪᐃᓂᖃᓐᓂᖏᑦ ᐱᐅᖅᓱᐊᕆᔭᒧᑦ ᐃᓂᓕᐊᒧᑦ ᑐᓐᖓᓵᕆᔭᐅᒐᔭᖅᑐᑦ
•	ᓴᖅᑭᑕᐅᓂᖓ ᓴᐳᒻᒥᔭᖅ ᐱᐅᖅᓱᐊᕝᕕᒃ ᑕᕆᐅᒻᒥ ᐃᖏᕋᔭᓲᑦ ᑲᒪᒋᔭᐅᓂᖅᓴᐅᓕᓪᓗᑎᒃ, ᐊᑯᓂᐋᓗᒃ ᐃᓄᐃᑦ ᐃᓱᒫᓗᒋᔭᖃᒻᒪᑕ 
ᑕᒪᒃᑯᐊ ᐳᓚᕋᑏᑦ ᐅᒥᐊᔾᔪᐊᖏᑦ ᐱᓕᕆᓂᖏᓪᓗ ᐸᕝᕕᓴᐃᖃᑦᑕᓐᓂᖏᓂᒃ ᐆᒪᔪᓂᒃ ᐊᖑᓇᓱᑦᑎᓄᑦ ᐊᕝᕕᐊᕈᑎᓕᖅᖢᑎᒃ. 

ᖃᐅᓱᐃᑦᑐᖅ:
•	ᓄᓇᓕᒻᒥᐅᑦ ᐊᖏᓪᓕᕙᓪᓕᐊᔪᒥᒃ ᑕᕆᐅᒃᑯᑦ ᐃᖏᕐᕋᔭᑦᑐᓂᒃ ᑕᑯᓯᒪᓕᒻᒪᑕ ᑕᒪᒃᑯᐊᓗ ᐊᐃᕖᑦ ᕿᑐᓐᖏᐅᕝᕕᖏᑦ ᐸᕝᕕᓵᕆᔭᐅᓕᖅᑐᑦ. 
•	ᐳᓚᕋᑏᑦ ᕿᒫᑎᑦᑎᖃᑦᑕᒻᒪᑕ ᐳᐃᔨᓂᒃ ᓇᔪᖅᑕᖅᑎᐅᔪᓂᒃ ᐃᒪᖏᓂᒃ.
•	ᖃᐅᓱᐃᑦᑑᑉ ᐊᑭᖓᓂ ᓴᒧᓴᑦ ᕿᑭᖅᑕᖓ ᐃᒃᑲᓐᓂᖃᐅᖅᑐᖅ ᓯᐅᖅᑭᓯᒪᔪᓂᒃ ᑐᒑᓕᓐᓄᑦ ᒥᖅᑯᐃᖏᔭᕝᕕᐅᓲᖑᔪᓂᒃ.
•	ᑐᔾᔮᑉ ᕿᑭᖅᑕᖓᑕ ᓵᖓᓂ ᑐᒑᓖᑦ ᖃᐅᓪᓗᖅᑖᓪᓗ ᕿᓚᓗᒐᑦ ᓇᔪᕆᔭᖃᓲᑦ ᐊᒥᓲᖅᑲᑦᑕᖅᖢᑎᒃ ᑲᑎᓐᖓᕕᒋᔭᖓᓂ. 
•	ᐃᓄᐃᑦ ᑕᑯᔪᒪᔪᑦ ᖄᒃᑲᓐᓂᐊᒍᑦ ᓴᐳᒻᒥᔭᐅᓂᖓᓂᒃ ᐳᕆᔅ ᓕᐅᐸᐅᓪ ᕿᑭᖅᑕᖓ ᑎᑭᑦᑕᖅᑐᓄᑦ ᑎᒻᒥᐊᖃᕝᕕᒃ ᓴᓂᕝᕙᑦᑕᐅᓯᒪᔪᖅ. 

ᐊᐅᓱᐃᑦᑐᖅ:
•	ᑖᓐᓇ ᐱᐅᖅᓱᐊᕆᔭᒥᒃ ᓴᐳᒻᒥᔭᐅᓂᖅ ᐃᑲᔪᐃᒐᔭᖅᑐᖅ ᐃᓕᖅᑯᓯᑐᖃᒃᑯᑦ ᐊᖑᓇᓱᓐᓂᐅᔪᓂᒃ ᓴᐳᒻᒥᔭᐅᓗᑎᓪᓗ ᑕᕆᐅᒻᒥ 
ᓂᕿᖃᕝᕕᕗᑦ. 

•	ᓯᑯᓱᐃᑦᑐᑦ, ᐃᒪᐅᖏᓐᓇᓐᓂᐊᓄᑦ ᐆᒪᔪᖃᓪᓚᕆᓲᑦ, ᐊᑐᖅᑕᐅᓪᓗᑎᒃ ᐳᐃᔨᓄᑦ ᓴᐳᒻᒥᔭᐅᑦᑎᐊᕆᐊᖃᖅᑐᑦ.
•	ᖁᕝᕕᐅᑉ ᕿᑭᖅᑕᖓ ᑲᓇᑕᐅᑉ ᐆᒪᔪᖃᕝᕕᖓ ᐃᓂᐅᔪᖅ ᐊᐃᕕᓐᓄᑦ ᐊᑐᖅᑕᐅᓂᖃᒻᒪᑦ ᐅᒡᓕᖃᐅᖅᖢᑎᒃ ᐊᓯᖏᓂᓪᓗ ᑎᖕᒥᐊᑦ 
ᐃᕙᕝᕕᖏᓐᓂᒃ. ᓴᐳᒻᒥᔭᐅᓂᖓ ᐅᖓᑖᓄᑦ ᕿᑭᖅᑕᐅᑉ ᐃᓚᓯᔭᕆᐊᓕᒃ ᓴᓂᕌᓃᑦᑐᑦ ᓴᐳᒻᒥᔭᐅᖃᓯᐅᑎᖁᓪᓗᒋᑦ.

ᑐᑭᓯᔾᔪᑎ 1: ᑐᕌᖓᔪᑦ ᓄᓇᓕᒻᒧᑦ ᐃᓱᒫᓘᑎᑦ ᑐᓴᕋᓱᐊᓐᓂᑦᑎᓐᓂᑦᑎᒍᑦ ᑎᒃᑯᐊᖅᑕᐅᔪᒥᓇᓐᓂᐊᑕ ᑕᓪᓗᕈᑎ ᑲᓇᑕᐅᑉ ᓴᐳᒻᒥᔭᖓᓄᑦ.

_________________
ᓴᓇᔪᓕᕆᔨᔾᔪᐊᑦ ᓇᒥᑐᐃᓐᓇᖅ 
ᓴᓇᔪᓕᕆᔨᐅᔪᑦ ᑐᓴᕋᓱᐊᕝᕕᐅᓪᓗᑎᒃ 
ᐃᓚᒋᓪᓗᒍ ᑕᒪᐃᓐᓄᑦ ᑐᕌᖓᔪᓂᒃ 
ᑐᓴᕋᓱᐊᕈᑎᒧᑦ ᐱᓕᕆᔭᐅᔪᒥᒃ 
ᐊᑐᓛᓄᑦ ᐊᒡᒍᖅᓯᒪᔪᑦ ᑲᓇᑕᒥᓪᓗ 
ᑎᒥᐅᔪᓄᑦ ᐃᓚᐅᓂᖃᖅᑐᓄᑦ ᑕᒪᑐᒧᖓ 
ᐱᓕᕆᐋᖑᔪᒧᑦ ᐊᐅᔭᖓᒍᑦ 2014. ᐅᑯᐊ 
ᑎᑎᕋᖅᓯᒪᔪᑦ ᑲᒻᐸᓃᑦ ᓴᓇᔪᓕᕆᓂᒻᒧᑦ 
ᑲᑐᔾᔨᖃᑎᒌᑦ ᑎᑎᖅᑲᑎᒍᑦ ᓴᖅᑮᓚᐅᖅᑐᑦ 
ᐊᒻᒪ/ᐅᕝᕙᓘᓐᓃᑦ ᐊᐱᕆᓪᓗᑎᒃ 
ᐱᔪᒪᓪᓗᑎᒃ, ᑐᓂᔭᐅᓪᓗᑎᓪᓗ, 
ᑲᑎᓐᖓᓂᖃᖅᖢᑎᒃ ᑲᑎᒪᓂᐅᔪᒥᒃ:

ᓯᐅᓪ ᑲᓇᑕ 

ᑕᐃᑲᓂ ᑐᓴᕆᐊᕝᕕᐅᒐᒥᒃ ᓯᐅᓪ ᑲᓇᑕ 
ᑎᒥᖓ 2014−ᒥ, ᐱᓯᒪᓚᐅᖅᑐᑦ 30−
ᓂᒃ ᕿᓂᖅᓴᐃᓂᒻᒧᑦ ᐱᔪᓐᓇᐅᑎᓂᒃ 
ᐹᓪᓗᐊᖓᑕ ᑕᓪᓗᕈᑎᐅᑉ ᑕᕆᐅᖓᑕ 
ᐱᓯᒪᐃᓐᓇᖅᑕᖏᑦ ᑕᐃᑲᓐᖓᓂᑦ 
1971, ᑕᐃᒪᓐᖓᓪᓗ ᕿᓂᓪᓚᕆᑦᑐᒥᒃ 
ᐱᓕᕆᐊᒥᒃ ᐊᖏᖅᑕᐅᔪᖃᖅᓯᒪᓇᓂ 

ᐱᓕᕆᔪᖃᖅᓯᒪᓇᓂᓗ. ᓯᐅᓪ 
ᑲᑎᒪᓂᖃᕈᒪᓪᓗᑎᒃ ᑖᒃᑯᓂᖓ ᑐᑭᒧᐊᕆᔪᑦ 
ᑲᑎᒪᔨᕋᓛᖏᓂᑦ, ᑖᓐᓇ ᑲᔪᓯᓪᓗᓂ 
ᒪᐃ 2014. ᑕᐃᑲᓂ ᑲᑎᒪᓂᒻᒥ, ᓯᐅᒃᑯᑦ 
ᐅᖃᐅᓯᖃᖅᖢᑎᒃ ᐃᒪᓐᓇ: 

•	ᓇᓪᓕᐊᓐᓄᑦ ᐊᑭᕋᖅᑐᕋᑎᒃ ᐊᒻᒪᓗ 
ᑖᔅᓱᒥᖓ ᐃᑲᔪᖅᑐᐃᓇᑎᒃ ᓴᐳᒻᒥᔭᒥᒃ 
ᐱᐅᖅᓱᐊᕝᕕᖓᓂᒃ ᐃᒪᖏᓂᒃ.

•	ᖃᓂᑦᑐᒃᑯᑦ ᕿᑎᕋᖅᑐᒃᑯᓪᓘᓐᓃᑦ 
ᐸᓐᓇᐅᑎᖃᕋᑎᒃ ᕿᓂᕋᓱᓐᓂᒻᒧᑦ 
ᓴᓇᓂᒻᒧᓪᓘᓐᓃᑦ ᒥᓪᓗᐊᕈᑎᓂᒃ 
ᑕᐃᑲᓂ, ᐱᔪᓐᓇᐅᑎᖏᓪᓗ 
ᑐᓂᒋᐊᔅᓴᖅ ᐱᕕᖃᕋᑎᒃ 
ᓄᖅᑲᖓᑎᓪᓗᒋᑦ ᐅᖅᓱᐋᓗᔅᓴᒧᑦ 
ᐳᓪᓚᐅᔭᒧᓪᓗ ᓂᐅᖅᑐᓐᓃᑦ 
ᓄᖅᑲᖓᑎᑕᐅᓯᒪᓂᖏᓄᑦ 
ᐅᖃᐅᓯᑐᐃᓐᓇᒃᑯᑦ ᑕᐃᑲᓐᖓᑦ 1980 
ᐊᕐᕌᒍᖏᓂᒃ.3

•	ᑖᓐᓇ 2013 ᓄᓇᓐᖑᐊᓕᕆᔨᑦ 
ᖃᐅᔨᓴᖅᑎᖏᑦ ᑲᓇᑕᒥ 
ᐅᓂᒃᑳᓕᐊᖓ ᐅᖅᓱᐋᓗᔅᓴᖃᓐᓂᐊᑕ 
ᐱᑕᖃᕈᒥᓇᓐᓂᐊᓄᑦ ᐃᓗᐊᒍᑦ 
2010 ᒐᕙᒪᑐᖃᒃᑯᑦ ᑭᓪᓕᓕᐊᖓᓄᑦ 

ᐳᖅᑐᓗᐊᖅᑑᓂᕋᖅᖢᒍ 
ᐊᒻᒪᓗ ᓯᐅᓪ ᓇᓚᐅᑦᑖᒐᖏᑦ 
ᐊᖅᐸᓯᓐᓂᖅᓴᐅᓂᕋᖅᖢᒋᑦ. 
ᓯᐅᓪ ᓇᓗᓇᐃᖅᓯᓪᓗᑎᒃ 
ᑲᓇᑕᒥ ᒥᕐᖑᐃᖅᓯᕝᕕᓕᕆᔨᒃᑯᑦ 
ᕿᒥᕐᕈᔭᖃᓪᓗᐊᖅᑐᑦ ᐊᓯᖏᓄᑦ 
ᑐᑭᓯᐅᒪᔾᔪᑎᔅᓴᓄᑦ, ᐱᓗᐊᖅᑐᒥᒃ 
ᒥᐊᓕᒐᒃᑯᑦ ᓄᓇᒧᑦ ᖃᐅᔨᓴᖅᑎᖏᑦ 
(USGS) ᖃᐅᔨᓴᐃᓂᕕᓂᐊ 
(USGS, 2008) ᓇᓗᓇᐃᕆᓯᒪᔪᖅ 
ᐊᖏᓂᖅᓴᐅᔪᒃᑯᑦ ᐊᒡᒍᖅᓯᒪᔫᑉ 
ᐃᓗᐊᒍᑦ, ᑲᓛᖠᑦ ᕿᑭᖅᑖᓗᓪᓗ 
ᐃᑭᕋᓴᖓ ᐊᖏᔪᒻᒥᒃ 
ᐱᑕᖃᕈᒥᓇᓐᓂᖓ ᓴᖅᑭᔮᓐᓂᖓᓂᒃ, 
ᑕᓪᓗᕈᑎᐅᑉ ᑕᕆᐅᖓ ᐊᖅᐸᓯᑦᑐᒥᒃ 
ᐃᓂᖃᖅᑎᑕᐅᓪᓗᓂ (ᑕᑯᓗᒍ 
ᑕᑯᔭᔅᓴᖅ 8). 

_______________________________________

3 ᐊᕐᕌᒍᑦ ᒪᕐᕉᒃ ᐊᓂᒍᖅᖢᑎᒃ ᑭᖑᓂᐊᑕ 
ᑲᑎᒪᓃᑦ, ᔫᓂ 8, 2016, ᓯᐅᓪ ᑲᓇᑕ 
ᑎᒥᖓ ᐃᒻᒥᒃᑯᑦ ᓴᒃᑯᑦᑎᓪᓗᑎᒃ 
ᐱᔪᓐᓇᐅᑎᖏᓄᑦ ᑕᓪᓗᕈᑎᐅᑉ ᑕᕆᐅᖓᓂ 
ᐅᑯᓄᖓ ᓄᓇᒥᒃ ᐱᐅᖅᓱᐊᖅᑏᑦ ᑲᓇᑕᒥ.

__________________
ᑲᓇᑕᐅᑉ ᑲᑐᔾᔨᖃᑎᒌᖏᑦ 
ᐅᖅᓱᐋᓗᔅᓴᓂᒃ ᓴᓇᔪᓕᕆᔨᓄᑦ 
(CAPP) ᐊᒻᒪ ᓄᓇᑦᓯᐊᖅ 
ᓄᓇᕗᑦ ᐅᔭᕋᓐᓂᐊᖅᑐᓕᕆᔨᓄᑦ 
ᑲᑐᔾᔨᖃᑎᖃᕝᕕᖓ
ᑕᒪᐃᓐᓂᒃ ᑲᑐᔾᔨᖃᑎᒌᖑᔫᒃ 
ᓇᔅᓯᐅᔾᔨᓚᐅᖅᑑᒃ ᑎᑎᖅᑲᒃᑯᑦ ᑐᓴᖁᔭᒥᓂᒃ 
ᑲᑎᒪᖃᑎᖃᕈᒪᓪᓗᑎᒃ ᐱᓕᕆᔪᓂᒃ 
ᑎᒥᖓ CAPP ᑲᑎᒪᖃᑎᒋᔭᐅᓪᓗᑎᒃ 
ᒪᐃ 2014 ᐊᒻᒪᓗ ᓄᓇᑦᓯᐊᖅ 
ᓄᓇᕗᑦ ᐅᔭᕋᓐᓂᐊᖅᑐᓕᕆᔨᓄᑦ 
ᑲᑐᔾᔨᖃᑎᖃᕝᕕᖓ (ᐅᖄᓚᐅᑎᒃᑯᑦ) 
ᐋᒋᓯ 2014. ᑲᑐᔾᔨᖃᑎᒌᖑᔫᒃ 
ᑕᒪᐃᓐᓂᒃ ᓴᖅᑮᔭᖃᖅᖢᑎᒃ ᐊᓯᖏᓐᓂᒃ 
ᓴᐳᒻᒥᕆᔾᔪᑎᓂᒃ ᑕᕆᐅᒻᒧᑦ ᕿᓂᖁᔨᓪᓗᑎᒃ 
ᑕᒪᐃᓐᓂᒃ ᐆᒻᒪᖅᑯᑎᔅᓴᕋᔭᓐᓄᑦ 
ᓴᕕᕋᔭᔅᓴᓄᓪᓗ ᒪᑐᔭᐅᖁᔨᓇᑎᒃ ᐃᓗᐊᒍᑦ 
ᓴᐳᒻᒥᐅᔭᐅᔫᑉ ᐱᐅᖅᓱᐊᕝᕕᖓᓂᒃ. 

ᓄᓘᔮᓐᓂ ᓴᕕᕋᔭᒃᓴᓕᕆᔨᒃᑯᑦ 
ᐅᔭᕋᓐᓂᐊᖅᑎᖏᑦ ᑎᒥᐊ
ᓴᕕᕋᔭᒃᓴᓕᕆᔨᒃᑯᑦ, ᐅᔭᕋᓐᓂᐊᕝᕕᖃᖅᑐᑦ 
ᓴᕕᕋᔭᒃᓴᓕᕆᔨᒃᑯᑦ, ᐅᔭᕋᓐᓂᐊᕝᕕᖃᖅᑐᑦ 
ᖃᓂᒋᔭᖓᒍᑦ ᐅᒥᐊᔾᔪᐊᒃᑯᓪᓗ 
ᐅᓯᑲᖅᑕᐃᕙᒃᖢᑎᒃ ᐃᓗᐊᓂ ᓴᖅᑭᑕᐅᔪᒪᔫᑉ 
ᓴᐳᒻᒥᔭᐅᔪᖅ ᐱᐅᖅᓱᐊᕝᕕᐅᑉ, 
ᑎᑎᖅᑲᒃᑯᑦ ᓇᔅᓯᐅᔾᔨᓪᓗᑎᒃ ᐊᕐᕌᒍᐊᓂ 
2014 ᐊᒻᒪᓗ ᑐᓴᑦᑎᐊᕈᒪᓪᓗᑎᒃ 
ᓴᖅᑭᑕᐅᓂᖓ ᐱᐅᖅᓱᐊᕝᕕᐅᑉ 
ᐊᑦᑐᐃᓂᖃᓐᓂᖓ ᐊᖏᓗᐊᖅᑑᖏᒻᒪᖔᑦ 
ᑐᓗᕈᑎᖃᓗᐊᓕᓪᓗᑎᒃ -- ᐱᓗᐊᖅᑐᒥᒃ 
ᐅᒥᐊᔾᔪᐊᒃᑯᑦ ᐅᓯᑲᖅᑕᐃᓂᒻᒥᒃ ᐃᒪᖏᒍᑦ. 
ᑐᑭᒧᐊᕆᔪᑦ ᑲᑎᒪᔨᕋᓛᑦ ᑲᓇᑕᐅᓪᓗ 
ᒐᕙᒪᑐᖃᖏᑦ ᓇᓗᓇᐃᖅᓯᓪᓗᑎᒃ 
ᐊᓴᒃᖠᕈᑎᓂᒃ ᑕᒪᑐᒧᖓ ᑎᑎᖅᑲᑎᒍᑦ 
ᒥᓂᔅᑕᖓᓂᒃ ᐊᕙᑎᓕᕆᔨᒃᑯᑦ 

ᑲᓇᑕᒥ ᐄᐳᕈ 2015 (ᑕᑯᓗᒍ ᑲᓇᑕᒥ 
ᒥᕐᖑᐃᖅᓯᕝᕕᓕᕆᔨᒃᑯᑦ, 2017). ᑐᑭᒧᐊᕆᔪᑦ 
ᑲᑎᒪᔨᕋᓛᑦ ᑲᑎᒪᖃᑎᖃᓚᐅᕆᕗᑦ 
ᓴᕕᕋᔭᒃᓴᓕᕆᔨᒃᑯᓐᓂᑦ ᓯᑎᐱᕆ 2015 
ᑐᑭᓯᑎᓐᓇᓱᒃᖢᒋᑦ ᖃᓄᐃᑦᑐᓂᒃ 
ᓇᓗᓇᐃᖅᓯᕕᐅᓂᖏᓄᑦ ᒥᓂᔅᑑᑉ 
ᑎᑎᕋᖅᑕᖏᑕ ᑭᒡᒍᑎᐊᒍᑦ. 
__________________
ᑎᒥᐅᔪᑦ ᒐᕙᒪᒃᑯᓐᓄᑦ 
ᐊᐅᓚᑦᑎᔾᔪᑎᐅᓪᓗᑎᒃ
 
ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ 
ᐊᐅᓚᑦᑎᔨᑦ ᑲᑎᒪᔨᖏᑦ 
(NWMB)
ᑖᒃᑯᐊ NWMB−ᑯᑦ – ᐊᐅᓚᑦᑎᔨᓪᓗᐊᑕᑦ 
ᐆᒪᔪᓕᕆᓂᒻᒧᑦ ᐊᐅᓚᑦᑎᓂᖏᓄᑦ 
ᓄᓇᕘᑉ ᓄᓇᑖᕈᑎᒧᑦ ᐊᖏᖅᓯᒪᕕᐊᓂ – 
ᓴᖅᑮᓚᐅᒻᒥᔪᑦ ᑎᑎᖅᑲᓂᒃ ᐃᓚᒋᔭᐅᓪᓗᓂ 
ᑕᒪᐃᓐᓅᖓᔪᓂᒃ ᑐᓴᕋᓱᐊᕋᓱᓐᓂᒻᒧᑦ 
ᐊᐅᓚᑕᒥᒃ ᐃᓗᐊᓂ 2014. ᐃᓗᐊᒍᑦ 
ᑐᓐᓂᕆᔭᖓᑕ, ᑖᒃᑯᐊ ᓄᓇᕘᒥ 
ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ ᓴᖅᑮᓪᓗᑎᒃ 
ᐃᑲᔪᖅᓱᐃᓂᒻᒥᓂᒃ ᐆᑦᑐᖅᑕᐅᔪᒥᒃ 
ᐊᒻᒪᓗ ᑐᑭᓯᓇᓱᐊᖅᖢᑎᒃ ᖃᓄᑎᒋ 
ᐊᐅᓚᓂᖃᕋᔭᒻᒪᖔᑦ ᐱᓕᕆᓂᖓ 
ᑭᖑᓪᓕᐅᔪᓪᓗ ᑲᒪᒋᔭᕆᐊᓕᖏᑦ 
ᓴᖅᑮᓇᓱᓪᓗᑎᒃ.  

ᓄᓇᕗᑦ ᐸᓐᓇᐃᔨᒃᑯᑦ 
ᑲᒥᓴᓐᖓ (NPC)

ᑕᐃᒪᓕ ᑖᒃᑯᐊ NPC ᑐᕌᖓᓪᓚᕆᒃᑐᒥᒃ 
ᓴᖅᑮᓚᐅᕋᑎᒃ, ᑭᓯᐊᓂ 
ᐃᓚᐅᖃᑕᐅᓂᖃᖅᓯᒪᔪᑦ ᐊᐅᓚᑕᐅᔪᒥᒃ 
ᐃᓚᖃᖅᑐᖅ ᑖᓐᓇ 2010 ᒐᕙᒪᑐᖃᒃᑯᑦ 
ᑭᓪᓕᔅᓴᓕᐊᖓ ᑐᓴᖅᑎᑦᑎᓪᓗᑎᒃ 
ᓄᓇᕘᑉ ᓄᓇᒧᑦ ᐊᑐᓐᓂᖏᓄᑦ 

ᐸᓐᓇᒍᑎᖏᓐᓂᒃ ᑖᒃᑯᐊ ᓇᓗᓇᐃᖅᑕᐅᔪᑦ 
ᓴᐳᒻᒥᔭᐅᔪᒥᒃ ᐱᐅᖅᓱᐊᕝᕕᒻᒥᒃ 
ᐃᓂᔅᓴᖓᓄᑦ ᓴᖅᑮᓂᖃᓐᓂᖓᓂᒃ.  
________________________
ᐊᕙᑎᓕᕆᔨᐅᔪᑦ ᒐᕙᒪᒃᑯᓐᓄᑦ 
ᐊᑦᑐᐊᓂᖃᖏᑦᑐᑦ ᑎᒥᖏᑦ 
(ENGOs)
ᐃᓚᒋᓪᓗᒍ ᐊᒡᒍᖅᓯᒪᔪᓄᑦ ᑲᓇᑕᓕᒫᒥᓪᓗ 
ᐃᓚᒋᓪᓗᒍ ᐊᒡᒍᖅᓯᒪᔪᓄᑦ ᑲᓇᑕᓕᒫᒥᓪᓗ 
ᑐᓴᕋᓱᓐᓂᒻᒧᑦ ᐱᓕᕆᔭᐅᔪᓄᑦ ᐊᕐᕌᒍᐊᓂ 
2014, ᑎᑎᖅᑲᒃᑯᑦ ᑐᓐᓂᕆᔭᐅᓪᓗᑕ 
ᐅᑯᓇᓐᖓᑦ ᓄᓇᔾᔪᐊᒥ ᐆᒪᔪᓄᑦ 
ᑮᓇᐅᔭᖃᖅᑏᑦ (WWF), ᑕᕆᐅᑦ 
ᐅᑭᐅᖅᑕᖅᑐᒥ, ᐊᒻᒪᓗ ᑲᓇᑕᒥ 
ᒥᕐᖑᐃᖅᓯᕝᕕᓄᑦ ᐃᓄᖃᖏᑦᑐᓄᓪᓗ 
ᑲᑐᔾᔨᖃᑎᒌᖑᔪᑦ (CPAWS). 
ᐃᓗᐊᒍᑦ ᑐᓐᓂᕆᔭᖏᑕ, ᑕᒪᐃᓐᓂᒃ 
ᑎᒥᐅᔪᑦ ᐃᑲᔪᖅᓱᐃᓪᓗᑎᒃ ᑖᔅᓱᒥᖓ 
ᓴᖅᑭᑕᐅᔪᒪᔪᒥᒃ ᐱᐅᖅᓱᐊᕆᕕᒻᒥᒃ 
ᓴᐳᒻᒥᔭᒥᒃ ᐊᑐᓕᖁᔨᓪᓗᑎᒃ ᑖᓐᓇ 2010 
ᑭᓪᓕᔅᓴᓕᐊᕆᔭᐅᓂᑯ ᐅᖓᕙᕆᐊᓪᓗᒍ 
ᐃᓚᓕᐅᔾᔭᐅᓗᑎᒃ ᐃᓂᖏᑦ ᖁᑦᑎᓛᒥᒃ 
ᐱᐅᖅᓱᐊᕆᔭᐅᔭᕆᐊᖃᒻᒥᔪᑦ ᓴᓂᕌᓂ 
ᑖᔅᓱᒪᐅᑉ ᑭᓪᓕᒋᔭᔅᓴᓕᐊᖏᑕ. 
ᐅᑯᐊᖑᓗᐊᖅᖢᑎᒃ:  
•	WWF−ᑯᑦ ᑕᕆᐅᑦ ᐅᑭᐅᖅᑕᖅᑐᒥ 
ᑎᒥᖓᓗ ᑕᒪᒻᒥᒃ ᐱᔪᒪᓂᖃᓐᓂᒻᒥᓂᒃ 
ᓇᓗᓇᐃᖅᓯᓪᓗᑎᒃ ᓯᕗᒧᑦ 
ᓴᖅᑭᑕᕕᓂᖅ 2010 ᒐᕙᒪᑐᖃᒃᑯᑦ 
ᑭᓪᓕᔅᓴᓕᐊᕆᔭᖓ ᐊᔪᕈᓐᓃᑐᐊᕈᑎᒃ 
ᐱᔪᒪᓂᖃᖅᖢᑎᒃ ᐊᐅᓚᓂᒻᒧᑦ 
ᑭᖑᓂᐊᒍᑦ ᐊᖏᓕᒋᐊᕆᓂᒻᒥᒃ 
ᓴᐳᒻᒥᔭᐅᔪᒥᒃ.

•	ᑕᕆᐅᑦ ᐅᑭᐅᖅᑕᖅᑐᒥ ᑎᒥᖓ 
ᐅᔾᔨᕆᔭᖃᖅᖢᑎᒃ ᓱᓇᒃᑯᑖᓄᑦ 
ᕿᒥᕐᕈᐃᓂᖅ ᐊᖏᓂᖅᓴᐅᔪᒥᒃ 
ᑕᑯᓇᒃᑯᓂ ᐃᑲᔪᐃᒐᔭᖅᑐᖅ 

ᓴᓇᔪᓕᕆᔨᔾᔪᐊᑦ ᐃᓱᒫᓘᑎᖏᑦ 
ᓇᓖᕌᕆᔭᐅᓗᑎᒃ ᐊᓯᐊᒍᑦ 
ᐅᖅᓱᐋᓗᖃᓐᓂᖅᓴᓄᑦ. ᑖᒃᑯᐊ 
ᐊᑐᓕᖁᔭᐅᒋᓪᓗᑎᒃ ᑐᑭᒧᐊᕆᔪᑦ 
ᑲᑎᒪᔨᕋᓛᖏᑦ ᐅᖃᐅᓯᖃᖁᓪᓗᒋᑦ 
ᓯᐅᓪᑯᓂ ᐊᑐᖅᑐᐊᒐᖏᑕ ᐃᓂᐊᓄᑦ, 
ᓇᓗᓇᐃᓪᓗᒋᑦ ᐃᒻᒥᒃᑯᓪᓕ 
ᓴᒃᑯᑦᑎᓯᒪᓂᐊᑕ ᐊᑐᖅᑐᐊᕈᑎᒥᓂᒃ 
ᓵᖓᒍᑦ ᒍᕙᐃ ᕼᐋᓇᔅ ᑲᓇᑕᒥ 
ᑕᕆᐅᒻᒥ ᐱᐅᖅᓱᐊᕆᔭᑦ ᐃᓂᖓ 
ᓴᓂᕝᕙᔅᓯᒪᔪᖅ ᐊᒻᒪ ᕼᐊᐃᑕᓄᑦ 
ᐊᑐᖅᓯᒪᔭᑐᖃᖅ ᓄᓇᖓ ᐊᕐᕌᒍᐊᓂ 
1997. 

•	CPAWS−ᑯᑦ ᐃᓗᓕᖃᖅᑎᑦᑎᓪᓗᑎᒃ 
ᑐᕌᖓᓪᓚᕆᑦᑐᓂᒃ ᑐᑭᓯᐅᒪᔾᔪᑎᓂᒃ 
ᓇᐅᒃᑯᓪᓗ ᑭᓪᓕᒋᔭᔅᓴᖓ 
ᐅᖓᕙᒐᔅᓴᖏᑦ ᐃᓂᖃᓐᓂᖏᑦ 
ᖃᓄᐃᒻᒪᓪᓗ. ᐅᖃᐅᓯᖏᑦ 
ᐃᓚᖃᕆᓪᓗᑎᒃ ᐅᓗᕆᐊᓇᖅᑑᓂᖓ 
ᐊᕙᑎᐊᓄᑦ ᐅᖅᓱᐋᓗᒻᒧᑦ 
ᕿᓂᕝᕕᐅᓂᐊᓄᑦ ᓴᓇᔪᖃᓐᓂᐊᓄᓪᓗ 
ᐊᒃᑐᐃᔾᔪᐋᕈᓐᓇᓐᓂᖃᓐᓂᐊᓄᑦ. 

____________________________  
ᒐᕙᒪᑐᖃᒃᑯᑦ ᐱᓕᕆᕝᕕᖏᑦ
ᒫᔾᔨ 2016 ᐃᓗᐊᒍᑦ, ᑐᑭᒧᐊᕆᔪᑦ 
ᑲᑎᒪᔨᕋᓛᖏᑦ ᐅᑯᓂᖓ ᖃᐃᖁᔨᓪᓗᑎᒃ 
ᐃᓱᒫᓗᒍᑎᖃᖅᑐᓂᒃ ᒐᕙᒪᑐᖃᒃᑯᑦ 
ᐱᓕᕆᕝᕕᖏᓂᒃ (ᓄᓇᒥᐅᑕᓕᕆᔨᒃᑯᑦ 
ᑲᓇᑕᒥ, ᐃᒪᒻᒥᐅᑕᓕᕆᔨᒃᑯᑦ 
ᑲᓇᑕᒥ, ᐊᕙᑎᓕᕆᔨᒃᑯᑦ ᑲᓇᑕᒥ, 
ᐃᖏᕐᕋᔪᓕᕆᔨᒃᑯᑦ ᑲᓇᑕᒥ, 
ᐅᓇᑕᖅᑐᔅᓴᓕᕆᔨᒃᑯᑦ ᑲᓇᑕᒥ, 
ᓄᓇᔾᔪᐊᒻᒥᐅᓄᑦ ᐱᓕᕆᖃᑎᒌᑦᑎᑦ 
ᑲᓇᑕᒥ, ᓄᓇᖃᖅᑳᖅᑐᑦ ᐅᑭᐅᖅᑕᖅᑐᒧᓪᓗ 

ᑲᓇᑕᒥ ᐊᒻᒪᓗ ᑲᓇᑕᐅᑉ ᐅᑭᐅᖅᑕᖅᑐᒥ 
ᐱᕙᓪᓕᐅᔪᓕᕆᔨᖏᑦ ᑎᒥᖓ) 
ᐅᓂᒃᑳᕆᔭᖃᖅᖢᑎᒃ ᑕᒪᐃᓐᓂᒃ 
ᐃᓗᓕᕆᓂᐊᖅᑕᖏᑕ ᑕᓪᓗᕈᑎᐅᑉ 
ᑕᕆᐅᖓᓄᑦ ᐱᐅᖅᓱᐊᕝᕕᔅᓴᒧᑦ ᑲᓇᑕᒥ 
ᓴᐳᒻᒥᔭᐅᔪᒪᔪᒥᒃ.
ᑕᒪᐃᓐᓅᖓᓪᓗᒍ, ᑖᒃᑯᐊ ᐱᓕᕆᕝᕕᐅᔪᑦ 
ᐃᓱᐊᒍᑦ ᐃᑲᔪᖅᑐᐃᓪᓗᑎᒃ 
ᐆᒃᑐᕋᖅᑕᐅᔪᒥᒃ. ᑭᖑᓂᐊᒍᑦ ᐊᑐᓂ 
ᐱᓕᕆᕖᑦ ᑲᑎᒪᖃᑎᒋᔭᐅᓪᓗᑎᒃ 
ᖃᔅᓯᒐᓚᐃᑦ ᐅᐱᓐᖔᒃᑯᑦ 2016 
ᐅᖃᐅᓯᖃᕆᐊᖅᑐᖅᖢᑎᒃ 
ᑐᕌᖓᓪᓚᕆᑦᑐᓂᒃ ᐃᓱᒫᓘᑎᒥᓂᒃ 
ᐱᓕᕆᐊᒥᓄᑦ ᐊᒻᒪ/
ᐅᕝᕙᓘᓐᓃᑦ ᑭᓪᓕᒋᔭᔅᓴᖓᓄᑦ 
(ᓲᓪᓗ, ᐅᓇᑕᖅᑐᔅᓴᓕᕆᔨᒃᑯᑦ 
ᑲᓇᑕᒥ, ᐊᕙᑎᓕᕆᔨᒃᑯᑦ ᑲᓇᑕᒥ, 
ᓄᓇᒥᐅᑕᓕᕆᔨᒃᑯᑦ ᑲᓇᑕᒥ). 
_______________________
ᑕᒪᐃᓐᓅᖓᔪᑦ  

ᐅᖃᐅᓯᔅᓴᐃᑦ ᑭᓪᓕᔅᓴᓕᐊᒧᓪᓗ 
ᐅᖃᐅᓯᔅᓴᑦ ᐱᔭᐅᒋᓪᓗᑎᒃ ᐊᑐᖅᑕᐅᓪᓗᑎᒃ 
ᐊᔾᔨᒌᖏᑦᑐᑦ ᓲᓪᓗ ᐊᑎᓕᐅᕆᓃᑦ, 
ᑎᑎᖅᑲᐃᑦ ᐊᒻᒪᓗ ᖃᕆᓴᐅᔭᒃᑯᑦ 
ᑎᑎᕋᐅᓰᑦ ᓇᔅᓯᐅᑎᔭᐅᓪᓗᑎᒃ 
ᖃᕆᓴᐅᔭᒃᑯᑦ ᑐᕌᕝᕕᑦᑎᓐᓄᑦ, 
ᐅᑯᐊᖑᓗᐊᖅᑐᑦ: 
•	ᐱᔪᒪᓂᖅᑕᖃᖅᖢᓂ 
ᐃᓚᖁᔭᐅᓪᓗᓂ ᑲᓂᖕᕼᐋᒻ 
ᑲᖏᖅᖢᖓ ᐱᓇᓱᐊᖅᑕᐅᔪᒧᑦ 
ᐱᔾᔪᑎᒋᓪᓗᒍ ᐊᑐᓪᓚᕆᑦᑕᐅᓂᖓ 
ᖃᐅᓪᓗᖅᑖᑦ ᕿᓚᓗᒐᖏᓄᑦ 
ᐊᕙᑎᓕᕆᓂᒻᒧᑦ ᐊᑎᓕᐅᕈᑕᐅᔪᒥᒃ 
ᑖᒃᑯᓄᖓ ᑲᒥᓴᓇᖓᓄᑦ 

ᐊᕙᑎᒧᑦ ᑲᔪᓰᓐᓇᖅᑐᒥᓪᓗ 
ᐱᕙᓪᓕᐊᑎᑦᑎᔨᖏᓄᑦ, ᐊᒻᒪᑦᑕᐅᖅ 
ᖃᕆᓴᐅᔭᒃᑯᑦ ᑎᑎᕋᖅᑕᐅᔪᒥᒃ 
ᕚᓐᑰᕙᐅᑉ ᐃᒪᒻᒥᐅᑕᓄᑦ 
ᑐᖅᑯᐃᕕᖓᑕ ᖃᐅᔨᓴᖅᑎᐊᓂᒃ. 

•	ᐱᔪᒪᓂᖅᑕᖃᖅᖢᓂ ᐃᓚᖁᔭᐅᓪᓗᓂ 
ᐲᑦᓯ ᕿᑭᖅᑕᖓ (ᐃᓗᕕᖃᕝᕕᒃ) 
ᐱᓪᓗᒍ ᑲᓇᑕᒥ ᐊᑐᖅᓯᒪᔪᓄᑦ 
ᓄᓇᒥᒃ ᑕᐃᒍᖅᓯᒪᓂᖃᒻᒪᑦ 
ᐊᑦᑐᐊᔪᖅ ᕗᕌᓐᑭᓕᓐ ᕿᓂᖅᑎᑦ 
ᐅᒥᐊᔾᔪᐊᕕᓂᖏᓄᑦ ᑭᖑᓂᐊᒍᓪᓗ 
ᑐᑦᑕᕝᕕᐅᓂᑰᓪᓗᓂ ᕿᓂᖅᑐᓄᑦ 
ᐅᓪᓗᒥ ᓴᐳᒻᒥᔭᐅᓐᖏᓗᐊᓐᓂᐊᓄᓪᓗ. 

•	ᖃᔅᓯᒐᓚᑦ ᑎᑎᖅᑲᐃᑦ/ᖃᕆᓴᐅᔭᒃᑯᑦ 
ᑎᑎᕋᖅᑕᐅᔪᑦ ᐃᑲᔪᐃᓂᖃᖅᑐᑦ 
ᓴᖅᑭᑦᑏᓇᓱᓐᓂᖏᓄᑦ ᐃᓄᓐᓂᒃ 
ᐊᒻᒪᓗ ᑎᒥᐅᔪᓂᒃ. 

ᐃᓱᖃᐅᑎᖏᑦ

ᐃᓱᒪᖃᓐᓂᖅ ᓴᐳᒻᒥᔭᖃᓐᓂᒻᒥᒃ 
ᑕᓪᓗᕈᑎᐅᑉ ᑕᕆᐅᖓᓂᒃ ᐱᒋᐊᕈᑎᖃᓐᓂᑯ 
ᑲᓇᑕᒥ ᑕᕆᐅᑉ ᒥᕐᖑᐃᖅᓯᕝᕕᐊᓄᑦ, 
ᖃᖓᑦᑎᐊᓵᓪᓗ ᑲᓇᑕᒥ ᑕᕆᐅᒻᒥ 
ᐱᐅᖅᓱᐊᕆᔭᑦ ᐃᓂᖓᓄᑦ, ᑕᐃᑲᓐᖓᑦ 
ᐊᔭᐅᕆᔭᐅᓯᒪᕗᖅ ᐱᒋᐊᓕᓵᕈᑎᐊᑕ 
ᐊᕐᕌᒍᖁᑎᖏᑕ 1980. ᐊᖏᔪᒥᒃ 
ᐊᐅᓚᔾᔭᒋᐊᖅᓯᒪᔪᖅ ᐊᓂᒍᖅᑐᓂᒃ 
ᐊᕐᕌᒍᓂᒃ ᑖᒃᑯᓂᖓ, ᐱᓗᐊᖅᑐᒥᒃ 
ᒪᓕᒃᖢᒍ ᓄᓇᕘᑉ ᓄᓇᑖᕈᑎᒧᑦ 
ᐊᖏᕈᑎᒻᒪᕆᐊ ᐊᕙᓗᔅᓴᖓᓐᓂᒃ 
ᓴᖅᑮᓯᒪᓂᐊᓄᑦ ᕿᒥᕐᕈᐃᓂᒻᒧᑦ 
ᐋᔩᖃᑎᖃᓐᓂᒻᒥᓪᓗ ᐱᔭᕇᕋᓱᓪᓗᒍ 
ᓴᖅᑭᑕᐅᔪᒪᔪᖅ. ᑐᓐᓂᕆᔭᐅᓂᖓ 
ᑖᔅᓱᒪ ᐱᔪᒪᓐᓂᐊᓄᑦ ᕿᒥᕐᕈᔭᐅᔾᔪᑖᓄᑦ 
ᐅᓂᒃᑳᖓᓂᒃ ᒐᕙᒪᑐᖃᒃᑯᑦ ᓄᓇᕘᓪᓗ 
ᒐᕙᒪᖏᑕ ᒥᓂᔅᑐᖏᓄᑦ ᐊᕙᑎᓕᕆᓂᒻᒧᑦ, 
ᐊᖓᔪᖅᑳᖓᓄᓪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ, ᐃᓱᓕᑎᑦᑎᕗᖅ 
ᐃᓚᒋᔭᖓᓐᓂᒃ ᑐᓴᕋᓱᐊᓐᓂᒻᒧᑦ 
ᐊᐅᓚᔾᔭᐃᒋᐊᕆᓂᒻᒥᒃ ᓴᖅᑮᓇᓱᓐᓂᒻᒥᒃ 
ᓴᐳᒻᒥᔭᐅᔪᒥᒃ ᐃᓂᒥᒃ. 
ᐱᒋᐊᕆᔭᖃᓕᕋᒥᒃ ᐱᓕᕆᐊᔅᓴᒥᓂᒃ 
ᕿᒥᕐᕈᐃᓂᒻᒥᒃ ᐱᑕᖃᕈᓐᓇᓐᓂᐊᓄᑦ 
ᑎᒃᑯᐊᖅᓯᓇᓱᓐᓂᒻᒥᒃ ᑕᓪᓗᕈᑎᐅᑉ 
ᑕᕆᐅᖓᓂᒃ ᑲᓇᑕᒥ ᑕᕆᐅᒻᒥ 
ᐱᐅᖅᓱᐊᕆᔭᑦ ᐃᓂᖓᓄᑦ, ᐃᓚᖃᖅᖢᑎᒃ 
ᐊᔾᔨᒌᖏᑦᑐᓂᒃ ᖃᐅᔨᓴᐃᔾᔪᑎᓂᒃ 
ᐊᒻᒪᓗ ᑐᓴᕋᓱᐊᓐᓂᐅᔪᓂᒃ, ᑖᒃᑯᐊ 
ᑐᑭᒧᐊᕆᔪᑦ ᑲᑎᒪᔨᕋᓛᑦ ᖃᐅᑕᒫᑦ 
ᐃᖅᑲᐃᓯᔭᐅᓪᓗᑎᒃ ᐊᒡᒍᖅᓯᒪᓂᐊᒍᑦ, 
ᑲᓇᑕᑎᒍᑦ ᓄᓇᔾᔪᐊᓕᒫᒥᓪᓗ 
ᐊᖏᔫᓂᖃᓐᓂᐊᑕ ᐆᒪᔪᖃᕝᕕᐅᔫᑉ 
ᐱᖅᑯᓯᖃᖅᑎᓄᓪᓗ ᓇᓂᓯᔾᔪᐊᓐᓇᖅᑑᔪᖅ. 
ᓄᓇᔾᔪᐊᒥ ᐊᖏᔫᓂᖃᓐᓂᖓ 

ᓴᓐᖏᓕᖅᐸᓪᓕᐊᖏᓐᓇᖅᑐᖅ 
ᑖᓐᓇ ᓴᖅᑭᑉᐸᓪᓕᐊᑎᑕᐅᓕᒻᒥᒻᒪᑦ 
ᑎᒃᑯᐊᖅᑕᐅᓂᖓ ᐃᓂᐅᔪᖅ ᓄᓇᔾᔪᐊᒥ 
ᐊᑐᖅᓯᒪᔪᓂᒃ ᓄᓇᐅᑉ ᑕᐃᒎᓯᖓᓂᒃ. 
ᓯᕗᓪᓕᐅᔪᑦ ᑭᓪᓕᔅᓴᖓᓄᑦ ᐱᒋᐊᕈᑕᐅᔪᑦ 
ᑕᐅᕙᓐᖓᑦ ᐊᕐᕌᒍᖏᓂᒃ 1980 
ᑐᓐᖓᕕᖃᑐᐃᓐᓇᓚᐅᖅᓯᒪᔪᑦ ᖃᐅᔨᓴᖅᑏᑦ 
ᖃᐅᔨᓴᒐᖏᓐᓂᒃ. ᑭᓯᐊᓂᓕ, ᓴᓇᔭᐅᓂᖓ 
ᑖᒃᑯᓄᖓ ᑐᑭᒧᐊᕆᔪᑦ ᑲᑎᒪᔨᕋᓛᖏᑕ 
ᐃᓗᐃᑦᑐᕈᐃᕗᖅ ᖁᒥᑦᑎᐊᖅᖢᒋᑦ 
ᐃᑲᔪᐃᔾᔪᑎᒋᓪᓗᒋᓪᓗ ᐃᓄᐃᑦ 
ᖃᐅᔨᒪᓂᖏᑦ ᑕᒪᐃᓐᓄᑦ ᖃᐅᔨᓵᖑᔪᓄᑦ, 
ᓴᖅᑮᓪᓗᑎᒃ ᑭᓪᓕᔅᓴᐅᔪᒥᒃ ᓴᖅᑮᔭᖃᖅᑐᖅ 
ᐆᒪᔪᖏᑕ ᐊᐅᓚᓂᖏᓄᑦ ᐱᖅᑯᓯᖃᖅᑎᓪᓗ 
ᐊᓐᓂᕈᓲᓯᖏᓐᓄᑦ ᐃᓗᐊᓂ ᑕᓪᓗᕈᑎᐅᑉ 
ᑕᕆᐅᖓᑕ ᐆᒪᔪᓪᓗ ᐊᐅᓚᓂᕆᔭᖏᓄᑦ, 
ᑖᓐᓇ ᑐᓐᖓᕕᖓ ᐆᒪᔪᓕᒫᓄᑦ 
ᐃᑲᔪᐃᔪᖅ ᐊᓐᓇᐅᒪᑎᑦᑎᓪᓗᓂᓗ 
ᐃᓄᐃᑦ ᓄᓇᓕᖏᓐᓂᒃ ᐱᖅᑯᓯᖏᓂᓪᓗ. 
ᐅᓇ ᓴᖅᑭᓛᖑᓯᒪᔪᖅ ᐱᓕᕆᐊᖑᔪᓂᒃ 
ᑐᑭᒧᐊᕆᔪᑦ ᑲᑎᒪᔨᕋᓛᖑᔪᑦ ᑖᒃᑯᐊ 
ᑲᓇᑕᒥ ᒥᕐᖑᐃᖅᓯᕝᕕᓕᕆᔨᒃᑯᑦ 
ᖃᐅᔨᓴᖅᑎᓄᑦ ᖃᐅᔨᓵᒐᓂᒃ ᓴᖅᑮᓪᓗᑎᒃ 
ᐱᓕᕆᐊᖑᓂᑰᒐᓗᐊᑦ ᓯᕗᓂᐊᒍᑦ ᓴᓂᕌᒍᑦ 
ᐃᓄᐃᑦ ᖃᐅᔨᒪᓂᑐᖃᖏᑦ ᑕᑯᔅᓴᕈᐃᓪᓗᑎᒃ 
ᖃᐅᔨᒪᓂᕆᔭᒥᓂᒃ ᐆᒪᔪᑦ ᒥᔅᓵᓄᑦ ᐃᓗᐊᓂ 
ᑕᓪᓗᕈᑎᐅᑉ ᑕᕆᐅᖓᑕ. ᐃᒻᒥᒃᑰᖓᓪᓗᑎᒃ 
ᖃᐅᔨᓴᖅᑎᒃᑯᑦ ᐃᓄᐃᓪᓗ ᖃᐅᔨᒪᓂᖏᑕ 
ᑲᑎᖅᓱᖅᑕᐅᓂᖏᑦ, ᓴᖅᑮᔭᖏᑦ 
ᐊᑐᖅᖢᒋᑦ ᐊᑕᐅᓯᒻᒥᒃ ᑭᓪᓕᔅᓴᖓᓐᓄᑦ 
ᐊᑐᓕᖁᔭᔅᓴᒥᓂᒃ ᓴᖅᑮᓪᓗᑎᒃ. 
ᐊᑑᑎᖃᓐᓂᖓ ᓴᐳᒻᒥᕆᓂᒻᒥᒃ 
ᐃᓂᒋᔭᖓᓐᓂᒃ ᐱᐅᓂᖓ 

ᓴᓐᖏᓕᒋᐊᕆᔭᐅᓪᓗᓂ ᒥᔅ ᒥᐅᕆ ᓴᐃᒪᓐ 
ᑎᒃᑯᐊᖅᑕᐅᒻᒪᑦ ᒐᕙᒪᑐᖃᒃᑯᑦ ᒥᓂᔅᑕᖓᓄᑦ 
ᓄᓇᖃᖅᑳᖅᓯᒪᔪᓄᑦ ᐅᑭᐅᖅᑕᖅᑐᒥᓪᓗ 
ᐱᓕᕆᔨᓄᑦ ᐊᑐᓕᖁᔨᔾᔪᑎᒥᒃ ᓴᖅᑮᖁᓪᓗᒍ 
ᓯᕗᓕᐅᕆᓂᒻᒥᒃ ᐅᑭᐅᖅᑕᖅᑐᒥ 
ᓄᑖᒥᓪᓗ, ᓯᕗᒨᕆᔾᔪᐊᖅᑐᓂᒃ 
ᐅᑭᐅᖅᑕᑐᒥ ᐱᐅᖅᓱᐊᕆᔭᔅᓴᓂᒃ 
ᑎᑭᓐᓇᓱᐊᒐᓂᒃ ᐅᖃᐅᓯᐅᓂᑯᑦ ᑲᓇᑕᐅᑉ 
ᓯᕗᓕᖅᑎᔾᔪᐊᖓᑕ ᒫᔾᔨ 2016−ᒥ. ᑕᐃᑲᓂ 
ᐊᒃᑑᕙ 31, 2016, ᐊᑯᓐᓂᐊᒍᑦ ᐅᓂᒃᑳᒥᓂ, 
ᒥᔅ ᓴᐃᒪᓐ, ᐅᖃᖅᖢᓂ ᓯᕗᓪᓕᐅᔪᒥᒃ 
ᑐᓴᕋᓱᐊᕆᓂᐊᒍᑦ ᐊᔾᔨᒌᖏᑦᑐᓂᒃ 
ᓯᕗᓕᖅᑎᓂᒃ ᐱᓕᕆᖃᖅᑕᐅᔪᓂᓪᓗ 
ᑲᓇᑕᐅᑉ ᐅᑭᐅᖅᑕᑐᐊᓂ, ᐊᒻᒪᓗ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 
ᓴᖅᑮᓯᒪᓂᖏᓄᑦ ᐊᖏᓕᒋᐊᖅᓯᒪᔪᒥᒃ 
ᑭᓪᓕᔅᓴᓕᐊᒥᓂᒃ ᐅᖓᕙᕆᔪᒥᒃ 109,000 
ᑭᑉᐸᕆᖓᔪᑦ ᑭᓛᒥᑕᐃᑦ, ᐆᒥᖓ 
ᐊᑐᓕᖁᔨᓪᓗᓂ: “ᒐᕙᒪᖏᑦ ᑲᓇᑕᒥ 
ᑐᐊᕕᕆᔭᖃᓪᓗᐊᖅᑐᑦ ᐊᐅᓚᓂᕆᓲᖓᓐᓂᒃ 
ᐱᔭᕇᖅᓯᓇᓱᓪᓗᑎᒃ ᑖᔅᓱᒥᖓ 
ᑕᓪᓗᕈᑎᐅᑉ ᑕᕆᐅᖓᓂ ᑲᓇᑕᒥ ᑕᕆᐅᒻᒥ 
ᐱᐅᖅᓱᐊᕆᔭᖅ ᐃᓂᖓᓄᑦ ᐊᑐᓪᓗᒍ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᐅᖓᕙᕆᐊᖅᓯᒪᔭᖓ ᑭᓪᓕᔅᓴᕆᖁᔭᖓ.” 
ᐊᑐᖁᔭᒥᓂᒃ ᑕᐃᑲᓂ ᐅᖃᐅᓯᖃᖅᖢᓂ, 
ᐅᔾᔨᕆᔭᖃᖅᖢᓂ ᐃᒪᓐᓇ: “ᑕᓪᓗᕈᑎᐅᑉ 
ᑕᕆᐅᖓ, ᓯᕗᓪᓕᖅᐹᖑᖃᑕᐅᕗᖅ 
ᐱᖅᑯᓯᒃᑯᑦ ᐆᒪᔪᖃᔾᔪᐊᓐᓂᖓᓄᓪᓗ 
ᐊᖏᓛᖑᖃᑕᐅᓪᓗᓂ ᐃᓂᐅᔪᓂᒃ ᑲᓇᑕᐅᑉ 
ᐅᑭᐅᖅᑕᖅᑐᓕᒫᖓᓐᓂᑦ. ᐊᓯᒋᔭᑦᑎᓐᓄᑦ 
ᑕᐃᔭᐅᓲᖅ ᐅᑭᐅᖅᑕᖅᑑᑉ “ᓯᐅᕋᓐᒐᑎᖓ” 
(ᐋᕗᕆᑲᒥ ᐆᒪᔪᓕᔾᔪᐊᖃᕝᕕᖓ).”

ᑕᐃᒫᒃ, ᐃᓱᒪᒃᓴᖅᓯᐅᕆᔭᖃᓚᐅᖅᑐᑦ, 
ᑕᓪᓗᕈᑎᐅᑉ ᑕᕆᐅᖓᑕ ᑐᑭᒧᐊᕆᔪᑦ 
ᑲᑎᒪᔨᕋᓛᖏᑦ ᐃᓱᒪᒥᒍᑦ ᓇᓗᓇᐃᕆᓪᓗᑎᒃ 
ᑲᓇᑕᒥ ᑕᕆᐅᒻᒥ ᐱᐅᖅᓱᐊᕆᔭᖅ 
ᐃᓂᖓ ᑕᓪᓗᕈᑎᐅᑉ ᑕᕆᐅᖓᓂ 
ᑎᒃᑯᐊᖅᑕᐅᓂᖓ ᐱᔪᒥᓇᑦᑎᐊᖅᑐᖅ. 
ᖄᒃᑲᓐᓂᐊᒍᑦ, ᑐᑭᒧᐊᕆᔪᑦ ᑲᑎᒪᔨᕋᓛᖏᑦ 
ᓇᓗᓇᐃᕆᒋᓪᓗᑎᒃ ᓴᖅᑮᓂᖓ ᑲᓇᑕᒥ 
ᑕᕆᐅᒻᒥ ᐱᐅᖅᓱᐊᕆᔭᑦ ᐃᓂᖓᓂᒃ 
ᐱᕕᖃᖅᑎᑦᑎᓗᓂ ᑲᑐᔾᔭᐅᔪᒥᒃ 
ᑲᓇᑕ − ᐃᓄᐃᑦ ᐱᓕᕆᖃᑎᒌᓐᓂᒃᑯᑦ 
ᐊᐅᓚᑦᑎᓂᒻᒧᑦ ᑐᓐᖓᕕᔅᓴᓕᐅᕆᔪᑦ, 
ᒪᓕᓪᓗᑎᒃ ᑕᐅᑐᓐᖑᐊᒐᖏᓂᒃ ᓄᓇᕘᑉ 
ᓄᓇᑖᕈᑎᒧᑦ ᐊᖏᕈᑎᒻᒪᕆᐊᑕ, 
ᓴᖅᑮᒐᔭᖅᑐᖅ ᐱᐅᖅᓱᐊᖅᑕᐅᓂᐊᑕ 
ᐆᒪᔪᓪᓗ ᑲᔪᓯᑦᑎᐊᕈᓐᓇᓐᓂᖏᑕ 
ᑕᓪᓗᕈᑎᐅᑉ ᑕᕆᐅᖓᓂᒃ ᐊᑕᐅᑦᑎᒃᑯᑦ 
ᓴᐳᒻᒥᕆᓗᑎᒃ ᐊᕙᑎᒨᖓᔪᓂᒃ, 
ᑮᓇᐅᔭᓕᐅᕈᑎᓂᒃ ᐊᒻᒪᓗ ᐃᓅᖃᑎᒌᑦ 
ᐃᓱᒪᒋᔭᕆᐊᖃᕈᑎᒋᔭᖏᓐᓂᒃ.
ᑐᑭᒧᐊᕆᔪᑦ ᑲᑎᒪᔨᕋᓛᖏᑦ 
ᐃᓱᒪᓕᐊᖃᖅᖢᑎᒃ ᑖᓐᓇ ᑭᓪᓕᔅᓴᖓ 
ᐃᓗᓕᖃᖅᑐᖅ ᑕᒪᐃᓐᓂᒃ 
ᐊᒃᑎᒋᓂᖃᖅᖢᓂ 109,000 
ᑭᑉᐸᕆᖓᔪᑦ ᑭᓛᒥᑕᓂᒃ, ᑕᑯᔅᓴᐅᑎᑕᖅ 
ᑕᑯᔭᔅᓴᖅ 10−ᒥ, ᐃᓂᐅᕗᖅ 
ᐊᑐᕆᐊᓕᖓ ᓈᒻᒪᓛᒥᒃ ᑭᒡᒐᖅᑐᐃᓗᓂ 
ᐃᓕᖅᑯᓯᖃᖅᑐᒧᑦ ᐊᒡᒍᖅᓯᒪᔪᒧᑦ, 
ᓴᐳᑎᓗᒋᑦ ᓄᓇᐅᑉ ᐃᓕᖅᑯᓯᖏᑦ 
ᐱᖅᑯᓯᖃᖅᑏᓪᓗ ᐊᓐᓂᕆᔭᖏᑦ ᐃᓂᐅᔪᒧᑦ 
ᐃᓗᐃᑦᑑᓗᓂ ᐆᒪᔪᑦ ᐊᐅᓚᓂᖃᕝᕕᖓ, 
ᑭᐅᑲᐅᖅᑐᕈᓐᓇᕋᔭᖅᑐᖅ ᐃᓱᒪᒋᔭᓄᑦ 
ᐱᓇᓱᐊᖅᑕᕆᔭᐅᔪᓄᓪᓗ ᐃᓄᐃᑦ 
ᓄᓇᓕᖏᑕ ᑐᓐᖓᕕᓖᑦ ᑖᔅᓱᒥᖓ ᐆᒪᔪᑦ 
ᐊᐅᓚᓂᕆᔭᖓᓐᓂᒃ. 

ᑕᐃᒪᓕ ᑖᓐᓇ ᐃᓱᖃᕈᑎᖓ 
ᑎᑭᓐᓇᓱᒃᖢᒍ, ᑐᑭᒧᐊᕆᔪᑦ ᑲᑎᒪᔨᕋᓛᖏᑦ 
ᐃᓱᒪᒋᔭᖃᓚᐅᕆᕗᑦ ᐅᑯᓂᖓ ᑭᓪᓕᔅᓴᖏᑕ 
ᑐᕌᒐᕆᔭᖏᓐᓂᒃ ᓴᖅᑭᑦᑐᓐᓇᖅᑐᒧᑦ 
ᓴᐳᒻᒥᔭᒧᑦ NMCA: (1) ᐃᓱᒫᓘᑎᖏᑦ 
ᐱᔪᒥᓇᕈᑎᖏᓪᓗ ᐅᖃᐅᓯᓚᐅᖅᑐᑦ 
ᑐᓴᕋᓱᐊᖅᑎᓪᓗᑕ ᐃᓄᓐᓄᑦ 
ᓄᓇᓕᐅᔪᓂᒃ ᐊᕙᑖᓂ; (2) ᑖᒃᑯᐊ ᐆᒪᔪᑦ 
ᐊᐅᓚᓂᖏᓄᑦ ᐊᓐᓂᕆᔭᐅᔪᑦ ᑐᓐᖓᕕᓖᑦ 
ᖃᐅᔨᓴᖅᑎᓄᑦ ᖃᐅᔨᓵᕆᔭᐅᔪᓄᑦ 
ᐃᓄᐃᓪᓗ ᖃᐅᔨᒪᓂᕆᔭᖏᓄᑦ; 
(3) ᐃᓄᐃᑦ ᐃᓕᖅᑯᓯᑐᖃᖏᑦ 
ᐊᑐᕆᔭᖃᖅᖢᑎᒃ ᑕᓪᓗᕈᑎᐅᑉ 
ᑕᕆᐅᖓᓂᒃ; (4) ᐱᖅᑯᓯᖃᖅᑏᑦ 
ᐊᓐᓂᕈᓲᑎᖏᑦ; (5) ᕿᑭᖅᑕᓂᒃᑯᑦ 
ᑲᑎᒪᔨᖏᑕ ᖄᖐᓂᕆᓚᐅᖅᑕᖓ 
ᑕᒪᒃᑭᑦᑎᐊᖅᖢᑎᒃ ᐱᖁᔨᕗᖔᕈᑎᒥᒃ 
ᔫᓂ 2014 ᑲᑎᒪᓂᐊᓂ ᐃᑲᔪᐃᓪᓗᑎᒃ 
ᑭᓪᓕᔅᓴᒥᒃ ᐃᓗᓕᖃᖅᑐᒥᒃ 109,000 
ᑭᑉᐹᕆᖓᔪᑦ ᑭᓛᒥᑕᐃᑦ, ᒪᓕᒃᖢᒋᑦ ᓄᓇᓖᑦ 
ᐃᓱᒫᓘᑎᖏᑦ ᓴᖅᑭᑕᑦ ᑐᓴᕋᓱᐊᕝᕕᑦᑎᒍᑦ 
ᓴᐳᒻᒥᔭᐅᒃᑲᓐᓂᖁᓪᓗᒍ ᐃᓂᖓ 
ᐅᖅᓱᐋᓗᔅᓯᐅᖅᑎᓂᒃ ᐳᓪᓚᐅᔭᓂᓪᓗ 
ᓴᓇᔪᓕᕆᔨᐅᔪᓂᒃ; (6) ᐅᖅᓱᐋᓗᔅᓴᕋᔭᓐᓄᑦ 
ᓱᓇᒃᑯᑖᖃᓐᓂᐊᓄᑦ ᖃᐅᔨᓵᕕᓂᐅᔪᑦ; (7) 
ᓴᓇᔪᓕᕆᔨᑐᐊᖅ ᐱᔪᓐᓇᐅᑎᓕᒃ ᐃᓂᐅᔪᒥᒃ 
ᐃᒻᒥᒃᑯᑦ ᓴᒃᑯᑦᑎᓂᐊᓄᑦ ᕿᓂᖅᓴᐃᓂᒻᒧᑦ 
ᐱᔪᓐᓇᐅᑎᒥᓂᒃ; (8) ᐃᓱᒪᒋᔭᖃᓐᓂᖏᑦ 
ᐃᓚᐅᓂᖃᖅᑐᑦ; ᐊᒻᒪᓗ (9) ᒐᕙᒪᒃᑯᑦ 
ᓯᕗᓕᐅᕆᔭᖏᑦ ᐊᑐᕈᒪᓯᒪᔭᖏᓪᓗ, 
ᐱᓗᐊᖅᑐᒥᓪᓗ, ᓴᐳᒻᒥᕆᓗᑎᒃ 
ᑭᒡᒐᖅᑐᐃᔪᓂᒃ ᑕᕆᐅᑉ ᐃᓗᓕᖏᓐᓂᒃ 
ᐃᓗᐊᒍᑦ ᑲᓇᑕᒥ ᑕᕆᐅᖓᓂ 
ᐱᐅᖅᓱᐊᖅᕆᔭᑦ ᐃᓂᖏᑕ ᐊᐅᓚᓂᖏᒍᑦ 
ᐊᒻᒪᓗ ᑎᑭᓪᓗᒍ ᓴᐳᒻᒥᔭᐅᓂᖓ 5 
ᐳᓴᓐᑎᒥᒃ ᑲᓇᑕᐅᑉ ᓯᔾᔭᖁᑎᖏᑦ ᑕᕆᐅᓪᓗ 

ᐃᓂᖏᑦ ᐊᕐᕌᒍᐊᑕ 2017 ᐊᒻᒪ 10 
ᐳᓴᓐᑎᒥᒃ ᐊᕐᕌᒍᐊᒍᑦ 2020. 
ᐃᓗᐊᒍᑦ ᑐᓴᕋᓱᐊᓐᓂᑦᑕ, ᐊᖏᔫᔪᓂᒃ 
ᐱᔾᔪᑎᔅᓴᓂᒃ ᓄᖅᑲᕈᑎᒧᑦ ᐊᒻᒪᓘᓐᓃᑦ 
ᑲᔪᓯᖏᔾᔪᑎᔅᓴᐅᔪᓂᒃ ᐱᔾᔪᑎᓂᒃ 
ᓴᖅᑮᔪᖃᓚᐅᓐᖏᓚᖅ ᖃᓄᐃᒻᒪᑦ 
ᐆᒃᑐᕈᒪᔭᐅᔪᖅ ᓄᖅᑲᕆᐊᖃᒻᒪᖔᑦ. 
ᓴᓇᔪᓕᕆᔨᔾᔪᐊᑦ ᐅᖃᕋᓗᐊᖅᖢᑎᒃ 
ᐊᓯᖏᒍᑦ ᓴᐳᒻᒥᕆᔭᐅᔪᓐᓇᓐᓂᖏᑕ 
ᑖᔅᓱᒪᐅᑉ ᐊᑐᕋᓱᑦᑑᑉ NMCA, 
ᐱᔾᔪᑎᖃᓗᐊᖅᖢᑎᒃ ᑖᓐᓇ 
ᓄᖅᑲᖓᑎᑦᑎᒻᒪᑦ ᕿᓂᖅᓴᐃᓂᒻᒥᒃ 
ᓴᓇᔭᖃᓐᓂᒻᒥᓪᓗ ᐅᖅᓱᐋᓗᔅᓴᒥᒃ, 
ᐳᓪᓚᐅᔭᓂᒃ ᐊᒻᒪᓗ ᐅᔭᕋᓐᓂᐊᓐᓂᒻᒥᒃ 
ᑕᕆᐅᒻᒥ. ᒐᕙᒪᑐᖃᒃᑯᑦ ᓴᖅᑮᓪᓗᑎᒃ 
ᑮᓇᐅᔭᓂᒃ ᐊᑐᖅᑐᔅᓴᓂᒃ ᐃᓗᐊᒍᑦ 
ᑮᓇᐅᔭᖅᑑᑎᔅᓴᖏᑕ ᐊᕐᕌᒍᐊᓄᑦ 
2007 ᑕᓪᓗᕈᑎᐅᑉ ᑕᕆᐅᖓᓂ 
ᑲᓇᑕᒥ ᑕᕆᐅᒻᒥ ᐱᐅᖅᓱᐊᕆᔭᑦ 
ᐃᓂᔅᓴᖓᓂᑦ ᐱᔪᒥᓇᓐᓂᐊᓂᒃ 
ᕿᒥᕐᕈᐃᔾᔪᑎᔅᓴᖏᓐᓄᑦ, ᐊᒻᒪᓗ ᑖᒃᑯᐊ 
ᑐᑭᒧᐊᕆᔪᑦ ᑲᑎᒪᔨᕋᓛᑦ ᑎᑎᖅᑲᖏᑦ 
ᑭᓪᓕᖏᓄᑦ ᐱᓕᕆᐊᔅᓴᖏᑕ, ᒪᓕᒃᖢᒍ 
ᐊᖏᕈᑕᐅᔪᑦ ᑐᑭᓯᐅᒪᖃᑎᒌᓐᓂᒻᒧᑦ, 
ᐊᖏᖅᑕᐅᔪᑦ ᑲᓇᑕᒧᑦ, ᓄᓇᕘᒧᑦ, ᐊᒻᒪᓗ 
ᕿᑭᖅᑕᓂᒃᑯᓐᓄᑦ, ᑐᕌᒐᖃᖅᖢᑎᒃ 
ᕿᒥᕐᕈᐃᓂᒻᒥᒃ ᑕᒪᑐᒥᖓ ᓴᐳᒻᒥᔭᐅᔪᒥᒃ 
ᐱᐅᖅᓱᐊᕝᕕᒻᒥᒃ. 
ᑕᐃᒪᓕ ᓄᓇᓕᓐᓂᑦ ᐃᓱᒫᓘᑎᖃᓐᓂᖏᑦ 
ᓯᕗᓂᔅᓴᖓᓄᑦ ᑕᓪᓗᕈᑎᐅᑉ 
ᑕᕆᐅᖓᓄᑦ ᐃᓱᒫᓘᑎᖃᐅᕋᓗᐊᖅᖢᑎᒃ 
ᐅᖅᓱᐋᓗᔅᓴᒧᑦ ᐳᓪᓚᐅᔭᒧᓪᓗ 
ᓴᓇᕙᓪᓕᐊᔪᑦ ᐊᑦᑐᐃᓂᖏᓄᑦ, ᑖᒃᑯᐊ 
ᑐᑭᒧᐊᕆᔪᑦ ᑲᑎᒪᔨᕋᓛᑦ ᑖᔅᓱᒥᖓ 
ᐱᔾᔪᑎᖃᑐᐃᓐᓇᕋᑎᒃ ᐊᑐᓕᖁᔨᓯᒪᕗᑦ 

ᑭᓪᓕᔅᓴᐅᔪᒧᑦ ᑖᔅᓱᒧᖓ ᓴᐳᒻᒥᔭᐅᔪᒧᑦ 
ᐱᐅᖅᓱᐊᕝᕕᒻᒧᑦ ᑕᓪᓗᕈᑎᐅᑉ ᑕᕆᐅᖓᓂ 
ᐃᓱᓕᑎᓐᓇᓱᒃᖢᒍ ᐅᖅᓱᐋᓗᔅᓴᓂᒃ 
ᐳᓪᓚᐅᔭᓂᓪᓗ ᓴᓇᔭᐅᓂᖃᓐᓂᖓ. 
ᐊᓯᔾᔨᓕᒻᒪᑦ ᑕᒪᓐᓇ ᐊᕙᑖ ᑕᓪᓗᕈᑎᐅᑉ 
ᑕᕆᐅᖓ. ᑕᑯᔅᓴᕈᖅᐸᓪᓕᐊᓕᖅᑐᑦ 
ᑐᕙᖃᑦᑎᐊᕈᓐᓃᓕᓐᓂᖓ, ᑕᒪᐃᓐᓂ 
ᑎᑭᐅᒪᓂᖓ ᐅᓪᓗᖁᑎᒋᔭᖏᒍᓪᓗ, 
ᓱᒃᑲᔪᒥᒃ ᓴᖅᑮᓂᐊᒻᒪᑦ ᐊᓯᔾᔨᐅᑎᔪᓂᒃ. 
ᐃᖏᕐᕋᔪᓕᕆᓂᖅ, ᐳᓚᕋᑦᑐᓕᕆᓂᖅ, 
ᐃᖃᓗᒐᓱᓐᓂᖅ ᐊᓯᖏᓪᓗ ᑕᕆᐅᒧᑦ−
ᑐᓐᖓᔪᑦ ᐱᓕᕆᐊᑦ ᐊᖏᓕᕙᓪᓕᐊᓂᐊᒻᒪᑕ 
ᓯᕗᓂᑦᑎᓐᓂ ᐅᔾᔨᕆᔭᐅᓪᓗᑎᒃ ᓯᕗᓂᐊᒍᑦ, 
ᑖᓐᓇ ᓴᐳᒻᒥᔭᖅ ᐱᐅᖅᓱᐊᕝᕕᒃ 
ᐊᑐᒐᔅᓴᐅᒻᒪᑦ ᐃᓂᖃᑦᑎᐊᕈᓐᓇᖅᖢᓂᓗ 
ᑲᒪᒋᔭᖃᓐᓂᒻᒥᒃ ᐊᐅᓚᑦᑎᓂᒻᒥᒃ ᐊᒻᒪᓗ 
ᓱᒋᐊᕆᔭᖃᓐᓂᒻᒥᒃ ᐊᑦᑐᐃᓂᖃᓐᓂᖏᓄᑦ 
ᐊᓯᔾᔨᕈᑎᔪᑦ ᓴᖅᑮᓗᑎᒃ ᑲᑐᔾᔨᔭᐅᔪᒥᒃ 
ᑲᑎᒪᔨᒥᒃ ᐊᐅᓚᑦᑎᔪᒥᒃ 
ᐸᓐᓇᐅᑎᓕᐅᓐᓂᐊᖅᑐᒥᒃ ᐊᒻᒪᓗ 
ᐊᑐᓕᖁᔨᓂᐊᖅᑐᒥᒃ ᐊᔾᔨᐅᓐᖏᑦᑐᒥᒃ 
ᓴᐳᒻᒥᔭᐅᔪᑦ ᐃᓂᖏᑦ ᑭᓪᓕᖃᕈᑎᖏᓂᒃ, 
ᐊᒻᒪᓗ ᐃᓂᓕᐅᕆᓗᑎᒃ ᑲᑐᔾᔭᐅᔪᒃᑯᑦ 
ᑲᒪᒋᔭᖃᐅᓯᒥᒃ ᐊᔪᕆᑕᐅᔪᓐᓇᖅᑐᒥᒃ 
ᓯᕗᓂᖃᑦᑎᐊᖁᓪᓗᒍ ᑲᔪᓰᓐᓇᕈᓐᓇᖅᑐᒥᒃ 
ᑕᓪᓗᕈᑎᐅᑉ ᑕᕆᐅᖓ ᓄᓇᓖᓪᓗ 
ᓂᕿᖃᖅᑎᐅᔪᑦ ᐆᒪᔪᖏᓐᓂᒃ. 
ᑕᐃᒪᓕ ᑐᑭᒧᐊᕆᔪᑦ ᑲᑎᒪᔨᕋᓛᖏᑦ 
ᐱᔭᕇᓕᖅᑎᓪᓗᒋᑦ, ᑲᓇᑕᐅᑉ ᒐᕙᒪᒃᑯᖏᑦ 
ᐅᖃᐅᓯᖃᖅᖢᑎᒃ ᑎᓯᐱᕆ 20, 
2016−ᒥ, ᑕᕝᕙᓐᖓᑦ ᐅᓪᓗᐊᓂᒃ 
ᐱᒋᐊᓪᓗᒍ ᒪᑐᔭᐅᓂᖏᑕ ᐅᑭᐅᖅᑕᖅᑑᑉ 
ᐃᒪᓕᒫᖏᑦ ᓯᕗᓂᔅᓴᒥ ᐅᖅᓱᐋᓗᔅᓴᒧᑦ 
ᐳᓪᓚᐅᔭᒧᓪᓗ ᕿᓂᖅᓴᐃᓂᒻᒧᑦ 
ᐱᓕᕆᓂᒻᒧᓪᓗ ᓚᐃᓴᓐᓯᖃᓐᓂᒻᒧᑦ, 
ᕿᒥᕐᕈᔭᐅᖃᑦᑕᓐᓂᐊᓪᓗᓂ ᐊᕐᕌᒍᑦ 
ᑕᓪᓕᒪᑦ ᐊᓂᒍᕌᖓᑕ ᒪᓕᓪᓗᒍ ᓯᓚᖓᓄᑦ 
ᑕᕆᐅᒻᒧᓪᓗ ᖃᐅᔨᓴᖅᑎᑎᒍᑦ ᐆᒪᔪᑦ 
ᐊᐅᓚᓂᖏᓄᑦ ᕿᒥᕐᕈᐃᓂᒻᒥᒃ. ᑕᐃᒪᓕ 
ᑖᓐᓇ ᓄᖅᑲᖓᔾᔪᑎ ᑕᐅᕗᖓᓕᒫᖅ 
ᐊᑑᑎᖃᖅᑑᒐᓗᐊᖅ ᑕᓪᓗᕈᑎᒧᑦ 
ᑕᕆᐅᖏᓄᓪᓗ, ᑭᓯᐊᓂ ᒥᑭᓕᕆᖏᑦᑐᖅ 

ᐱᑕᖃᕆᐊᖃᓐᓂᐊᓂᒃ ᐊᓐᓂᓐᓇᕈᑖᓂᓪᓗ 
ᑎᒃᑯᐊᖅᓯᓂᒻᒥᒃ ᑕᓪᓗᕈᑎᐅᑉ ᑕᕆᐅᖓᓂᒃ 
ᓴᐳᒻᒥᔭᖅ ᐱᐅᖅᓱᐊᕝᕕᒃ ᐃᓂᖓ 
ᐊᑖᒍᑦ ᑲᓇᑕᒥ ᑲᓇᑕᐅᑉ ᑕᕆᐅᖓᓂ 
ᐱᐅᖅᓱᐊᖅᕆᔭᑦ ᐃᓂᖏᓄᑦ ᐱᖁᔭᖅ.
ᓄᖅᑲᖓᔾᔪᑎ ᓇᓗᓇᐃᖅᓯᓐᖏᓚᖅ 
ᐱᑕᖃᖏᓐᓂᐊᑕᓗ ᓯᕗᒧᓕᒫᖅ 
ᓱᓕᑎᑦᑎᓇᓂ ᐱᔾᔪᑎᒋᓪᓗᒍ ᐅᖓᓯᑦᑐᒧᑦ 
ᑐᕌᖓᖏᒻᒪᑦ ᓴᐳᒻᒥᔭᐅᓂᖃᕋᓂᓗ 
ᓄᖅᑲᖓᓂᐊ ᐊᒻᒪ ᑭᓪᓕᖃᖅᑎᑦᑎᓇᓂ 
ᓇᓪᓕᐊᒃ ᒪᑐᐃᕋᔅᓴᐅᒻᒪᖔᑦ ᐊᒻᒪᓘᓐᓃᑦ 
ᐃᓯᓚᐅᖅᓯᒪᔭᕆᐊᖃᖏᒻᒪᖔᑕ ᐃᓂᖏᑦ, 
ᐱᓗᐊᖅᑐᓪᓕ ᑖᓐᓇ NMCA−ᒧᑦ 
ᑎᒃᑯᐊᖅᑕᐅᓯᒪᓂᖓ ᓇᓗᓇᐃᕆᕗᖅ 
ᑭᒃᑯᓕᒫᑦᑎᐊᓄᑦ ᑕᓪᓗᕈᑎᐅᑉ 
ᑕᕆᐅᖓ ᓴᐳᒻᒥᔭᐅᓂᐊᖅᑐᖅ 
ᑕᐅᕗᖓᓕᒫᖅ, ᐱᔅᓇᓯᓄᓪᓗ ᐊᖅᑮᔪᒪᔪᑦ 
ᒪᓕᒋᐊᖃᓕᖅᖢᑎᒃ. ᖄᒃᑲᓐᓂᐊᒍᑦ, 
ᓄᖅᑲᖓᔾᔪᑎ ᓴᖅᑮᔪᓐᓇᖏᓐᓂᒻᒧᑦ 
ᐊᕐᕌᒍᒐᓴᓐᓄᑦ ᐊᑐᕆᐊᓕᓐᓄᑦ 
ᑐᖅᑯᐃᔾᔪᑎᓂᒃ ᓴᐳᒻᒥᔭᐅᔫᑉ 
ᐱᐅᖅᓱᐊᕝᕕᐅᑉ ᓴᓂᐊᒍᑦ, ᐃᓚᖃᕋᔭᒻᒪᑦ 
ᑮᓇᐅᔭᔅᓴᓂᒃ ᐱᖁᑎᔾᔪᐊᑦ ᓴᓇᔭᐅᓂᖏᓄᑦ, 
ᐊᔾᔨᒌᖏᑦᑐᓄᑦ ᐊᐅᓚᑕᔅᓴᓄᑦ 
ᑕᑯᔅᓴᕈᖅᑕᐅᔪᓂᒃ, ᑲᔪᓰᓐᓇᖅᑐᓂᓪᓗ 
ᑮᓇᐅᔭᓂᒃ ᑲᑐᔾᔭᒧᑦ ᐊᐅᓚᑕᐅᓂᖓᓄᑦ. 
ᐱᑕᖃᖅᑎᑦᑎᖏᒻᒥᒻᒪᑦ ᑖᓐᓇ ᓄᖅᑲᖓᔾᔪᑎ 
ᑲᑐᔾᔨᓂᒃᑯᑦ ᐊᐅᓚᑦᑎᓂᒻᒧᑦ ᑐᓐᖓᕕᔅᓴᒥᒃ 
ᓴᖅᑭᒃᑲᔭᖅᑐᖅ ᓴᐳᒻᒥᔭᖅ ᐱᐅᖅᓱᐊᕝᕕᒃ 
ᓴᖅᑭᒃᑯᓂ ᐃᓗᐊᓂ ᑕᓪᓗᕈᑎᐅᑉ 
ᑕᕆᐅᖓᑕ ᐱᕕᖃᖅᑎᑦᑎᓗᑎᒃ ᓯᕗᓂᒻᒥ 
ᐊᖅᑮᔭᕆᐊᓕᒥᓂᒃ ᐃᓯᕈᓐᓇᓐᓂᒻᒧᑦ 
ᐊᑐᓐᓂᒻᒧᓪᓗ ᑕᕆᐅᖏᓐᓂᒃ 
ᐃᓕᖅᑯᓯᖃᖅᑎᑕᐅᓗᑎᒃ ᓯᕗᓕᐅᕆᓂᒻᒥᒃ 
ᐆᒪᔪᑦ ᐊᐅᓚᓂᖃᓐᓂᐊᒍᑦ ᑲᔪᓯᑎᑦᑎᔪᒥᒃ 
ᐊᒻᒪᓗ ᓯᕗᓂᖏᑦ ᐃᓄᐃᑦ ᐊᑐᓐᓂᖏᑕ 
ᑕᕆᐅᑉ ᓱᓇᒃᑯᑖᖏᓂᒃ. 
ᓇᐃᓕᓗᒍ, ᑕᐃᒪᓕ ᓄᖅᑲᖓᔾᔪᑎ 
ᑕᐅᑐᒐᔅᓴᐅᒐᓗᐊᖅᖢᑎᒃ ᐊᑯᓐᓂᐊᒍᑦ 
ᓄᖅᑲᖓᑎᑦᑎᓂᒻᒥᒃ ᐃᓱᒫᓗᒋᔭᖃᓐᓂᖏᓄᑦ 
ᓄᓇᓕᖏᑕ ᖃᓂᔅᓴᖅᑐᑦ ᓴᓇᕝᕕᐅᔪᒪᔪᒧᑦ 

ᕿᓂᕈᒪᔪᓄᓪᓗ ᐅᖅᓱᐋᓗᔅᓴᒧᑦ 
ᐳᓪᓚᐅᔭᒧᓪᓗ, ᑭᓯᐊᓂ ᐃᓱᖃᖅᑐᒥᒃ 
ᓴᖅᑮᓐᖏᓚᖅ ᐊᒻᒪᓗ ᐱᑕᖃᕈᓐᓇᖅᑐᓂᒃ 
ᐊᕙᑎᒧᑦ, ᐃᓅᖃᑎᒌᓄᑦ ᐊᒻᒪᓗ ᑮᓇᐅᔭᒃᑯᑦ 
ᐱᕚᓪᓕᕈᑎᖏᓂᒃ ᑐᓂᔭᐅᒐᔭᑦᑐᑦ 
ᑕᓪᓗᕈᑎᐅᑉ ᑕᕆᐅᖓᑕ ᐊᕙᑎᐊᓂ 
ᓴᐳᒻᒥᔭᐅᓂᐊᑕ ᐃᓂᖓ ᐊᑖᒍᑦ ᑲᓇᑕᒥ 
ᑲᓇᑕᐅᑉ ᑕᕆᐅᖓᓂ ᐱᐅᖅᓱᐊᖅᕆᔭᑦ 
ᐃᓂᖏᓄᑦ ᐱᖁᔭᖅ.
ᑕᐃᒪᐃᓐᓂᑯᐊᓄᑦ, ᑕᓪᓗᕈᑎᐅᑉ 
ᑕᕆᐅᖓᑕ ᑐᑭᒧᐊᕆᔨᑦ ᑲᑎᒪᔨᕋᓛᖏᑦ 
ᐃᓱᒪᓕᐅᖅᓯᒪᓕᖅᑐᑦ ᑖᓐᓇ ᓴᖅᑭᑕᐅᓂᖓ 
ᑲᓇᑕᒥ ᑕᕆᐅᒻᒥ ᐱᐅᖅᓱᐊᕆᔭᑦ 
ᐃᓂᖓ ᑕᓪᓗᕈᑎᐅᑉ ᑕᕆᐅᖓᓂᒃ 
ᑐᖅᑯᐃᓂᑦᑎᐊᕙᐅᕗᖅ ᐱᓇᓱᐊᕈᒥᓇᓐᓂᓕᒃ 
ᐃᑲᔫᑎᐅᓗᓂ ᐅᓪᓗᒥᒧᑦ 
ᓯᕗᓂᒥᓪᓗ ᑭᖑᕚᕆᔭᐅᔪᓄᑦ, ᐊᒻᒪ 
ᓴᖅᑮᖃᓯᐅᑎᔪᓐᓇᖅᑐᒥᒃ ᐃᓂᐅᔪᒥᒃ ᓄᑖᒥᒃ 
ᐊᑦᑐᐊᖃᑎᒌᓐᓂᒻᒥᒃ ᐊᑯᓐᓂᐊᒍᑦ ᑲᓇᑕᐅᑉ 
ᐃᓄᖏᑕᓗ ᑲᓇᑕᓕᒫᒧᑦ ᑐᕌᖓᓂᓕᒻᒥᒃ 
ᓄᓇᔾᔪᐊᒻᒥᓪᓗ ᐃᓕᓴᕆᔭᐅᔪᒥᒃ. 

ᑭᓪᓕᒋᔭᔅᓴᖓ ᐊᑐᓕᖁᔭᐅᔪᑦ ᑐᑭᒧᐊᕆᔪᑦ 
ᑲᑎᒪᔨᕋᓛᖏᓄᑦ ᓴᖅᑮᒐᔭᖅᑐᑦ 
ᓴᐳᒻᒥᔭᐅᓂᖓᓂᒃ ᐅᑯᐊᖑᔪᑦ: 
•	ᓇᒃᑎᖓᐅᖅᑐᐋᓗᒃ ᐊᑦᑐᐊᔪᐃᓐᓇᖅ 
ᐆᒪᔪᑦ ᐊᐅᓚᓂᖓ ᐃᓚᖃᖅᖢᓂ 
ᐊᑑᑎᖃᓪᓚᕆᑦᑐᓂᒃ ᑎᑭᑦᑕᕝᕕᐅᔪᓂᒃ, 
ᓂᕿᖃᕝᕕᐅᔪᓂᒃ, ᕿᑐᓐᖏᐅᕝᕕᓂᒃ 
ᐊᒻᒪᓗ ᓄᓕᐊᕝᕕᐅᓲᓂᒃ ᐃᓂᐅᔪᓂᒃ 
ᐊᔾᔨᒌᖏᑦᑑᔪᓄᑦ ᓂᔾᔪᑎᓄᑦ (ᑐᒑᓖᑦ, 
ᖃᐅᓪᓗᖅᑖᑦ, ᐊᕝᕖᑦ, ᐊᐃᕖᑦ, ᓇᑦᑏᑦ, 
ᑕᕆᐅᑉ ᑎᖕᒥᐊᖏᑦ). 

•	ᓯᑯᓱᐃᑦᑐᑦ – ᐅᑭᐅᖅᑕᖅᑐᒥ 
ᓯᑯᔪᓐᓇᖏᑦᑐᑦ ᐃᒪᐅᖏᓐᓇᓲᑦ 
ᑕᕆᐅᒻᒥ ᑲᑎᓐᖓᕕᓪᓚᕆᐅᓪᓗᑎᒃ 
ᐊᔾᔨᒌᖏᑦᑐᓄᑦ ᓂᔾᔪᑎᓄᑦ 
− ᑐᓐᖓᕕᒋᔭᑦ ᓂᔾᔪᑎᓄᑦ 
ᐊᓐᓇᐅᒪᓂᖏᓄᑦ ᐊᒻᒪᑦᑕᐅᖅ 
ᐃᓄᓐᓄᑦ ᑐᓐᖓᕕᑐᖄᓘᒋᔭᐅᓪᓗᑎᒃ. 

•	ᖃᔅᓯᒐᓚᑦ ᓄᓇᓕᐅᑉ ᓯᕗᓕᐅᕆᔭᖏᑦ 
ᐊᓐᓂᕆᔭᖏᑦ ᑕᕆᐅᑉ ᐃᓂᖏᓄᑦ4 
ᐊᒻᒪᑦᑕᐅᖅ ᐊᑕᐅᓯᖅ ᓄᓇᓕᐅᑉ 
ᐃᓂᐅᔪᖅ ᐱᔪᒪᓂᖃᕝᕕᒋᔭᖓ5 

ᓇᓗᓇᐃᖅᑕᐅᓂᑯᑦ 2016 ᐱᒋᐊᕈᑎ 
ᓄᓇᕘᒥ ᓄᓇᒧᑦ ᐊᑐᕈᑎᖏᓄᑦ 
ᐸᓐᓇᐅᑎᖓᓄᑦ ᒥᑦᑎᒪᑕᓕᒻᒧᑦ, 
ᐃᑉᐱᐊᔾᔪᐊᒻᒧᑦ, ᐊᐅᓱᐃᑦᑐᒧᑦ, 
ᖃᐅᓱᐃᑦᑐᒧᑦ ᐊᒻᒪ ᑲᖏᖅᑐᒑᐱᒻᒧᑦ.

•	ᐊᓯᖃᖏᑦᑐᖅ ᑎᑭᑦᑕᖅᑕᐅᔪᖅ 
ᓇᔪᓲᖏᑦ ᓄᓇᔾᔪᐊᑉ ᐅᓄᓛᖏᓄᑦ 
ᑐᒑᓖᑦ ᕿᓚᓗᒐᖏᓄᑦ, ᐊᒻᒪ 
ᐊᐅᔩᔪᑦ 40% ᑐᒑᓕᑦ ᕿᓚᓗᒐᖏᑦ 
ᐊᒻᒪᓗ ᐅᒋᐊᖃᕝᕕᖓ ᓇᔪᖅᑕᐅᓲᖅ 
ᑕᓯᐅᔭᒻᒥ.

•	ᖃᐅᓪᓗᖅᑖᑦ ᑲᑎᓐᖓᓂᖃᓐᓂᖏᑦ 
ᑰᒐᓇᔫᑉ ᕿᑭᖅᑕᖓᓂ. 

•	ᐊᖏᓛᑦᑎᐊᖅ ᓇᓄᐃᑦ ᐊᒥᓲᓂᖏᑕ 
ᐊᒡᒍᖅᓯᒪᓂᐊ ᑲᓇᑕᐅᑉ 
ᐅᑭᐅᖅᑕᖅᑐᖓᓂ.

•	ᐊᑑᑎᖃᓪᓚᕆᑦᑐᑦ ᐊᑐᖅᓯᒪᔪᓄᑦ 
ᓄᓇᐃᑦ ᐊᑦᑐᐊᓂᓕᑦ ᕿᓂᖅᓴᐃᔨᓄᑦ 
ᑕᕆᐅᑉ ᐊᑭᐊᓂᒻᒥᐅᓄᑦ 
ᐅᒥᐊᔾᔪᐊᑦ ᐊᖅᑯᑎᔅᓴᖓᓄᑦ 

ᓴᐃᓇᒧᑦ ᐅᐊᓐᓇᒃᑯᑦ ᐅᒥᐊᔾᔪᐊᑉ 
ᐊᖅᑯᑖ, ᐱᖃᓯᐅᑎᓪᓗᒍ ᐲᑦᓯ 
ᕿᑭᖅᑕᖓ (ᐃᓗᕕᓕᒃ) ᓄᓇᖓ 
ᑲᓇᑕᐅᑉ ᐊᑐᖅᓯᒪᓂᐊᓄᑦ ᐃᓂᖓ 
ᐊᒻᒪᓗ ᐳᕆᐊᑎᐸᐃᓐ ᑲᓇᑕᐅᑉ 
ᐊᑐᖅᓯᒪᓂᐊᓄᑦ ᐃᓂᖓᓂᒃ.

•	ᐊᑑᑎᖃᓪᓚᕆᑦᑐᑦ ᓄᓇᐃᑦ ᐃᑲᔪᐃᔪᑦ 
ᐃᓄᐃᑦ ᐃᓕᖅᑯᓯᑐᖃᖏᓐᓂᒃ 
ᐊᑐᓐᓂᒻᒥᒃ ᓄᓇᒥᒃ ᐊᒻᒪᓗ ᐃᓄᐃᑦ 
ᐃᓅᓯᖃᐅᓯᖓᓐᓂᒃ ᑕᓪᓕᒪᓂᒃ 
ᐃᓄᐃᑦ ᓄᓇᓕᖏᓐᓂᒃ. 

•	7−ᖑᔪᑦ ᐆᒪᔪᑦ ᐊᐅᓚᓂᖏᓄᑦ 
ᐆᒪᔪᖃᓗᐊᒧᓪᓗ ᐊᖏᓛᖑᖃᑕᐅᔪᑦ 
ᐃᓂᖏᑦ (EBSAs) ᓇᓗᓇᐃᖅᖢᑎᒃ 
ᐃᓗᐊᓂ 2015, ᐱᖃᓯᐅᑎᔪᖅ 
ᑎᓴᒪᐅᔪᖅᑐᓂᒃ ᐊᑐᓛᑦ 
ᑎᑭᑦᑕᖅᑐᓄᑦ ᑎᒻᒥᐊᑦ ᓇᔪᒐᖏᑦ 
ᓇᓗᓇᐃᖅᑕᑦ ᑲᓇᑕᒥ ᐆᒪᔪᓕᕆᔨᑦ 
ᐱᔨᑦᑎᖅᑎᖏᓄᑦ. 

•	ᐃᒪᖏᑦ ᖃᓂᒋᔮᑕ ᓯᕿᓂᐅᑉ 
ᕿᑭᖅᑕᖓᑕ (ᐳᕆᔅ ᓕᐅᐸᐅᓪ) 
ᑎᑭᑦᑕᖅᑐᑦ ᑎᒻᒥᐊᑦ 
ᓴᓂᕝᕙᑦᑕᐅᓯᒪᔪᖅ ᐊᒻᒪᓗ 
ᓂᔾᔪᑎᖃᕝᕕᒃ (ᖁᕝᕕᐅᑉ ᕿᑭᖅᑕᖓ) 
ᑲᓇᑕᒥ ᐆᒪᔪᖃᕝᕕᒃ ᐃᓂᖓ. 

ᑭᓪᓕᒋᔭᔅᓴᖓ ᐊᑐᓕᖁᔭᐅᔪᖅ ᑐᑭᒧᐊᕆᔪᑦ 
ᑲᑎᒪᔨᕋᓛᖏᓄᑦ ᐃᑲᔪᐃᓂᐊᕆᕗᖅ: 
•	ᓱᒋᐊᕆᔭᐅᓂᖓ ᓯᓚᐅᑉ 
ᐊᔾᔨᒋᔪᓐᓃᕈᑖᓄᑦ ᐊᑦᑐᐃᓃᑦ, ᑕᐃᒫᒃ 
ᐊᖏᓂᖅᓴᐅᔪᖅ ᓴᐳᒻᒥᔭᖅ ᑕᕆᐅᒻᒥ 
ᐃᓂᖓ ᑎᓯᓂᖅᓴᐅᔪᓐᓇᒻᒪᑦ 
ᐊᓯᔾᔨᐅᑎᔪᑦ ᐊᑦᑐᐃᓂᖏᓄᑦ, 
ᐱᓗᐊᖅᑐᒥᒃ ᑲᔪᓰᓐᓇᕈᑎᖃᖅᑐᑦ 
ᖃᔅᓯᒐᓚᓐᓄᑦ ᓄᓇᖏᑦ 
ᓴᐳᒻᒥᔭᐅᖃᓯᐅᑎᔪᑦ ᐃᓚᒋᓪᓗᒍ 
ᓯᒻᒥᓕᒃ ᑲᓇᑕᐅᑉ ᒥᕐᖑᐃᖅᓯᕝᕕᖓ. 

•	ᐃᓚᐅᖃᑕᐅᓂᖏᑦ ᑕᓪᓕᒪᐅᔪᑦ 
ᓄᓇᓖᑦ ᐊᕙᑖᓂ ᐊᐅᓚᑕᐅᓂᖓᓄᑦ 
ᑲᒪᒋᔭᐅᓂᐊᓄᓪᓗ ᐱᕙᓪᓕᐊᔪᑦ 
ᐃᓗᐊᓂ ᐱᐅᖅᓱᐊᕝᕕᐅᔫᑉ. 

•	ᑲᑎᓐᓂᖃᖅᑎᑦᑎᓂᖏᑦ ᑲᓇᑕᒥᐅᑦ 
ᓄᓇᔾᔪᐊᓪᓗ ᐅᑭᐅᖅᑕᖅᑑᑉ 
ᐊᖏᓂᖅᐹᕆᖃᓯᐅᑎᔭᖓᑕ 
ᐱᖃᔾᔪᐊᖅᑑᔪᒥᒃ.

•	ᓄᓇᔾᔪᐊᒻᒥᐅᓄᑦ 
ᐊᑐᓐᓂᐊᓐᓂᕋᖅᓯᒪᔭᖏᑦ 
ᓴᐳᒻᒥᓂᒻᒧᑦ ᑕᕆᐅᑉ ᐊᕙᑎᖏᓐᓂᒃ 
ᐅᑭᐅᖅᑕᖅᑐᒥᓪᓗ, ᐱᖃᓯᐅᑎᔪᖅ 
ᒫᔾᔨ 2016 ᐊᑐᓐᓂᐊᓐᓂᕋᕈᑖᒍᑦ 
ᑲᓇᑕᐅᑉ ᐊᖓᔪᖅᑳᖓᑕ ᑐᕉᑕᐅ 
ᐊᒻᒪᓗ ᒥᐊᓕᒐᑦ ᐊᖓᔪᖅᑳᕕᓂᐊ 
ᐅᐹᒪ ᖄᖏᕈᒪᓪᓗᒍ ᑎᑭᓐᓇᓱᑦᑕᓂ 
ᓴᐳᒻᒥᓗᒋᑦ 17% ᓄᓇᖁᑎᖏᑦ ᐊᒻᒪ 
10% ᑕᕆᐅᒥᓂᒃ ᐊᕐᕌᒍᐊᒍᑦ 2020.

•	ᐱᔭᕇᖅᑕᐅᓂᖓ ᑲᓇᑕᒥ 
ᐱᐅᖅᓱᐊᕝᕕᖏᓄᑦ NMCA 
ᓴᐳᒻᒥᔾᔪᑎᖏᓄᑦ ᑭᒡᒐᖅᑐᐃᔪᑦ 
ᑕᓪᓗᕈᑎᐅᑉ ᑕᕆᐅᖓᓂᒃ. 

•	ᒐᕙᒪᑐᖃᒃᑯᑦ, ᐊᒡᒍᖅᓯᒪᔪᑦ, 
ᐅᑭᐅᖅᑕᖅᑐᒥᓪᓗ ᒐᕙᒪᖏᑦ 
ᐊᑐᓐᓂᐊᓐᓂᕋᖅᑕᖏᑦ ᐊᑖᒍᑦ 
2020 ᐊᔾᔨᒌᖏᑦᑐᑦ ᐆᒪᔪᖃᓐᓂᒻᒧᑦ 
ᑎᑭᓐᓇᓱᐊᒐᑦ ᑐᕌᖅᑕᓪᓗ ᑲᓇᑕᒧᑦ 
(2016).

•	ᑎᑭᓐᓇᓱᐊᓪᓗᒍ ᒐᕙᒪᑐᖃᒃᑯᑦ 
ᑐᕌᒐᕆᔭᖓ ᑲᓇᑕᒥ 
ᓴᐳᒻᒥᕆᓇᓱᓐᓂᒻᒥᒃ 5 ᐳᓴᓐᑎᖓ 
ᑲᓇᑕᐅᑉ ᑕᕆᐅᖓᑕ ᐊᕙᑎᐊᓂᒃ 
ᐊᕐᕌᒍᐊᒍᑦ 2017 ᐊᒻᒪᓗ 10 
ᐳᓴᓐᑎᒥᒃ ᐊᕐᕌᒍᐊᓂ 2020.

•	ᓄᓇᔾᔪᐊᒻᒥ ᐊᑐᓐᓂᐊᓐᓂᕋᕈᑎᖏᑦ 
ᓲᓪᓗ “ ᐱᓪᓗᒍ ᑕᕆᐅᕗᑦ” 
ᐅᖃᐅᓯᖃᖃᑎᒌᓐᓂᐅᔪᖅ, 
ᐊᑎᓕᐅᖅᑕᖅ ᑲᓇᑕᒧᑦ ᑕᐃᑲᓂ 
COP 21 ᓯᓚᐅᑉ ᐊᓯᔾᔨᕈᑖᓄᑦ 
ᑲᑎᒪᓂᐅᓂᒃ ᓄᕕᐱᕆ 2015−ᒥ. 

•	ᐊᑐᓕᖁᔨᓂᖓ ᒥᔅ ᒥᐊᕆ 
ᓴᐃᒪᓐ, ᒐᕙᒪᑐᖃᒃᑯᑦ ᒥᓂᔅᑐᖓᑕ 
ᓄᓇᖃᖅᑳᖅᑐᓄᑦ ᐅᑭᐅᖅᑕᖅᑐᒥᓪᓗ 
ᐱᓕᕆᔪᓄᑦ ᐊᔾᔨᐅᖏᑦᑐᒥᒃ 
ᑭᒡᒐᖅᑐᐃᔨᖓ ᐅᑭᐅᖅᑕᖅᑑᑉ 
ᐃᓱᒪᒋᔭᕆᐊᓕᖏᓄᑦ, ᑲᓇᑕ ᓱᒃᑲᔪᒥᒃ 
ᓴᖅᑮᓇᓱᐊᕆᔭᕆᐊᖃᓐᓂᖓᓂᒃ 
ᑲᓇᑕᒥ ᑕᕆᐅᒻᒥ ᐱᐅᖅᓱᐊᕆᔭᑦ 
ᐃᓂᖓᓂᒃ ᐃᓗᐊᒍᑦ ᑕᓪᓗᕈᑎᐅᑉ 
ᑕᕆᐅᖓ ᑭᓪᓕᔅᓴᖃᓪᓗᓂ 
ᐊᔾᔨᐸᓗᐊᓂᒃ ᐊᑐᓕᖁᔭᐅᔫᑉ 
ᑖᒃᑯᓄᖓ ᑐᑭᒧᐊᕆᔪᑦ 
ᑲᑎᒪᔨᕋᓛᖏᓄᑦ.

_______________________________________

4 ᑖᒃᑯᐊ ᓯᕗᓕᐅᕆᔭᑦ ᐊᓐᓂᕈᓲᑎᖏᓪᓗ 
ᐊᑑᑎᖃᓐᓂᖏᓄᑦ ᐆᒪᔪᑦ ᓄᓇᓕᖏᓄᑦ, 
ᓲᓪᓗ ᓇᓄᐃᑦ, ᑕᕆᐅᑉ ᑎᒻᒥᐊᖏᑦ, 
ᐃᖃᓗᐃᑦ, ᐳᐃᔩᑦ, ᐊᓯᖏᓪᓗ 
ᐃᓱᒪᒋᔭᐅᓂᑯᑦ ᐃᓗᐊᓂ 2016 ᐱᒋᐊᕈᑎ 
ᓄᓇᕘᒧᑦ ᓄᓇᖏᑕ ᐊᑐᕈᑎᖏᓄᑦ 
ᐸᓐᓇᐅᑎᒥᒃ.         
5 ᓯᐅᕋᓕᒃ ᓇᓗᓇᐃᖅᑕᐅᓂᑯ ᐃᑉᐱᐊᔾᔪᒻᒧᑦ 
ᑎᒃᑯᐊᖅᑕᐅᓯᒪᔪᖅ ᓴᐳᒻᒥᔭᖅ ᓄᓇᒧᑦ 
ᐊᑐᖅᑕᐅᔪᓂᒃ ᑎᒃᑯᐊᖅᓯᒪᔪᖅ ᐃᓗᐊᓂ 
2016 ᐱᒋᐊᕈᑎ ᓄᓇᕘᒧᑦ ᓄᓇᖏᑕ 
ᐊᑐᕈᑎᖏᓄᑦ ᐸᓐᓇᐅᑎᒥᒃ.

___________________
ᐊᔾᔨᐅᓐᖏᑦᑐᑦ ᑭᓪᓕᔅᓴᒧᑦ 
ᐃᓱᒪᒋᔭᐅᔭᕆᐊᓕᑦ
ᖃᔅᓯᒐᓚᑦ ᑐᕌᖓᓂᓖᑦ 
ᐃᓱᒪᒋᔭᕆᐊᖃᖅᖢᑎᒃ ᓱᓕ ᐅᓪᓗᒥ 
ᑭᖑᓪᓕᖅᐹᒥᒃ ᐋᖅᑭᒋᐊᓕᑦ ᐱᓪᓗᒍ 
ᑖᔅᓱᒪ ᑭᓪᓕᒋᔭᔅᓴᖓ ᐱᖁᔭᖅᑎᒍᑦ 
ᐅᓂᒃᑳᕆᔭᐅᓂᖓ, ᐱᖃᓯᐅᑎᓪᓗᒋᑦ 
ᐊᒻᒪᓗ, ᑭᓯᐊᓂ ᑭᓪᓕᖃᖅᑎᑕᐅᓇᑎᒃ 
ᐅᑯᓄᖓ: 
•	ᐲᔭᖅᑕᐅᓂᖏᑦ ᓇᓗᓇᐃᖅᓯᒪᔪᑦ 
ᐃᓂᖏᑦ ᓄᓇᓕᐅᑉ ᐊᕙᑖᒍᑦ 
ᓯᕗᓂᔅᓴᒧᑦ ᐱᕈᕈᑎᔅᓴᖏᓐᓄᑦ, 
ᐱᖃᓯᐅᑎᔪᑦ ᑕᒪᒃᑯᐊ ᐅᒥᐊᒃᑯᕕᔅᓴᑦ 
ᐃᓱᒪᒋᔭᐅᔪᓪᓗ ᐅᒥᐊᔾᔪᐊᑦ 
ᐅᓯᖏᐊᕝᕕᖏᑦ, ᒪᓕᓪᓗᒍ 
ᐱᔪᒪᓂᖏᑕ ᓄᓇᓖᑦ. 

•	ᐲᔭᖅᑕᐅᓂᖓ ᐃᓚᐃᓐᓇᖓ 
ᐱᓕᕆᕕᐅᔪᖅ ᕿᓐᖑᐊᓂ 
ᓴᕕᕋᔭᔅᓴᓕᕆᔨᒃᑯᑦ ᓄᓘᔮᓐᓂᑦ 
ᐅᔭᕋᓐᓂᐊᕈᑎᖏᓄᑦ, 
ᐊᖏᖃᑎᒋᔭᐅᓂᑯᑦ 
ᓴᕕᕋᔭᔅᓴᓕᕆᔨᒃᑯᓐᓄᑦ.

•	ᐲᔭᖅᑕᐅᓂᖓ ᐃᓚᖓ ᐃᓂᐅᔪᖅ 
ᑖᒃᑯᓄᖓ ᐅᓇᑕᖅᑐᔅᓴᑦ 
ᐅᒥᐊᔾᔪᐊᖏᓄᑦ ᐅᓯᓕᖅᓱᕝᕕᓕᐊᖏᑦ 
ᓇᓂᓯᕝᕕᒻᒥ.

•	ᓇᓗᓇᐃᕆᔭᐅᓂᖏᑦ ᖃᓄᖅ 
ᑭᓪᓕᖁᑎᒋᔭᐅᔪᑦ ᑕᒪᒃᑯᓄᖓ 
ᑎᑭᑦᑕᖅᑐᑦ ᑎᒻᒥᐊᑦ ᓴᓂᕝᕙᒐᖏᓄᑦ 
ᐊᒻᒪᓗ ᑲᓇᑕᒥ ᐆᒪᔪᖃᕝᕕᑦ 
ᐃᓂᖏᑕ (ᐳᕆᔅ ᓕᐅᐳᐊᓪ 
ᕿᑭᖅᑕᖓ MBS, ᒥᑦᑎᒪᓕᐅᑉ 
ᐊᑭᐊᖓᑕ MBS, ᐊᒻᒪ ᓂᔾᔪᑎᖃᕝᕕᒃ 
(ᖁᕝᕕᐅᑉ ᕿᑭᖅᑕᖓ) NWA) 

ᐊᑦᑐᐊᓂᖃᕋᔭᒻᒪᖔᖏᑕ ᑖᔅᓱᒧᖓ 
ᓴᖅᑭᑕᒧᑦ NMCA.

•	ᐃᓱᒪᒋᔭᐅᔭᕆᐊᖃᓐᓂᖏᑦ ᖃᓄᖅ 
ᐃᓚᔭᐅᒐᔭᓐᓂᖏᑦ ᓄᓇᓪᓚᕇᑦ, 
ᐱᓗᐊᖅᑐᒥᒃ ᑕᒪᒃᑯᐊ ᐊᑑᑎᖃᓛᑦ 
ᑕᕆᐅᑉ ᑎᒻᒥᐊᖏᓄᑦ ᐃᕙᕝᕕᒻᒧᑦ 
ᐊᒻᒪ ᑕᓪᓗᕈᑎᐅᑉ ᓇᓄᓐᓄᑦ 
ᑎᓯᖃᕝᕕᒋᓲᖏᑦ ᓯᕕᖓᓂᒍᑦ 
ᕿᑭᖅᑕᓕᒫᐸᓗᐊᒍᑦ. 

•	ᐃᓱᒪᒋᔭᐅᔭᕆᐊᖃᓐᓂᖏᑦ 
ᐃᓚᐅᔪᓐᓇᒻᒪᖔᖏᑕ ᐱᖃᓯᐅᑎᓗᒋᑦ 
ᐲᑦᓯ ᕿᑭᖅᑕᖓ (ᐃᓗᕕᖃᕝᕕᒃ) 
ᑲᓇᑕᒥ ᐊᑐᖅᓯᒪᔪᑦ ᓄᓇᖓ, ᐳᕆᔅ 
ᓕᐅᐸᐅᓪ ᕿᑭᖅᑕᖓ ᑎᑭᑦᑕᖅᑐᓄᑦ 
ᑎᒻᒥᐊᖃᕝᕕᒃ ᓴᓂᕝᕙᒐᖅ ᐊᒻᒪᓗ 
ᐊᓯᖏᑦ ᑕᐃᒎᓯᖃᐅᖅᑐᑦ ᐃᓗᐊᒍᑦ 
ᓴᖅᑭᑕᐅᓇᓱᑦᑑᑉ NMCA.

ᐅᓄᖅᑐᑦ ᑕᒪᒃᑯᐊ, ᐊᓯᖏᓪᓗ 
ᑭᓪᓕᔅᓴᖓᓄᑦ ᐊᐱᖅᑯᑏᑦ 
ᐱᖃᓯᐅᑎᔭᕆᐊᖃᕆᕗᑦ 
ᐋᔩᖃᑎᒌᑦᑎᓪᓗᒋᑦ ᐃᓄᐃᑦ 
ᐊᑦᑐᖅᑕᐅᓂᖏᓄᑦ ᐃᑲᔫᑎᔅᓴᖏᓄᑦ 
ᐊᖏᕈᒻᒥᒃ, ᐊᑐᕆᐊᓕᒃ ᒪᓕᖁᔭᐅᓯᒪᔪᖅ 
ᐊᑖᒍᑦ ᓄᓇᕘᒥ ᓄᓇᑖᕈᑎᒧᑦ 
ᐊᖏᕈᑎᒻᒪᕆᐊᑕ.  
ᓯᕗᓂᐊᒍᑦ ᒐᕙᒪᐃᑦ ᐊᖅᑮᔭᖃᓐᓂᖏᑕ 
ᑭᖑᓪᓕᖅᐹᒥᒃ ᑭᓪᓕᔅᓴᖓᓄᑦ, 
ᖄᒃᑲᓐᓂᐊᒍᑦ ᖃᐅᔨᓵᖑᔭᕆᐊᓕᒃ 
ᑕᒪᒃᑯᐊ ᐅᖅᓱᐋᓗᔅᓴᖃᓐᓂᖏᑕ 
ᐱᑕᖃᕈᓐᓇᓐᓂᖏᑦ ᐃᓗᐊᒍᑦ ᑐᑭᒧᐊᕆᔪᑦ 
ᑲᑎᒪᔨᕋᓛᖏᑕ ᐊᑐᕈᒥᒋᔭᖓᑕ 
ᑭᓪᓕᔅᓴᐅᑉ ᐊᓂᒍᕆᐊᓕᒃ. ᒐᕙᒪᑐᖃᒃᑯᑦ 
ᐊᑐᐊᒐᖓ ᓴᖅᑮᓯᒪᒻᒪᑦ ᑕᒪᒃᑯᐊ 
ᓴᕕᕋᔭᔅᓴᒧᑦ ᐆᒻᒪᖅᑯᓯᐅᕆᔪᓐᓇᖅᑐᓪᓗ 
ᓱᓇᒃᑯᑖᑦ ᕿᒥᕐᕈᔭᐅᖅᑳᕆᐊᓖᑦ 

ᖃᓄᐃᑦᑐᑐᐃᓐᓇᓐᓄᑦ ᐃᓂᐅᔪᓄᑦ 
ᒐᕙᒪᑐᖃᒃᑯᑦ ᐊᐅᓚᓐᓂᐊᖅᑕᖏᓐᓄᑦ 
ᐅᖓᑖᓂ ᓇᐄᓴᐅᑎᐅᑉ 60 ᐃᓱᒪᒋᔭᐅᔪᖅ 
ᑲᓇᑕᒥ ᒥᕐᖑᐃᖅᓯᕝᕕᒧᑦ ᐊᒻᒪᓘᓐᓃᑦ 
ᑲᓇᑕᒥ ᑕᕆᐅᒻᒥ ᐱᐅᖅᓱᐊᕆᔭᑦ 
ᐃᓂᖓᓄᑦ ᓇᓗᓇᐃᕈᑎᒧᑦ. ᐅᓇ 
ᐱᔾᔪᑎᓕᒃ ᑖᓐᓇ ᑲᓇᑕᒥ ᑲᓇᑕᐅᑉ 
ᑕᕆᐅᖓᓂ ᐱᐅᖅᓱᐊᖅᕆᔭᑦ ᐃᓂᖏᓄᑦ 
ᐱᖁᔭᖅ ᐊᔪᖅᑎᑦᑎᒻᒪᑦ ᕿᓂᓐᓂᒻᒥᒃ 
ᐲᔭᐃᓂᒻᒥᓪᓗ ᓴᕕᕋᔭᔅᓴᓂᒃ ᐊᒻᒪᓗ 
ᐅᖅᓱᐋᓗᔅᓴᕋᔭiᑦ ᓱᓇᒃᑯᑖᖏᓂᑦ NMCA−
ᖑᔪᓂᑦ .
ᐱᔾᔪᑎᒋᓪᓗᒍᓕ ᑕᓪᓗᕈᑎᐅᑉ ᑕᕆᐅᖓ, 
ᐊᑦᑎᒋᓪᓗᐊᕆᔪᓂᒃ ᕿᒥᕐᕈᐃᓂᒻᒥᒃ 
ᐅᖅᓱᐋᓗᔅᓴᖏᓄᑦ ᐱᑕᖃᕈᒥᓇᓐᓂᐊᓄᑦ 
ᐅᓂᒃᑳᒥᒃ ᓴᖅᑮᔪᖃᖅᖢᓂ, 
ᑕᑯᔅᓴᕈᖅᑕᐅᓪᓗᓂ ᐃᓗᐊᒍᑦ 2013, 
ᐊᑐᐃᓐᓇᐅᓕᖅᖢᓂ ᑭᒃᑯᑐᐃᓐᓇᓐᓄᑦ 
ᑐᓴᕋᓱᐊᕆᔾᔪᑎᓂᒃ ᑖᔅᓱᒧᖓ 2010 
ᐊᑐᕈᒪᔭᐅᔪᒧᑦ ᒐᕙᒪᑐᖃᒃᑯᑦ 
ᑭᓪᓕᔅᓴᖓᓄᑦ ᐊᑦᑎᒋᓂᖃᖅᑐᖅ 44,300 
ᑭᑉᐹᕆᖓᔪᑦ ᑭᓛᒥᑕᓂᒃ. ᑕᒪᒃᑯᐊ 
ᐃᓚᖃᕋᑎᒃ ᐃᓂᐅᔪᓂᒃ ᐃᓱᒪᒋᔭᐅᔪᓂᒃ 
ᐃᓚᔭᐅᓂᖏᓄᑦ ᑭᓪᓕᓕᐊᖑᔪᒧᑦ, 
ᐱᖓᓐᓇᖓᓄᑦ, ᑲᓇᓐᓇᖓᓄᑦ, 
ᓂᒋᖔᓄᓪᓗ. ᑭᖑᓂᐊᒍᑦ ᕿᒥᕐᕈᔭᐅᓂᖓ 
ᐅᓂᒋᔭᖏᓄᑦ ᑲᒪᒋᔭᐅᔭᕆᐊᓕᒃ 
ᐃᓚᖁᔭᑦ ᖃᐅᔨᒪᔭᐅᑦᑎᐊᓪᓗᑎᒃ 
ᒐᕙᒪᐅᔫᓐᓄᑦ ᕿᑭᖅᑕᓂᒃᑯᓐᓄᓪᓗ 
ᑐᑭᓯᐅᒪᔾᔪᑎᖃᑦᑎᐊᓪᓗᑎᒃ 
ᐃᓱᒪᓕᐅᕆᔪᓐᓇᖁᓪᓗᒋᑦ 
ᑭᖑᓪᓕᖅᐹᒥᒃ ᑭᓪᓕᔅᓴᐅᓂᐊᖅᑐᒥᒃ. 
ᑲᓇᑕᒥ ᒥᕐᖑᐃᖅᓯᕝᕕᓕᕆᔨᒃᑯᑦ 
ᐱᓕᕆᖃᑎᖃᓕᖅᑐᑦ 
ᑖᒃᑯᓂᖓ ᑲᓇᑕᐅᑉ ᓄᓇᖏᑕ 
ᓱᓇᒃᑯᑖᖃᓐᓂᖏᓄᑦ ᕿᒥᕐᕈᐃᔨᖏᑕ 

ᑕᒪᒃᑯᐊ ᑐᑭᓯᐅᒪᔾᔪᑎᔅᓴᐃᑦ 
ᐊᑐᐃᓐᓇᐅᔪᓐᓇᓛᖁᓪᓗᒋᑦ ᑕᒪᐃᓐᓄᑦ 
ᐃᒪᐅᔪᓄᑦ ᐊᑯᓂᐅᓗᐊᓐᖏᑦᑐᒃᑯᑦ.  
ᑕᐃᒪᓕ ᐊᑐᓕᖁᔨᑎᓪᓗᒋᑦ ᐊᖏᓂᖅᓴᒥᒃ 
ᑭᓪᓕᔅᓴᐅᔪᒥᒃ, ᑐᑭᒧᐊᕆᔪᑦ ᑲᑎᒪᔨᕋᓛᑦ 
ᐃᓱᒪᒋᔭᖃᓚᐅᖅᑐᑦ ᖃᔅᓯᒐᓚᓐᓂᒃ 
ᐃᓗᓕᕆᔭᐅᔪᓂᒃ ᐊᑦᑐᐊᓂᓖᑦ 
ᐅᖅᓱᐋᓗᔅᓴᕋᔭᑦ ᓱᓇᒃᑯᑖᖏᓄᑦ 
ᐱᔾᔪᑎᒋᓪᓗᒍ ᑐᓴᕋᓱᐊᓐᓂᕆᓚᐅᖅᑕᕗᑦ:
•	ᑕᐃᒪᓕ ᐅᓪᓗᒥ ᐅᖅᓱᐋᓗᔅᓴᕋᔭᓐᓄᑦ 
ᓱᓇᒃᑯᑖᓄᑦ ᕿᒥᕐᕈᐃᓂᖓ 
ᓇᓗᓇᐃᕆᓚᐅᖅᑎᓪᓗᒍ 
ᐃᓚᖓ ᐱᑕᖃᕈᓐᓇᓐᓂᐋ 
ᕼᐊᐄᐴᓂᐊᑎᑐᑦ ᐊᑦᑎᒋᔪᓐᓇᖅᑐᖅ 
ᐃᓗᐊᒍᑦ ᑕᓪᓗᕈᑎᐅᑉ 
ᑕᕆᐅᖓᑕ, ᑭᓯᐊᓂᑦᑕᐅᖅ 
ᓇᓗᓇᐃᕆᓪᓗᓂ ᐃᓚᐃᓐᓇᖓ 
ᐅᖅᓱᐋᓗᔅᓴᐅᑉ, ᐱᔪᓐᓇᖅᑕᐅᒍᓂ 
ᕿᑎᕋᑐᐃᓐᓇᕋᔭᖅᑐᖅ ᒥᓪᓗᐊᒐᖓ.  

•	ᓯᐅᓪ ᑲᓇᑕ ᑎᒥᖓ, 
ᑲᒻᐸᓂᑐᐊᖑᓚᐅᖅᖢᓂ ᐱᖃᖅᑐᖅ 
ᕿᓂᖅᓴᐃᓂᒻᒧᑦ ᐱᔪᓐᓇᐅᑎᓂᒃ 
ᐊᒻᒪᓗ ᐱᓕᕆᔪᑑᓂᑰᓪᓗᓂ 
ᐃᒪᖏᓐᓂᒃ, ᑕᐃᑲᓂ 
ᑐᓴᖅᑎᑦᑎᓗᑎᒃ ᑖᒃᑯᓂᖓ 
ᑐᑭᒧᐊᕆᔪᑦ ᑲᑎᒪᔨᕋᓛᖏᓂᑦ 
ᕿᒥᕐᕈᐃᓂᖏᑦ ᐅᖅᓱᐋᓗᔅᓴᒧᑦ 
ᓱᓇᒃᑯᑖᖏᓄᓪᓗ ᕿᒥᕐᕈᐃᓂᐅᑉ 
ᑕᑯᔭᐅᓪᓗᑎᒃ ᐅᓂᒃᑳᖃᖅᑐᑦ 
ᐃᒻᒪᖄ ᐊᖏᓗᐊᖅᑎᑦᑎᓂᖏᑕ 
ᑖᒃᑯᓂᖓ ᐅᖅᓱᐋᓗᔅᓴᕋᔭᑦ 
ᓱᓇᒃᑯᑖᖏᓄᑦ ᓇᓚᐅᑦᑖᒐᖏᒍᑦ 
ᑕᓪᓗᕈᑎᐅᑉ ᑕᕆᐅᖓᓄᑦ. 
ᓯᐅᓪ ᑲᓇᑕᒃᑯᑦ ᐊᖏᖅᓯᒪᔪᑦ 

ᓴᖅᑮᒋᐊᒥᒃ ᓇᓗᓇᐃᕈᑎᓂᒃ 
ᐃᓗᐊᒍᑦ ᐱᔪᓐᓇᐅᑎᖃᕝᕕᐊᑕ 
ᑖᒃᑯᓄᖓ ᑲᓇᑕᐅᑉ ᓄᓇᖏᑕ 
ᓱᓇᒃᑯᑖᖃᓐᓂᖏᓄᑦ 
ᕿᒥᕐᕈᐃᔨᖏᑕ ᕿᒥᕐᕈᔭᐅᖁᓪᓗᒋᑦ 
ᖃᓄᑎᒋ ᐅᖅᓱᐋᓗᔅᓴᖃᒻᒪᖔᑦ 
ᐃᓱᒪᒋᔭᐅᔪᖅ ᐃᓗᓕᒋᓂᐊᖅᑕᖓ 
ᐱᐅᖅᓱᐊᕝᕕᔅᓴᐅᑉ NMCA. 

•	ᓯᐅᓪ ᑲᓇᑕ ᑎᒥᖓ 
ᐅᖃᐅᓯᖃᕆᓪᓗᑎᒃ ᑖᒃᑯᐊ 
ᑐᑭᒧᐊᕆᔪᑦ ᑲᑎᒪᔨᕋᓛᑦ 
ᐃᓱᒪᒋᔭᖃᖁᓪᓗᒋᑦ ᓴᖅᑭᑕᐅᓂᐊᑕ 
2008 ᐅᓂᒃᑳᖏᑦ ᒥᐊᓕᒐᒃᑯᑦ 
ᐅᔭᕋᖏᓄᑦ ᕿᒥᕐᕈᐃᔨᑦ 
ᓇᓗᓇᐃᕆᓪᓗᑎᒃ ᐊᑦᑎᒋᓂᒃᑯᑦ 
ᑕᑯᔭᐃᓐᓇᕆᓪᓗᒋᑦ, ᑕᓪᓗᕈᑎᐅᑉ 
ᑕᕆᐅᖓ, ᓴᓂᕌᒍᑦ ᑕᑯᔅᓴᐅᔫᑉ 
ᕿᑭᖅᑖᓘᑉ ᐃᒪᕕᐊᓂ ᐃᓂᐅᔪᓂᒃ, 
ᐱᑕᖃᕈᒥᓇᓐᖏᓛᖑᔪᖅ 
ᐊᒡᒍᖅᓯᒪᓂᓕᒫᖓ ᑕᑯᓪᓗᒍ. 

•	ᐃᓚᒋᖃᓯᐅᑎᓪᓗᒍ ᑭᒃᑯᓕᒫᓄᑦ 
ᐅᓂᒃᑳᖏᒍᑦ ᐊᕐᕌᒍᐊᓂ 2015, 
ᑲᓇᑕᐅᑉ ᑲᑐᔾᔨᖃᑎᒌᖏᑦ 
ᐅᖅᓱᐋᓗᔅᓴᕋᔭᓐᓂᒃ ᓴᓇᔪᓕᕆᔨᑦ 
ᓴᖅᑮᓗᑎᒃ ᓇᐄᓴᐅᑎᓂᒃ 
ᑕᑯᔅᓴᐅᑎᑦᑎᔪᑦ ᕿᑭᖅᑖᓘᑉ 
ᐃᒪᕕᐊᑕ ᐃᑎᖅᓴᖓᓂ 
(ᐱᖃᓯᐅᑎᔪᖅ ᑕᓪᓗᕈᑎᐅᑉ ᑕᕆᐅᖓ) 
ᐱᖃᕈᒥᓇᓛᖑᓪᓗᓂ ᑖᒃᑯᓂᖓ 
ᐅᑭᐅᖅᑕᑑᑉ ᐃᑎᖅᓴᖁᑎᖏᓐᓂᒃ, 
ᓇᓗᓇᐃᕆᓪᓗᓂ ᑖᒃᑯᐊᒃ ᐊᐅᑉᐸᖏᒃ 
ᐃᑎᖅᓵᒃ ᖁᓖᖅᓱᓪᓗᐊᖅᑐᒥᒃ 
ᐊᒻᒪᓘᓐᓃᑦ ᐅᖓᑖᓄᑦ ᑕᒪᑐᒪᐅᑉ 
ᐱᖃᕈᒥᓇᓐᓂᐊᑕ ᕿᑭᖅᑖᓘᑉ 
ᐃᒪᕕᐊᑕ ᐃᖅᑲᖓᓂ.

•	ᓯᐅᓪ ᑲᓇᑕ ᑎᒥᖓ ᐊᒻᒪ ᑲᓇᑕᐅᑉ 
ᑲᑐᔾᔨᖃᑎᒌᖏᑦ ᐅᖅᓱᐋᓗᔅᓴᕋᔭᓐᓂᒃ 
ᓴᓇᔪᓕᕆᔨᑦ ᓇᓗᓇᐃᕆᓪᓗᑎᒃ 
ᖃᐅᔨᓴᖅᑕᐅᑎᓪᓗᒍ ᓴᓇᔪᓕᕆᔨᖏᑦ 
ᖃᓂᑦᑐᒃᑯᑦ ᐸᓐᓈᕆᔭᖃᖏᓐᓂᖏᑕ 
ᐃᓗᐊᓂ ᕿᓂᖅᓴᐃᓂᒻᒧᑦ 
ᐅᑭᐅᖅᑕᖅᑑᑉ ᐃᓚᖓᓂ. 

•	ᑭᖑᓪᓕᖅᐹᒥᓪᓗ, ᔫᓂ 8−
ᖑᑎᓪᓗᒍ, ᓄᓇᔾᔪᐊᒻᒥ ᑕᕆᐅᑉ 
ᐅᓪᓗᖁᑖᓂ, ᓯᐅᓪ ᑲᓇᑕ ᑎᒥᖓ 
ᐅᖃᖅᖢᑎᒃ ᐃᓱᒪᖅᓱᖅᖢᑎᒃ 
ᑐᓐᓂᕆᔭᖃᓐᓂᒻᒥᓂᒃ ᑖᒃᑯᓂᖓ 
ᐱᔪᓐᓇᐅᑎᒥᓂᒃ ᓄᓇᒥᒃ 
ᐱᐅᖅᓱᐊᖅᑏᑦ ᑲᓇᑕᒥ ᑎᒥᖓᓄᑦ 
ᑖᒃᑯᐊ 30 ᕿᓂᖅᓴᐅᑎᒧᑦ 
ᐱᔪᓐᓇᐅᑎᖏᑦ ᐊᑦᑎᒋᓂᖃᖅᑐᑦ 
8,600 ᑭᑉᐹᕆᖓᔪᑦ ᑭᓛᒥᑕᑦ 
ᐹᖓᒍᑦ ᑖᔅᓱᒪ ᑕᓪᓗᕈᑎᐅᑉ 
ᑕᕆᐅᖓᑕ ᐊᒻᒪᓗ ᐃᓗᐊᒍᑦ 
ᑖᒃᑯᐊ ᑭᓪᓕᒋᔭᔅᓴᖓᑕ 
ᑐᑭᒧᐊᕆᔪᑦ ᑲᑎᒪᔨᕋᓛᖏᑕ. ᑖᒃᑯᐊ 
ᐱᐅᖅᓱᐊᑏᑦ ᑲᓇᑕᒥ, ᐃᒻᒥᒃᑯᑦᑕᐅᖅ, 
ᓇᓗᓇᐃᖢᒍ ᑐᓂᓯᓂᒻᒥᓂᒃ 
ᑖᒃᑯᓂᖓ ᒐᕙᒪᑐᖃᒃᑯᓐᓄᑦ 
ᑖᒃᑯᐊᓗ ᐱᓕᕆᕝᕕᖏᑦ INAC 
ᓇᓗᓇᐃᖅᓯᓪᓗᑎᒃ ᐱᓯᒪᓕᓐᓂᖏᓂᒃ 
ᐱᔪᓐᓇᐅᑎᓂᒃ ᐸᐃᑉᐹᕆᔭᒥᒍᓪᓗ 
ᐲᖅᑕᐅᓪᓗᑎᒃ.

ᑲᑎᓕᒫᖅᖢᒋᑦ, ᑖᒃᑯᐊ ᐃᓗᓕᓕᒫᖏᑦ, 
ᐱᖃᐅᓯᑎᓪᓗᒍ ᐆᒪᔪᑦ ᐊᐅᓚᓂᖃᓐᓂᖏᑦ 
ᐃᓄᐃᓪᓗ ᖃᐅᔨᒪᓂᖏᓄᑦ ᓴᖅᑭᑦᑐᑦ, 
ᐱᕕᖃᖅᑎᑦᑎᓚᐅᖅᑐᑦ ᑖᒃᑯᓂᖓ 
ᑐᑭᒧᐊᕆᔪᑦ ᑲᑎᒪᔨᕋᓛᖏᓂᑦ 
ᐅᑉᐱᕆᔭᖃᓐᓂᒻᒥᒃ ᐊᑐᖁᔨᔾᔪᑎᒥᒃ 
ᑐᓐᓂᕆᓯᓂᐊᓄᑦ ᑭᓪᓕᔅᓴᖓᓂᒃ.

ᐊᑐᓕᖁᔭᐅᓯᒪᔪᑦ

ᑐᑭᒧᐊᕆᔪᑦ ᑲᑎᒪᔨᕋᓛᑦ 
ᐊᑐᓕᖁᔨᔪᑦ ᒐᕙᒪᖏᓐᓂᒃ ᑲᓇᑕᐅᑉ 
ᓄᓇᕘᓪᓗ ᕿᑭᖅᑕᓂᒃᑯᓪᓗ ᐃᓄᐃᑦ 
ᑲᑐᔾᔨᖃᑎᒌᖏᓂᒃ ᐅᑯᓂᖓ: 

•	ᑕᓪᓗᕈᑎᐅᑉ ᑕᕆᐅᖓ 
ᓴᖅᑭᑕᐅᖁᓪᓗᒍ ᑲᓇᑕᒥ ᑕᕆᐅᒻᒥ 
ᐱᐅᖅᓱᐊᕆᔭᑦ ᐃᓂᖓᓂᑦ ᐊᑖᒍᑦ 
ᑖᔅᓱᒪ ᑲᓇᑕᒥ ᑲᓇᑕᐅᑉ ᑕᕆᐅᖓᓂ 
ᐱᐅᖅᓱᐊᖅᕆᔭᑦ ᐃᓂᖏᓄᑦ ᐱᖁᔭᖅ.

•	ᑭᓪᓕᔅᓴᖓ ᑖᔅᓱᒧᖓ ᑲᓇᑕᒥ 
ᑕᕆᐅᒻᒥ ᐱᐅᖅᓱᐊᕆᔭᑦ 
ᐃᓂᖓᓄᑦ ᓇᓗᓇᐃᖅᓯᓯᒪᔪᖅ 
ᐃᓂᓪᓗᐊᖓ ᑖᔅᓱᒪ ᑎᑭᐅᒪᔪᖅ 
109,000 ᑭᑉᐹᕆᔭᖑᑦ ᑭᓛᒥᑕᓂᒃ, 
ᓴᖅᑭᔮᖅᑐᖅ ᑕᑯᔭᔅᓴᖅ 10 ᐃᓗᐊᒍᑦ. 
ᑭᓪᓕᔅᓴᖓ ᐃᓚᖃᖅᖢᓂ ᐃᒪᖏᓄᑦ 
ᑎᓄᔾᔮᑉ ᑭᓪᓕᐊᓄᑦ ᓯᔾᔭᖓᑕ 
ᐊᒻᒪᓗ ᐱᖃᓯᐅᑎᓪᓗᒍ ᐹᖓ 
ᑖᔅᓱᒪ ᑕᓪᓗᕈᑎᐅᑉ ᑕᕆᐅᖓᑕ, 
ᐃᓂᒋᓚᐅᖅᑕᖓ ᖃᓕᔭᐅᓯᒪᔪᖅ 
ᓯᐅᓪᑯᑦ ᐱᔪᓐᓇᐅᑎᖏᓂᒃ ᐊᒻᒪᓗ 
ᐹᖓ ᐃᑉᐱᐊᔾᔫᑉ ᑲᖏᖅᖢᐋᓗᖓᑕ, 
ᐱᖓᓐᓇᒻᒧᑦ ᑐᔾᔮᑉ ᕿᑭᖅᑕᖓᓄᑦ, 
ᐅᐊᓐᓇᒧᑦ ᐊᐅᓱᐃᑦᑑᑉ ᑕᕆᐅᖓᓄᑦ 
ᓂᒋᒻᒧᓪᓗ ᑎᑭᓪᓗᒍ ᓄᕗᐊᔾᔪᒃ 
ᖃᓪᓗᓈᑎᑐᑦ ᐊᑎᓕᒃ ᕼᐊᓐᑐ 
ᕿᑭᖅᑖᓘᑉ ᑲᓇᓐᓇᖓᓂ. 

•	ᑕᒪᐃᓐᓂᒃ ᒐᕙᒪᐃᑦ ᐊᒻᒪᓗ 
ᕿᑭᖅᑕᓂᒃᑯᑦ ᐃᑲᔪᐃᔪᑦ 
ᑖᔅᓱᒥᖓ ᑭᓪᓕᓕᐊᖑᔪᒥᒃ 

ᐅᖃᐅᓯᕆᔭᐅᓂᑰᓪᓗᓂ ᐃᓗᐊᒍᑦ 
ᑲᓇᑕ 150 ᖁᕕᐊᓲᑎᖏᓂ 2017−
ᒧᑦ. 

•	ᑕᒪᐃᓐᓂᒃ ᒐᕙᒪᐃᑦ ᐊᒻᒪᓗ 
ᕿᑭᖅᑕᓂᒃᑯᑦ ᐱᔪᓐᓇᓐᓂᒻᒥᒃ 
ᐱᕕᖃᖅᑎᑦᑎᓪᓗᑎᒃ 
ᑐᓐᖓᕕᒻᒥᒃ ᐋᔩᕈᑎᒋᔭᔅᓴᖏᓄᑦ 
ᐃᓄᐃᑦ ᐊᑦᑐᖅᑕᐅᓂᖏᑕ 
ᐃᑲᔪᖅᑕᐅᔪᓐᓇᓐᓂᐊᓄᑦ ᐊᖏᕈᑎᒥᒃ 
ᐋᔩᖃᑎᒌᓐᓂᓪᓗ ᑐᐊᕕᕆᔭᐅᓗᓂ 
ᐱᒋᐊᖅᑕᐅᓂᐊᓪᓗᓂ. 

•	ᐃᓄᒃᑎᑐᑦ ᐊᑦᑎᖅᑕᐅᓗᓂ 
ᐃᓗᐃᑦᑑᔪᖅ ᐃᒪᕕᖓ ᐊᒻᒪᓗ 
ᑲᓇᑕᒥ ᑕᕆᐅᒻᒥ ᐱᐅᖅᓱᐊᕆᔭᓄᑦ 
ᐃᓂᖓᓂᑦ, ᐃᓱᒪᒋᓗᒍ ᓯᕗᓂᐊᒍᑦ 
ᐃᓄᓐᓄᑦ ᐊᑦᑎᖅᑕᐅᓯᒪᓂᖏᑦ, 
ᓂᕈᐊᕆᓗᒍ ᐃᓗᐊᒍᑦ 
ᐋᔩᕈᑎᒋᔭᐅᔪᒃᑯᑦ ᓇᓗᓇᐃᓪᓗᒍᓗ 
ᓈᒻᒪᓂᖓ ᓄᓇᓕᓐᓂ 
ᐃᓚᐅᑎᑦᑎᓗᑎᒃ. 

•	ᐅᑯᐊ ᑭᖑᓂᐊᒎᖓᔪᑦ ᐱᒋᐊᕈᑎᑦ 
ᐱᐅᖅᓱᐊᕆᓂᒻᒧᑦ ᑕᑯᔅᓴᕈᕈᒪᔭᕗᑦ 
ᑖᔅᓱᒧᖓ ᑲᓇᑕᒥ ᑕᕆᐅᒻᒥ 
ᐱᐅᖅᓱᐊᕆᔭᓄᑦ ᐃᓂᖏᓄᑦ – 
ᑐᓐᖓᕕᒋᓪᓗᒋᑦ ᑐᓴᕋᓱᐊᓐᓂᑦᑎᒍᑦ 
ᑐᓴᖅᑕᕗᑦ ᐅᓪᓗᒥᒧᑦ − ᐃᓱᒪᒋᓗᒋᑦ 
ᐅᖃᐅᓯᐅᓂᐊᓪᓗᑎᒃ ᑭᖑᓪᓕᖅᐹᒥᒃ 
ᓄᓇᓕᓐᓄᑦ ᓇᕈᓇᓐᓂᒻᒥᒃ 
ᑲᒪᒋᔭᐅᔪᔅᓴᖅ ᐊᖏᖅᑕᐅᓐᓂᕈᓂ 
ᐱᔪᒥᓇᓐᓂᐊᓄᑦ ᐅᓂᒃᑳᖓ: 

ºº ᓴᐳᒻᒥᕆᓗᒍ ᑲᓇᑕᐅᑉ 
ᑲᓇᑕᓕᒫᒧᑦ ᑕᕆᐅᒻᒥ 
ᐱᐅᖅᓱᐊᕆᔭᓄᑦ ᐃᓂᖏᑕ 
ᐊᐅᓚᓂᖏᒍᑦ ᑭᒡᒐᖅᑐᐃᔪᒥᒃ 
ᑕᕆᐅᑉ ᐃᓕᖅᑯᓯᖓᓂᒃ ᐃᓗᐊᒍᑦ 
ᑕᓪᓗᕈᑎᐅᑉ ᑕᕆᐅᖓᑕ.
ºº ᓴᐳᒻᒥᔭᐅᓗᑎᒃ ᐊᑐᓛᖑᓲᑦ 
ᑕᕆᐅᑉ ᐳᐃᔨᖏᓄᑦ 
ᑎᒻᒥᐊᖏᓄᓪᓗ ᓇᔪᖅᑕᖏᑦ 
(ᐃᕙᕝᕕᖏᑦ ᐅᒋᐊᖃᕝᕕᖏᑦ, 
ᓂᕿᖃᕝᕕᖏᑦ) ᐊᒻᒪ 
ᐊᑐᓛᓪᓚᕇᑦ ᐊᖅᑯᓵᕝᕕᒋᓲᖏᑦ 
ᐅᑎᖅᑕᕋᖅᖢᑎᒃ ᐃᒪᖓᓄᑦ. 
ºº ᐱᕕᖃᖅᑎᓪᓗᒋᑦ ᑲᓇᑕ 
ᐃᓄᐃᓪᓗ ᑲᑐᔾᔨᓗᑎᒃ 
ᐱᓕᕆᖃᑎᒌᓪᓗᑎᒃ 
ᐱᐅᖅᓱᐊᕆᔭᖃᓪᓗᑎᒃ 
ᐅᓂᒃᑳᓪᓗᒍᓗ ᑕᒪᐃᓐᓂᒃ 
ᓄᓇᖓᑕ ᐃᓕᖅᑯᓯᖏᑦ 
ᐱᖅᑯᓯᖃᖅᑎᓪᓗ ᐊᓐᓂᕆᔭᖏᑦ 
ᑕᓪᓗᕈᑎᐅᑉ ᑕᕆᐅᖓᓃᑦᑐᑦ. 
ºº ᑐᓐᓂᖅᓴᐃᖃᑕᐅᓗᑎᒃ 
ᓂᕿᑦᑎᐊᖃᖅᑐᓄᑦ 
ᑲᒪᒋᔭᐅᓂᖏᓄᓪᓗ 
ᐃᓄᐃᑦ ᐃᓕᖅᑯᓯᑐᖃᖏᒍᑦ 
ᐱᖅᑯᓯᖃᐅᓯᖏᒍᑦ, ᐱᖃᓯᐅᑎᓗᒍ 
ᐊᖑᓇᓱᓐᓂᖅ. 

•	ᐱᐅᖅᓱᐊᕆᔭᖃᓐᓂᒻᒧᑦ 
ᑕᑯᔅᓴᕈᕋᓱᑦᑕᕗᑦ ᓄᓇᓕᓐᓂ 

ᐅᖃᐅᓯᐅᓂᑯᑦ ᑐᓐᖓᕕᐅᓪᓗᑎᒃ 
ᐊᑐᖅᑕᐅᔪᑦ ᐊᑯᓐᓂᐊᓄᑦ 
ᑲᒪᒋᔭᐅᔾᔪᑖᓄᑦ ᐸᓐᓇᐅᑎᓕᐅᓐᓂᒻᒥᒃ 
ᑲᓇᑕᒥ ᑕᕆᐅᒻᒥ ᐱᐅᖅᓱᐊᕆᔭᒧᑦ 
ᐃᓂᖏᓄᑦ, ᐱᖃᓯᐅᑎᓪᓗᒍ 
ᐸᓐᓇᐅᑎᖓ ᐊᒡᒍᖅᑐᐃᓯᒪᔪᖅ 
ᐃᒪᖏᓂᒃ, ᑐᑭᒧᐊᕆᓂᐊᖅᑐᖅ ᑲᒪᔨᑦ 
ᑲᒪᒋᔭᖃᓐᓂᖓᓂᒃ ᑲᓇᑕᒥ ᑕᕆᐅᒻᒥ 
ᐱᐅᖅᓱᐊᕆᔭᓄᑦ ᐃᓂᖏᑕ ᐃᓗᐊᓄᑦ 
ᐱᔭᕇᕋᓱᓐᓂᐊᓂᒃ ᓯᕗᓪᓕᖅᐹᖅ 
ᐸᐃᑉᐹᑎᒍᑦ ᐸᓐᓇᐅᑎᖓ 
ᐊᐅᓚᑕᐅᓂᖓᓄᑦ, ᐃᓗᐊᒍᑦ ᑕᓪᓕᒪᑦ 
ᐊᕐᕌᒍᑦ ᓴᖅᑭᑕᐅᓂᖓᑕ ᓴᐳᒻᒥᔭᖅ 
ᑲᓇᑕᒥ ᑲᓇᑕᐅᑉ ᑕᕆᐅᖓᓂ 
ᐱᐅᖅᓱᐊᖅᕆᔭᑦ ᐃᓂᖏᓄᑦ ᐱᖁᔭᖅ 

•	ᑐᑭᒧᐊᕆᔪᑦ ᑲᑎᒪᔨᕋᓛᖏᑦ 
ᒪᑭᒪᐃᓐᓇᖅᑐᑦ ᐅᓪᓗᒥᒧᑦ 
ᐱᓪᓗᒍ ᐱᔾᔪᑎᖃᕆᐊᖃᖅᑐᖃᒻᒪᑦ 
ᑐᑭᒧᐊᕆᔪᓂᒃ ᐅᖃᐅᓯᖃᓐᓂᒻᒥᒃ 

ᐊᑯᓐᓂᐊᒍᑦ ᐊᑎᓕᐅᖅᓯᒪᔪᑦ 
ᐱᒋᐊᕈᑎᒃ IIBA ᐋᔩᕈᑎᖏᓐᓂᒃ 
ᐊᑯᓐᓂᐊᒍᓪᓗ ᐊᐅᓚᑦᑎᔾᔪᑖᓄᑦ 
ᐸᓐᓇᐃᓂᒻᒥᒃ ᑖᔅᓱᒧᖓ 
ᓴᖅᑭᑕᐅᔪᒪᔪᒧᑦ NMCA.

ᓴᐳᒻᒥᔭᐅᓂᖓ ᑖᔅᓱᒪ ᐆᒪᔪᑦ 
ᐱᖅᑯᓯᖃᖅᑎᑦ ᐊᖏᔪᔾᔪᐊᖑᓂᖓ 
ᐃᓂᐅᔪᖅ ᑭᐅᔭᖃᖅᑐᑦ ᐱᐅᔪᒥᒃ ᐊᔅᓱᐋᓗᒃ 
ᐅᖃᐅᓯᒃᑯᑦ ᐱᔪᒪᔭᒥᒃ ᓄᓇᓕᒻᒥᐅᑦ 
ᐃᓄᖏᑕ ᐃᓗᐃᑦᑑᓗᑎᒃ ᐆᒪᔪᑦ 
ᐊᐅᓚᕝᕕᐊᓂ ᓴᐳᒻᒥᔭᐅᔭᕆᐊᖃᓐᓂᖏᑕ 
ᐃᓗᓕᓕᒫᖏᑦ ᓯᓚᑖᓃᑦᑐᖃᖏᓪᓗᑎᒃ 
ᑲᓇᑕᒥ ᑕᕆᐅᒻᒥ ᐱᐅᖅᓱᐊᕆᔭᓄᑦ 
ᐃᓂᖓᑕ, ᐱᖃᓯᐅᑎᓗᒍ ᑖᓐᓇ 
ᐃᑉᐱᓐᓂᖅᓴᕋᐃᓛᖅ ᐹᖓ ᑕᓪᓗᕈᑎᐅᑉ 
ᑕᕆᐅᖓᑕ.
ᓱᒃᑲᔪᒥᒃ ᐃᓱᒪᓕᐅᕆᔭᐅᑲᐅᖅᑐᕈᓂ 
ᑕᒪᐃᓐᓄᑦ ᒐᕙᒪᐅᔪᓄᑦ 
ᕿᑭᖅᑕᓂᒃᑯᓐᓄᓪᓗ ᐃᑲᔪᖅᓱᐃᓂᖏᓄᑦ 

ᑐᑭᒧᐊᕆᔪᑦ ᑲᑎᒪᔨᕋᓛᖏᑕ 
ᐊᑐᓕᖁᔭᖏᓂᑦ ᐱᕕᖃᖅᑎᑦᑎᒐᔭᖅᑐᖅ 
ᐊᑎᓕᐅᕆᔨᑦ ᓴᖅᑮᔪᓐᓇᖁᓪᓗᒋᑦ 
ᑭᖑᓪᓕᖅᐹᒥᒃ ᑭᓪᓕᖓᓂᒃ ᐊᕐᕌᒍᐊᓂ 
2017 ᐃᓚᒋᓗᒍ ᑲᓇᑕ 150 
ᖁᕕᐊᓲᑎᖏᓂᒃ ᐋᔩᕈᑕᐅᓕᓪᓗᓂ 
ᐃᓄᓐᓂᒃ ᐊᑦᑐᐃᓂᖓᓄᑦ ᐃᑲᔪᐃᔾᔪᑎᓪᓗ 
ᐊᖏᕈᑎᐊᓂᒃ ᐱᒋᐊᖅᑕᐅᑲᐅᖅᑐᓪᓗᓂ 
ᐋᔩᕈᑎᐅᓂᖓ. 

ᐃᖅᑯᓪᓕᐅᑕᐅᔪᑦ ᐅᖃᐅᓯᐅᔪᓂᒃ

ᓴᕕᕋᔭᔅᓴᓕᕆᔨᒃᑯᑦ. 2016. ᓄᓘᔮᓐᓂ ᐱᓕᕆᐊᖏᓄᑦ ᐅᓂᒃᑳᑦ ᓄᑖᑦ. ᑭᖑᓪᓕᖅᐹᖅ ᐅᓂᒃᑳᓕᐊᖓ. ᓄᕕᐱᕆ 30, 2016. ᓄᓘᔮᓐᓂ 
ᓴᕕᕋᔭᔅᓴᓕᕆᔨᒃᑯᑦ ᐅᔭᕋᓐᓂᐊᖅᑎᑦ ᑎᒥᖁᑖ. http://www.nirb.ca/portal/pdash/pdash.php?lang=en&appid=123910# 
(ᐊᑖᒍᑦ ᑎᑎᕋᖅᓯᒪᔪᑦ ᐱᔪᓐᓇᐅᑎᓖᑦ ᐊᖏᖅᑕᐅᓂᑯᑦ – ᑎᑎᖅᑲᖅ 161130-08MN053-ᓴᓇᔭᑦ ᓄᑖᕈᕆᐊᕈᑎᖏᑦ-IA2E.pdf) 

Doi:10.4095/289615

